Кіріспе

Қазіргі әлемдік саясат ғаламдану процесінің қарқынды жүруімен, геосаяси ахуалдың күрделенуімен, тарихи-саяси қайшылықтармен, экономикалық дағдарыстармен, терроризм мен экстремизмнің кең таралуы сияқты халықаралық қауіпсіздікке төнетін  қауіп-қатерлердің көбеюімен ерекшеленіп отыр. Қазақстанның ХХІ ғасырдағы тыныс-тіршілігі мен тұрақты дамуы, ұзақ мерзімді мемлекеттік стратегияларын жүзеге асыруы осындай проблемаларды үнемі ескеріп отыруды талап етеді. Әсіресе, ұлттық қауіпсіздікті қамтамасыз ету ерекше маңызға ие. Ұлттық мүдделерді жүзеге асырылмаса, ұлттық қауіпсіздік қамтамасыз етілмесе кез-келген мемлекет жойылып кетері сөзсіз. «Мәңгілік ел» боламыз десек, ұлттық қауіпсіздігімізді қамтамасыз ету мәселесі ешқашан күн тәртібінен түспеуі тиіс.  Ұлттық қауіпсіздік - елдің дамуына аса қажет стратегиялық шарт. Осыған байланысты, саясаттанушы мамандардың ұлттық қауіпсіздік саласы туралы жан-жақты білімі болуы қажет:
- ұлттық қауіпсіздіктің теориялық негіздерін, оның негізгі түрлерін білуі тиіс;
- әлемдік жалпыадамзаттық қауіпсіздік проблемалары туралы кешенді білім (экологиялық, демографиялық, ядролық қауіпсіздік, экономикалық, ақпараттық, соғыс және бейбітшілік мәселелері т.б.); 

- ғаламдық қауіпсіздік және ондағы Қазақстанның алатын орны мен рөлін; 

- Қазақстан Республикасының геосаяси және геостратегиялық жағдайының ерекшеліктерін; 
- әлемдегі әскери-саяси жағдайдың өзгеруі мен Қазақстанның әскери қауіпсіздігінің жай-жапсарын; 
- ғаламдық, аймақтық және ұжымдық қаіпсіздікті құру мен нығайтудың жүйелерін;
- экономикалық қауіпсіздіктің ерекшеліктерін, Қазақстан Республикасының геоэкономикалық мүдделерін, экономикалық саясаты мен қауіпсіздігін қамтамасыз ету мәселелерін; 
- Қазақстан мүше интеграциялық бірлестіктердің проблемаларын;
- ақпараттық қауіпсіздік пен Қазақстанның ақпараттық кеңістік қауіпсіздігін қамтамасыз ету бағытындағы саясатын;
- көпұлтты Қазақстандағы ұлтаралық қатынастардағы тұрақтылықты, қоғамдық келісім мен саяси қауіпсіздікті қамтамасыз ету мәселелерін;
- Қазақстанның экологиялық қауіпсіздігі мен экологиялық проблемалары туралы;
- еліміздің демографиялық қауіпсіздігіне төнетін қауіп-қатерлер жайлы;
- халықаралық терроризммен күрес, экстемизмнің алдын алу мен оған қарсы күрес салаларындағы Қазақстанның рөлі т.б. мәселелерді білуі тиіс.
Жоғарыда айтылғандар ескеріле отырып, «Қазақстан Республикасының ұлттық қауіпсіздігі» пәнінің ауқымында  жеке тұлға, қоғам және мемлекет мүдделерінің қорғалуы, Қазақстанның ұлттық мүдделері мен ұлттық қауіпсіздігінің ішкі және сыртқы қауіп-қатерлерден қамтамасыз етудің заңдылықтары мен ұстанымдары кешенді қарастырылады. Қазақстандық саяси ғылымның конфликтология саласы бойынша белді маман, профессор Г.Ө. Насимова атап көрсеткендей, қауіпсіздік бөлінбейтін біртұтас ұғым. Бұл - қауіпсіздікке қатысты барлық мәселелер кешенді түрде шешілуі керек дегенді білдіреді. Яғни, ұлттық қауіпсіздікті - мемлекеттіктен, аймақтықты - континенттіктен, континенттікті - жаһандықтан бөлуге болмайды. Бұл, ең алдымен, әлем біртұтас және шоғырлану оның субъектілерінің дамуының басты бағыты болып келеді және қауіпсіздіктің барлық мәселелері өзара тығыз байланысқан, олардың біреуін шешу басқасының алдын ала шешілуін талап етеді. Оқу құралында қарастырылатын ұлттық қауіпсіздік мәселелері көп қырлы және кешенді екенінің дәлелі – бұл мәселені саясаттанумен қатар, философия, әлеуметтану, құқықтану, экономика, әскери ғылым салалары қызу қарастырады. Ұлттық қауіпсіздік ішкі және сыртқы факторлардың әсерінен үнемі өзгеріс пен даму үстінде болатын динамикалы құбылыс болғандықтан, әрдайым зерттеушілердің назарында, сондықтан бұл тақырып өзінің өзектілігі мен маңыздылығын ешқашан жоғалтпайды.

Оқу құралының мақсаты – ұлттық қауіпсіздікті қамтамасыз ету жолдары мен қағидаларын, Қазақстан Республикасының ұлттық қауіпсіздігіне төнетін ықтимал және шынтуайт қатерлерді, ішкі және сыртқы факторларды жүйелі түрде мазмұндап, аталған мәселелер туралы кешенді білім қалыптастыру. Жоғарыда айтқанымыздай, ұлттық қауіпсіздікті қамтамасыз етудің мемлекеттік және қоғамдық дамуға тікелей ықпалы бар, сондықтан,  оқу құралында қауіпсіздікке байланысты мәселелер ғылыми-теориялық және тәжірибелік маңыздылығымен анықталады. Кез келген мемлекет пен қоғамның қарқынды қызмет етуі олардың қауіпсіздігі қамтамасыз етілгенде ғана мүмкін болмақ. Ұлттық қауіпсіздік – жеке тұлғаның, мемлекет пен қоғамның тіршілік етуінің, қалыпты дамуының маңызды шарты. 
Мемлекет басшысы Нұрсұлтан Назарбаевтың «Қазақстан жолы – 2050: Бір мақсат, бір мүдде, бір болашақ» атты Қазақстан халқына арнаған Жолдауында еліміздің ұлттық қауіпсіздігі және бүкіләлемдік, өңірлік мәселелерді шешуге жаһандық тұрғыдан қатысуы егеменді даму  жылдарында қалыптасқан, барша қазақстандықтарды біріктіретін, ел болашағының іргетасын қалаған басты құндылықтардың бірі деп тұжырымдады. «Қазақстан-2050» стратегиясы қалыптасқан мемлекеттің жаңа саяси бағыты» атты ел халқына арнаған жолдауында Елбасы Н.Ә. Назарбаев «Біз адамның, қоғам мен мемлекеттің қауіпсіздігін қамтамасыз ететін күшті, заманауи, қорғанысқа қабілетті әскерді, пәрменді құқық қорғау жүйесін құрдық» деп, «Қазақстан-2030» Стратегиясының негізгі қорытындыларын жасады және ХХІ ғасырдың он жаһандық сын-қатерін санамалап тұжырымдап берді. 
Қазақстан билігі ұлттық қауіпсіздікті қамтамасыз етумен ғана шектелмей, ғаламдық қауіпсіздікті қамтамасыз етуге бағытталған түрлі идеялар ұсынып, тиісті саяси шешімдер қабылдап, нақты қадамдар жасауда. Мысалы, Семей ядролық сынақ полигонын жабу туралы шешім қабылдануы, ТМД аясында Ұжымдық қауіпсіздік келісімшарты ұйымын, Азия ауқымында Азиядағы өзара ықпалдастық және сенім шаралары жөніндегі кеңесті (АӨСШК) шақыру туралы бастаманы іске асыруы, Шанхай ынтымақтастық ұйымын құруға атсалысуы, Еуропадағы Қауіпсіздік және Ынтымақтастық Ұйымы (ЕҚЫҰ) мен Ислам конференциясы ұйымына Қазақстанның төрағалық етуі, Нью-Йорк (АҚШ) және Сеул (Оңтүстік Корея) қалаларында өткен Жаһандық антиядролық форумдарға қатысуы, әлемдік қаржы-экономикалық дағдарысты еңсеруге қатысты тың идеялар ұсынуы сияқты саяси процестердің барлығы Қазақстан Президенті Н.Ә. Назарбаевтың есімімен тікелей байланысты. Көреген стратег-саясаткер ретінде Елбасымыз қазіргі таңдағы ұлттық қауіпсіздіктің қатерлеріне төтеп бердуен гөрі оны алдын-алу аса маңызды екенін терең түсінеді. Қауіпсіздік саласындағы басты өзгеріс орын алып отырған тәуекел мен дабылдардардың қауіп-қатерлерге айналуы ұлттық қауіпсіздікті қамтамасыз етуді күшейтуді байқатады. Қазақстан Республикасының ұлттық қауіпсіздігін қамтамасыз ету - жаһандық жаңа шынайылықтарға жедел бейімделуді және ішкі саяси тұрақтылықты күшейту негізгі басымдық ретінде алынуы міндет.
Түйіндеп айтар болсақ, ежелгі заманнан бері мемлекеттің тəуелсіздігі мен ұлттық қауіпсіздігі бір-бірінен ажырағызыз құндылықтар, бұл екеуі қай кезеңде болмасын өте маңызды. Бүгінгі таңда әлемдік қауіпсіздікті де, ұлттық қауіпсіздікті де қамтамасыз ету жүйелері түбегейлі өзгеріске ұшырауда. Қарулы қақтығыстың жаңа түрлері мен мемлекеттер арасындағы байланыстың өсуі жаңашыл іс-əрекеттерді ойластырып, қауіпсіздік туралы тұжырымдаманың өзін қайта қарастыруға итермелеуде. 2001 жылдың 11 қыркүйегінде АҚШ-та болған террористік шабуылдар мен одан кейінгі халықаралық терроризмнің күшеюі, экстремизмнің өршуі мен сепаратистік қозғалыстар мұны айрықша көрсетіп берді. Өткен онжылдықта əлемдегі қауіпсіздік жағдайы айтарлықтай өзгерді. Өткен ғасырдағы дәстүрлі кең ауқымды әскери-саяси теке-тірестер артта қалып, олардың орын жаңа локальды сипаттағы қауіп-қатерлер басты. Бұл қауіпсіздік, шиеленіс жəне бейбітшіліктің астарында жатқан идеяларды жаңаша қарастыруды қажетсінеді.
§ 1. Ұлттық қауіпсіздік ұғымы, түсінігі, ерекшеліктері.

Ұлттық қауіпсіздік ұғымы туралы дәстүрлі көзқарас бойынша ең алдымен, мемлекетті түрлі қауіп-қатерлерден аман сақтау, тәуелсіздігі мен егемендігін сақтау, территориялық тұтастығын қорғау, саяси тұрақтылыққа, конституциялық құрылысқа, ұлттық мүддеге төнетін шынайы және ықтимал қаупі бар факторларға дер кезінде жауап бере білу сияқты іс-әрекеттер кешенін қамтиды. Әлемдік ауқымдағы ұлттық қауіпсіздің саласындағы зерттеулерге жасалған талдау көрсеткендей, «қауіпсіздік» категориясының мәні мен мазмұнын ашуға бағытталған ізденістердің көпғасырлық тарихы бар. Ежелгі дәуірдегі адамдар қауіпсіздік ұғымын жеке өмірлеріне ғана қатысты қолданған, өмір сүруге кесірін тигізетін зұлымдықтар мен бәле-жаланың болмауын қауіпсіздік деп есептеген. Бұл бағытта түрлі ырымдар, тиымдар, бойтұмарлар, ішірткілер, дұғалар, табулар, салт-дәстүрлер туындаған. Яғни, қауіпсіздік адамды қоршаған ортамен тығыз байланысты ұғым саналды, жеке тұлға мен оның отбасы мен ру-тайпасына, қауымдық ортасына қауіпті жағдайлардың болмауымен түсіндірілді.

Мысалы, антикалық грек ойшылы Платон «Мемлекет» атты еңбегінде «қауіпсіздік» ұғымын дәл осындай мағынада түсіндіріп, оны «көмек беру», «құтқару» деген өзара байланысты іс-әрекеттермен қатар қолданған
. Платон бойынша, мемлекет әскерилерге ерекше назар аударуы тиіс, өйткені әскер мемлекеттің қауіпсіздігін қамтамасыз етеді, ал әскер болса, мемлекет қауіпсіздігінен басқа ештемеге басын қатырмауы керек. Халық әскерді сақадай сай етіп ұстауға көмектеседі, ал әскер халықты жаудан құтқарады. 
Ағылшын ғалымы Роберт Гроссетесттің 1190 жылғы сөздігіне сүйенсек, орта ғасырларда «қауіпсіздік» деп адам қауіптің кез-келген түрінен өзін қорғалғанмын деп сезініп, жан-дүниесінің жайлы болуын түсінген.

Алайда, XVII ғ. дейін Еуропа халқының лексиконына «қауіпсіздік» арнайы термин ретінде ене қойған жоқ, бұл ұғым ауызекі тілде де өте сирек қолданылған. Бұл ұғым батыс еуроплық ғылыми ортада XVII-XVIII ғғ. бастап Т. Гоббс, Д. Локк, Ж.Ж. Руссо, Б. Спиноза және т.б. ойшылдардың «физикалық және моральдық қауіп-қатердің болмауынан адамдардың бойында қалыптасатын қаперсіздік, тыныштық сезімі» дейтін философиялық тұжырымдамалары арқасында кеңінен тарала бастады. Мысалы, Т. Гоббс өз еңбектерінде адамның бір-біріне қатыгездігін «Адам – адамға қасқыр» деп көрсетеді. Адам өз қауіпсіздігі үшін ұрысуға да, соғысуға да дайын тұрады. Т. Гоббс «Халық қауіпсіздігін қамтамасыз ету мемлекеттің басты мақсаты»  деген.  Бейбіт өмірге қол жеткізу үшін адамдар қоғамдық келісім жасайды, соның арқасында мемлекет пайда болады. 
Джон Локктың ойынша, қоғамдық келісім қауіпсіздікті қамтамасыз ету үшін қажет.  Ал, Жан-Жак Руссо жеке тұлғаның қауіпсіздігін қоғамдық құрылымдармен байланыстырады. Ш.Л. Монтескье бостандықтың жеке азаматтарға қатысты өлшемі қауіпсіздікпен   нақтыланатын, қауіпсіздікті қамтамасыз етуде заңдар мен сот институты ерекше орын алатынын атап көрсеткен.

Осы кезеңнен бастап «қауіпсіздік» ұғымын ғылыми негіздеуге алғашқы талпыныстар жасала бастады.  Олардың қатарында неміс ғалымы Йозеф фон Зонненфельстің «Grundsätze der Polizei-Handlungs und Finanzwissenschaft» (Полиция мен қаржының қызмет ету принциптері) атты еңбегінде тұжырымдалған «қауіпсіздік – ешкімнің ештемеден қауіптенбей қаннен-қаперсіз өмір сүруі» деген түсіндірмесі де болды
. Яғни, оның ойынша,  жеке адам өзінің өмірін қауіпсіз сезінсе ол – жеке қауіпсіздік, ал бүкіл мемлекет ештемеден қауіптенбей тұрмыс-тіршілік жасаса, ол – қоғамдық, ұлттық қауіпсіздік болып табылады.

Мұндай теориялық ұстаным бойынша, ұлттық қауіпсіздік - бөтен адамдар мен шет мемлекеттер тарапынан болатын, немесе табиғи апаттар мен төтенше жағдайлардан туындайтын қауіп-қатерлер жағдайында мемлекеттің қолданатын сақтық шаралары мен атқаратын іс-әрекеттері, басшылыққа алатын қауіпсіздік нұсқаулықтары деген ұғымды білдіреді. Н. Карамзин бұл тұрғыда «Адам болсын, ел болсын, өзінің жеке қауіпсіздігін сақтауы тиіс, бұл саясаттағы ең жоғарғы заң» деп жазған
. Орыс тілінде де, қазақ тілінде де бұл ұғым екі ойды білдіретін антиномиядан тұрады: орысша –«без+опасность», қазақша болса «қауіп+сіздік». Яғни, қауіптің болмауы, қауіпті жоққа шығару дейтін ойды білдіреді
.

Алайда, «қауіпсіздік» ұғымының бастауы тарих тұңғығынан басталатынына қарамастан, ғылыми ортада бұл ұғымның нақты бір анықтамасы жоқ, түрлі ғалымдар оның мәні мен мазмұнын анықтауда өзіндік зерттеу әдістерін қолданып, жеке көзқарастарын білдіретіндіктен, түрліше анықтамалар беріледі. Кейбір зерттеушілер қауіпсіздікті – мақсат деп түсіндірсе, енді біреулері – тұжырымдама дейді, келесілері бағдарлама десе, енді бірі ғылыми пән деп көрсетеді. Сондықтан да, ұлттық қауіпсіздік ұғымының нақты бір, жалпытанылған, дәл бекітілген анықтамасы жоқ. С. Ожегов пен В. Дальдың сөздіктерінде «қауіпсіздік – әлдекімге немесе әлденеге қауіп төнбейтін жағдай; қауіптен сақтанудың жай-күйі; қауіптен қорғалу; қауіптің болмауы; сенімділік; сақтық» деп бірнеше мағынасы көрсетілген
. 

Үлкен кеңестік энциклопедиялық сөздікте де осыларға ұқсас мағынада түсініктеме беріледі, яғни, қауіп-қатердің болмауы, сақтық шарасы. Саяси энциклопедиялық сөздікте «қауіпсіздік – жеке тұлғаның, қоғам мен мемлекеттің, сонымен қатар, әлемдік қауымдастықтың өмірлік маңызы бар мүдделері мен тіршілік етуінің түбегейлі негіздерінің ішкі және сыртқы қатерлерден сенімді қорғалу жағдайы» деген анықтама берілген
.

Шетелдік энциклопедиялық сөздіктерде «қауіпсіздік» көп қырлы құбылыс ретінде қарастырылады. «Британика» энциклопедиясы қауіпсіздікті адам мен оның мүліктерін неше-түрлі қауіптерден сақтауға арналған құралдар мен әдіс-тәсілдердің жүйесі деп көрсетеді. Қауіпсіздік – тыныштықтың, беріктіктің, сенімділіктің жағдайы мен шарты, сонымен қатар, қауіп пен тәуекелден еркін, азат болу. Қауіпсіздік күзету мен қорғауды кімнің немесе ненің қамтамасыз ететінін де білдіреді
.

Оксфордтық ағылшын тілінің сөздігінде «қауіпсіздік» ұғымының бірнеше мәні айқындалған. Біріншіден, алаңсыз өмір, уайым-қайғы болмауы, ертеңгі күнге сенімді өмір. Екіншіден күдіктенбей өмір сүру, өзара сенім, өз күшіңе сену. Үшіншіден, қорқу, қуыстану сезімдерінсіз еркін өмір, қамқорлықты сезіну, қорғаның мен панаң бар екенін сезініп, көңілдің жай табуы. Төртіншіден, тұрақтылықтың болуы, дамуға деген ынта мен жағдайдың болуы. Бесіншіден, қауіпсіздікті қамтамасыз етуші жағдайлар мен шарттар
.
Орысша-қазақша заңдық түсіндірме сөздік-анықтамалықта «қауіпсіздіктің негізгі нысандары: жеке адам – оның құқықтары мен бостандықтары» деп анықтама беріледі.  

Төтенше жағдайлар министрлігінің терминдер сөздігінде «қауіпсіздік»: 

1) тұлғаға, қоғамға, мемлекетке мүліктік, физикалық немесе моральды зиян келтіру арқылы нұқсан келтіру мүмкіндігі. Қауіпсіздіктің негізгі түсінігі саналатын ұлттық қауіпсіздіктің қаупімен бірге, тәуекелділік пен қатерлер ұғымымен тығыз байланысты. Жағымсыз ықпалына байланысты бөлінеді: жаһандық, аймақтық, ұлттық, локальды, жеке; 

2) берілген уақытта және нақты аймақта болуы мүмкін талқандаушы оқиға;

 3) қоршаған ортаға кері әсерін беруі мүмкін, адамзатты зақымдайтын және материалды шығын әкелетін процестер мен құбылыстар оқиғасы және т.б.»
. 
«Қазақстан» Ұлттық энциклопедиясы мынадай анықтама береді: «жеке адамның, қоғамның, мемлекеттің өмірлік маңызды мүдделерінің ішкі және сыртқы қатерлерден қорғануы. 
Қауіпсіздіктің негізгі нысандары: 
- жеке адам – оның құқықтары мен бостандықтары; 
- қоғам – оның жадығаттық және рухани құндылықтары; 
- мемлекет – оның конституциялық құрылымы, егемендігі, аумақтық тұтастығы»
.

Қазақстанның әскери энциклопедиясында «Қауіпсіздік – мемлекет, қоғам, тұлға мүдделерін жүзеге асыру жолында  туындайтын жағымсыз құбылыстардан қорғану және оны қамтамасыз ету тәсілдері. Мемлекеттің өмірлік маңызды мүдделерін сыртқы және ішкі қауіп-қатерлерден қорғау күйі. Әскери қауіпсіздік, достастық мемлекеттер қауіпсіздігі, мемлекеттің ұлттық қауіпсіздігі, ақпараттық қауіпсіздік, халықаралық қауіпсіздік, саяси қауіпсіздік, экологиялық қауіпсіздік, экономикалық қауіпсіздік, ядролық қару қауіпсіздігі» дейтін анықтама берілген
.

Ұлттық қауіпсіздік бойынша жетекші маман саналатын ресейлік профессор А.А. Прохожев шынайы өмірде абсолютті қауіпсіздік болмайтынын атап көрсетеді, яғни, қауіпсіздіктің мәні салыстырмалы, нақты нысандармен, адамның қызмет ету салаларымен, қоршаған ортамен байланысты анықталады
.
«Уикипедия» ашық энциклопедиясынан алынған мәліметке сүйенсек, ұлттық қауіпсіздік – «азаматтардың, қоғамның және мемлекеттің өмірлік мәнді мүдделерінің, ұлттық құндылықтарының, өмір салтының әртүрлі (саяси, экономикалық,әскери, экологиялық, психологиялық және тағы басқалар) ішкі және сыртқы қауіп-қатерлерден қорғалғандығы»
. 
Ұлттық қауіпсіздік өзара байланысты үш деңгейден түрады: жеке адамның қауіпсіздігі, қоғамның қауіпсіздігі және мемлекеттің қауіпсіздігі. Олардың өзара байланысы қозғалмалы және қоғамдық қатынастардың сипатымен, саяси және экономикалық құрылымдармен, құқықтық мемлекет пен азаматтық қоғамның даму деңгейімен анықталады. Ұлттық қауіпсіздіктің мемлекет пен қоғам қауіпсіздігі өзіндік мақсат емес, жеке адамның қауіпсіздігін қамтамасыз ету қызметіне айналған жағдайда толық жүзеге асырылады. 
Сыртқы ұлттық қауіпсіздік - ұлттық мүдделердің, ұлттық құндылықтардың, байлықтың және өмір салтының сырттан келетін қауіп-қатерден қорғалуы. Ұлттық қауіпсіздік әскери жолмен де, басқа да әдістермен бұзылуы мүмкін, мысалы, шекара арқылы заңсыз шикізат, ресурстар, валюта, көркем және өзге құндылықтарды енгізу, алып өту, өнеркәсіптік немесе өзге де тыңшылық, рухани баса көктеу, іріткілік ақпарат тарату және тағы басқа. Қазақстанның сыртқы қауіпсіздігі халықаралық құқықтың негізгі қағидаттарын мойындап, қорғауға негізделеді және белсенді сыртқы саяси және өзге де әрекеттермен жүзеге асырылады. ішкі ұлттық қауіпсіздік жеке тұлғаның, қоғамның, мемлекеттің тұрақты қызмет етіп, дамуына әсер ететін қауіпқатерден қорғануы
.

Қазақ тіліндегі «Саяси түсіндірме сөздікте» қауіпсіздік ұғымына алты түрлі анықтама берілген: 
1) Қауіп-қатерлерден қорғаныс; 
2) нысанның, құбылыстың немесе процестің басқа нысандардың, құбылыстардың немесе процестердің тарапынан болатын кері ықпалдарына қарамай өзінің негізгі белгілері мен мәнін қорғау, сақтау қабілеті; 
3) аса ауыр зиян немесе залал келтіру мүмкін емес нысанның қалпы; 
4) қызмет етуі барысында жағымсыз өзгерістерге ұшырау мүмкіндігі аса жоғары емес нысанның тұрақты дамуының қалпы; 
5) қауіпті тудыратын факторлар әрекетін шектеу, қауіп-қатердің аса жоғары емес деңгейі (қауіп-қатерден қорғаныс деңгейі); 
6) басқа нысандарға аса қауіпті залал, зиян тигізуі мүмкін емес нысанның қалпы
. 
«Қауіпсіздік» ұғымын осылайша түрлендіру, оның адам өмірінің көптеген нысандарына, процестеріне, құбылыстарына қатысты қолданылуына байланысты. 

Қазақ халқының дүниетанымындағы қауіпсіздік туралы толғаныстар мынадай мәселелерге басымдық береді: «елдік пен ерлік – ел қорғау – елдің тыныштығы» (эпостар мен жыраулар поэзиясы); «рухани құлдырау қаупі – адамгершілікті сақтау – дәстүрді берік ұстану» (жыраулар, ақын-жыраулар, салт-дәстүр мен әдет ғұрып жүйесі); «білімсіздік пен надандық қаупі – әлемдік өркениеттен оқшау және тыс қалу қаупі» (ХІХ ғасырдағы ағартушы ғалымдар мен ХХ ғасыр басындағы қазақ зиялыларының мектебі) т.б. 
Жоғарыдағы жасалған талдау көрсеткендей, қауіпсіздік теориясы сан-алуан болып келеді. Өйткені, біздің қарастырып отырған мәселеміз көп қырлы құбылыс болып табылады, сәйкесінше, қауіпсіздікті қамтамасыз ету, қорғану мен сақтану жан-жақты іс-әрекетті қажет етеді. Ұлттық қауіпсіздіктің құрылымы күрделі болуының да сыры осында жатыр. Яғни, қауіпсіздік әлеуметтің, қоғамның, оның құрылымдары мен институттарының сақталуы мен дамуына ықпал ететін жағдайлар мен үрдістерді қамтиды. 
Тақырыпты пысықтау сұрақтары:

1. Ұлттық қауіпсіздік ұғымын ол туралы тұжырымдарға сүйене отырып түсіндіріңіз
2. Ұлттық қауіпсіздік қанша дефинициясын білесіз және оның категорияларын атаңыз
3. Қауіпсіздік мәселесін зерттеудегі әдістемелерді жіктеңіз
§ 2. Ұлттық қауіпсіздікке төнетін қауіп-қатерлердің жіктемесі мен  оны қамтамасыз етуші субъектілер. Ұлттық қауіпсіздік аясындағы тұлға, қоғам және мемлекет мүдделерінің үйлесуі  

Ұлттық қауіпсіздікті қамтамасыз ету жөніндегі тәжірибелік қызметте қауіпсіздікке төнетін қатерлерді белгілі бір критерийлер бойынша жіктеу маңызды рөл ойнайды. Мұндай жіктеме қауіп-қатерлердің нақты ерекшеліктерін ашып беретіндіктен, оларға қарсы күресті ұйымдастыруды жақсартуға көмектеседі. Ұлттық қауіпсіздік мәселесімен арнайы айналысатын ғалымдардың пікіріне сүйенсек, бұл тұрғыда назарға алынатын басты критерийлер мыналар: 
- қауіптің қайнар көзінің орналасқан жері, шығу тегі; 
- қауіптің әкелетін зардап дәрежесі; 
- қауіптің сипаты; 
- адами іс-әрекет пен қоғамның қандай салаларына ықпал бары; 
- қауіптің субъективтік бағалау деңгейі
. 

Қауіптің қайнар көзінің орналасқан жеріне қарай ішкі және сыртқы қауіп-қатерлер болып екіге жіктеледі (1-сызба).





1-сызба. Қауіптің қайнар көзінің орналасқан жеріне қарай жіктелуі

Мұндай жіктеменің негізі - қауіптің қандай мемлекетте туындауында жатыр. Егер қауіп басқа мемлекет пен шетелдік азаматтар тарапынан туындайтын болса, онда қауіптің сыртқы болғаны. Ал қауіп белгілі бір мемлекеттің өзінен, сол мемлекеттің азаматтары тарапынан болса, онда ішкі қауіп деп анықталады. Қауіпсіздікке төнетін қатерлердің бұлайша жіктелуінің тәжірибелік маңызы зор. Бірақ соңғы кездері қауіптің гибридті түрі туындап отыр, яғни, сыртқы күштер өздері тіке араласпай, астыртын жолдармен ішкі қауіпті туындатуы. Бұл түрлі түсті төңкерістерде, азамат соғыстарында пайдаланылатын тәсілге айналды.

Қауіптің әкелетін зардабы мен қалыптасу дәрежесіне қарай ықтимал (әлеуетті) және шынайы болып жіктеледі. Ықтимал қауіп – қауіптің туындай бастауы, алғышарттардың қалыптасуы, зиян келтіру мүмкіндіктері. Шынайы қауіп – бұл қалыптасып болған құбылысты білдіреді, яғни, қауіптің басты алғышарты бар, тек зиян келтіруге бір-екі ғана қосымша фактордың жетіспей тұруы. Қауіпті бұлайша жіктеу қауіп-қатердің жаңадан туындай бастаған сәтінен бастап зияны мен зардаптарын болжауға, олардың алдын алуға мүмкіндіктер береді. Шынайы қауіп пайда болған жағдайда ұлттық қауіпсіздікті қамтамасыз ету жүйесінің алдына қойылатын міндеттер – қауіптің өткірлігін азайту, алдымен ықтимал қауіптер қатарына дейін жеткізу, сосын барып, мүмкін болса мүлдем жою.

Қауіптің қайнар көзі мен ерекшелігі арқылы анықталатын сипатына байланысты табиғи, антропогенді және әлеуметтік болып жіктеледі (2-сызба).











Сызба 2. Қауіпсіздікке төнетін қатерлердің сипатына қарай жіктелуі 

Қауіптердің былайша жіктелуі ең өткір, бірінші кезекті қатерлерді айқындауға мүмкіндік береді. Соның арқасында ұлттық қауіпсіздікті қамтамасыз етудегі басымдықтар анықталады, ресурстарды бөліп жұмсауға жағдай жасалады.

Қауіптің адами іс-әрекет пен қоғамның қандай салаларына ықпал етуіне қарай төмендегі сызбадағыдай жіктеледі:  






3-сызба. Қауіптің адами іс-әрекет пен қоғам салаларына ықпал етуіне қарай жіктелуі

Қауіптердің былайша жіктелуі ұлттық қауіпсіздікті қамтамасыз ету жүйесін ұйымдастыру кезінде іс-әрекеттің бағыттарын айқындауға көмектеседі. Сонымен қатар, адами іс-әрекеттің қандай саласына қауіп төнетінін білу де қарсы іс-әрекет жасау үшін аса маңызды. 

Ұлттық қауіпсіздікті қамтамасыз ету қызметін ұйымдастыру барысында қауіптің деңгейін субъективтік бағалау аса маңызды, тіптен, шешуші рөлге ие. Қауіпсіздік қатерлерінің табиғаты объективті болуына қарамастан, адамдардың қауіп-қатерді бағалауы әр-түрлі, және адами бағалау көбінесе субъективті сипатта. Объективті шынайылық субъективизмнің әсерінен бұрмаланып қабылдануы заңдылық. Кейде мұндай бұрмалаушылық пен адасудың салдарынан күшті қауіптер дұрыс бағаланбай, опық жегізуі әбден мүмкін. Тіптен, қауіп шынайы болуы мүмкін, бірақ субъектілер оны байқамай қапы қалуы да көп кездеседі.

Сондықтан да, тәжірибелік тұрғыда қауіпті субъективтік бағалау дәрежесіне қарай жіктеудің де маңызы аса зор (4-сызба).




4-сызба. Қауіптің субъективтік бағалау деңгейіне қарай жіктелуі

Қауіпті шектен тыс бағалау немесе елемеушілік көп кездесетін субъективтік көңіл-күй болып табылады, бұл қауіп-қатерден паникалық қорқу мен қауіпті мүлдем сезінбей, жоққа шығаруға дейінгі аралықты қамтиды. 

Қауіпті жалған сезім түрінде бағалау шынайы қауіп-қатер болмаса да, ойдан шығарылған, қиялдағы қатерлерден сақтану, қорқып, үрейленіп жүруді білдіреді. Көбінесе, ақпарат құралдары арқылы мифтік қауіп-қатерлер насихатталып, халықты алдап, қорқынышта ұстаумен ерекшеленеді. Осыдан келіп қауіпті санасыз бағалау туындайды, адам неге және неден қауіптенетінін білмесе де, әйтеуір, бірнәрседен үрейленіп, қауіптенеді. Бұл тіптен фобияға, манияға, психикалық ауытқушылқтарға дейін ұласуы мүмкін.

Қауіпті адекватты бағалай білу қауіп-қатердің шынайы бет-бейнесі субъективтік бағалаумен дәл үйлесетін бағалау жағдайы болып табылады. Ал қауіпті адекватты емес бағалау керісінше, көптеген факторлармен байланысты: табиғат заңдылықтарынг түсінбеуден бастап, қоғамның өмірі мен даму заңдылықтары туралы сауатсыздық, ақпаратты шұғыл түрде өңдей алмау, болжау жасай білмеушілік т.б. Тарихи оқиғаларға талдау жасасақ, қауіпті бағалаудың бұл түрі жиі кездескен: 1941 жылы неміс-фашистерінің опасыздықпен шабуыл жасайтынын кеңестік халық күткен жоқ, жапондар да Перл-Харбордағы АҚШ әскери базасына күтпеген жерден шабуыл жасады, өз кезегінде АҚШ Жапонияға атом бомбасымен бомбалайды деп ешкімнің ойламады. Қазір де солай, АҚШ 2001 жылы 11 қыркүйекте әлемде бұрын болмаған ірі террористік актілер жасалатыны ешкімнің миына кіріп-шықпады. Былтыр Ресей Украинадан Қырымды аннексиялап алады дегенді кім ойлаған т.б. қауіпті бағалай алмау фактілері жетіп артылады. 

Жоғарыда аталған қауіптердің жіктемелері кез келген елдің ұлттық қауіпсіздігін қамтамасыз етуде басшылыққа алынады. Енді, отандық зерттеушілердің ұлттық қауіпсіздікке төнетін қатерлерді қалай жіктейтінін қарастыратын болсақ, «Қазақстан» Ұлттық Энциклопедиясында көрсетілгендей, ұлттық қауіпсіздікке төмендегідей жағдайларда қатер төнуі мүмкін: 

1. Саяси процестер мен саяси институттардың іс-әрекеттерінен пайда болатын қауіп-қатерлер. Оларға мемлекетаралық жанжалдар; сепаратизм, саяси экстремизм мен лаңкестік, жемқорлық пен бюрократизм, биліктің қылмысқа бой ұруы, саяси күштердің қоғамнан алшақтауы, саясаттағы корпоративтілік, радикалды саяси партиялар мен қозғалыстардың күшеюі, билік жүйесінің үш тармақтарының тепе-теңсіздігі, яғни бір тармағының ғана күшеюі, т.б. жатады. 

2. Әлеуметтік процестер мен әлеуметтік топтардың қызметінен туындайтын қауіп-қатерлер. 
Бұлар: әлеуметтік топтардың қылмысқа бой ұруы, еңбекке жарамды халық санының төмендеуі, жұмыссыздықтың өсуі, эмиграция, иммиграция, мемлекеттің денсаулық сақтау жүйесі деңгейінің төмендеуі, халықтың өмір сүру деңгейінің төмендеуі, нашақорлық, т.б. 

3. Дін саласында туындайтын қауіп-қатерлер. Оларға діни экстремизм, діни шыдамсыздық, дін саласының мемлекеттің бақылауында болмауы, мемлекет пен діннің бір-біріне сіңіп кетпеуі, т.б. жатады. 

4. Экономикалық процестерден пайда болатын қауіп-
қатерлер. Бұларға мемлекеттік қарыздың өсуі, экономиканың қылмыстануы 
мен «көлеңкеленуі» экономика құрылымдарының деформациялануы, техникалық-материалдық базаның артта қалуы, экономикада шикізат бағытарының басым болуы, экономиканың бәсекеге жарамсыздығы, салалар мен аймақтардың әлеуметтік-экономикалық дамуының әр алуандығы, 
инвестиция ахуалдың төмендеуі, т.б. жатады. 
5. Заңнамалық процестерден туындайтын қауіп-қатерлер. Олар; сот билігінің әлсіздігі, сот билігі мен құқық қорғау орындарындағы жемқорлық, құқықтық заңдардың орындалмауы, жетілмеуі, т.б. 

6. Экологиялық процестерден пайда болатын қауіп-қатерлер. Мәселен, экологиялық тепе-теңдіктің бұзылуы, қоршаған ортаның ластануы, табиғи шикізаттардың таусылуы, таза су қорының азаюы, т.б. 
7. Жасанды қауіп-қатерлерден туындайтын технологиялық және техногендік қауіп-қатерлер. Бұлар 
табиғи апаттар, өнеркәсіп нысандарындағы авариялар, танкерлер мен мұнай құбырларындағы авариялар, пайдалы қазбаларды шығару кезінде пайда болатын техногендік жер сілкіністер, өнеркәсіптік және тұрмыстық қалдықтардың жиналуы, оның арасында радиациялық қалдықтардың болуы, ірі қалалар мен өнеркәсіп орталықтарындағы ауаның ластануы, т.б. 

8. Ақпараттық қауіп-қатерлерге трансұлттық компьютерлік қылмыс, киберлаңкестік, мемлекеттің техникалық және технологиялық тәуелсіздігінің көбеюі, ақпараттық технологиялардың жоқтығы, отандық БАҚ-ның ішкі нарықтан ығыстырылуы, мемлекеттік органдардың ақпараттық құралдарымен тиісті дәрежеде қамтылмауы, мемлекеттік ақпараттық саланың толығымен бақыланбауы, отандық және шетелдік БАҚ-ның теңсіздігі, т.б. жатады
. 

Жалпы, энциклопедиялық сөздіктерде «қауіпсіздіктің» жиырмадан астам түрі көрсетіледі және «ұлттық қауіпсіздікке» түрлі анықтамалар беріледі. Сонымен, ұлттық қауіпсіздік – ұлттың өмір сүру жағдайы, даму тенденциясы,(оның ішінде латентті) кей жағдайларда адамдардың этникалық қауымдастығы ретінде, басқа жағдайда саяси сауаттылық ретінде (мемлекет - ұлт) қарастырылады. Жағымсыз факторларда өмірлік маңызы зор құндылықтарды қорғауға кепілдік береді, өміршеңдігі, еркін тәуелсіз жұмыс істеуі және өзінің фундаментальді құндылықтарын сақтай отыра негізгі институттар өркендейді. 

Ұлттық қауіпсіздіктің жіктелуіне әсер тететін өзіндік ерекшеліктер көп: 

Біріншіден, ұлттық қауіпсіздік түсінігі нақты тарихи мазмұнға ие, яғни нақты жағдайға нақты талдау қажет қажет екенін талап етеді. Бұл талдау қай салалара қауіп бар және оның қауіпсіздік дәрежесі қандай екенін анықтауға мүмкіндік береді.

Екіншіден, ұлттық қауіпсіздік белгілі бір сипатқа ие. Экономикалық қауіпсіздік кері өлшемдермен, яғни оған қауіп төндіретін, қандай да бір қиыншылықтармен сипатталады.

Үшіншіден, ұлттық қауіпсіздік мәні және оның қаупті проблемалары мемлекеттің, жекелеген аймақтардың және әлемдік ынтымақтастықтың дамуы кезінде өседі.

Төртіншіден, ұлттық қауіпсіздіктің критерийлері мен параметрлері, оның әр елде әр түрлі екендігіне  қарамастан соңында ол экономиканың жалпы тенденциясымен және адамзаттың дамуымен тығыз байланысты.

Бесіншіден, ұлттық қауіпсіздіке мәнінің мазмұнына әдетте ұлттық мемлекеттік мүдде мен ұлттық идея әсер етеді.

Ұлттық қауіпсіздікті келесідей үш бағытта жіктеуге де болады: 
1) тұлға, қоғам мен мемлекеттің өмірлік маңызды мүдделерін ішкі және сыртқы қауіп-қатерлерден қорғау жағдайы ретінде; 
2) қолайсыз факторлар мен жағдайлардың (даулар, қауіп) ықпал ету кезінде экологиялық, әлеуметтік (саяси, экономикалық, әскери, ұлттық, қоғамдық), рухани салаларда дамуға мүмкіндік беретін объектілердің қасиеттерінің жүйесі ретінде; 
3) тұтастыққа, мағынасына қауіп-тӛндіретін қолайсыз факторлардың ықпалы кезінде объектінің қалыпты қызметі мен даму қабілеттілігі ретінде. Көріп отырғанымыздай, ұлтты қауіпсіздіктің қоғамдық қатынастардың жағдайы ретіндегі жалпы түсінігі, теориялық және тәжірибелік жағынан, осы қатынастардың барлық жүйесінде нақты қауіпсіздік түсінігін қалыптастыратын түрлері сияқты саяси, экономикалық, әскери, ғылыми-техникалық, әлеуметтік, экологиялық және басқа қауіпсіздік мәселелерін атап өту қажеттілігіне келеді
.

Ұлттық қауіпсіздіктің негізгі объектілері болып: тұлға, оның құқығы мен бостандығы, ұлттық және әлеуметтік топтар, олардың ішкі тұтастығы, өзін-өзі басқаруы, қоғам, оның материальды және рухани құндылығы, мемлекет, оның конституциялық құрастырылуы, егемендігі, территориялық тұтастығы жатады.

Қазіргі әлемде орын алып отырған жағдайлар мен ішкі мемлекеттік жағдайлар Қазақстанның қауіпсіздік мәселелеріне басқаша қарауға міндеттейді. Ұлттық қауіпсіздік мәселелері сыртқы саясат, қорғаныс, саяси тұрақтылық сұрақтары, әлеуметтік экономикалық дағдарысты құбылыстар, экологиялық және техногенді апаттар, мемлекет ішіндегі және жақын шетелдегі әлеуметтік, демографиялық, этникааралық мәселелер, қылмыс деңгейінің өсуі, есірткі саудасының ұлғаюы сияқты жаңаша қауіп қатерлермен қиындай түсті деуге болады.

Осының нәтижесінде 1998 жылы 26 маусымда қабылданған «Қазақстан Республикасының Ұлттық қауіпсіздік туралы» Заңының орнына 2012 жылы 6 қаңтарда жаңа «Қазақстан Республикасының Ұлттық қауіпсіздік туралы» Заңы қабылданды. Өкінішке орай, бұл заңның Қазақстанның ішкі саяси мәселелерінің шиеленісуінен кейін ғана қолға алынғандығы, жалпы қауіпсіздік жүйесінің толықтай қамтамасыз етілмегендігіне назар аудартады. Жаңа заңның қабылдануына соңғы уақыттағы қауіп қатерлердің көрініс табуы әсер етті.

Жаңа Заңда адамның және азаматтың, қоғам мен мемлекеттің қауіпсіздігін қамтамасыз етудің мазмұны мен қағидаттары, Қазақстан Республикасының ұлттық қауiпсiздiгiн қамтамасыз ету жүйесi, мақсаттары мен бағыттары қарастырылған болатын. Атап айтқанда ұлттық қауіпсіздік негізгі түрлері ретінде қоғамдық қауiпсiздiк, әскери қауіпсіздік, саяси қауіпсіздік, экономикалық қауiпсiздiк, ақпараттық қауiпсiздiк, экологиялық қауiпсiздiк, сонымен қатар Қазақстан Республикасының негізгі ұлттық мүдделерi, ұлттық қауіпсіздікке қол сұғатын негізгі қауіп-қатерлер қарастырылған болатын.

Аталған екі заңды өзара салыстыратын болсақ, 1998 жылы 26 маусымда қабылданған «Қазақстан Республикасының Ұлттық қауіпсіздік туралы» Заңында ұлттық қауіпсіздік «Қазақстан Республикасының ұлттық қауіпсіздігі – елдің ұлттық мүдделерінің нақты және ықтимал қауіп-қатерлерден қорғалуының жай-күйі» делінсе
, 2012 жылы 6 қаңтардағы «Қазақстан Республикасының Ұлттық қауіпсіздік туралы» Заңында былай анықтама беріледі: «Қазақстан Республикасының ұлттық қауiпсiздiгi – адамның және азаматтың, қоғам мен мемлекеттің серпінді дамуын қамтамасыз ететін Қазақстан Республикасы ұлттық мүдделерінiң нақты және ықтимал қауiп-қатерлерден қорғалуының жай-күйi»
. Бұл жердегі ерекшелік қауіпсіздікті қамтамасыз етудің субъектілері нақтыланған. Бұл қатер төнген кездегі қауіптің бағытталу нысанын айқындауда маңызды.

Ұлттық қауіпсіздік бойынша жетекші мамандар ретінде танылған Орлова Л.Я. пен Орлов И.Б. қауіпсіздікті ғылымның нысаны ретінде төмендегідей тармақтарға бөліп қарастырады: 
1) «Қауіпсіздік қажеттілік және мүдде ретінде. Ең алдымен, адамның өміріне, меншігіне, әл-ауқатына деструктивті күштер қатер туғызбаса да, қажеттіліктерге сүйенеді. Бұл қажеттілік объективті сипатқа ие, өйткені, адам өзінің физикалық көрсеткіші, байлық пен билік, өзге де ресурстар деңгейіне қарамастан өз әлсіздігін танытады. Қауіпсіздік қажеттілігі тек жеке ғана емес, ұжымдық шарттарда да жүзеге асады. Өзге қажеттіліктерге қарағанда, қауіпсіздік қажеттілігі толықтай қанағаттандырылуы мүмкін емес. Бірнеше ежелгі грек ойшылдарының 
түсінігінде қауіпсіздіктің мағынасы ахуалды басқарумен ұштасады. 

2) Қауіпсіздік сезім және құндылық ретінде. Түрлі тәуекелділік пен қауіптерге ұрынбай өмір сүру мүмкіндігі адамзат қауымдастығында жоғары бағаланады. Бұл қауіпсіздіктің ішкі құндылығын айқындап, жеке және қоғамдық санада жүзеге асырылады. Аталмыш құндылықтар әмбебап сипатқа және іргелі сапалық көрсеткіштерге ие. Бейбіт өмірде қауіпсіздік құндылығы екінші кезекте тұрады. Әлеуметтік ауытқулар, түрлі апаттар мен соғыс, террористік әрекеттер оның мәнін күшейтеді. 

3) Қауіпсіздік әлеуметтік қатынас ретінде. Өзара сенім, тараптар арасындағы басқыншылық пиғылдың жоқтығы әлеуметтік өзара байланыстардағы қауіпсіздікті туындатады. Қауіпсіздік қатынастарын бекіту, агрессияшыл саяси қимылдар жүргізбеуге кепілдік алу үшін адамдар, халықтар, мемлекеттер арасында қауіпсіздікке негізделген нормалар мен принциптерді орнататын ұжымдық қауіпсіздік, бейбітшілік жөніндегі келісім-шарттарға отырады. 

4) Қауіпсіздік нәтиже және процесс ретінде. Қауіпсіздік түсінігін іс жүргізу әдісі шеңберінде қарастыру қауіпсіздікті жүзеге асырудың шарттары, алгоритмдері мен кезеңдерінің ауыспалылығын көрсетеді. Қауіпсіздік – кез келген шарттар мен жағдайларда үздіксіз жүзеге асатын міндет. 

5) Қауіпсіздік әлеуметтік қызмет ретінде. Қоғам мүшелерін, олардың меншіктерін, табиғи және әлеуметтік нысандардағы түрлі қауіптерден мемлекеттің қорғауы ретінде сипатталады. 

6) Қауіпсіздік жүйе ретінде.  
Қауіпсіздік жүйесін заң шығарушы, атқарушы және сот билігі органдары құрайды»
.

 Ғылыми әдебиетте қауіпсіздік ұғымының мәні мен мазмұнын ашуға бағытталған теориялық-әдіснамалық бағыттар көптеп саналады. Әр ғылым саласының қауіпсіздікті түсіндіруі ерекше, мұның барлығы қауіпсіздік ұғымының ауқымы кең екендігін дәлелдей түседі. Саяси ғылымда ұлттық қауіпсіздік теориясының негізі саналатын қауіпсіздік ұғымына байланысты ортақ келісілген түсінік жоқ. Қауіпсіздік ұғымына байланысты ғалымдар түрлі анықтамалар береді. Қауіпсіздік нысан мүмкіндігі ретінде қарастырылғандықтан, мәні мен сипатын қарастыруда барлық кері әсер сыртқы факторлардан болатындығы байқалды. Тұрақтылық жүйесіне бағынған қауіпсіздік тұтастық пен тұрақтылық қағидаларына сүйенеді. Адамның өмір салтының шарты саналатын қауіпсіздік материалдық және рухани құндылықтарды бағалауға өз септігін береді. Қатер кез келген қауіптің негізгі нысаны ретінде танылады. Сондықтан, қауіпсіздік дегеніміз - ішкі және сыртқы тұрақтылықты қамтамасыз етудегі ұлттық мүддені қамтитын құбылыс. Жалпы, ұлттық қауіпсіздікті қамтамасыз ету мемлекеттің ішкі және сыртқы саясатының маңызды басымдықтарының бірі екендігі айқын.

Саясаттанушылардың ортақ пікірі бойынша, қауіпсіздік бір жағынан, қоғам өмірінің барлық салаларын қамтитын әлеуметтік сипаттағы кешенді құбылыс, екінші жағынан, саяси жүйе мен мемлекеттік органдардың жеке тұлғаны, қоғам мен мемлекетті қорғауға бағытталған қызметінің нәтижесі әрі үздіксіз атқаратын қызмет ету процесі. Яғни, қауіпсіздікті қамтамасыз ету ешбір демалыссыз қызметті талап етеді, сондықтан үзіліссіз жүретін саяси процесс түріне жатады.

 «Қауіпсіздік» категориясының түрлі анықтамаларын құқықтық-нормативтік актілерде кездестіруімізге болады. «Қазақстан Республикасының ұлттық қауіпсіздігі туралы» Қазақстан Республикасының 2012 жылғы 6 қаңтардағы № 527-IV Заңында «Қазақстан Республикасының ұлттық қауiпсiздiгi – адамның және азаматтың, қоғам мен мемлекеттің серпінді дамуын қамтамасыз ететін Қазақстан Республикасы ұлттық мүдделерінiң нақты және ықтимал қауiп-қатерлерден қорғалуының жай-күйi» деп анықталған
.

Кейбір зерттеулерде оған «жеке тұлға мен мемлекеттің мүдделерін әскери күшті қолдану немесе қарумен қорқыту арқылы төнетенін қауіптерден қорғалу жағдайы, қатерлерге қарсы төтеп беру қабілеті» делінген. Ал «әскери қауіп» – белгілі бір жағдайларда әскери қатерлерге әкелуі мүмкін факторлардың жиынтығымен сипатталатын мемлекетаралық немесе мемлекетішілік қатынастардың жағдайы,  «әскери қатер» - бір-біріне қарсылас тараптардың арасында әскери конфликтінің шынайы туындап кету мүмкіндігімен сипатталатын, қандай да бір мемлекеттің «мемлекеттер тобының), сепаратистік (террористік) ұйымдардың әскери күш қолдануға (қарулы зорлық-зомбылыққа) жоғары дайындығы болуымен айқындалатын мемлекетаралық немесе мемлекетішілік қатынастардың жағдайы деп көрсетіледі
.
Қазақстан Республикасының Әскери доктринасы мемлекеттің әскери қауіпсіздігін қамтамасыз етуге, соғыстар мен қарулы қақтығыстардың алдын алуға, әскери құрылыс ісіне, сондай-ақ ұлттық мүдделерді қорғау және Қазақстан Республикасының халықаралық міндеттемелерін орындау мақсатында Қарулы Күштерді, басқа да әскерлер мен әскери құралымдарды қолдануға негіз болатын көзқарастар жүйесі болып табылады. Әскери доктринада айқындалғандай, Қазақстанның орта мерзімді кезеңдегі әскери қауіпсіздігі үшін негізгі қауіп-қатерлер сыртқы және ішкі болып екіге бөлінген. Сыртқылары:

- республика шекарасына тікелей таяу жерде болып жатқан және ықтимал әскери қақтығыс ошақтары;

- республика аумағында бандалық құралымдардың, экстремистердің, халықаралық терроршылардың ену мүмкіндігі;

- жекелеген елдердің әскери қуатын сандық та сапалық жағынан шектен тыс арттыруы нәтижесінде аймақтық тұрақтылықтың әлсіреу мүмкіндігі;

- жаппай қырып-жоятын қарудың, оны жеткізу құралдарының және қазіргі заманғы әскери технологиялардың Азия аймағында таралу қаупі және олардың терроршыл топтардың қолына түсу мүмкіндігі;

Ішкілері:

- Қарулы Күштердің, басқа да әскерлер мен әскери құралымдардың жауынгерлік даярлық деңгейі мен туындаған соғыс қатерлеріне шапшаң, сайма-сай қарсылық көрсету қабілетінің төмендеуі;

- елдің әкери-өндірістік әлеуетінің жеткілікті дамымауы, Қарулы Күштерді техникалық жарақтандыру, қару-жарақ пен әскери техниканы жөндеуді ұйымдастыру мәселелерінде басқа мемлекеттерге тәуелділік;

- заңсыз қарулы құралымдардың, терроршыл топтар мен бандалық құралымдардың мемлекеттік немесе әскери обьектілерге шабуылдары;

- қарудың, оқ-дәрілердің, жарылғыш заттардың және басқа да құралдардың заңсыз таралуы;

- Қазақстан Республикасының аумағында террорлық актілер мен диверсияларды жүзеге асыру үшін қарулы құралымдар құру
.

Жоғарыда жасалған талдаудан көріп отырғанымыздай, ғылыми әдебиеттер мен құқықтық-нормативтік актілерде берілетін «қауіпсіздік» ұғымының түсіндірмелері кең ауқымды болып келеді. Жеке тұлғаның қауіпсіздігінен бастап, тұтас қоғамның, мемлекеттің, жалпы ұлттың қаіпсіздігін айқындауға күш салынады. Яғни, қазіргі кезде «қауіпсіздік» ұғымының қамтитын шекарасы анағұрлым кеңейген. Бүгінгі таңдағы кез келген елдің ұлттық қауіпсіздік туралы заңнамасын саралап қарасақ, бұл ұғымның өзі бірнеше құрамдас бөліктерге жіктеледі. Мысалы, Қазақстан Республикасының ұлттық қауiпсiздiгi туралы Заңда ұлттық қауiпсiздiктің мынадай түрлерi көрсетілген: 

1) қоғамдық қауiпсiздiк – қоғамның тұтастығы мен оның тұрақтылығы қамтамасыз етiлетiн азаматтар өмiрiнiң, денсаулығының және амандығының, қазақстандық қоғамның рухани-имандылық құндылықтарының және әлеуметтiк қамсыздандыру жүйесiнiң нақты әрi ықтимал қауiп-қатерлерден қорғалуының жай-күйi;

2) әскери қауiпсiздiк – әскери күштердi қолданумен немесе оны қолдану ниетiмен байланысты сыртқы және iшкi қауiп-қатерлерден адамның және азаматтың, қоғам мен мемлекеттiң өмiрлiк маңызы бар мүдделерi қорғалуының жай-күйi;

3) саяси қауiпсiздiк – азаматтардың, әлеуметтiк топтардың құқықтары мен бостандықтарының сақталуы және олардың мүдделерiнiң теңгерiмi, мемлекеттiң тұрақтылығы, тұтастығы және қолайлы халықаралық жағдайы қамтамасыз етiлетiн конституциялық құрылыс негiздерiнiң, мемлекеттiк органдар жүйесi қызметiнiң және мемлекеттiк басқару тәртiбiнiң нақты және ықтимал қауiп-қатерлерден қорғалуының жай-күйi;

4) экономикалық қауiпсiздiк – экономиканың орнықты дамуы және оның тәуелдi болмауы қамтамасыз етiлетiн, Қазақстан Республикасы ұлттық экономикасының нақты және ықтимал қауiп-қатерлерден қорғалуының жай-күйi;

5) ақпараттық қауiпсiздiк – елдiң орнықты дамуы және ақпараттық тәуелсiздiгi қамтамасыз етiлетiн, ақпарат саласындағы нақты және ықтимал қауiп-қатерлерден Қазақстан Республикасы ақпараттық кеңiстiгiнiң, сондай-ақ адамның және азаматтың құқықтары мен мүдделерiнiң, қоғам мен мемлекеттiң қорғалуының жай-күйi;

6) экологиялық қауiпсiздiк – қоршаған ортаға антропогендiк және табиғи әсерлер салдарынан туындайтын қауiп-қатерлерден адамның және азаматтың өмiрлiк маңызы бар мүдделерi мен құқықтарының, қоғам мен мемлекеттiң қорғалуының жай-күйi болып табылады
.

Бастапқыда «қауіпсіздік» ұғымы негізінен жеке адамға қатысты саналса, кейінірек оның ауқымы кеңейе келе, барша қоғамға, тұтас мемлекетке қатысы бар ұғымның категориясына көтерілді. Осыған байланысты, ресейлік ғалым И.В. Мухин қауіпсіздік ұғымы қамтуы жағынан «адам-халық-ұлт» триадасынан «жеке тұлға-қоғам-мемлекет» триплетіне қарай ойысты деп көрсетеді. Бұл жердегі жеке тұлғаны -  «индивидуумды қоғамның мүшесі ретінде сипаттайтын әлеуметтік маңызы бар белгілерден тұратын тұрақты жүйе», қоғамды – «ортақ мақсаты бар, өмір сүруінің нақты шарттары ұқсас адамдардың әлеуметтік байланыстары мен қарым-қатынастарының жиынтығы», ал, мемлекетті – «белгілі бір территорияны қамтитын және бір билікке бағынатын, тұрғылықты орныққан халықты ұйымдастыру мен басқаруға арналған институттардың жиынтығы, қоғамның саяси ұйымдасу түрі» деп түсіндіреді
. Біздің ойымызша, «жеке тұлға-қоғам-мемлекет» триплетін «жеке тұлға-мемлекет-қоғам» деген қисынды сияқты, себебі, қоғам ұғымы мемлекетке қарағанда анағұрлым кең.

Жалпы, қауіпсіздіктің жалпы түсінігін анықтауда ортақ пікір жоқ. Мысалы, қауіпсіздік қатынастарының айқын сипаты ретінде, олардың қоғамға жоғарғы қауіптілікті көрсетететін объектілерді қолдануымен немесе дүлей апат және басқа да төтенше жағдайларға байланысты пайда болады; қоғамдық кауіпсіздік - қоршаған орта мен адамдардың деyсаулығы мен материалдық құндылықтарына қауіп-қатерді жою немесе алдын алу мақсатымен физикалық, техникалық және ұйымдастырушылық нормаларымен реттелінетін, жоғарғы қаупі бар қатынастар жиынтығы т.б.

XIX ғ. ғылыми әдебиетте «мемлекеттік қауіпсіздік» ұғымы пайда болды, бұл «қауіпсіздік» ұғымының синонимі ретінде қолданыла бастады. Оған себеп болған жәйт – саяси тәжірибеде қауіпсіздікті қамтамасыз етуді мемлекет монополиясы орнауы болды. Армиядан бастап, өрт сөндіру, полиция, қылмыспен күрес, төтенше жағдайлар, медициналық көмек т.б. қауіпсіздікті қамтамасыз ету түрлерін мемлекет жүзеге асырып келеді. Яғни, жоғарыда айтқанымыдай, Т.Гоббс бойынша «халықтың қауіпсіздігі – мемлекеттің айналысатын жұмысы».  

КСРО тұсында «мемлекеттік қауіпсіздікті» қамтамасыз ету арнайы мемлекеттік қызмет түріне айналды. 1934 жылы НКВД (Народный комиссариат внутренних дел СССР) КСРО Ішкі істер халық комиссариаты құрамындағы ОГПУ (Объединённое государственное политическое управление) Біріккен мемлекеттік саяси басқарма таратылып, ГУГБ (Главное управление государственной безопасности) Мемлекеттік құауіпсіздіктің бас басқармасы құрылды. 1936 жылы «мемлекеттік қауіпсіздік» термині КСРО Конституциясының 2 бөліміндегі 14 бапқа ендіріліп, Кеңес Одағының заңнамалық актілері мен құқықтық-саяси әдебиеттерінде қолданыла бастады. Ол кездегі мемлекеттік қауіпсіздікті қамтамасыз ету саясатының басты нысаны коммунистік саяси режимді, үстемдік етуші партиялық-шенеуніктік  номенклатураны ішкі және сыртқы қауіп-қатерлерден сақтау болды. Ал 1941 жылы МГБ СССР (Министерство государственной безопасности СССР) – Мемлекеттік қауіпсіздік министрлігі құрылды. 1954 жылдан бастап КСРО ыдыраған 1991 жылға дейін бұл арнайы ұйым КГБ (Комитет государственной безопасности CCCP) Мемлекеттік қауіпсіздік комитеті деп аталды.  

Тәуелсіз Қазақстан Республикасында да ұлттық қауіпсіздікті қамтамасыз ету арнайы мемлекеттік қызмет түріне жатады. ҚазКСР Мемлекеттік қауіпсіздік комитеті 1992 жылы шілденің 13-і күні Елбасының Жарлығымен Қазақстан Республикасының Ұлттық қауіпсіздік комитеті болып қайта құрылды. Қазақстан Республикасының ұлттық қауіпсіздік органдары – Қазақстан Республикасының қауіпсіздігін қамтамасыз ететін жүйенің басым бөлігі болып табылатын және оларға берілген құзыреттің шегінде тұлға және қоғамның қауіпсіздігін, конституциялық құрылысты, мемлекет егемендігін, аумақтық тұтастықты, экономикалық, ғылыми-техникалық және елдің қорғаныс әлеуетін қамтамасыз етуге арналған Қазақстан Республикасының Президентіне тікелей бағынатын және есеп беретін арнайы мемлекеттік органдар.

Қазақстан Республикасы Ұлттық қауіпсіздік органдарының біртұтас жүйесін төмендегілер құрайды:

- Қазақстан Республикасының Ұлттық қауіпсіздік комитеті, оның құрамына кіретін департаменттер және өзге құрылымдық бөлімшелер;

- Ұлттық қауіпсіздік комитетінің облыстардағы, республикалық деңгейдегі қаланың және Республика елордасының аумақтық органдары мен оларға бағынатын қалалық және аудандық басқармалары (бөлімдер, бөлімшелер);

- қарсы барлау органдары, Ұлттық қауіпсіздік комитетінің Шекара қызметі, арнайы мақсаттағы бөлімшелер, оқу орындары, ғылыми-зерттеу мекемелер және өзге ұйымдар
.

Қазақстан Республикасы Ұлттық қауіпсіздік органдарының қызметі заңдылық, дара басшылық, бәрінің заң алдында теңдігінің, адам және азаматтың құқығы мен еркіндігін құрметтеу және сақтау, саяси партиялар және өзге қоғамдық бірлестіктердің қызметтерінен тәуелсіз болу қағидаттарында құрылады.

Қазақстанның Ұлттық қауіпсіздік комитетін Республика Президентімен Республика Парламенті Сенатының келісімімен лауазымға тағайындалатын және лауазымнан босатылатын төраға басқарады.

Кеңестік дәуірдегі әдебиеттерде «мемлекеттік қауіпсіздік» ұғымы коммунистік идеологиялық ұстанымдар негізінде айқындалып келді. Біріншіден, мемлекеттік қауіпсіздік коммунистік партия құрған социалистік қоғамдық құрылыс пен мемлекеттіліктің берік болуы, іргесі шайқалмауы, территориялық тұтастығы бұзылмауы, тәуелсіздігін сақтауы, ішкі және сыртқы саясатын дербес жүргізуі. Екіншіден, көптеген кеңестік ғалымдар мемлекеттік қауіпсіздікті шетелдік империалистік елдердің зиянкестік әрекеттерінен қорғану, қарсыластардың іріткі салатын жария және астыртын іс-қимылдарынан сақтанудың жай-күйі деп түсіндірді. Үшінші топтағы ғалымдар Кеңес Одағының мемлекеттік қауіпсіздігі тек сыртқы жаулардан қорғану қабілеті ғана емес, бүкіл әлемде коммунизм орнату, пролетариат төңкерістерін жасау арқылы капиталистік елдерді жою деп көрсетті.

Енді «ұлттық қауіпсіздік» деген ұғымның туындау тарихына тоқталсақ. 1947 жылы АҚШ та «Ұлттық қауіпсіздік туралы» заң қабылданды. Ал бұл қадам ғылыми әдебиеттегі ұлттық қауіпсіздік ұғымының туындауына ықпал етті. Алайда, бұл терминді алғаш рет 1904 жылы АҚШ Президенті Т. Рузвельт өзінің конгресске арнаған жолдауында қолданған екен. Яғни, ұлттық қауіпсіздік ұғымын АҚШ ХХ ғасырдың басынан бері мемлекеттік қауіпсіздік ұғымының баламасы ретінде қолданып келе жатыр. Ұлттық қауіпсіздіктің американдық моделі саясаттанушы Г. Моргентаудың теориясы мен әдіснамалық ізденістеріне негізделген, яғни, ұлттық қауіпсіздік ретінде азаматтардың, мемлекет пен қоғамның қауіпсіздігі біртұтас қарастырылады. Н.С. Леоновтың көрсетуі бойынша, «ұлттық қауіпсіздік» термині АҚШ та пайда болған, ең алғаш американдықтар бұл ұғымның мәні мен мазмұнын ашуға күш салған. Бұл үдеріс Екінші дүниежүзілік соғыстан кейін бастау алған. Ол кезде АҚШ әлеуеті мен мүмкіндігі барынша артып, әлемдік державаға айналудың алдында тұрды. Американдықтар гитлерлік Германияның жеңілісінен кейін өзінің басты бәсекелесі Кеңестер Одағы болатынын сезді, американдықтар жаңа әлемдік геосаяси құрылыс жағдайында қандай басымдықтарға назар аудару қажет екенін қарастыра бастайды. Сондықтан АҚШ үкіметі ғалымдардың алдына нақты міндет қойып, ұлттық қауіпсіздік категориясын жан-жақты әзірлеу қажеттігі туралы мәселені күн тәртібіне қояды. Бірнеше жылдың ішінде американдықтар ұлттық қауіпсіздіктің тұжырымдамасын әзірлейді, соның негізінде мемлекеттік қауіпсіздіктің доктринасын жасайды, арнайы заң қабылдайды. Мұның барлығы мемлекеттік аппараттың ішкі және сыртқы саясаттағы бағыт-бағдарларын айқындап береді. Бұған қоса, АҚШ-та арнайы мемлекеттік лауазым енгізіліп, Президенттің ұлттық қауіпсіздік жөніндегі арнайы көмекшісі тағайындалады. Кезінде Г. Киссинджер, З. Бжезинский сияқты белгілі ғалымдар осы саяси лауазымда арнайы қызмет те атқарған. Кеңестер Одағы ыдырағанға дейінгі кезеңде АҚШ ұлттық қауіпсіздік доктринасы негізінен КСРО мен Варшава шарты ұйымына қарсыласу, идеологиялық теке-тіресу, коммунистік әскери-саяси күштерден қорғану сипатында болды. Ал қазіргі кезде КСРО жоқ, сәйкесінше АҚШ пен оның одақтастарына төнетін тікелей әскери қауіп те жоқ. Сондықтан да, АҚШ ұлттық қауіпсіздік доктринасы да өзгерген, олар бүгін әлемдік супер держава болу, ғаламдық экономикада американдық компаниялар мен АҚШ мүддесінің үстем болуы, халықаралық террориизммен күресу, әлемде демократияны дамыту, адамның құқықтары мен бостандықтарын қорғау сияқты асқақ мақсат-міндеттерді алдарына қойып отыр.

Қорыта  айтсақ, зерттеушілер ұлттық қауіпсіздік  ұғымының заман ағымына сай өзгеретінін ескуере келе, бұл құбылысты сипатайтын кейбір ерекшеліктерді көрсетеді:

1. Ең алдымен ұлттық қауіпсіздік  - белгілі бір жағдайда мақсат-мұрат, мақсатты қондырғы ретінде анықталады.  Бұл қауіпсіздіктің телеологиялық (грекше телеос – мақсат) әдіснамалық бағытын құрайды. Бұл әдіснама халықаралық құқық нормаларында кеңінен қолданылады.

2. Ұлттық қауіпсіздік  - объективті және субъективті факторлармен анықталатын ұлттық саяси-құқықтық жүйенің қалыпты қызмет етуі мен дамуының жағдайы.  Осыған байланысты, «қауіпсіздік» сөзінің  этимологиясы мыналарды қамтиды: 
а) объективті, адамның ерік-жігеріне тәуелді емес, ұлттық қауіпсіздікке төнетін қатердің болмауы (объективті фактор); 
б) ұлттық мүдделерді түрлі қауіп-қатерлерден мақсатты түрде қорғалуы (субъективті фактор).

 3. Ұлттық қауіпсіздіктің ортақ нысаны – жеке тұлғаның, мемлекет пен қоғамның мүдделері гармониялы тоғысатын ұлттық мүдделер болып табылады. 

4. Ұлттық қауіпсіздіктің сипаттамасы сандық және сапалық аспектілерге жіктеледі. Сапалық аспект – жүйенің «қоғамның, мемлекеттің, адамның) өмір сүруіне қауіп төндіретін ішкі және сыртқы қатерлердің жоқ болуы (немесе минималды болуы). Санды сапект екі құрамдас бөліктен - ықтимал және шынайы қатерлерден, осы қауіп-қатерлерге қарсы тұруға арналған құралдар мен әдіс-тәсілдердің жиынтығынан тұрады.

Тақырыпты пысықтау сұрақтары:

1. Қазіргі заманғы халықаралық және ұлттық қауіпсіздікті зерттеудегі ғылыми моделдер ерекшеліктерін түсіндіріңіз
2. Ұлттық қауіпсіздікті зерттеудегі негізгі парадигмаларды сипаттаңыз
3. Тұлға, қоғам, мемлекет ұғымдарын ұлттық қауіпсіздіктің негізгі категориялары ретінде қарастырыңыз. 
§ 3. Саяси қауіпсіздік - Қазақстандық қоғамның тұрақтылық факторы ретінде

Саяси қауіпсіздік ұғымы - саяси тоқырау мен дағдарысқа, мемлекеттің қирауына, конституциялық құрылыстың шайқалуына, территориялық тұтастықтың бұзылуына апарып соғатын, қоғамның, елдің, халықтың, азаматтардың саяси мүдделеріне нұқсан келтіруі мүмкін факторларды анықтау мен жоюға, ондай келеңсіз жағдайлардың алдын алуға бағытталған іс-шаралардың жиынтығын білдіреді. Саяси қауіпсіздік қамтамасыз етілмесе саясаттың жасампаздық сипаты өзгеріп, талқандаушылық пен арандатушылыққа қарай ойысады. Сондықтан да, саяси қауіпсіздік жеке тұлғаның, мемлекет пен қоғамның өміршеңдігінің кепілі болып табылады, материалдық және рухани құндылықтар мен ресурстарды сақтап, одан әрі көбейтуге мүмкіндік береді. Саяси қауіпсіздік пен саяси жүйенің «саяси тұрақтылығы» бір-бірімен тығыз байланысты, өзара тәуелді түсініктер. Саяси қауіпсіздік қамтамасыз етілмесе саяси тұрақтылық орнамайды, және керісінше, саяси тұрақтылық болмаса саяси қауіпсіздік сезімі де жоқ. 

Саяси қауіпсіздік саяси жүйені тұтастай алғанда, барлық саяси қатынастардың түрлі сілкіністерден, төңкерістерден, толқулардан, дағдарыстардан, күйзелістерден, ішкі-сыртқы қауіп-қатерлерден қорғалу жағдайын қамтиды. Бұл аталғандардың барлығы саяси қауіп-қатерлер деген ұғымның аясындағы орын алатын жағымсыз құбылыстар, бұрқ етіп басталып кететін процестер. Саяси қауіп-қатерлер – биліктің легитимділігінен айырылуына, биліктің құлауына, құқықтық тәртіптің бұзылуына, бейберекеттілік пен жанжалдардың туындауына, жалпы деградациялануға, мемлекеттік тәуелсіздіктен айырылуға, елдің іштен іріп-шіріп, талқандалуына, азаматтардың құқықтары мен бостандықтарының бұзылуына әкеліп соғатын түрлі саяси-әлеуметтік құбылыстардан, процестер мен әс-әрекеттерден тұрады. Олардың себептерін нақты жіктеп көрсетер болсақ:

- конституциялық демократиялық принциптер мен шынайы саяси өмірдің арасындағы алшақтық (саяси диссонанс);

- түрлі саяси күштер мен билік құрылымдары арасындағы теке-тірестер (кланаралық, ведомствоаралық т.б.);

- «заң үстемдігі» және «заң алдында барша азаматтар тең» дейтін қағидалардың жаппай бұзылуы  (непотизм, трайбализм, жершілдік т.б. құбыжық құбылыстардың заңды аяқ асты етуі);

- мемлекеттік билік институттарына азаматтық-қоғамдық бақылаудың әлсіз болуы немесе мүлдем жоқ болуы;

- аймақтық сепаратизм мен ұлтшылдық, этникаралалық қатынастар мен конфессиялар арасындағы қарым-қатынастарда кернеулер мен жанжалдардың туындауы;

- сыбайлас жемқорлықтың мемлекеттік органдарды жайлап алуы, әкімшілік басқаруда бюрократияның кең қанат жаюы;

- мемлекеттік басқарудың тиімсіздігі мен нәтижесіздігі салдарынан халықтың билікке деген сенімінің жоғалуы;

- қоғам мен билік арасындағы талап-тілектерді білдіру мен кері байланыс жасау тетіктерінің нашарлауы;

- билік пен халық арасындағы алшақтықтың ұлғаюынан азаматтардың саяси бөгделенуге ұшырауы сияқты көптеген қауіп-қатерлер жетіп артылады.

Саяси қауіп қатерлерді тереңірек түсіну үшін оларды ішкі және сыртқы қатерлер деп екіге жіктеп қарастыру тиімді. Ішкі саяси қатерлерге:

1) ел мен халықтың мүддесіне қарағанда билеуші элитаның корпоративтік мүдделерінің жоғары қойылуы;

2) халықтық мүддені көздейтін демократиялық билік институттарының «көсемнің» жеке басына табынуы, азғантай төбе топтың мүддесін қорғайтын авторитаризм мен диктатураға қарай эволюцияға ұшырауы. Бұл халықтың биліктен бөгделенуіне апарып соғады;

3) ішкі және сыртқы саяси басымдықтарды айқындауда халықтың пікірін ескермей, биліктегі тар топтық мүддесі бар «таңдаулы тұлғалардың» стратегиялық маңызды шешімдерді астыртын қабылдауы, жоғары билікте антидемократиялық анонимді шешім қабылдау механизмінің қоданыс табуы;

4) қоғамды өте байлар мен кедейлерге бөлуге ықпал ететін саясаттың жүруі, қоғамдық қатынастарда әлеуметтік антагонизмнің белең алуы;

5) мемлекеттік басқаруда саяси террор мен күштеу құралдарының қолданылуы, әкімшілік-командалық басқарудың тұрақты үрдіс ретінде жүруі;

6) әлеуметтік-саяси қақтығыстар мен ұлттық-діни жанжалдарға себеп болатын шағыстырулар (ақпараттық, тұрмыстық т.б.) мен арандатулар;

7) оппозицияны қудалау мен жою, БАҚ тәуелсіздігін, сөз бостандығын аяққа таптап, басқарушы элитаға тәуелді ету;

8) мемлекет басшысының басқару мен басқарушы кадрларды таңдауда көп қателіктерге бой алдыруы, жоғары лауазымды мемлекеттік қайраткерлердің ұлттық мүдде үшін күреспей, қарақан бастарын ойлап, әл-ауқатын жақсартуға басымдық беруі сияқты факторлар негізгі орынға шығады.

Сыртқы саяси қауіп-қатерлерге:

1) шетелдік билеушілердің тәуелсіз мемлекеттің ішкі істеріне қол сұғуы;

2) елдің ақпараттық кеңістігін шетелдік БАҚ жаулап алуы, шетелдік ақпараттық экспансияға ұшырау, интернет пен әлеуметтік желілер арқылы сыртқы күштердің ықпал етуі;

3) халықтың саяси санасына кері әсер ететін деструктивтік ақпарат пен дезинформацияның, ар-ождан бостандығы мен адам құқығын қорғауды желеу етіп түрлі секталар мен миссионерлердің, шетелдік ұйымдардың құйтұрқы әрекет етуі;

4) ел ішінде алыс-жақын шет елдердің мүддесін көздейтін саяси күштердің, анклавтардың, «бесінші колонналардың», «іштен шыққан шұбар жыландардың» туындауы;

5) мемлекеттің саяси, экономикалық, рухани т.б. тәуелсіздігінен айырылуына әкеліп соғатын одақтасу жобалары мен «достық» келісім-шарттар;

6) ел халқының тарихи-мәдени салт-дәстүрлеріне, әдет-ғұрыптарына, діліне, психологиясына жат шетелдік өмір-салт үлгілерінің кең таралып, бұқаралық мәдениеттің жаппай жайылуы, шетелдік киносериалдар арқылы бөтен мәдениет пен ділдің насихатталуы, мемлекеттің өзіндік болмысының бірте-бірте жойылуы;

7) көршілес жатқан елдің басқыншылық ниеті болуы, арақашықтықтан мәдени-рухани және тілдік ассимиляциялауды жүргізуі;

8) шетелдік саясаткерлер мен қоғам қайраткерлерінің көрші елдегі конституциялық құрылысты шайқалту мен территориялық тұтастығын бұзу туралы бұқаралық мәлімдеме жасап, оны шетел басылымдарының көпе-көрнеу ашық насихаттауы;

9) заңсыз миграция, есірткі тасымалдау, қару-жарақ сату, адам саудасы сияқты халықаралық қылмыстардың мемлекеттік шекарадан оңай өтіп кетуі;

10) сепаратистік және экстремистік идеялардың таралуы, халықаралық терроризмнің қанат жаюы т.б.

Саяси қауіпсіздікті қамтамасыз ету мемлекеттік арнаулы қызмет органдарының жұмысына ғана тәуелді емес, ол негізінен биліктің сипатына, саясаттың мән-мазмұнына тікелей байланысты. 

Саяси қауіпсіздікті қамтамасыз ету жүйесі мыналарды қамтиды:

1) қорғау нысандары - территория, мемлекеттік және қоғамдық саяси институттар, билік органдары, азаматтар мен әлеуметтік топтардың саяси құқықтары мен бостандықтары;

2) саяси саланы қорғаушы субъектілер – арнаулы мекемелер мен органдар, қоғам және азаматтар;

3) саяси қауіпсіздікті қорғауда пайдаланылатын құралдар, әдістер мен тәсілдер;

4) теориялардан бастап, түрлі көзқарастарды, принциптер мен доктриналарды, нақты іс-әрекетті қамтитын саяси қауіпсіздікті қамтамасыз ету саясаты.

Саяси қауіпсіздікті бағалау мынадай көрсеткіштермен анықталады:

- азаматтардың бостандығы мен ерік-жігерін, көзқарастарын білдіруге билік тарапынан тосқауылдардың болмауы;

 - қоғамда әлеуметтік әділеттілік пен заңдылықтың орнауы;

- мемлекеттік-саяси құрылымның ұлттық мүдделерге сәйкес болуы;

- мемлекеттік мақсат-міндеттерді шешуге қажет ресурстарды табуға биліктің қабілетті болуы;

- дағдарыстарды еңсеру мен тұрақты дамуға мүмкіндік беретіндей тиімді саясат пен нәтижелі мемлекеттік басқару;

- қоғамның басым бөлігінің билікке сенуі мен ерікті түрде қолдауы;

- саяси тұрақтылық;

- елдің геосаяси мәнін жоғалтпауы, биліктің сырттан болатын саяси қысымдарға төтеп беруі;

- отандық қаржы-қаражат пен капиталдың елдің ішкі дамуына жұмсалуы.

Қазіргі кездегі қоғамдағы саяси қауіпсіздікке төнетін ықтимал және шынтуайт қауіп-қатерлер мыналар болып табылады:

- мемлекеттік саясатта билеуші элитарлық топтардың мүддесінің үстемдік етуі (ұлттық мүддеге қайшы келетін шешімдер қабылдануы, ресустардың әділ бөлінбеуі, әлеуметтік әділетсіздік орнауы сияқты себептерден бұқаралық протестік көңіл-күйдің ушығуы т.б.);

- ел аймақтарының әлеуметтік-экономикалық, мәдени-рухани дамуының әр-түрлі деңгейде болуы (бұл ішкі стихиялық миграцияны туындатады, дамыған аймақтарға халықтың ретсіз шоғырлануы әлеуметтік кернеудің күшеюіне, қылмыстың өршуіне, түрлі жікшілдіктерге ықпал етеді);

- консервативтік аға буын өкілдері мен модернизацияға бейім либералды жас ұрпақтың арасындағы келіспеушілік кесірінен саяси реформалар мен эволюциялық дамудың тоқырауға ұшырауы, елдің саяси және экономикалық дағдарысқа ұрынуы;

- саяси партиялардың саясаты доктриналық һәм популистік сипат алуы, партиялық бағдарламалар мән-мазмұны жағынан бір-бірін қайталауы, ал қызметтері сайлау науқандары кезінде ғана жандануы, шынайы оппозициялық партиялардың болмауы, билеуші партияның саяси шынайылықтан алшақтап кетуі;

- ресми билік елдегі жағдайды бақылауға ала алмай, стратегиялық маңызды салаларды «еркін жүзуге» жіберуі, экономикалық жағдайдың бақылаудан шығуы;

- билеуші элитаның оппозиция өкілдерімен жасампаз диалог жасай алмауы немесе оппозициямен есептесуді жөн көрмеуі, оппозицияның «іштен шыққан жау» кейпіне енуі;

- билеушілердің сыртқы саяси авантюризм мен волюнтаризмге ұрынуы;

- тұрғылықты халықтың ақпартқа қол жетімділігі төмен болуы,  сөз бостандығының тежелуі, цензураның орын алуы, дезинформация тарауы, БАҚ «төртінші билік» ретінде қоғамдық бақылау қызметін атқара алмауы;

- қоғамдағы әлеуметтік кернеуді шығарып, наразылық қысымын азайтып отыратын арналардың жабықтығы (сөз бостандығының шектелуі, халықтың наразылығын білдіру үшін пикеттер, шерулер, митингтер т.б. іс-шаралар өткізуіне билік тарапынан тосқауылдар қойылуы, азаматтық қоғам институттарының нашар жұмыс жасауы, билік пен халық арасындағы диалогтың жүрмеуі;

- кадрлық саясаттың олқылықтары мен кадрлар сапасының төмендеп кетуі (басшының төңірегіне траибализм, непотизм принциптерімен жинақталған «сенімді» команданың шоғырлануы), жоғарғы саяси басшылық ішінде өзге мемлекеттің мүддесін көздеп, шетелдік компаниялардың сойылын соғатын лоббистердің орнығуы т.б.;

- билеуші элита ішіндегі өзара бәскелес әрі бақталас кландар мен саяси күштердің билік үшін күресуі;

- сепаратистік пиғылдағы этникалық азшылықтардың жымысқы әрекет етуі; 

- ұлтаралық жанжалдарға арқау болатын этноэгоизм, этноцентризм және шовинизм сияқты ұлттық астамшылыққа негізделген келеңсіз құбылыстар;

- шет елдік кейбір мемлекеттердің ашық немесе астыртын, қасақана жасайтын қаскөйлік әрекеттері, мемлекеттің ішкі істеріне шет елдердің қол сұғуы.

Әсіресе, тәуелсіз ел үшін саяси қауіпсіздікті сақтаудың маңызды факторы – территориялық тұтастықты сақтау. Унитарлы мемлекет ретінде Қазақстан бұл мәселеге ерекше мән беруі тиіс, сепаратистер бөлшектеген Украинаның ащы тәжірибесінен сабақ ала білуі керек. 

Сонымен қатар, ғалымдар билік саяси дағдарыс туындатушы факторларды былайша көрсетеді: 

- билік органдары өздерінің қызметтерін орындай алмауы немесе саяси кеңістікте легитимді емес мәжбүрлеудің орын алуы (Ф. Били);

- әскери конфликтілер мен азаматтық соғыстардың болуы (Д. Яворски);

- өзгерістер толассыз жүріп жатқан қоғамның өміріне үкіметтің бейімделе алмауы (Э. Циммерман);

- конституциялық тәртіптің бұзылуы (С. Хантингтон).

Саяси дағдарыстарға алып келетін себептер сан-алуан, бірақ олардың барлығына халықтың билікке қатысты наразылық (протестік) көңіл күйі тән. Мысалы, сайлаудың, референдум мен плебисциттің әділ өтпеуі, инфляция мен девальвацияның әсерінен болатын қымбатшылықтан тұрмыс тауқіметінің қиындауы, жұмыссыздық, қылмыстың өршуі, өмір сапасының төмендеуі т.б. саяси, экономикалық, әлеуметтік сипаттағы түрлі себептер халықтың наразылығын тудырады. Әсіресе, сайлаудың әділ, заңға сәйкес өтуі аса маңызды. Дағдарыс қысып, халықтың арасында протестік көңіл-күй шарықтап тұрған мына қиын заманда сайлауды барынша ашық, мөлдір, әділ өткізілгені жөн. Билік легитимділігінің ресурстары сарқылған сайын халық наразылығы өсуімен қатар, оппозициялық күштердің қоғамдық қолдауға ие болып, тез күшеюіне ықпал етеді. Наразы халық пен оппозицияның мақсат-мүддесі түйіскен кезде ресми билікке талап-тілектер қою басталады. Әдетте, «халықтың сенімін ақтамаған билік отсавкаға кетуі тиіс»,  «жалақыны, түрлі әлеуметтік төлемдерді көтеру керек», «салықтарды төмендету қажет» т.б. талаптар қойылады. Билік мұндай талаптарды қанағаттандыра алмаса, наразылық одан сайын күшейіп, ашынған тобыр радикалды іс-әрекетке көшеді. Мұның соңы жаппай бұзақылықтар, ереуілдер, қарсылық акцияларына ұласып, асқынған жағдайда төңкерістер мен азамат соғысына дейін өршіп кету қаупі бар. Бұған соңғы жылдары әлемнің түрлі елдерінде орын алған Қырғызстан мен Грузиядағы түрлі-түсті төңкерістер, «араб көктемі», украиналық майдан мен «гибридті соғыс», Еуроодақ елдеріндегі кәсіподақтардың ұйымдастыруымен өтетін жұмысшылардың жаппай ереуілге шығуы жатады. Енді осыларға қысқаша тоқтала кетейік.

Түрлі-түсті төңкерістер – билікті күш қолданбай құлатудың технологиясы саналады. Түрлі-түсті аталу себебі – әр елдегі билікке қарсы шығушылар белгілі бір ашық түсті (сары, қызғылт, ал қызыл, көгілдір, ақ, ашық жасыл) бостандық үшін күрестің символы етіп таңдауы. Осындай төңкерістердің нәтижесінде постсоциалистік лагерь елдердің көбісінде (КСРО, Шығыс Еуропа, араб әлемі) саяси режимдер ауысты. Олардың хроникасын ретімен айтсақ мынадай:

1989 жыл - Чехословакиядағы барқыт революция;

2000 жыл - Югославиядағы бульдозерлік революция;
2003 жыл - Грузияда «раушан төңкерісі» - «вардебис революция»;
2004 жыл - Украинадағы қызғылт революция;
2005 жыл - Қырғызстандағы мақпал революция;

2005 жыл -  Өзбекстанда түрлі-түсті төңкеріс жасауға талпыныс жасалды;

2005 жыл - Ливандағы кедр революциясы;

2006 жыл -  Белоруссияда василек (көктікен гүл - егін арасында өсетін ашық көк гүлді арамшөптердің бір түрі) революциясын жасауға талпыныс жасалды;

2008 жыл - Арменияда түрлі-түсті төңкеріс жасауға талпыныс жасалды;

2009 жыл - Молдавияда түрлі-түсті төңкеріс;

2010 жыл - Қырғызстанда екінші төңкеріс - Қауын революциясы - (Халық төңкерісі).

2014 жыл – Евромайдан -  Украинада туындаған жаңа төңкеріс Еуроодақ пен Кеден Одағының қайсына қосыламыз деген саяси даудан туындады. 

«Араб көктемі» - араб әлемінде 2010 жылдың аяғында бастау алған демонстрациялар мен бүліктердің (бір топ адамның мемлекеттік төңкеріс жасау мақсатымен еткен әрекеті) толқыны. 2010 жылы 18 желтоқсанда Тунисте Мохаммед Буазизи елдегі коррупция мен алым-салықтардың ауырлығына наразылық ретінде өзін-өзі өртеп жіберді. Оның жанқиярлық әрекеті тунистік халықтың жаппай бас көтеруіне ықпал етіп, аяғы төңкеріске ұласты. Қысқа мерзім ішінде халық наразылықтары көрші араб елдеріне жайылып, 2011 жылы көктемде Алжир, Иордания, Египет, Йемен елдерінде төңкеріс болды. 

«Араб көктемінің» кең етек жаюына әсер еткен факторлар: араб елдерінің көбінде билеушілер 30-40 жыл бойы ауыспай ұзағынан отыруы, сыбайлас жемқорлықтан мемлекеттік аппараттың іріп-шіруі, экономиканың құлдырауы, халықтың  әлеуметтік хал-ахуалы төмендеп кетуі. Әсіресе, мұсылмандар жұма күні мешітке жұма намазына жаппай жиналатын күн болғандықтан, діни ғибадаттан кейін күшті ұйымдасқан шерулер мен қарсылық акциялары көп орын алған.  

«Араб көктемінің» нәтижесінде халық толқуынан төрт елдің билігі құлады: Тунис президенті 2011 жылғы 14 қаңтарда Зин әл-Абидин Бен Али бас сауғалап Сауд Аравиясына қашты. Египетте 2011 жылғы қаңтардың ортасынан бастап 18 күнге созылған халықтың қарсылық акцияларынан соң  2011 жылғы 11 ақпанда 30 жыл ел президенті болған Хосни Мубарак отставкаға кетті.  Ливиялық лидер Муаммар Каддафи 2011 жылы 23 тамызда билігінен айырылып, сол жылы 20 қазанда өзі дүниеге келген Сирт қаласында Ұлттық өтпелі кеңестің сарбаздары қолынан қаза тапты. Йемен президенті Али Абдалла Салех 2012 жылы 27 ақпанда өзінің билігінен айырылды. Сонымен қатар, Оман, Марокко, Иордания, Судан, Мавритания, Джибути, Ливан, Батыс Сахара, Кувейт, Сауд Аравиясында билікке қатты қарсылық көрсеткен халық толқулары болды. Иордания, Кувейт, Сауд Аравиясы сияқты кейбір экономикасы күшті, бай араб елдері халыққа қаржылай көмек беру, қомақты өтемақылар төлеу арқылы бұқара араб наразылығының бетін қайтарды. «Араб көктемінің» зардаптары әлі күнге дейін жойылған жоқ, араб елдері дағдарыс пен азамат соғысы жағдайын бастан өткеруде.

Ұлттық қауіпсіздікті ішкі және сыртқы деп екіге бөле отырып, сарапшылар (Л.Қ. Бақаев, Е.Т. Қарин, М. Лаумуллин, Д. Мадиярова  т.б.) Қазақстанның ұлттық қауіпсіздігіне шынайы қауіп төндіруші негізінен ішкі факторлар болатынын көрсетеді.

Ішкі қауіп төндіруші факторларға: әлемдік талаптан алшақ жатқан экономика, төменгі еңбек мәдениеті, халықтың тұрмыс деңгейінің төмендеуі, демократиялық институттардың дамымағандығы, шенеуніктер мен жекелеген мамандардың кәсіби дәрежесінің таяздығы мен белең алған сыбайлас жемқорлық (коррупция), ұйымдасқан қылмыстың өршуі және оның саяси сипат ала бастауы, шағын қалалардың азып-тозуы, ауылдардың күйзелісі, экологияның нашарлауы, демографиялық дағдарыс және тағысын тағылар.

Сонымен бірге, Қазақстандағы ұлтаралық кикілжіңдер әр түрлі ұлт өкілдерінің әлеуметтік мұқтаждықтарын өтеу барысындағы бәсекеге орай да туындап кетуі ықтимал. Қазақстан Республикасы Парламентінің ақпарат-талдау орталығы жүргізген әлеуметтік зерттеулері де ұлттық қарым-қатынастардың сипаты едәуір дәрежеде әлеуметтік-экономикалық жағдаймен анықталатынын көрсетеді. Мұны сондай-ақ, жекелеген этникалық топтардың экономикалық тұрғыдан қалыс жағдайы мен басқалардың артықшылыққа ие жағдайы арандатып жіберуі кәдік. 

Мұндай келеңсіз көріністер Қазақстанның біртұтас азаматтық қоғам мен жалпыұлттық ұйысуының алғышарты болып табылатын қоғамның қауіпсіздігіне нұқсан келтірері анық. Өйткені, қоғамдық қауіпсіздік – Қазақстан азаматтары өмірінің, денсаулығы мен берекетінің, сондай-ақ, Қазақстан қоғамы құндылықтарының, оларға залал келтіре алатын, ықтимал қауіп қатерден қорғалуының жай-күйін білдіретін ұғым. 

Қоғамдық қауіпсіздік әлеуметтік, экономикалық, экологиялық, демографиялық қауіпсіздіктермен тізе қосқанда ғана жүзеге асады. Әлеуметтік күйзелістер жалпыұлттық келісімге нұқсан келтіруші, ұлттық қауіпсіздіктің ең басты қатерлерінің бірі. Әлеуметтік күйзеліс адамның ұлтын, тілін, ділін, дінін және басқа да ерекшеліктерін таңдамайды. Оның себебі:  жұмыссыздықтың өсуі және қалыпты өмір сүруге жететін жалақы алуға білімі мен қабілеті жеткіліксіз дәрежедегі, заңды түрде өмірлік игіліктерді жасауға мүмкіндігі жоқ сана-сезімі маргиналданған адамдар тобының көбеюі; әлеуметтік бәсекеге еркін де тең қатысуына қажетті жағдайлардың, стимулдардың, мәдени-кәсіби әдет-дағдылардың болмауында жатыр. Соның салдарынан рухани-материалды игіліктерді заңды түрде жасауға халықтың сенбеушілігі өріс алып, адамдардың  маргиналдануы мен наразылығының өсуі, әлеуметтік күйзеліс белең алады.

Бір шүкіршілігі, республикада әлеуметтік наразылықтар ұйымдаспаған түрде ара-кідік қана бой көрсетумен шектелуде. Егер бұл жалпыхалықтық мәнге айналып кетсе, аяғы ауыр зардаптарға соғып, саяси тұрақтылық шайқалуы мүмкін. Жекелеген зерттеушілер бұл тығырықтан мемлекет тек жалпыұлттық идея негізінде біріккенде ғана шыға алатынын көрсетеді.

Тақырыпты пысықтау сұрақтары:

1. Қазақстан Республикасы  саяси қауіпсіздігіне ықпал етуші факторлардың ерекшеліктерін сипаттаңыз
2. Елдегі саяси тұрақтылықтың қазақстандық қоғамның қауіпсіздігіне әсерін зерделеңіз 
3. Саяси тұрақтылықты Қазақстан Республикасы ұлттық қауіпсіздігінің құраушысы ретінде талдаңыз
§ 4. Қазақстанның ұлттық қауіпсіздігінің  геосаяси аспектісі
Геосаясат (географиялық саясат, грекше γη – жер,  πολιτική -  мемлекеттік немесе қоғамдық істер) территорияға бақылау жасау, түрлі мемлекеттер мен мемлекеттер бірлестіктерінің ықпал ету салаларын бөлу және қайта бөлу заңдылықтары туралы тұжырымдамалары, саяси ойдың дербес бағыты. Геосаясат тұжырымдамасы ХІХ ғасырдың аяғы мен ХХ ғасырдың басында туындады, алғаш рет «саяси география» терминін шведтік саясаттанушы Рудольф Челлен ғылыми айналысқа енгізді. Р. Челлен 1897 жылы неміс географ ғалымы Фридрих Ратцельдің ықпалымен «Саяси георафия» атты еңбегін жариялайды. Ал 1999 жылы ол алғша рет геосаясат деген иұғымды пайдаланады, 1916 жылы Р. Челлен «Мемлекет организм ретінде» деген кітап жазып, мемлекет үшін географиялық фактордың маңызын жан-жақты негіздеп, оның есімі геосаясаттың негізін қалаушы ретінде тарихта мәңгі қалды. Р. Челленмен қатар британдық географ әрі саясаткер Хэлфорд Маккиндер, американдық теңіз стратегиясының тарихшысы  Альфред Мэхэн, неміс географы, саяси георграфияның негізін қалаушы ғалым Ф. Ратцель, тағы бір германдық зерттеуші Карл Хаусхофер, халықаралық қатынастарды зерттеуші американдық ғалым Николас Дж. Спикмэн геосаясаттың классиктері саналады. ХХ ғасырдың екінші жартысында стратегиялық география, «қырғи-қабақ соғыс», әскери- стратегиялық паритет, жанталаса қарулану, екі полярлы әлем сияқты ұғымдар қалыптасты. Сонымен қатар, ғаламдану, көпполярлы әлем, астамшыл держава, космостық держава, ядролық держава т.б. сөз тіркестері саяси лексиконға енді. 
Геосаясаттың негізгі зерттеу нысаны – көптеген территориялық модельдерден тұратын әлемнің географиялық саяси құрылымы. Территорияға бақылау жасаудың механизмдері мен түрлерін зерттеу – геосаясаттың басты міндеттерінің бірі. Геосаясат дәстүрлі, жаңа (геоэкономика) және заманауи (геофилософия) тармақтарына жітеледі. Дәстүрлі геосаясат - мемлекеттің әскери-саяси әлеуетіне баса мән береді, бөтен территорияларды басып алуда географиялық факторды шешуші орынға қояды. Геоэкономика болса, дәстүрлі геосаясатқа қарағанда айырмашылығы – мемлекеттің экономикалық күш-қуатына баса назар аударады. Заманауи геосаясат әскери және экономикалық күш-қуатты қатар пайдаланатын мемлекеттік рухты, халықаралық қатынастардағы мемлекеттердің мінез-құлқын анықтайтын базистік ерекшеліктерді ең басты фактор санайды. 
1904 жылы 25 қаңтарда британдық географ, Оксфорд университетінің профессоры Хэлфорд Дж. Маккиндер Корольдық географиялық қоғамға жасаған баяндамасында айтылған, кейінірек «Тарихтың географиялық осі» атты мақала ретінде жарияланған Хартлэнд тұжырымдамасы.  Яғни, «the heart-land of the Euro-Asia» деген ұғыммен бейнеленген. Хартленд (ағылшынша Heartland – орташа, өзек, ортадағы жер; heart – жүрек + land – жер) — Еуразияның солтүстік-шығыс бөлігіндегі 15 млн км² аумақты алып жатқан кең-байтақ алқап. Бұл тұжырымдама классикалық батыстық геосаясат пен геостратегияның негізін салды. Алайда, «Хартленд» терминінің өзі 1919 жылы «Демократиялық идеалдар мен шынайылық» атты кітап жарыққа шыққан кезден бастап арнайы қолданыла бастады, кейінірек «тарих осі» ұғымын алмастырып, дербес тұжырымдама түрінде бекіді. Хартэндтің кемшіліктері – Әлемдік мұхитқа шығатын ыңғайлы теңіх жолдары жоқ, көбінесе мұз-тоң болып қатып жататын Солтүстік мұзды мұхитқа ғана еркін шыға алады. Хартлэндті Батыс Еуропадан бастап Таяу және Орта Шығыс, Үндіқытай, Солтүстік-Шығыс Азия аймақтарында «жарты ай» пішінінде орналасқан теңіз державалары қоршап жатыр. Оның сыртында «сыртқы жарты ай» формасында қос Америка, Австралия, Океания, Сахарадан оңтүстікте жатқан Африка, Британдық аралдар мен Жапония қоршап жатыр. Х.Маккиндер Еуразияның табиғи ресурстарға өте бай екенін және Ұлыбритания мен өзге де теңіз державалары үшін «қолжетпейтін» қиын аймақта орналасқандығын екере келе Хартленд аса маңызды геосаяси маңызға ие деп санаған. Сондықтан ол Хартлэндті «ұлы табиғи қорғаныспен» қорғалған аймақ деп бағалаған. Ол «Кім Хартлэндке бақылау жасаса, сол әлемді билейді» деген тұжырымдаманы ұсынды. Тұжырымдаманың туындауына ХХ ғасырдың басында бүкіл әлемнің колониалдық бөліске түсіп бітуі себепкер болды, ол кезде Британ империясы Еуразияны қоршап жатқан «ішкі жарты ай» аймағын тұтасымен отарлап алған еді. Х. Маккиндердің ойынша, «тарих осі» мен «ішкі жарты ай» аймақтарының саяси күштері ғасырлар бойы бір-бірімен жауласып, соғысып келе жатыр. «Тарих осі» аймағын қоныстанған сақтар,  ғұндар, түркілер, моңғолдар, орыстар т.б. халықтар «ішкі жарты ай» бойына орналасқан елдерге бой бермей, олардың отарлауына жол бермедй келеді. Керісінше, кейде «тарих осі» халықтары «ішкі жарты ай» елдеріне соғыс ашып, қалаларын басып алған кездері көп. Х. Маккиндердің көзқарасы бойынша, «Колумбтық кезеңнен» бастап теңіз державалары әлемді отарлады, бірақ олардың күні тақалып қалды. Келешекте Хартлэнд аймағының геосаяси маңызы арта түседі. Әсіресе, трансконтиненталдық темір жолдар желісі дамыған сайын Еуразия елдері күшейеді, континенталдық державалар теңіз державаларынан мықты болмақ. Хартлэндке бақылау жасау үшін «ішкі жарты ай» елдері Британ империясының қол астына бірігіп, одақтасуы қажет.
Дәстүрлі геосаясаттың негізін салушы классик Карл Хаусхофер – 1922 жылы Неміс геосаясат институтын құрған ғалым, 1924-1944 жылдары шығып тұрған «Geopolitik» журналының құрылтайшысы әрі бас редакторы болған қайраткер. К. Хаусхофер өзінің көзқарастары Т. Мальтустың «өмір сүру кеңістігі» туралы тұжырымдамаларына, яғни, мальтузиандық теорияға негізделген. Мальтузиандық теория бойынша, әр мемлекет дамыған сайын өзінің өмір сүру кеңістігін кеңейтуге тырысады. Әлсіз мемлекеттер жойылады, күштілері жерін кеңейтіп, дамиды. Сол сияқты, ара-кідік болып тұратын соғыстар, ашаршылықтар, түрлі гуманитарлық дағдарыстар өмірлік қажеттілік, олай болмаса жер бетіндегі адамдардың саны шектен тыс көбейіп, жаппай планетарлық ауқымдағы апатқа ұрындырады. Сондықтан басы артық адамдар өліп, азайып отырғаны жөн. Сол сияқты әлсіз мемлекеттер де жойылып, адамзат іріктеліп-сұрыпталып отырғаны абзал. Осыдан келіп, экономикалық тұрғыда елдің өзін-өзі асырай алуы (автаркия), мәдени экспансия, дербес сыртқы саясат жүргізе алмайтын ұсақ мемлекеттерді «жұтып» қою сияқты ұғымдар мен амалдар туындады. Олардың бірқатарын нацизм идеологтары шебер пайдаланды, сонымен қатар, кейбір неоколониализм мен империалист мемлекеттер де өздерінің басқыншылық саясатында басшылыққа алуда. 
К. Хаусхофер еуразияшылдықтың ерекше түрін – «Континенталдық блок (одақ)» әскери-саяси доктринасын (Kontinentalblocke), Испания, Италия, Франция, Германия, Ресей және Жапония тәрізді Евразиядағы орналасқан мемлекеттерді біріктіретін «Берлин-Москва-Токио осі» тұжырымдамаларының авторы. Бұл одақтар Батыстық англосаксондық әлемдегі Британдық империя мен АҚШ-қа қарсы салмақ болатын Шығыс әлемін құрайды. 
Карл Хаусхофер 1941 жылы жарық көрген «Континенталдық блок: Берлин-Москва-Токио» атты  мақаласында «Еуразияны мекендейтін екі ірі халық – немістер мен орыстар 1914 жылғы Қырым соғысындағы сияқты бір-бірімен жанжалдасуға жол бермесе,  Еуразияны тұншықтыру мүмкін емес: бұл еуропалық саясаттың аксиомасы» деп жазған екен. Алайда, нацистік Германия К. Хаусхофердің идеяларын ескермей, мүлдем керісінше саясат жүргізді. Континенталдық блокқа да қарсы шықты, орыстарға да соғыс ашты, бүкіләлемдік ауқымдағы Германдық империя құруға талпынды. Геосаяси тұжырымдамалар мен заңдылықтарға қарсы шыққан нацистік Германия осылайша Екінші дүниежүзілік соғысқа себепші болды, яғы өзі де тас-талқаны шығып қирады.
Келесі бір геосаяси тұжырымдаманың авторы - американдық саясаттанушы Николас Джон Спикмэн  (Спайкмен - Nicholas John Spykman 1893-1943) «Бейбітшіліктің географиясы» ("Geography of Peace") атты еңбегінде Маккиндердің Хартленд тұжырымдамасын қарсысалмақ ретінде ұсынған Римленд (ағылшынша – rim – доға + land – жер, Rimland «Доғалық жер»)  геосаяси тұжырымдамасы. Ол 1942 жылы шыққан «Әлемдік саясаттағы американдық стратегия», 1944 жылы өзі қайтыс болған соң жарық көрген «Бейбітшілік географиясы» атты еңбектердің авторы. Спайкмен Хартлендті батысынан, оңтүстігі мен оңтүстік-шығысынан қоршап жатқан үлкен доға тәріздес жағалау аймақты Римлэнд деп атайды. Маккиндерге қарағанда Спайкмен дәл осы Римлэнд Еуразияға бақылау жасауда стратегиялық маңызға ие деп есептеді. Спайкмен теориясына сүйене отырып, «қырғи-қабақ» соғыс кезінде АҚШ өзінің әскери базаларын КСРО-ны алыстан айналдыра отырып, Жерорта теңізі мен Үндіқытай аймағына жағалата орналастырды. Осылайша, «атлантистер» Еуразияның жағалауына Римлендтік форпост бекіністер орналастыру арқылы Хартлендті өзінің геосаяси бақылауына алады деген ұстаным кең қолдауға ие болды. 

Спайкменнің ойынша, адамзат тарихында Хартлэнд емес, керісінше Римлэнд елдері мен халықтары шешуші рөл ойнайды. Теңіз жолы арқылы жаңа құрлықтар белгілі болды, географиялық жаңалықтарды теңізшілер ашты, әлемдік сауда да теңіз флоты арқылы дамыды. Хартлэнді бұғаттау үшін Римлэнд арқылы Еуразияны қыспаққа алса жеткілікті. Спайкмен Маккиндердің тұжырымдамасын өзгертіп, мынадай қағиданы ұсынды: «Кім Римлэндтке бақылау жүргізсе, сол Еуразияны бақылауға алады, ал кім Еуразияны бақылайды, сол әлемнің тағдырына бақылау жасайды»
. Ал бұл мақстақа жету үшін АҚШ Ұлыбританиямен одақтасып, Германия мен Жапонияның Еуразияны басып алу идеясына қарсы тұруы керек. Римлэнд – Африка мен Азияны, Үндістанды Қытаймен бірге барлық теңіз жағалауы бар елдерді орап тастайтын «анаконда» идеясына негізделді. 
Екінші дүниежүзілік соғыста жеңімпаз болған КСРО «хартлэндпен» теңестіріле бастады. Германияның соғыста жеңіліс табуы  Маккиндердің геосаяси тұжырымдамасының беделін өсірді. Сондықтан, Спайкменнің әлемдік тәртіп теориясында «Хартлэнд державасы» саналатын КСРО Римлэнд аймағы ортасын бөліп тұрған «Сыртқы жарты ай державасы» АҚШ-қа қарсы тұрады, екі полярлы әлем қалыптасады. Римлэнд аймағы – қарама қарсы екі полярдың, екі державаның теке-тіреске түсетін, алысатын, соғысатын аймағы деп есептеді. Осы модельге сәйкес, АҚШ Екінші дүниежүзілік соғыстан кейінгі жылдары коммунизмнің әлемге таралуын тежеуге тырысты, КСРО-ның әлем елдері мен социалитсік елдеріне ықпалы артуына жол бермес үшін Римлэнд аймағына әскери базаларды көптеп шоғырландырды. Қырғи-қабақ соғыс жылдарында коммунизмнің әлемге таралуын тежеу мақсатында батыс елдері осы геосаяси теорияны басшылыққа алды. Кеңестер Одағы бастаған Варшава шарты ұйымына мүше елдерді ауыздықтап, бақылауда ұстау үшін АҚШ бастаған одақтас елдер «римленд» бойына әскери базаларды тізбектей шоғырландырды:  Европа өңірінде НАТО, Батыс Азияда СЕНТО, Шығыс Азияда СЕАТО блоктары құрылды.
НАТО - (ағылшынша - North Atlantic Treaty Organization, NATO) Солтүстік Атлантикалық шарт ұйымы - АҚШ, Европа елдерінің көпшілігі мен Канаданы бір одаққа біріктіретін әскери-саяси блок. 1949 жылы 4 сәуірде «Европаны советтік ықпал етуден қорғау үшін» АҚШ жерінде құрылған. Бастапқыда НАТО-ға 12 мемлекет мүше болды (АҚШ, Канада, Исландия, Ұлыбритания, Франция, Бельгия, Нидерланды, Люксембург, Норвегия, Дания, Италия, Португалия). Бұл «трансатлантикалық форум» одақтас елдердің ұлттық қауіпсіздігін қорғауға қатысты барлық мәселелерді талқылау мен шешуге арналған. НАТО басымдық беретін мәселе – НАТО-ға мүше елдерге жасалатын агрессияның кез-келген түрін тоқтату, шабуылдан қорғану. Ал қазіргі кезде НАТО-ға 28 ел мүше, бұл одақтың жиынтық әскери шығындары бүкіл әлемдегі қорғанысқа бөлінетін қаржы-қаражаттың 70 % құрайды.
СЕНТО – (ағылшынша – The Central Treaty Organization, немесе - The Baghdad Pact) Орталық шарт ұйымы Ұлыбритания, АҚШ және Түркияның бастамасымен құрылған, 1955-1979 жылдары қызмет еткен халықаралық әскери-саяси ұйым. Таяу Шығыс және Орта Шығыстағы елдерді бір ұйымға топтастырып, Кеңестер Одағына қарсы қойды. Бұл ұйым бастапқыда, яғни, 1955–1958 жылдары Бағдат шарты ұйымы деп аталған.
Ал, СЕАТО болса, (ағылшынша – South-East Asia Treaty Organization) – Оңтүстік-Шығыс Азия шарты ұйымы немесе Манила пакты ұйымы, 1955-1977 жылдары қызмет еткен Азия-Тынық мұхит аймағы елдерінің әскери-саяси блогы. Бұл ұйым да «Римлэнд» тұжырымдамасы аясында құрылып, қызмет еткенін айта кеткеніміз жөн. Саяси-идеологиялық теке-тірес Шығыс Европадағы, Таяу Шығыс, Корея түбегі, Вьетнам, Камбоджа, Ауғанстан жеріндегі соғыс қимылдарына әкеліп соқты. Американдықтар, осылайша геосаяси теорияларға сүйене отырып, ұлттық мүддені жүзеге асыру, ұлттық қауіпсіздікті қамтамасыз ету, әлемді билеп-төстеу саясатын жан-жақты жүргізуге тырысты.
Сонымен қатар, американдық ұлттық мүдденің әлемдік ауқымды қамтуына американдық әскери-теңіз флотының капитаны Альфред Тайер Мэхэннің 1890 жылы жарық көрген «Теңіз күштерінің тарихқа ықпалы. 1660-1783 жылдар» атты еңбегі күшті ықпал етті. Бұл еңбек Американың әлемге үстемдік етуіне арналған кешенді нұсқаулық іспетті болды, А.Т. Мэхэн тарихтағы ұлы державалар теңіз кеңістігінде билік орнатуы арқасында туындағанын, АҚШ теңіз флотын дамытпайынша  өзінің әлеуетін толық жүзеге асыра алмайтынын дәлелдеуге тырысты. Мэхэннің бағдарламасы  флотты нығайтумен қатар, планетаның түрлі түпкірлерінен американдық стратегиялық әскери базаларды орналастыруды, Атлант және Тынық мұхиттарының арасындағы қарым-қатынасты ыңғайлы ететін жасанды арнаны (Панама каналы сияқты) салуды да қамтыды. Оның ойынша, флот мәселесін оңтайлы шешу арқылы АҚШ колониялық иеліктерге тез қол жеткізеді, тек құрлықтағы территориясымен ғана шектелмей, әлемдік ауқымда ұлттық мүддесін қорғауға қабілетті болады. Кемеңгер капитанның айтқанын Ұлттық конгресс қалт жібермей, 1900 жылы  АҚШ әскери-теңіз флоты 12 есе өсіп, сол кезде әлемдегі үшінші орынға шығады. 1914 жылдан бастап АҚШ үкіметі Мэхэн көрсеткен өзге де стратегиялық міндеттерді жүзеге асыруға кіріседі. Оның нәтижесі қалай болғанын айтып жату артық болар: теңіздегі жылжымалы авианосец флотын айтпағанның өзінде, қазір әлемдегі ең күшті әскери-теңіз флотына, ең көп әскери базаларға ие.
Қазақстанның геосаяси жағдайы мен этнодемографиялық құрамының ерекшелігі, экономикалық дамуы мен әскери күш-қуатының деңгейі оның қауіпсіздігін қамтамасыз етуде әскери құралдарды емес, қайта ең алдымен өз күшіне және парасатты, салмақты дипломатияға сүйене отырып, әсіресе бұрынғы Одақ республикаларының жұртында егеменді мемлекеттердің қалыптасуының қазіргі, күрделі кезеңінде, саяси құралдарды басым етеді. Себебі, КСРО-ның ыдырауына орай туындаған мүлдем жаңа геосаяси жағдайда Қазақстан Еуропаны Азия-Тынық мұхиты аймағымен байланыстыратын сыртқы саяси және стратегиялық тиімді кеңістікті алып жатыр. Ал, Батыс елдері болса КСРО ыдырауы нәтижесінде пайда болған жаңа  кеңістіктегі көмірсутегі мен стратегиялық шикізат көздеріне, және бақса да табиғат байлықтары мол Орта Азия мен Каспи теңізі аймағына, сондай-ақ осы аталған аймақтардағы мұнай-газ кен орындарына жетудің стратегиялық дәлізі қызметін атқаратын Закавказье, Қара теңізі мен Украинаға өзінің “ұлттық мүддесіне” сәйкес геосаяси ықпалын жүргізіп бағуда.
Қазақстан бұл тұрғыда бүкіл әлеммен ашық байланысқа түсудегі сыртқы саясаттың көп бағытты сипатын (көпвекторлық сыртқы саясат) таңдап, жекелеген басымдықтарды шиырлап, тұйықталып қалмауға, икемді, байсалды әрі баянды болуға ұмтылыс үстінде. 
Қазір кезде геостратегиялық жаңа белдеулер қалыптасуда. БРИКС (Бразилия, Ресей, Индия, Қытай, Оңтүстік Африка Республикасы), ШЫҰ, АТЭС, ЕО сияқты көптеген геосаяси және геоэкономикалық бірлестіктер жұмыс істеуде. Бұл тұрғыда Президент Н.Ә.Назарбаев өзінің “Тарих толқынында” атты еңбегінде: “XXІ ғасырда  геосаясаттың орнын геоэкономика басады. Басқа сөзбен айтқанда, экономикалық мүдделер әскери және саяси мүдделерден үстем тұрады. Қорғанудың әскери-саяси құралдарына сүйенетін ғаламдық деңгейдегі экономикалық блоктардың құрылуы: а) еркін сауда ұстанымдарына; ә) көпполярлы жүйенің құрылуына қауіп төндіреді. Бұлардың бәрі жиналып келіп әлемді ықпал ету салаларына бөлу мен жаңа ғаламдық жанжалдарға әкелуі мүмкін” – деп анық көрсеткен болатын
.  Соның бір дәлелі ретінде 2015 жылғы 1 қаңтардан бастап Ресей, Беларусь, Қазақстан, Қырғызстан және Армения елдері мүше Еуразиялық экономикалық одақ жұмысына кірісті. Оған мамыр айында Қырғызстан қосылды. Жас тәуелсіз мемлекеттердің лидерлері күш балансын өздерінің ұлттық мүддесіне бұруды көксеп, көршілерінің мүдделерімен есептеспеуі көрініс тауып қалуда. Азия қрлығындағы ядролық мемлекет болу табалдырығында тұрған мемлекеттер бір-біріне ядролық қоқан-лоққы (шантаж) көрсетіп, кейбір жағдайларда халықаралық құқық нормаларын да белден басып жатыр. Бұл кикілжіңдердің негізінде көбінесе этникалық және территориялық келіспеушіліктер жатыр. Сондай-ақ, посткеңестік кеңістікте,  әсіресе Ресей шекарасынан оңтүстікке ойысқан сайын, аймақтық үстемдік үшін күрес байқалады. Егер де Балтика жағалауындағы елдер өздерінің дәстүрлі этномәдени қауымдастығы болып табылатын Батысқа қарай нақты бет бұрса, Орта Азия мемлекеттері (оның ішінде Әзірбажан да бар) Ресей, Түркия, Пакистан, Иран, тіптен Қытай сияқты көршілеріне жалтақ-жалтақ қарауда.

Еуразиялық геостратегияда Ресеймен қатар, Еуропа мен Азияның түйіскен жерінде орын тепкен Түркия да ерекше орын алады. Қырым татарлары, Әзірбайжан, Қазақстан, Қырғызстан, Түркменстан, Өзбекстан сияқты Орта Азиялық елдердің Түркиямен лингво-тіл тобы, ұстанатын діні мен түркілік этникалық топ бірлігі жағынан бір текті болуы түркі халықтарының жаңа трансконтиненталды қауымдастығының қалыптасу үрдісіне негіз болып отыр.

Бұған Ресейдің Украинаға қатысты ұстанымын қосыңыз. Ресейдің Украинаға қатысты өзіндік геосаяси мүдделері де, экс-президент В. Ющенко кезінен бері жиналып қалған өкпе-назы мен шешілмеген мәселелері баршылық. Белоруссиның Кеден одағында екенін ескерсек, енді Украинаны икемдеу арқылы Ресей Балтық жағалауынан Қара теңізге дейінгі аралықты толық бақылауға алуына мүмкіндік туады. Украинаны өз дегеніне көндірсе Ресейдің Европаға геосаяси ықпалы арта түсері сөзсіз. Мұны еуропалықтар да сезіп, біліп отыр. Сондықтан да, Ресейге қарсылық танытатын «Евромайданды» батыс елдері қолдап, тіптен Европарламент пен АҚШ В.Янукович бастаған украиндық биліктің еуропалық интеграцияға қарсы әрекетін сынға алып, наразылықтарын білдірді. Ал, ресейлік БАҚ болса керісінше, «Евромайданға» қатысушыларды айыптап жатыр. Сөйтіп, Украина жерінде тоқайласқан алыптардың геосаяси мүдделері жаңаша ақпараттық соғысқа арқау болуда. Күшті елдердің геосаяси таласынан Украина Батыс және Шығыс бөліктерге ыдырап кету қаупі туындап отыр. Қырымды Ресей аннексиялап алды, Донецк халық республикасы, Луганск халық республикасы сияқты сепаратистер бақылауындағы аймақтар пайда болды. Бүгінгі таңда Украинаның ұлттық қауіпсіздігіне, территориялық тұтастығына шынайы қатер төніп отыр.
Украинадағы әскери-саяси жағдайды ескере келе, Қазақстанның ұлттық қауіпсіздігін қамтамасыз етудің түрлі аспектілерін зерттеп жүрген көптеген зерттеушілер республиканың қауіпсіздігіне даулы мәселелерді әскер күшімен күштеу құралдарына сүйене отырып шешуге ұмтылатын шекаралас мемлекеттер тарапынан қауіп төнуі ықтимал екендігін көрсетеді. Мұндай қатерлі факторларға кейбір көрші мемлекеттердің шекара маңына әскери құрамаларды қатты шоғырландыруы, олардың ішіндегі саяси тұрақсыздық пен әлеуметтік-экономикалық дағдарыстар, саяси жанжалдарды күштеу құралдарымен шешуге ұмтылу жатады. Бұл аталған факторлар тек белгілі бір мемлекеттің ұлттық қауіпсіздігіне қатер төндіріп қана қоймай, аймақтық қауіпсіздікке де нұқсан келтіреді.

Осындай орын алып отырған жәйттер Қазақстан Республикасы қауіпсіздігінің саяси стратегиясын нақтылауды қажет етеді. Бұл икемділік пен көрегендікті талап ететін күрделі мәселе. Мемлекеттің ұлттық қауіпсіздігін қарастыруда сақтықтың артықтығы жоқ. “Қазақстан-2030” стратегиялық бағдарламасында да ұлттық қауіпсіздік мәселесі ұзақ мерзімді басым бағыттардың ең бастысы ретінде анықталған болатын.

Біздің геосаясатымыз – Еуразия құрлығындағы орталық мемлекеттің саясаты. Бұл аумақтық қауіпсіздік пен сыртқы қатердің алдын алудың “үш сақиналы” геосаясаты.

Геосаяси қауіпсіздіктің бірінші сақинасы – көп векторлы саясат, соның арқасында Қазақстан Республикасының әлемнің бірде-бір еліне ешқандай өкпесі жоқ және ол сыртқы мемлекеттер тарапынан қазір бар және ықтимал талаптарды бейбіт реттеу саясатын ұдайы жүргізіп отырады.

Екінші геосаясат сақина – Ядролық қаруды таратпау туралы шартқа қатысу, соның арқасында біз ядролық қарусыз мемлекет ретінде сыртқы ядролық қатер тарапынан төнетін нақты кепілдіктеріміз бар.

Үшінші сақина - өзіміздің жеткілікті әскери әлеуетіміз және көршілес мемлекеттермен қорғаныс блоктары мен шарттардың тұтас бір кешеніне қатысу.
Дегенмен, бір ақиқат бар: кез келген елдің саясатын айқындаушы – ұлттық мүдделер. Ұлттық мүдделерді қорғап жүзеге асыру мен ұлттық қауіпсіздікті қамтамасыз ету әрбір тәуелсіз мемлекеттің басты мақсаты. Франсуа-Мари Аруэ Вольтер кезінде «Мемлекеттік мүдде – корольдардың егеменді даналығы» деген екен. Геосаясаттың астарында да ұлттық мүдделердің қақтығысы жатыр. 

Ұлттық мүдделер – мемлекеттің қорғалуын, жеке тұлға, қоғам мен мемлекеттің тұрақты дамуын қамтамасыз етуге қажетті ішкі және сыртқы мұқтаждықтардың жиынтығынан тұрады. Өз кезегінде ұлттық мүдделер ішкі және сыртқы болып екіге жіктеле отырып, бір-бірімен тығыз байланысты үш құрамдас бөліктерден құралады:

1. Іргелі, яки, түпкілікті мүдделер кез келген елге тән, ол ел халқының тіршілік етуінің шарты. Ішкі іргелі мүдделер тұрақтылық, қоғамдық келісім мен дамуды қамтиды. Ал сыртқы мүдделер аумақтық тұтастық, тәуелсіздік пен егемендік, конституциялық құрылысты сақтау, саяси-экономикалық даму басымдықтарынан тұрады. Іргелі мүдделер мемлекеттің өмірлік маңызы бар мүдделері деген сөз.

2. Ұлттық құндылықтар – елдің өркениеттік бірегейлігін айқындаушы ұлттық идеология мен мәдени дербестік.

3. Ағымдағы мүдделер – елдің алдыға қарай даму бағытын жүзеге асыру барысында тақарылатын күнделікті шаруаларды қамтиды.

Ал Қазақстанның ұлттық мүдделері қалай қорғалмақ? Біз тәуелсіз ел ретінде осыны үнемі есімізден шығармауымыз керек. Ежелгі гректер саясатты екі жүзді (екі бет-жүзі бар) Янус құдаймен теңестіруі тегін емес, саясаттың басты қасиеттерінің бірі - екіжүзділік, яғни, жария және астыртын саясаттың болуы. Қай заманда болмасын, кез келген мемлекеттің саясаты ресми және құпия бағыттарда жүргізілген, қазір де солай және бұл үрдіс келешекте де өзгермейді. Сондықтан, әрқашан да абай болғанымыз жөн. 
Әлемдегі кез-келген ел өзінің есесін жібергісі келмейді, алдымен бас пайдасын ойлайды.  Зер салып қарасақ, қазіргі әлемдегі құндылықтар жүйесі қатты өзгерген, ұлттық, діни, тілдік, мәдени, өркениеттік тұрғыда ұйысу, одақтасу үдерісі дағдарысқа ұшырап отыр. Кейбір ұлттар екіге бөлініп, өзара жауласуда (Оңтүстік және Солтістік Кореялар, Оңтүстік және Солтүстік Судан), бір діннің өкілдері бір-бірімен қастасып, өшіге соғысуда (исламда сүнниттер мен шиіттер, христианшылдар католиктер мен протестанттар, терроризм мен экстремизмге ұрынған түрлі діни ағымдар), бір тілдік топтың өкілдері бір-бірімен жанжалдасуда (славян тілдес Ресей мен Украинаның жанжалы) көптеген мемлекеттердің халқы тайпа-тайпа, аймақ-аймақ болып, немесе, ұлттық және діни белгілерге бөлініп жанжалдасуда (түрік-күрд жанжалы да осы қатарда). Саясатта шынайы бауырластық жоқ, оның есесіне «бауырлас», «одақтас», «діндес», «тілдес» деген тамаша бетперде боларлық «саяси маскалар» бар. Осының бәрін көріп-біле тұра, «ана елмен тіліміз ұқсас», «мына елмен дініміз ұқсас», енді келесі біреуімен «тарихымыз бір», «анау да, мынау да бізге бауыр, дос, аға» деп жалпақтай беруге болмайды. Ең алдымен біз өзіміздің ұлттық мүдделерімізді айқындап алсақ, басқалардың пиғылы да айқын көріне бастайды. Өз заманында сұңғыла саясаткер ретінде танылған Уинстон  Черчилльдің «Британияның досы да, жауы да жоқ, тек мәңгілік ұлттық мүдделері ғана бар» деген тұжырымы дәлелдеуді қажет етпейтін ақиқат.
Тақырыпты пысықтау сұрақтары:

1. Қазақстан Республикасы басшылыққа алатын геосаяси тұжырымдамаларды сипаттаңыз
2. Глобализациялық үдерістердің Қазақстан Республикасы ұлттық қауіпсіздігіне ықпалын талдаңыз
3. Аймақаралық интеграциялық процесстердің Қазақстан Республикасының ұлттық қауіпсіздігіне әсерін талқылаңыз
§ 5. Қазақстан Республикасының экологиялық қауіпсіздігі
Экологиялық қауiпсiздiк ұлттық қауiпсiздiктiң құрамдас бөлiгi ретiнде орнықты дамудың мiндеттi шарты болып табылады және табиғи жүйелердi сақтаудың әрi қоршаған ортаның тиiстi сапасын қолдаудың негiзi болады. Экологиялық қауiпсiздiк саласындағы мемлекеттiк саясат Қазақстан Республикасының Конституциясы негiзiнде жүзеге асырылады және табиғи жүйелердiң, қоғамның өмiрлiк маңызы бар мүдделерi мен жеке адамның құқықтарының қоршаған ортаға антропогендiк және табиғи әсер етудiң нәтижесiнде туындайтын қатерлерден қорғауды қамтамасыз етуге бағытталған. Қазақстан Республикасының экологиялық қауіпсіздігі тұжырымдамасында Қазақстанның экологиялық қауiпсiздiгiнiң қатерлерi (экологиялық проблемалары) олардың маңызы мен шешу деңгейiне қарай жаһандық, ұлттық және жергiлiктi болып бөлiнген. Тағы бір ескеретін мәселе, мұндай ұшығуға экологиялық және демографиялық ахуалдар да айтарлықтай ықпал етеді. Әсіресе экология мәселесі мемлекеттік қана емес әлемдік ауқымдағы толғақты мәселеге айналып отыр. Оның аясында жасыл желек, көгілдір ортақ мекен – Жер планетасының келешек тағдыры, келер ұрпақ қамы да тұр. 
Жер планетасының экологиялық проблемалары былайша жіктеледі: қалдықтар проблемасы; су экологиясы; ауаның ластануы; геноқордың жойыла бастауы; шөлге айналу.   Экологиялық қауіпсіздік – жеке адамның, қоғам мен мемлекеттің өмірлік маңызды мүдделері мен құқықтарының қоршаған ортаға антропогендік және өзге де әсерлер салдарынан туындайтын қауіп-қатерден қорғалуының жай-күйін білдіреді.
Тәуелсіздіктің алғашқы жылдары Қазақстандағы экологиялық қауіпсіздігі 1991 жылғы 18 маусымдағы «Қазақ КСР-iнде айналадағы табиғи ортаны қорғау туралы» Қазақ КСР-iнiң Заңымен реттелді. КСРО тұсында қабылданған «Қазақ КСР-iнде айналадағы табиғи ортаны қорғау туралы» 1997 жылға дейін қолданыста болды. 1997 жылғы 15 шiлдедегi «Қазақстан Республикасының кейбiр заң актiлерiнiң күшi жойылды деп тану туралы» Қазақстан Республикасының № 161 заңына сәйкес оның күші жойылып, жаңа заң қабылданды. Экологиялық қауіпсіздікті жүзеге асыруда басшылыққа алынатын «Қоршаған ортаны қорғау туралы» Қазақстан Республикасының жаңа заңы 1997 жылғы 15 шiлдеде қабылданды. Бұл заң қоршаған ортаны қорғаудың құқықтық, экономикалық және әлеуметтік негіздерін белгіледі және экологиялық қауіпсіздікті қамтамасыз етуге, шаруашылық және өзге де қызметтің табиғи экологиялық жүйелерге зиянды әсерін болғызбауға, биологиялық алуан түрлілікті сақтау мен табиғатты тиімді пайдалануды ұйымдастыруға бағытталды.

Жалпы, тәуелсіздік жылдарында экологиялық саясатты одан әрі жетілдіру мақсатында Қазақстан Республикасының заңдарын халықаралық стандарттарға сәйкестендіру процесі үздіксіз жүргізілді. Соның нәтижесінде қоршаған ортаны қорғау мәселелеріне байланысты төменде көрсетілген маңызды заң құжаттары мен нормативтік-құқықтық құжаттар қабылданды:

- «Арал өңіріндегі экологиялық апаттан зардап шеккен азаматтарды әлеуметтік қорғау туралы» Қазақстан Республикасының Заңы (1992);

-  «Мұнай туралы» Қазақстан Республикасы Президентінің Заң күші бар жарлығы (1995);

- «Жер қойнауы және жер қойнауын пайдалану туралы» Қазақстан Республикасы Президентінің Заң күші бар жарлығы (1996);

- 1996 жылы мемлекеттің экологиялық саясатының стратегиялық бағыттары анықталып, қоршаған ортаны қорғау жөніндегі ұйымдастырушылық, құқықтық, экономикалық жəне əлеуметтік іс-шаралар жүйесі бекітілген Экологиялық қауіпсіздік тұжырымдамасы мақұлданды;
- «Қоршаған ортаны қорғау туралы», «Ерекше қорғалатын табиғи аумақтар туралы», «Экологиялық сараптама туралы» Қазақстан Республикасының Заңдары (1997);

-  «Радиациялық қауіпсіздік туралы» Қазақстан Республикасының  Заңы (1998);

- «Атмосфералық ауаны қорғау туралы» Қазақстан Республикасының Заңы (2002);

 «Азғыр» және «Капустин Яр» полигондарының әсері тиген Атырау және Батыс Қазақстан облыстары аудандарының аумақтарына кешенді тексеру үргізу жөніндегі ведомство аралық жұмыс тобын құру туралы» Қазақстан Республикасы Премьер-Министрінің өкімі (2003);

- Қазақстан Республикасы Президентінің 2003 жылғы 3 желтоқсандағы № 1241 Жарлығымен мақұлданған «Қазақстан Республикасының 2004-2015 жылдарға арналған экологиялық қауіпсіздігі тұжырымдамасы»;
 «Қазақстан Республикасының Үкіметі мен Ресей Федерациясының Үкіметі арасында қоршаған ортаны қорғау саласындағы ынтымақтастық келісім жасау туралы» Қазақстан Республикасы Үкіметінің Қаулысы (2004);

- «Жануарлар әлемі объектілерін пайдалануды шектеу және тыйым салу ережелерін бекіту туралы» Қазақстан Республикасы Үкіметінің Қаулысы (2005);

- «Пестицидтерді (улы химикаттарды) өндіру және қолдану қызметін жүзеге асыратын жеке және заңды тұлғаларға қойылатын біліктілік талаптарын бекіту туралы» Қазақстан Республикасы Үкіметінің Қаулысы (2005);

- «Қазақстан Республикасындағы ядролық материалдар мен ионды сәулелендіру көздерін есепке алу және қадағалаудың мемлекеттік жүйесін ұйымдастыру ережелерін бекіту туралы» Қазақстан Республикасы Үкіметінің Қаулысы (2005);

- «Міндетті экологиялық сақтандыру туралы» Қазақстан Республикасының Заңы (2005);

- Қазақстан Республикасының Экологиялық кодексі (2007) қабылданды;

- 2003 жылғы 3-ші желтоқсандағы ҚР Президентінің жарлығы бойынша 2004–2015 жылдар аралығындағы Қазақстанның экологиялық қауіпсіздігінің жаңа тұжырымдамасы мақұлданған болатын. Экологиялық қауіпсіздіктің ұтымды деңгейіне жетудегі негізгі құжат болып табылатын «Қазақстан Республикасының 2004-2015 жылдарға арналған экологиялық қауіпсіздік тұжырымдамасында» мемлекеттің қоршаған ортаны қорғау саласындағы жаңа саясат негіздері қаланды. Осы құжатта аталып өткендей, экологиялық қауіпсіздік ұлттық қауіпсіздіктің маңызды бөлігі жəне қоғам дамуының міндетті шарты, яғни табиғи жүйелердің, қоршаған ортаның тиісті сапасын қалпында сақтаудың негізі болып табылады және т.б.
Ұлттық экономиканың барлық салаларын реформалау табиғи ресурстарды пайдалануға көзқарастардың өзгеруіне, қоршаған ортаны сақтауды ескере отырып, әлеуметтік-экономикалық дамуды жүзеге асыруға негіз болды. Мысалы, 1997 жылы "Қоршаған ортаны қорғау туралы", "Ерекше қорғалатын табиғи аумақтар туралы", "Экологиялық сараптама туралы", 1998 жылы - "Радиациялық қауіпсіздік туралы" Заңдар, ал 2002 жылы - "Атмосфералық ауаны қорғау туралы" Заң қабылданды. Табиғатты ұтымды пайдалану саласында Президенттің "Жер қойнауы және жер қойнауын пайдалану туралы" (1996 жыл) және "Мұнай туралы" (1995 жыл) заң күші бар Жарлықтары, 2003 жылы - Орман, Су және Жер кодекстері қабылданды. Ал 2007 жылғы 9 қаңтарда «Қазақстан Республикасының Экологиялық кодексі» қабылданды. Заңға тәуелді қажетті нормативтік құқықтық актілердің көпшілігі әзірленіп, бекітілді. Заңнаманы жетілдіру мақсатында республикада оны дамыған елдердің заңнамасына жақындатуға және халықаралық стандарттарды енгізу бағыты алынды. Қазақстан Республикасы жиырмадан астам халықаралық конвенцияға қол қойды және оларды іске асыру жөніндегі іс-қимылды ұлттық жоспарлары әзірледі. Экологиялық сараптау жүйесі, рұқсат ету және бақылау-инспекциялық жұмыс жолға қойылды. Қазақстан Республикасы 1995 жылғы Конституциясында жағымды экологиялық ортаға адамның құқығы бекітілген. Тәуелсіздік алғаннан бастап Қазақстан экологиялық заңнамасын жасап, толықтырып, жетілдіріп келеді. Соңғы уақыттарда еліміздің экологиялық жобаларға назары ерекше ауа бастады. Оған басты себеп – Қазақстанның ЕХРО-2017 көрмесін «Болашақтың энергиясы» атты «жасыл экономикалық» тақырыпта өткізуге мүмкіндік алуы. Осы көрменің тақырыбы ретінде Қазақстан баламалы энергия көздерін алды. Яғни, Қазақстан көмір, мұнай, газ секілді энергия көздері болып келе жатқан жанармайлардың шектеулі ресурс екендігін, әрі оларды өндіру мен қолданудағы қоршаған ортаға тиер зияны көп екендігін мойындады.
Экологиялық қауіпсіздікті қамтамасыз етудің негізгі принциптеріне тоқталсақ, олар:

- халықтың денсаулығына, өміріне, еңбегі мен демалысына қолайлы түрде қоршаған табиғи ортаны сақтау мен қалпына келтіру;

- қазіргі және болашақ ұрпақтардың салауатты өмір сүруіне қажетті қоршаған ортаны сақтау үшін әлеуметтік-экономикалық проблемаларды шешіп отыру;

- экологиялық аймақтарда экологиялық қауіпсіздікті қамтамасыз ету шараларын кеңінен қолданумен қатар, бұзылған табиғи жүйелерді қалпына келтіру;

- табиғи ресурстарды толық тиімді түрде пайдалану және молықтыру;

- қоршаған ортаны қорғауға экономикалық жағынан ынталандыру және табиғат ресурстарын пайдаланғаны үшін ақы төлеуді енгізу;

- биологиялық алуан түрлілікті, ғылыми және мәдени маңызы бар сирек объектілерді, ерекше құнды табиғи аймақтарды сақтауды қамтамасыз ету;

- қоршаған ортаны қорғау туралы заңдарды реттеп, олардың орындалуына мемлекеттік тұрғыдан бақылау орнату;

- табиғатқа нұқсан келтіруге жол бермеу;

- халықтың, қоғамдық ұйымдардың, бірлестіктер мен жергілікті басқару органдарының қоршаған ортаны қорғау саласына белсенді түрде және демократиялық жолмен қатысуы;

- халықаралық құқық негізінде қоршаған ортаны қорғау саласындағы халықаралық ынтымақтастық принциптерін сақтау негізінде жүзеге асыру
Қазіргі таңдағы ең көп ластанушы да, ең көп шу тудырушы да су мәселесі болып саналады. Оған жұқпалы аурулардың 60 % пайызының су арқылы таралуы анық дәлел. Ал ауыз су жер шарындағы су қорының 30 %  пайызын құрайтынын ескерсек, мәселенің қиындығы анық сезіледі.

Түптің түбінде осы ауыз су мен егін суаруға қажетті су мәселесінен ұлт пен ұлт, ел мен ел арасында қақтығыстар туып кету қаупі де жоқ емес. Әлемдегі көптеген соғыстар мен жанжалдардың да шығуына су мәселесі түрткі болғаны белгілі. Мысалы, күрдтер қасіреті, немесе өткен жылы болған Тәжікстан мен Қарақалпақстан арасындағы кикілжіңдер т.б. Сондықтан да, еліміздегі трансшекаралық өзендердің  (Ертіс, Іле,  Шу, Талас т.б.) тағдыры да алаңдатарлық өзекті геосаяси мәселелер қатарына жатады.

Сонымен бірге, республикамызда ауыз суды тасымалдап әкеліп пайдаланатын аймақтар жетерлік. Және де ауыз суы жарамсыз кейбір қалаларымызда жұқпалы аурулардың дүмпуі де ойландыратын мәселе. Бұлардың бәрі әлеуметтік наразылықты тудырушы, жалпыхалықтық келісімді бұзушы алғышарттар екені даусыз.

Жалпы алғанда, Қазақстанның басында экологиялық қауіп-қатердің қара бұлты төніп тұрғаны ешкімге құпия емес. Арал-Балхаш қасіреті, Семей атом полигонының зардаптары, Байқоңыр ғарыш айлағынан ұшып шығып Сары Арқаның төсіне ара-кідік құлап жататын “Протондар” мен басқа да ұшу аппараттарынан гептилдің төгілуі, радиоактивті сынықтар мен қалдықтардың шашылуы, тың жерлердің эрозияға ұшырауы, шөлге айналу сияқты ұзын санды қатерлер жетіп артылады. Бұл факторларды ескермеу өз қолымызға өзіміз балта шабумен бара-бар нәрсе. Оның жалпыұлттық келісім мен саяси тұрақтылықты қоса алғанда, жалпы адам өмірінің сақталуына аса қажет жағдаят деп түсінгеніміз жөн. Бұл тұрғыда Қазақстан үкіметі елеулі игі істер атқаруда, алайда ол экологиялық проблемалардың ауқымымен салыстырғанда теңіздегі тамшыдай. Осы жерде табиғатқа көздің қарашығындай қарайтын адамгершілік-гуманизмді экологиялық дүниетаным мен мәдениетке негізделген нақты іс-әрекет арқылы ғана қалыптасқан тығырықтан шыға аламыз деген үміт пен сенім ұялайды. Ал әзірге экологиялық проблемалардан демографиялық ахуалымызға айтарлықтай зиян келуде.

Қазіргі таңда Қазақстан Республикасындағы экологиялық саясаты ұлттық қауіпсіздікті қамтамасыз етудің бір тармағы болып  табылады. Тұжырымдамада жаһандық жəне ұлттық экологиялық проблемалар шеңбері белгіленген. Жаһандық проблемаларға: климаттың өзгеруі, озон қабатының бұзылуы, биологиялық əралуандылықты сақтау, ал ұлттық экологиялық мəселелерге экологиялық апат аймақтары, Каспий қайраңы ресурстарын игеру барысында туындаған проблемалар, су қорының сарқылуы мен ластануы, байырғы ластанулар, шекарааралық сипаттағы мəселелер, əскери-ғарыш жəне сынақ кешендері полигондарының табиғатқа тигізген əсері, ауаның ластануы, қоршаған ортаның радиоактивті, бактериологиялық жəне химиялық заттармен ластануы, өнеркəсіптік жəне тұрмыстық қалдықтардың зиянды əсері, табиғи жəне техногендік сипаттағы төтенше жағдайлардың əсері жатқызылған. Сонымен қатар өтпелі кезеңнің экологиялық басымдықтары, атап айтқанда, жекешелендірудің экологиялық проблемалары, табиғатты қорғау заңнамасы жүйесі, мемлекеттік қадағалау жəне сараптама жасау жүйесін əзірлеу, табиғатты пайдаланудың экономикалық механизмдері, қоршаған ортаның мониторингі мəселелері қарастырылған.
Тақырыпты пысықтау сұрақтары:

1. Қазақстан Республикасы экологиялық қауіпсіздігіне төнетін қауіп қатерлер және олардың алдын алу мәселелері туралы ой толғаңыз
2. Экологиялық апаттар Қазақстанның ұлттық қауіпсіздігін бұзушы фактор ретінде
3. Қазақстан Республикасының экологиялық саладағы саясатының кемшіліктері және оларды реттеу жолдарын талдаңыз
§ 6. Қазақстан Республикасының экономикалық қауіпсіздігі

Экономикалық қауіпсіздік – бұл экономикалық тәуелсіздік, ұлттық экономиканың тұ рақтылығы және ө зіндік даму мен прогреске қабілеттілік жағдайындағы қоғамдық қажеттіліктерді тиімді қанағаттандыру, сонымен қатар ол экономиканың жай-күйі, онда жеке тұлғаның, қоғамның, мемлекеттің, аймақтың немесе кәсіпорынның экономикалық мүдделері ішкі және сыртқы қауіптерден сенімді түрде қорғалуы; ол елдің де, жеке адамның да, кәсіпорынның да тұрақтылығының негізі. 
Экономикалық қауіпсіздік ТМД-да 1990 жылдары ғана кең қолданыла бастады. Сарапшылар экономикалық қауіпсіздікті ұлттық экономиканың қоғам мұқтаждығын отандық және халықаралық деңгейде тиімді қанағаттандыра білуге қабілеттілігі деп түсіндіреді, басқаша айтқанда, ол ұлттық экономиканың динамикалық өсуінде, оның қоғамның, мемлекеттің, индивидтің мұқтаждарын қанағаттандыруда, ішкі және сыртқы нарықта бәсекелестік қабілетін қамтамасыз етуде түрлі қауіп-қатерден қорғалуына кепілдік беретін ішкі және сыртқы жағдаяттардың жиынтығы.

Экономикалық қауіпсіздік мемлекеттің жалпы ұлттық қауіпсіздік жүйесінің негізгі элементі болып табылады. 1998 жылы 26 маусымда қабылданған «Қазақстан Республикасының Ұлттық қауіпсіздік туралы» Заңында экономикалық қауіпсіздік: «экономикалық қауіпсіздік – Қазақстан Республикасы ұлттық экономикасының тұрақты дамуы мен экономикалық тәуелсіздігіне қатер төндіретін ішкі және сыртқы жағдайлардан, процестер мен факторлардан қорғалуының жай-күйі» деп көрсетілсе, 2012 жылы 6 қаңтардағы «Қазақстан Республикасының Ұлттық қауіпсіздік туралы» заңда «экономикалық қауiпсiздiк – экономиканың орнықты дамуы және оның тәуелді болмауы қамтамасыз етілетін, Қазақстан Республикасы ұлттық экономикасының нақты және ықтимал қауіп-қатерлерден қорғалуының жай-күйі» делінеді
. Яғни қазіргі таңда Қазақстанның ұлттық экономикасының тәуелділігін болдырмау басты мәселе болып отыр, тәуелсіздіктің алғашқы жылдары мемлекетімізге инвестиция тарту маңызды болды. Бұл мәселе шешілгеннен кейін ендігі кезекте оның салдарымен күресу келесі орынға шықты, яғни экономикалық қауіпсіздік мәселесі арта түсті деп атауға болады. 1998 жылғы заңда экономикалық қауіпсіздік сөзі 4 рет, ал 2012 жылғы заңда 9 рет қайталанады. 1997- 1998 жылғы әлемдік қаржылық дағдарыс, 2000 жылғы еуразиялық экономикалық қауымдастық құру туралы декларацияның қабылдануы, жалпы экономикалық даму саласына басымдық беру экономикалық қауіпсіздікке, экономикалық мәселелерге назар аударуға итермеледі. Ал 2007-2010 жылдардағы әлемдік қаржылық дағдарыс, Қазақстандық өнеркәсіп салаларындағы өндіруші мен өңдеуші сала арасындағы диспропорция, аймақтардың әлеуметтік экономикалық дамуының диспропорциясы, халық кірісіндегі дифференциясының күшеюі экономикалық қауіпсіздікке одан әрі баса назар аудару керектігін көрсетті. Сонымен қатар, соңғы жылдары Қазақстанның экономикалық қауіпсіздігін қамтамасыз ету мәселелері үнемі күрделене түсуде, экономикалық қауіпсіздіктің қауіп қатерлерінің орнына келесі одан да қиынырақ және күрделірек жағдайдың болуын байқауға болады.
Экономикалық қауіпсіздік терминдерінде жиі қауіп – қатер факторлары қолданылады. Қазақстан Республикасының экономикалық қауіпсіздігінің қауіптері: 

- экономиканың шикізатқа бағыттылығы; 

- әлемдік экономикаға жеткіліксіз интеграция; 

- өңдеу өнеркәсібінің төмен еңбек өнімділігі; 

- өндірістік және әлеуметтік инфраққрылымның дамымауы; 

- ғылыми-зерттеулерге шығынның аздығы; 

- импорттық және отандық тұтыну тауарларының инфляциясы.

Қазақстанның экономикалық мүддесіне тұрақты экономикалық даму, бәсекеге қабілетті дайын өнім экспортының есебінен әлемдік нарықта өз орнын алу, халықтың мүмкін өмір сүру деңгейі, сыртқы сауданың баланстанған құрылымы, тұрақты қаржылық жүйе, экономиканы реттеудің тиімді жүйесі, ғылыми-техникалық әлеуетті дамыту, экономиканы тиімді басқару үшін заңды жетілдіру сынды факторлар жатады.  

Қазақстанның мүддесін іске асырумен байланысты мәселелерді кешенді шешу, экономиканың алдыңғы қатарлы салаларын сапалы шикізат және жабдықтармен, халық пен әлеуметтік саланы – тұтыну құралдары және қызметтермен, ал сыртқы сауданы – бәсекеге қабілетті экспорт тауарлармен қамтамасыз етуге қабілетті көп салалы жоғары технологиялы өндірістің тұрақты жұмыс істеуі негізінде ғана мүмкін. 

Жалпы алғанда, ұлттық қауіпсіздік пен елдің қорғаныс қабілеті әрқашан да дамыған экономикаға тікелей тәуелді екені де белгілі. Мемлекет халқының жалпыұлттық идеяға ұйысуына да бұл фактордың тигізер ықпалы күшті: елді азық-түлікпен және шикізатпен қамтамасыз ететін ауыл еңбеккерлерінің еңбегі шынайы бағаланып, азық-түлік тауарларының құны өнеркәсіп тауарларының құнына сәйкестендірілуі; Қазақстан тәуелсіздігі үшін аянбай атсалысып жатқан интеллигенцияның әл-ауқатының артуы; зиялылықсыз өркениет жоқ, ғылыми-техникалық, интеллектуалдық жаңару жоқ екенін ескерсек, өркениетті қоғам орнату үшін интеллигенцияның материалдық жағдайымен бірге әлеуметтік мәртебесінің де көтерілуі; үкіметтің зауыт, фабрика жұмысшыларының жалақысы мен әлеуметтік қорғалуын қадағалап отыруы; әлеуметтік тұрақсыздық кезінде заңсыз байыған топтар өз кірістерінен жоғарыда аталған мәселелерді мемлекетпен бірлесе отырып шешуге қомақты үлестерін қосқанда (мысалы, жасырын капиталды заңдастыру шаралары арқылы т.б.) нарықтық қатынастарға негізделген өркениетті, нағыз әлеуметтік қоғамның негізі қаланады. 

Ал әлеуметтік әділеттілік полиэтникалық мемлекеттегі ұлтаралық татулықтың бір кепілі. Республикамыздың элитарлы топтары осы тәуелділікті естерінен шығармағаны абзал. Өйткені, қандай да болмасын әлеуметтік толқулардың, әлеуметтік төңкерістердің алғы шарты халықтың еңбекшіл топтарының қайыршылануынан туындайды. Қазақстан Республикасы тәрізді егеменді тәуелсіз мемлекет ретінде қалыптасқанына небәрі он жыл болған елде қандай да болмасын әлеуметтік бұрқаныс қауіпті. Қазақстанда болуы ықтимал әлеуметтік-экономикалық дағдарыс міндетті түрде сепаратистік, шовинистік, экстремистік үрдістерді күшейтетінін әрдайым жадымызда ұстауға тиіспіз. 

«Қазақстан-2050» стратегиясы-қалыптасқан мемлекеттің жаңа саяси бағыты» атты 2013 жылғы Елбасы Н.Назарбаевтың халыққа Жолдауында экономикалық қауіпсіздік мәселесі 10 сын-қатермен айқын көрсетілген. Жаңа сын-қатерлерге төтеп беру үшін ұлттың 2050 жылға дейінгі жаңа сая​си бағыты жасалды. Сонымен, экономикалық қауіпсіздік дегеніміз - тұрақты экономикалық өсу, қоғамдық қажеттердің тиімді түрде қанағаттандырылуы, басқарудың жоғары сапасы, экономикалық мүдделердің ұлттық және халықаралық деңгейлерде қорғалуы қамтамасыз етілетін жай-күйі. Экономикалық қауіпсіздік - ұлттық қауіпсіздіктің құрамдас бөлігі, оның іргетасы, материалдық негізі.

Экономикалық қауіпсіздік объектілері - жалпы елдің экономикалық жүйесі, сондай- ақ оның құрамдас элементтері: табиғи байлықтары, өндірістік және бейөндірістік қорлары, жылжымайтын мүлік, қаржы ресурстары, адами ресурстар, шаруашылық құрылымдар, отбасы, адамның жеке басы, т.б. Экономикалық қауіпсіздікке төнген қатер - елдің шаруашылығына келеңсіз әсерін тигізетін, жеке адамның, қоғамның, мемлекеттің экономикалық мүдделеріне нұқсан келтіретін құбылыстар мен үдерістер. Эконмикалық қатерлер ең жалпы түрде алғанда ішкі және сыртқы қатерлер сиякты біріккен белгілері бойынша жіктелуі мүмкін. Экономикалық қауіпсіздік көрсеткіштері - жалпы экономикалық жүйенің жай-күйі, оның орнықтылығы мен жұмылғыштығы туралы жалпы түсінік беретін ең елеулі параметрлер. Оның маңызды көрсеткіштері: жалпы ішкі өнімнің өсуі, тұрмыс деңгейі мен сапасы, инфляция қарқыны, жұмыссыздық нормасы, экономиканың құрылымы, халықтың мүліктік жағынан жіктелуі, экономиканың қылмыстық сипат алуы, шаруашылыктың техникалық базасының жай-күйі, бәсекелесуге қабілеттілік, импортқа тәуелділік, ішкі және сыртқы борыш, т.б. 

Кез-келген мемлекет өзінің ұлттық қауіпсіздігін қамтамасыз ету үшін қолынан келгенін жасайды. Себебі, бұл - оның тәуелсіздігінің мызғымастығының кепілі. Бұл ретте Қазақстан табиғи ресурстарға бай, экономикалық потенциалы мол мемлекеттердің бірі әрі тәуелсіздігін енді қалыптастырып келе жатқан ел ретінде ұлттық қауіпсіздігіне қатты мән беруі шарт. Әсіресе, экономикалық қауіпсіздігіне...
XX ғасырдың басында В.И. Ленин экономикалық тәуелділік саяси тәуелділікке алып келеді деп айтып кетті. Оның сөздерінің ақиқат екенін бүгінгі нарық дәлелдеді. Демек енді қырғын соғыстарсыз-ақ, экономикалық басқыншылықпен елді басып алуға болады деп өзімізге түйін жасасақ болады. Бұған байланысты жаңа термин де пайда болды, ол - неоколониализм. Неоколониализмді нақтырақ айтсақ, мемлекеттер арасындағы тең емес экономикалық жағдай деп қарастыруға болады. Мәселен, көптеген Батыс Еуропа елдерінің өз колониялары болды және оларға тәуелсіздік берді ақырында, алайда аталмыш мемлекеттердің  ресурстарына инвестиция құймақ ниетте бәрін өздеріне алып қойды немесе жаңа пайда болған елдерде ғылымды дамытпай, тек дамушы сатысында ұстап отырды.

Латын Америкасында өндірілетін мұнайдың түгелі дерлік толық өндеу сатысын тек АҚШ-та өткереді, ал олар өз кезегінде дайын тауарларды жоғары бағамен Латын Америкасының халқына қайта сатады. Сонымен қатар, эмбарго арқылы әсер ету тәсілін де айтпай кетпесе болмайды. Кезінде Иран, Ирак, Ливия секілді мемлекеттерге эмбарго жариялану арқылы олардың экономикасын құлатуға тырысқан.

Жалпы, мемлекет экономикасының қауіпсіздігін төмендегі көрсеткіштер бойынша анықтайды.
1.     Өмір сүрудің сапасы мен деңгейі;
2.     Инфляция деңгейі;
3.     Жұмыссыздық деңгейі;
4.     Экономикалық өсу;
5.     Бюджет тапшылығы;
6.     Мемлекекеттің қарызының мөлшері;
7.     Алтын-валюталық резерв жағдайы;
8.     Көлеңкелі экономиканың деңгейі;
9.     Экологияның жағдайы;
10.     Азық-түлік қауіпсіздігі
.
Осы ретте Қазақстанның осы көрсеткіштер бойынша қаншалықты ұлттық экономикалық қауіпсіздігі қамтамасыз етілгенін талдап, сараптап көрсек.
 Жалпы мемлекеттің экономикалық қауіпсіздігіне келсек, онда оның аспектілеріне мұқият тоқталу керек болады және оны атап қана қоймай, оның мемлекетке маңызды екенін көрсету. Келесі кестеде сандық және пайыздық түрде экономикалық қауіпсіздіктің шектік көрсеткіштері жазылған, егер осы көрсеткіштерден асып кетсе онда Қазақстанның экономикасына қауіп төнеді.

1-кесте. Экономикалық қауіпсіздіктің шектік көрсеткіштері.
	  №
	Көрсеткіш
	Шектік көрсеткіш

	1
	ЖІӨ-ге қатысты инвестиция көлемі %
	25%

	2
	Қорғанысқа бөлінетін қаражат, ЖІӨ-ге қатысты
	5%

	3
	Ғылыми зерттеулерге қаражат
	2%

	4
	Жалпы көлемдегі өндірілетін тауарлардың ішіндегі жаңа тауарлардың көлемі
	6%

	5
	Халықтың өмір сүру ұзақтығы
	70 жас

	6
	Халықтың арасындағы 10% ең жоғары табысты адамдармен 10% ең төменгі табысты адамдардың қатынасы
	8

	7
	100 мың адамға қатысты қылмыс көлемі
	5 мың

	8
	ЖІӨ-ге қатысты білімге шығындалатын қаражат көлемі
	10%

	9
	Жұмыссыздық көлемі
	7%

	10
	Инфляцияның бір жылдық көлемі
	20%

	11
	ЖІӨ-ге қатысты мемлекеттің ішкі қарызы
	30%

	12
	Бюджетке қатысты ішкі қарыздың төлеу көлемі
	25%

	13
	ЖІӨ-ге қатысты сыртқы қарыздың көлемі 
	60%

	14
	Бюджет тапшылығын жабу үшін сыртқы қарыздың қатынасы
	30%

	15
	ЖІӨ-ге қатысты бюджет тапшылығы                        
	5%

	16
	Шетел валютасының ұлттық валюта массасына қатысты көлемі
	10%

	17
	Ақша массасы (М2) ЖІӨ-ге қатысты
	50%

	18
	Ішкі тұтыну көлеміндегі импорт көлемі

Сонымен бірге азық-түлік саласындағы импорт көлемі
	30%

25%

	19
	Өндіріс саласындағы қайта өңдеу саласының көлемі
	70%

	20
	Өндіріс саласындағы машина жасау көлемі
	20%

	21
	Күнкөріс шегінен төмен айлық алатын жалпы халықтың көлемі
	7%


 

«Ресурстар қарғысы» - табиғи қазба байлықтары мол бола тұра, экономикалық дамуы тежеліп қалған елдерге (негізінен Азия және Африка аймағындағы бірқатар мемлекеттер, ТМД  елдері) қатысты қолданылатын экономикалық құбылыс болып табылады. Әлемдік тәжірибеде табиғи ресурстары аз немесе мүлдем тапшы кейбір елдер (Сингапур, Оңтүстік Корея, Жапония) экономикалық дамудың озық үлгісін көрсетуде. Сол сияқты, жер қойнауы кенге толы, экономикасы жан-жақты дамыған, халқының әл-ауқаты артқан елдер де жетерлік (АҚШ, Канада, Австралия, Біріккен Араб Әмірліктері, Бруней, Ливия, Норвегия т.б.). Сонда, «ресурстардың қарғысы» қандай елдерді атады? Бұл ұғымды ғылыми айналысқа ендіруші Ричард Аутидің айтуынша, қоныстанып отырған ата жұртының асты мен үсті  табиғатынан кен-байлыққа толы болғанымен, билеушілері қолда барды ұқсатып игере алмаса, «ресурстардың қарғысына» ұшырайды екен. Р.Аути «Ресурсқа тәуелді елдердегі тұрақты даму: ресурстық қарғыстың проблемасы» аты еңбек жазып, экономикасы минералды ресуртарға тәуелді мемлекеттерді салыстырып зерттеген. Ол Бразилия, Мексика, Қытай сияқты территориясы үлкен, тау-кен байлықтары мол, халқының саны да көп елдерді Тайвань, Оңтүстік Корея, Сингапур сияқты табиғи ресурстары аз елдермен салыстырып, дамуындағы айырмашылықтарын көрсетуге тырысқан. Сөйтіп, тауар өндірісі, жаңа технологияларды дамыту, туризм мен еркін сауда жасауды дұрыс жолға қою, білім беру мен денсаулық сақтауды, құрылыс пен ауыл шаруашылығын жаңаша өркендетуден түсетін табыс табиғи қазба байлықтарды шикізат күйінде сатумен салыстырғанда әлеқайда көп болатынына көзі жетеді. Тіптен, шикізат сатушы елдер өздері сатқан шикізаттан өндірілген тауарларды бірнеше есе қымбат бағамен қайта сатып алып тұтынатынын көрсетеді. Бұдан кімнің ұтып, кімнің ұтылатыны айтпаса да түсінікті. 

Аталған зерттеуші «ресурстар қарғысының» басты себептерін: табиғи шикізаттарды экспортқа шығарып сатудан ел ішіне қыруар қаржының кіріс болып енуі нәтижесінде ішкі нарықта тауармен қамтамасыз етілмеген ақша айналымының күрт өсуі; әлемдік нарықтағы шикізатқа деген бағаның тұрақсыз болуы; ресурстарды бөлу мен қайта бөлудегі мемлекетік реттеудің дұрыс болмауы; шикізат сатудан түскен «оңай ақша» сыбайлас  жемқорлықтың дамуына ықпал етуі; шикізат ресурастарын экспорттаудан түскен мол қаржы тұрақтылық пен дамудың иллюзиясын туындатып, оның ақыры тоқырау мен экономикалық стагнацияға ұласуы; табиғи байлықтарды шетелге сатудан түскен оңай олжаның буы бас айналдыруынан мемлекетте немқұрайдылық пен жалқаулық туындап,  экономиканың шынайы секторларын, өнеркәсіп пен инфрақұрылымды дамытуға деген ынта-жігердің, мотивация мен қажеттіліктің болмауы және т.б. деп көрсетеді
.

«Ресурстар қарғысының» келесі зардабы – табиғи ресурстарды бөлу мен қайта бөлу барысында қоғамдағы түрлі әлеуметтік топтар арасында талас-тартыс туындап, оның аяғы жанжалдарға ұласып кетуі. Әсіресе, ресурс қарғысына ұшыраған елдің ішіндегі қазба байлықтары мол  аймақтың халқында сепратистік көңіл күй басым болады. Мұндай жері бай аймақта тұратын адамдар үшін табиғи ресурстар әділетсіз бөлініп жатқан сияқты көрініп, олардың туып өскен аймағы бүкіл елді асырап отырған сияқты көрінеді. Р. Аути бұған африкалық тайпалар арасындағы қырқысуды мысалға келтіреді (әсіресе, Анголаның Кабинда провинциясында, Нигерияда орын алған жанжалдар).  Бұдан бөлек, ресурстарға таласудың көзге көрінбейтін астыртын түрлері де жетіп артылады: кландар (ұйымдасқан сыбайлас топтар)  мен қаржы-өндірістік топтар арасындағы, қылымыстық ортаның үлескер болуға ұмтылуы, мемлекетттік органдар мен ірі шенеуніктердің табиғи ресурстарға қол жеткізу ниеті т.б. Мұның барлығы түптеп келгенде мемлекеттік басқарудың тиімділігін төмендетіп жібереді. 

«Ресурстар қарғысының» тағы бір зардабы – табиғи байлықтарға сүйенген мемлекеттік билік азаматтардың алдындағы жауапкершілігін сезінбей, халықпен есептеспей, шикізат сатудан түскен мол қаржымен білгенін істейді. Ресурстардан пайдаға кенеліп отырған ауқаттылар болса қоғамнан барынша жабық болуға  тырысып, табыс көздерін жария етуден қорқады. Азаматтық қоғам институттарынан секемденіп, салықтан жалтарып, табиғи ресурстарды саудалау арқылы жиған-терген капиталдарын сақтауға жан-тәндерімен кіріседі. Асылы, қолдан келсе, елдің аузынан жырып алып жинақтаған бар байлықтарын шетелдік салықтан таза аймақтарға (оффшорлық аймақтарға) алып қашуға тырысады. Капиталдың «сыртқа қашуы» осыдан келіп шығады.

«Ресурстар қарғысымен» байланысты құбылыстың бірі – «голланд ауруы». Голланд ауруы да сол, табиғи ресурстарды экспорттаудан түскен мол табыс экономиканың өзге салаларының, әсіресе, өндіріс пен ауыл шаруашылығының дамуына жағымсыз әсер етуімен сипатталады. Бұл атаудың туындауы 1959 жылы Голландиядағы Гронинген табиғи газ кенінің ашылуымен тығыз байланысты. Голландия газды экспорттауға басымдық беріп, экономиканың басқа салаларына аса мән бермейді. Осының нәтижесінде 1970 жылдары Голландияда қатты инфляция жүріп, жұмыссыздардың саны күрт өседі. Кейінірек, бұл қателіктен сабақ алған голландықтар өңдеу мен аграрлық секторларды дамытуға күш салады. 1980 жылдардың басында мұнай бағасының көтерілуінен Сауд Аравиясы, Нигерия, Мексика сияқты елдер дәл осындай «голланд ауруына» ұшырайды. 
Парадоксты жағдай: экономикада ақша тапшы болса да, шамадан тыс көп болса да жаман екен. Яғни, нақты еңбекпен және өндірілген тауармен қамтылмаған ақша көлемі артуынан ұлттық валюта девальвацияға ұрынып, ел ішінде инфляция туындайды. Бір қарағанда айлық жалақының деңгейі өскен сияқты көрінгенімен, шын мәнісінде ол тұтынушылардың сатып алушылық қабілетін арттыруға ықпал ете алмайды.

Джеффри Сакс және Эндрю Вернер деген батыс зерттеушілерінің «Табиғы ресурстар молшылығы және экономикалық өсу» атты бірігіп жазған еңбегінде шикізат сату арқылы қол жеткізген экономикалық өсімнің тұрақсыз болатыны, табиғи ресурстар сарқылып, орны толмайтын болғандықтан бағы да баянсыз екендігі айтылады. Әлемде шикізатқа қарағанда, одан өндірілген өнімдерге деген сұраныс қашанда жоғары. Бұл екі автор территорияларында табиғи қазба байлықтары жұтаң болса да, өздерінің экономикасын өңдеу, өндіру, өнеркәсіп бағытында дамытқан елдердің табиғи ресурстар тапшылығынан арыла алатынын Корея Республикасы мен Жапонияны мысалға келтіре отырып көрсетеді. Жоғарыда айтылғандардың барлығы да әлемдік тәжірибеде шынайы орын алған жағдайлар. 

Енді, осы қиын мәселенің Қазақ еліне қатысы бар ма деген сұраққа жауап іздеп көрейік. Қазақ жерінде табиғи қазба байлықтарының мол қоры  бар, біз де «ресурстар қарғысына» немесе «голланд ауруына» душар болып қалмаймыз ба? Бұл мәселеге Қазақстан Президенті Н. Назарбаев тәуелсіздіктің алғашқы жылдарынан бастап ерекше мән берді. Елбасымыздың әрбір жолдауында ұлттық экономиканы әртараптандырудың қажеттілігі, біржақты шикізат сатудан арылу, кластерлерді дамыту, әлеуметтік серіктестік құру, индустриалдық инновациялық даму, ауыл жаруашылығын жаңғырту, кәсіпкерлікті қолдау сияқты игі бастамалар үнемі көтеріліп келе жатыр.

2012 жылы «Қазақстанның әлеуметтік жаңғыртылуы: Жалпыға Ортақ Еңбек Қоғамына қарай 20 қадам» атты бағдарламалық мақаласында Елбасы әлеуметтік жаңғырту саясатының негізіне шынайы өндірістік еңбекті қоюға тиіспіз деп атап көрсетті. Президентіміз 1990-шы жылдардағы «жабайы капитализмнің» өтпелі бастап​қы кезеңінде «жабысқан» еңбекке өңі айналдырылған, «аз жұмыс істеп, көп табыс табу», «ауадан ақша жасау» сияқты теріс көзқарастардан арылу, адал еңбекке ынталандырудың жолын табу, еңбек табыстарын қоғамдық ынталандырудың жүйесін құру сияқты өзекті мәселелерді көтеріп, Қазақстанның әлеуметтік саясаты бәсекеге қабілетті және күшті жалпыға ортақ еңбек қоғамын құруға бағытталуы тиіс деп айқындады, Үкіметке Әлеуметтік жаңғыртудың 2016 жылға дейінгі кезеңге арналған жалпыұлттық жоспарын әзірлеуге тапсырма берді. Негізі, Президентіміздің Қазақстанда жалпыхалықтық еңбек қоғамын құру бастамасы өмір талабынан туындаған болатын. «Ресурстардың қарғысы» мен «голланд ауруына», түрлі дағдарыстарға ұрынбау үшін бүкіл қоғам еңбек етуі керек. Бұған қол жеткізуіміз үшін миллиондаған жұмысшы еңбек ететін алып өндіріс ошақтары, өңірлердегі тұрғылықты халықты жаппай жұмыспен қамтитын ауыл шаруашылық кешендері, мыңдаған шағын кәсіпорындар, орта және шағын бизнес шынайы жұмыс істеп, экономикамыз жан-жақты дамуы қажет. Әзірге, қазақстандық өмірдің шынайлығы армандағыдай емес. Қазақстанның ұлттық экономикасы шикізат тәуелділігінен арыла алмай келеді, экономиканың шынайы секторлары тиісті деңгейде дами алмауда. Оның себептері туралы көп айтылып, қаншама жазылып та жатыр, бірақ, обалы не керек, нәтиже аз.

Елбасымыз Қазақ еліндегі қоғамдық проблеманы дөп басып, «аз жұмыс істеп, көп табыс табу», «ауадан ақша жасау» сияқты теріс көзқарастар қазақстандықтардың сана-сезімін жаулап алғанын ашына айтуы тегін емес. Ұлт көшбасшысы ХХІ ғасырдағы қазақ жалқаулығының сын-сипатын дәл айқындап отыр. Жасырары жоқ, Қазақстанда «ауадан ақша жасаудың» небір әдіс-тәсілдері бар. Кейбір жұмыссыз отандастарымыз ауыл-аймақтың көркі болған табиғатты жыртқыштықпен тонауда (ормандарды отап, ағаш сатады, өзен-көлді сүзіп балық пен уылдырық алады, жабайы аң-құстарды браконьерлікпен жаппай қыруда т.б.). Қолынан келгендер кеңестік дәуірден қалған зауыт-фабрикаларды жекешелендірді, біреулері ғимараттар мен түрлі нысандарды бұзып сатты. Құрылыс компаниялары үлескерлерді алдап, тез баюдың жолын тапты. Фермердің малын үптеп кететін барымташылар пайда болды. Дайын бизнеске ие болғысы келетін рейдерлер шықты. Парақорлар мен бәлеқорлар, жезөкше мен ұры-қары көбейді. Қайсы бірін айтамыз, бизнес пен кәсіпкерлікке қарағанда, «ауадан ақша жасап», көлденең табыс табуды біздің «жалқау» қоғам тез-ақ меңгерді. Ал, билікке жақын жүргендер сыбайлас жемқорлыққа белшеден батып, дәніккен былай тұрсын, «оңай ақшаға» әбден құнықты. Дәл осы сыбайласу арқылы жемқорлық жасау мемлекеттік деңгейден бастап, экономиканың барлық тармақтарын, қоғам өмірінің кейбір саласын дендеген дертке айналып отыр. Әсіресе, мемлекеттік сатып алудағы келеңсіздіктер туралы, тендер мен «откат» жайлы білмейтін қазақстандық жоқ шығар. Ұлттық мүддеден жеке бастың мүддесін жоғары қоятын шенеуніктердің кесірінен болатын сыбайлас жемқорлықтан еліміздің кейбір тұстардағы дамуы ақсап жатыр. Қанша жыл болды, қазақстандық мемлекеттік сатып алудың олқы тұстары мен тендер өткізудегі сыбайлас жемқорлықты бүкіл қоғам білгенімен, осы саладағы жағдай түзелмей келе жатыр. Қашанғы ұлттық қазынаның қаржы-қаражаты бармақ басты, көз қысты жолмен өтетін тендерлер арқылы талан-таражға түсе бермек? Мемлекеттік сатып алуды ашық әрі таза етіп өткізудің жолдары жоқ па? Мүмкін, қазіргі қолданыстағыдан мүлдем бөлек, балама жол табылып қалар? Қазақстандағы мемлекеттік сатып алу мен тапсырыс, тендерлер мен конкурстар «ауадан ақша жасаудың» үлгісі болып, жұмыс істемей ақша табуды көздейтін, «ақ жағалы қазақ жалқаулығының» асқақ арманы болып қала бермек пе? Осының кесірінен қаржы-қаражатты жымқырудан бөлек, сапасыз атқарылған жұмыстар мен қауіпсіздікке төнген қатерлер сияқты мемлекетімізге келтірілген зиянкестікті тізсек, көп келеңсіздікке куә боламыз.

«Қазақстан-2050» Стратегиясы: бейбітшілік, руханият және келісім мәдениеті» деген тақырыпта өткен Қазақстан халқы Ассамблеясының ХХІ сессиясында Президентіміз Жалпыға Ортақ Еңбек Қоғамын қалыпастыру – қазақстандықтарды жұмыспен қамту, біздің бүкіл еңбекшілеріміздің өмір сапасы үшін басты шарт екеніне, еңбек, жауапкершілік және тәртіп арқылы ғана бүкіл Қазақстан дами алатынына тағы да баса назар аударды. Мұның барлығына ұлттық экономиканы диверсификациялап, әртараптандыру арқылы ғана қол жеткізеріміз анық.
Шикізат сатудың таптаурын сүрлеуінде өгіз аяңмен ілбіген елдің экономикасын «ресурстардың қарғысы» атып, «голланд ауруына» шалдығатынын әлемдік тәжірибе дәлелдеді. Сондықтан, Қазақстан одан сабақ алып, экономиканың шикізаттық бағытын шектеуге, индустриялануға тырысуда. Қазақстанның өндірістік дамуға қарай бетбұрысы 2003-2007 жылдары Премьер-министр болған Даниал Ахметов тұсында басталған еді. 2004 жылы Үкімет құрамында жаңа министрлік - Индустрия және жаңа технологиялар министрлігі құрылды (2004 жылғы 26 қарашадағы № 1237 Үкімет қаулысымен). Елбасының 2004 жылғы 19 ақпандағы ел халқына арнаған «Бәсекеге қабілетті Қазақстан, бәсекеге қабілетті экономика, бәсекеге қабілетті ұлт» атты Жолдауына сәйкес ұлттық экономикамызды кластерлік жүйемен дамыту қолға алынды. Оның мақсаты – экономиканың шикізаттық емес секторларын жеке бизнес құрылымдары арқылы дамыту, мемлекеттің бәсекеге қабілетті артықшылықтарын барынша пайдалану, отандық кәсіпорындардың бәсекеге қабілеттілігін арттыру. Қазақстан Республикасы Үкіметінің 2005 жылғы 25 маусымда бекіткен № 633 Қаулысына сәйкес, кластерді дамыту Жоспары бойынша, жеті сынақ кластерін құру белгіленді:

1. «Тоқыма өнеркәсібі» кластері (ағылшынша: 1. Жиналу, топталу; 2. Жиналған топ) . Алайда, тоқыма және тігін өнеркәсібін дамытуды көздеген, негізгі орталығы «Оңтүстік» арнайы экономикалық аймағы болуға тиіс «Тоқыма өнеркәсібі» кластерінің негізгі мақсаты әзірге орындала қойған жоқ. 

2. «Металлургия» кластері. Бұл кластердің де металлургиялық өнімдерді жоғары деңгейде қайта өңдеу, осы салаға кәсіпорындарды көптеп тарту мақсаты толыққанды орындалмады.

3. «Туризм» кластері. Біраз жобалар іске асырылды, бірақ, еліміздегі инфрақұрылым мен сервистік қызмет көрсетудің жетілмеуінен ұлттық туризм саласы әлемдік деңгейдегі бәсекелестікке сай емес. Қазақстандықтар шетелдерге саяхаттауды жөн көреді, шетелдік саяхатшылар да елімізге келіп қыдыруға әзірге онша ынтық емес.

4. «Транспорттық логистика» кластері. Бұл кластер елімізде біршама дамыған, Қазақстанның маңызды геосаяси аймақта орналасуы, транзиттік әлеуетінің мол болуы бұл кластердің жүзеге асуына игі ықпал етіп отыр.

5. «Азық-түлік өнеркәсібі» кластері. Оның ішінде, астық өңдеу – солтүстік аймақта (Ақмола, Қостанай және Солтүстік Қазақстан облыстары); жеміс-көкөніс – оңтүстік аймақта (Алматы, Жамбыл және Оңтүстік Қазақстан облыстары); сүт – Қостанай облысында. Шығыс Қазақстан облысында май, сүт, ет және астық бағыттарынан тұрады. Бұл кластерлік бағыттың әлеуеті зор, бірақ, толық жүзеге аса қойған жоқ. Қазақстан әлі күнге дейін азық-түлік импортының тәуелділігінен арыла алмай келеді.

6. «Құрылыс материалдары» кластері. Бұл кластердің мақсаты отандық құрылыс саласын қажетті құрылыс материалдарымен қамтамасыз етуге қол жеткізу болатын. Бірқатар жетістіктер бар, цемент, бетон, кірпіш, қоспалар, қаптамалар, тұрба жасау зауыттары салынды. Бірақ, олардың әлеуеті шектеулі, бүкіл елдің қажеттілігін өтей алмайды. Діттеген мақсатқа жету үшін әлі талай істер атқарылуы тиіс, құрылыс заттарын өндіру кәсіпорындарын кешенді дамыту өзекті мәселелер қатарында.

7. «Мұнай-газ машина құрылысы» кластері. Кластердің мақсаты мұнай-газ машина құрылысы саласын дамыту, осы салаға қажетті бәсекеге қабілетті тауар өндіру. Атқарылған істер көп, дегенмен, отандық машина жасау кәсіпорындары мұнай компанияларының сұраныстарын толықтай өтеуге әлі дайын емес. Егер де, осы аталған жеті бағытты кластерлік даму Қазақстанда шындап жүзеге асар болса, онда «Қазақстан-2050» Стратегиялық бағдарламасында межеленген әлемдегі дамыған отыз елдің қатарына кіруіміз ғажап емес. Бар мәселе кластерлік дамуды қағаз жүзінде емес, іс жүзінде іске асыра білуімізде.

Кластерлік дамумен қатар, Қазақстан Республикасын үдемелі индустриялық-инновациялық дамыту (ҮИИД) жөніндегі 2010-2014 жылдарға арналған мемлекеттік бағдарлама қабылданып, жүзеге асырыла бастады. Елбасы жасаған мәлімдемеге сүйенсек, ҮИИД бірінші бесжылдығында Қазақстанда 800 кәсіпорын іске қосылып, жобаға бюджеттен 700 млрд. теңге қаржы бөлінген, 150 мың адам жұмыспен қамтылған. Бұған қоса, ҮИИД оңтайлы жүргізу, ұлттық экономиканың бәсекеге қабілеттілігі мен тұрақтылығын қамтамасыз ету мақсатында Қазақстан Президентінің 2008 жылғы 13 қазандағы № 669 Жарлығына және Қазақстан Республикасы Үкіметінің 2008 жылғы 17 қазандағы № 962 қаулысына сәйкес «Қазына» орнықты даму қоры» акционерлік қоғамы мен «Самұрық» мемлекеттік активтерді басқару жөніндегі қазақстандық холдингі акционерлік қоғамын біріктіру жолымен «Самұрық-Қазына» ұлттық әл-ауқат қоры, 2013 жылғы 22 мамырдағы № 571 Президент Жарлығымен «Бәйтерек» Ұлттық басқарушы холдингі Акционерлік қоғамдары құрылғанын айта кеткеніміз жөн.

ҮИИД бірінші бесжылдығын қорытындылай келе, Қазақстан Президенті Н. Назарбаев оның ауқымында атқарылған істер аз емес, бірақ, кемшіліктер де көп, жүзеге асыра алмаған мүмкіндіктеріміз де жетіп артылады деп атап көрсетті. Талай сынға ұшыраған бұл бағдарлама белгілі бір дәрежеде еліміздің дамуына өзіндік үлесін қосты. Алайда, іске асыра алмаған мүмкіндіктердің көптігі қынжылтады. Елбасымыз бұл бағдарламаның кемшіліктерін өткір сынауы көп нәрсені аңғартса керек. Әсіресе, қаржы-қаражаттың мақсатсыз жұмсалуы; қағаз жүзінде ғана бар, өнім шығармай жатып банкрот болатын зауыт-фабрикалар; тағы да сол, сыбайлас жемқорлық; жобалау-құрылыс жұмыстарының сапасыз атқарылуы; инвестицияның дұрыс игерілмей, оффшорлық аймақтарға ұлттық капиталдың «қашуы» сияқты келеңсіздіктер орын алып келеді.

2013 жылдың қазан айында Елбасы тапсырмасымен 2015-2019 жылдарға арналған ҮИИД екінші бесжылдығының тұжырымдамасын дайындайтын жұмыс тобы құрылып, оның құрамына Индустрия және жаңа технологиялар министрлігі, Кәсіпкерлердің ұлттық палатасы, «Самұрық-Қазына» Ұлттық әл-ауқат қоры, «Бәйтерек» Ұлттық басқарушы холдингі АҚ енді. Жаңа тұжырымдама жақында бекітіліп, елімізде индустрияландырудың екінші толқыны басталмақ. Сонымен қатар, Қазақстанның перспективалы ұлттық кластерлерін қалыптастырудың 2020 жылға дейінгі тұжырымдамасы бойынша (2013 жылғы 11 қазандағы № 1092 Үкімет қаулысымен бекітілген) енді, біздің кластерлік саясатымыз екі бағытта шоғырланатын болады: дәстүрлі экономика және «Болашақ экономикасы» секторлары.

1. Дәстүрлі экономика секторларындағы ұлттық кластерлер. Перспективалы ұлттық кластерлер, негізінен технологиялық тізбектерді оңтайландыру және ұзарту, оларды оқшаулау, кооперацияны дамыту есебінен табиғи ресурстардың әлеуетін қолданатын қолданыстағы және пайда болатын кластерлер базасында дамитын болады. Дәстүрлі экономика секторындағы әлеуетті кластерлерге: 1) мұнай мен газды өндіру және қайта өңдеу технологияларының кластерлері; 2) металлургия кластерлері;3) машина жасау кластерлері; 4) химия өнеркәсібі кластерлері; 5) туристік кластерлер; 6) жеңіл өнеркәсіп кластерлері; 7) агроөнеркәсіптік кешен кластерлері; 8) көліктік-логистикалық кластер; 9) балама энергетика кластерлері жатқызылған.

2. «Болашақ экономикасы» секторындағы кластерлер. «Болашақ экономикасы» кластерлерінің мақсаты - елде бұрын болмаған ғылымды көп қажет ететін өндірістерді және экономика секторларын, жаңа технологиялық құзыреттер құру, инновациялық серпінді қамтамасыз ету негізінде әлемдік нарықта елдің жаңа бәсекелестік артықшылықтарын (білім кластері, әлемдік технологиялық аутсорсинг) қалыптастыру. Оның әлеуетті кластерлері: 1) «Назарбаев Университеті» ДБҰ кластері, өмір туралы ғылым, медицина, жаңа материалдар өндірісінде маманданумен материалтану, перспективалы технологиялар және дизайн, 3-Д принтинг, энергия үнемдеуші технологиялардың, биотехнологиялардың кіші кластерлері; 2) «Инновациялық технологиялар паркі» кластері, ақпараттық-коммуникациялық технологиялардың, перспективалы технологиялар мен дизайнның кіші кластерлері. Бұл кластер Астана ЕХРО-2017 халықаралық көрмесін өткізумен тығыз байланысты.
Көріп отырғанымыздай, Қазақстан өзінің экономикасын шикізаттық бағыттан өндіріске қарай бұруға талпынуда. Заңнамалық негізі, мемлекеттік бағдарламалары сақадай сай, тек ұлтттық жоспарды жүзеге асырарлық нәтижелі іс-қимыл керек. Проблема мен қиындықтар нәтижелі іс-қимылдың аздығында болып отыр. Осы жерде Қазақстанның ҮИИД бағдарламасын жүзеге асыруда негізінен ірі ұлттық компанияларға көңіл бөлініп, әлеуеті зор қосымша өндіргіш күштерді, яғни, бүкіл қоғамды, барлық әлеуметтік топтарды, атап айтсақ, кәсіпкерлер мен бизнес құрылымдарды, агрошаруашылықпен айналысатын ауыл халқын тартуға жеткілікті көңіл бөлінбей жатқаны байқалады. Көрші Қытай елі 1980 жылдары экономикалық реформаларды қарапайым ғана мақсаттармен бастағанын бүкіл әлем біледі, Дэн Сяопин бүкіл елдің алдына «Қытай ең алдымен өзін-өзі ішетін тамақпен және киетін киіммен қамтамасыз етуі тиіс» деген қарапайым ғана мақсат қойды. Өзін-өзі қамтамасыз етуге қол жеткізгенде, Қытай халқы өз елдерінің экономикалық қауіпсіздігін қамтамасыз еткендерін түсінді. Алысқа бармай-ақ, индустрия мен нновацияны дамытуда қытайлардан үйренеріміз көп. Қытай билігі «Ашыққан адамға балық берме, қолына балық ұстайтын қармақ бер» дейтін шығыс даналығын басшылыққа ала отырып, әрбір қытайлық азаматқа еркін кәсіпкерлікпен айналысуға, шағын өнеркәсіп, өндірістік цехтар ашуға кең мүмкіндіктер беріп, Маоның мәдени төңкерісінен титықтаған экономиканы жаңғырта алды. Салық саясатын, несиелеуді тиімді жолға қойды, шетелдік технологияларды барынша елге ендіруге күш салды, арнайы экономикалық аймақтар құрып қана қоймай, дамыған елдермен біріккен кәсіпорындарды әрбір Қытай провинциясынан ашуға қажетті барлық жағдайларды жасады. Табиғи ресурстары тапшы елдердің көпшілігі осы сияқты экономикалық саясатты ұстанып, дамыған елдердің қатарына іліккен. Осы сияқты әлемдік тәжірибедегі өндірісті дамытудың озық үлгілерінен біздің еліміз неге өнеге алмасқа? 

Қазақтар арасында қалыптасқан стереотиптер көп, мәселен, өз күштеріне деген сенімсіздігі, ынта-жігердің аздығы т.б. Шаруға қыры жоқ кейбір қазекемнің айтатыны – «қазақ жалқау ғой», өзгеге қарап айтатыны «бізге ондай болу қайда»,  одан қалды, «біреуден ілгері, біреуден кейін, шүкір жағдайымыз». Өз заманында Абай атамыз «Қара сөзінде» қозғап көтерген қазақ қоғамының проблемалары сол күйі, қаз-қалпында тұрғандай. Сондықтан, ресурстар қарғысына ұшырамай, қазақ жалқаулығын оңтайлы еңсеру үшін ерекше мемлекеттік саясат қажет сияқты. Бұл экономиканың бірнеше саласын қамтитын кешенді мәселе. ҮИИД екінші бесжылдығында осыған баса назар аударып, өндірістік-инновациялық дамуға ел азаматтарының да өзіндік үлесін қосуына билік тарапынан қажетті жағдайлар жасалса жақсы болар еді.

Мысалы, елімізде өндіріс орындарын көптеп ашуға, ауыл шаруашылығы мен құрылыс салаларын дамытуға игі ықпал ету мақсатында алдағы ҮИИД бесжылдығы ішінде Қазақстанға шетелдерден импортталатын мынадай негізгі заттарға кедендік баж салығы барынша жеңілдетілсе (мұндай ерекше импортты тек Қазақстанда ғана пайдалануға рұқсат етіп, Кедендік одақ ауқымында алып-сатуға тиым сала отырып), тіптен, мүмкін болса, кейбір маңызды түрлері кедендік салықтан мүлдем босатылса:

1) Шикізат өңдеу мен түрлі тауарлар өндіруге қажетті құрал-жабдықтар: станоктар, технологиялық желілер (тері, жүн, ет, сүт, мақта, мата, ағаш, темір, пластик, тұрмыс қалдықтарын т.б. өңдеу-өндіруге арналған), минизауыттар, жылыжайлар,  құрал-саймандар т.б. Бұған қосымша осы бағытта несиелеу, лизингке беру, мемлекеттік қолдау жасалса. Егер, бұған қол жеткізсек, қалада да, ауыл-аймақта да қаншама азаматтар жергілікті жердің ерекшелігіне сай келетін шағын өнеркәсіп цехтарын ашып, қолда барды ұқсатып, шаруаларын дөңгелетіп әкетер еді;

2) Қазақстанда өндірісі жолға қойылмаған құрылыс материалдар. Бұл іске қосылатын өнеркәсіп орындарының, ғимараттар мен тұрғын үй құрылысының шығындарын азайтып, өзіндік құнын төмендетуге оң әсерін тигізер еді. Осы арқылы қаншама әлеуметтік-экономикалық проблема оң шешімін табар еді;

3) Ауыл шаруашылық машиналарымен арнайы техника. Трактор, комбайн, соқа-сайман, тұқым себуші, шөп шабушы, бетон тасымалдаушы, жол жөндеуші, крандар, экскаваторлар, жүк машиналары, энергия өндіруші т.б. Жұмыстың сапалы орындалуы құралға тәуелді, арнайы техникасыз шаруа бітпесі анық. Бастапқыда шаруашылыққа қажетті дайын техниканы импорттап, кейінірек, осы аталған техника түрлерін өз елімізде жасап шығаруға қарай ақырындап ойысуға болар еді; 

4) Гибридті автокөліктер мен электромобильдер, балама энергия өндіруші құрылғылар. Қазақстан жасыл экономика құруға, «Болашақтың энергиясы» деген ұранмен ЕХРО-2017 көрмесін өткізуге дайындалып жатыр.  Осындай жағдайда экологиялық таза автокөліктер мен балама (жел, су генераторлары, күн батареялары т.б.) көздерден энергия алатын құрылғылардың санын арттыруға ықпал ету үшін азаматтарды қызықтыратындай, ынталандыратындай шарттар қажет. Әрі таза, әрі үнемді автокөліктер мен түрлі құрылғылар көбейген сайын, еліміздің экономикасына да, экологиясына да пайдалы болары даусыз. 

Жоғарыда аталғандардың барлығы өндірістік-инновациялық дамуға арқау болатын, көмекші құрал-жабдықтар болып табылады. Оларды сатып алу мен орнатуға кеткен шығындар өндірісте пайдалану барысында толық ақталып, пайда әкеледі. Бір сәттік кедендік баж салығынан босатудан бюджетке кіріс болып түспей қалған қаржының өтемі техникалық құрал-жабдықтар мен материалдарды келешекте ұзақ пайдалану арқылы, тауар өндіру, қосалқы жұмыс орындарын ашу, табыс салығы мен қосымша құн салығын төлеу сияқты т.б. мультипликативті әсерлер арқылы әлденеше есе өтеледі. 

Бұдан кейінгі маңызды мәселе – лицензиялау, патенттеу, ұзақ мерзімдік жалға жер беру сияқты толып жатқан мемлекеттік-әкімшілік реттеу жұмыстарын қағазбастылықтан тазартып, шаруашылықтың тез әрі кедергісіз жүруіне жағдай жасау. Елбасымыз биыл орта және шағын бизнесті мемлекеттік тексеруге бір жылдық мараторий жариялады. Бұл бастаманы отандық кәсіпкерлер қызу қолдап, шаруаға кедергі жасаушы, жемқор шолақ белсенділерден жыл соңына дейін құтылғандарына қуануда. Бірақ, мұндай игі іс-шараның уақытша болғаны бизнес қауымдастықты қынжылтады. Өз заманында ағылшын либерализмінің атасы Джон Локк мемлекет экономикаға шектен тыс араласып, кедергі жасай бергенше, қоғамдық қауіпсіздікті, адамдардың құқықтары мен бостандығын, меншік пен мүліктің сақталуын қамтамасыз етіп, экономиканың «түнгі қарауылы» қызметін атқарғаны жөн деп бекер айтпаған. Дамыған отыз елдің бірі боламыз десек, қоғамдағы арамтамақтыққа жол бермеуіміз қажет, еңбек етіп қиналмай-ақ, кәсіпкер мен еңбеккерлерді бопсалап, оңай олжа табуға дәндеген тексеруші мемлекеттік органдардың жұмысын тезге салып, қоғамда құқықтық қарым-қатынас мәдениетін дұрыс жолға қоюымыз қажет. Кәсіпкер өз бизнесінің келешегіне сенімді болатындай жағдай қалыптастыру аса маңызды. Жабайы нарықтық қатынастарды артқа тастап, тарихтың еншісіне қалдыратын кез келді. Осы мәселені дұрыс шешсек, еліміздегі бизнес те, кәсіпорындар да жаңаша дами бастайды, бұл әлемдік тәжірибеде дәлелденген жағдай.

Осыдан кейінгі маңызды мемлекеттік қолдау шарасы - импорттық озық технологиялар мен өндірістік құрал-жабдықтарға қол жеткізген қазақстандық ірілі-ұсақты кәсіпкерлерге салық және несие жағынан қолдау жасау. ҮИИД екінші бесжылдығында тауар өндірушілердің барлық санатына жеңілдетілген салық саясатын ұстанып, арзан әрі ұзақ мерзімді несиелеуді жолға қоя білсек отандық өнеркәсіптің аяғына тұрып кетуіне оң ықпал етер еді. Мәселен, өндірістік желіні жаңа ғана құрып, тауарды алғаш өндірген кәсіпкерге бас салып салық төлетпей, бір-екі жыл кәсіпорынның аяғына тұруына, тұтыну нарығын қалыптастыруына мұрсат берілсе. Жаңа кәсіпкер содан кейін ғана, бірте-бірте салық төлеушіге айналса, бұл қазақстандық өндіргіш күштердің дамуын қосымша ынталандыратын факторға айналар еді. Сонымен қатар, өңдеу мен өндіру ісімен айналысатын кәсіпкерлерге төмен пайыздық сыйақылы «арзан» несиелер   беру шешімін тапса. Мысалы, зейнетақы қорындағы қыруар қаржыны әлі күнге дейін дұрыс инвестициялай алмаудамыз. Неге осы қаржыны шағын және орташа деңгейдегі тауар өндірушілерді несиелеу арқылы инвестицияламасқа? Кәсіпкерлерге де пайдалы, зейнетақы қорындағы ақша да ақырындап өсе берер еді. 

Жоғарыда тұжырымдалған ойлар әрине, субъективті пікір. Патриот ретінде, «Қайтсек Қазақстанды дамытуға болады?» деген асқақ арманның жетегінде олардың кейбірі утопиялық болуы да мүмкін. Мақаланың басты мақсаты – Қазақстанның үдемелі-индустриялдық дамуына, елдегі өндіргіш күштердің ауқымын кеңейтіп, ұлттық экономикамызды әртараптандыруға игі ықпал ететін ғылыми ізденістерге ойтүрткі болу. Ел болып ақыл қоссақ, ҮИИД жоспарына рационалды қарасақ оның жүзеге асуы тиімді әрі нәтижелі болары сөзсіз. «Тез баю», «оңай ақша жасау», «еңбексіз табыс табу» жетегінде кеткен «қазақ жалқаулығынан» арылудың бірден бір жолы – қоғамдағы өндіргіш күштерді жан-жақты дамыту. Ірілі-ұсақты өндіріс цехтары, ауыл шаруашылық кешендері, түрлі кәсіпорындардың санын арттыру арқылы халқымыздың күнделікті тұрмыс қажеттіліктерін (азық-түлік, киім-кешек, түрлі техника, баспана т.б.) қамтамасыз ете алсақ қана экономикалық тәуелсіздігімізге қол жеткізе бастаймыз. Сол кезде ғана экономикалық қауіпсіздігімізді нығайтып, «ресурстардың қарғысына» ұшырамаймыз, «голланд ауруына» да шалдықпаймыз. Өндіріс пен ауыл шаруашылығын дамытып, дайын өнім өндіруді дұрыс жолға қойсақ, Кедендік одақ аясында да ұтылмаймыз, Дүниежүзілік сауда ұйымына да тайсалмай кіре аламыз.
Соңғы жылдары Қазақстанның экономикалық қауіпсіздігін қамтамасыз ету мәселелері үнемі күрделене түсуде, экономикалық қауіпсіздіктің қауіп қатерлерінің орнына келесі одан да қиынырақ және күрделірек жағдайдың болуын байқауға болады. Сондықтан да, тәуелсіздігімізді нығайтатын жалпыұлттық идеяның қалыптасуы мен дамуы үшін материалдық және рухани игіліктерді өндірушілердің экономикалық, әлеуметтік мүдделері қорғалуы тиіс. 
Тақырыпты пысықтау сұрақтары:

1. Қазақстан Республикасының экономикалық саладағы саясатының кемшіліктері мен басымдықтарын айқындаңыз
2. Қазақстан Республикасының әлеуметтік‑экономикалық салаларындағы қауіпсіздікті қамтамасыз ету механизмдерін саралаңыз
3. Әлеуметтік шиеліністер Қазақстан Республикасы ұлттық қауіпсіздігін бұзушы фактор ретінде
§ 7. Қазақстан Республикасының әскери қауіпсіздігі. Ұжымдық қауіпсіздік, қауіпсіздік режимдері
Ұлттық қауіпсіздік жіктемесінде әскери қауіпсіздіктің латын орны ерекше. Кезінде Наполеон «Өз армиясын баққысы келмеген ел бөтен елдің армиясын бағатын болады» деп бекер айтпаған. Әрине, қазір заман басқа. Қазіргі заманғы геосаяси жағдай блоктар тайталасы аяқталып, халықаралық қарым-қатынастардың жаңа жүйесінің қалыптасуына орай әлемдік қоғамдастықта болған принципті өзгерістермен сипатталады. Дүниежүзілік соғыс ашу және жаппай қырып-жоятын қарудың ядролық та, басқа да түрлерін қолдану қатері төмендеді. Көп жақты әлемнің қалыптасу үрдісі дәйекті даму үстінде. Қару-жарақты бақылау, әлемдегі тұрақтылық пен қауіпсіздікті нығайту саласында айтарлықтай ілгерілеушілікке қол жеткізілді.

Сонымен бірге әлемде өтіп жатқан орасан зор өзгерістерге кейбір күрделі және қарама-қайшы үрдістер тән: бір жағынан, әлемдік қоғамдастық ынтымақтасты кеңейту және даулы мәселелерді бейбіт жолмен шешу, жанталаса қарулану мен ядролық қарудың таралуын шектеу жөнінде нақты шаралар қолдануда; екінші жағынан, - қауіпсіздіктің жаңа тәуекелдері мен қатерлері пайда болуда, олардың ішінде әр түрлі әскери қақтығыстардың туындай мүмкіндігінің артуы, экстремизмнің, халықаралық терроризмнің, ұйымдасқан қылмыстың таралуы, қару мен есірткінің заңсыз айналымы мейлінше қауіпті болып табылады.

Осыған байланысты, Қазақстан Республикасының Әскери доктринасында еліміздің әскери қауiпсiздiгін қамтамасыз ету саласындағы саясаты мынадай көзқарастарға негiзделген
:

- мемлекетаралық және iшкi қайшылықтарды шешу құралы ретiндегi қандай да болмасын қақтығысқа жол беруге болмайды;

- Қазақстанның өзiне және өзiнiң одақтастарына қарсы агрессия жасалған жағдайда қарулы қорғануға, жеке және ұжымдық қорғанысқа құқығы бар.

Ал, Әскери доктринаға сәйкес, Қазақстан Республикасының әскери қауiпсiздiгiн қамтамасыз ету мынадай негiзгi принциптерге негiзделедi:

- басқа мемлекеттердiң егемендiгiн, мемлекеттiк шекарасының мызғымастығын, аумақтық тұтастығын құрметтеу және олардың iшкi iстерiне қол сұқпау;

- өзара тиiмдi ынтымақтастық пен өзара түсiнiстiк негізiнде барлық елдермен достық қарым-қатынаста болу;

- басқа елдердiң қауiпсiздiгi мен жалпыға ортақ қауiпсiздiкке залал тигiзбей Қазақстан Республикасының қауiпсiздiгiн қамтамасыз ету;

- аймақта сенiм шаралары мен әскери саладағы ашықтықты нығайту;

- халықаралық дау-дамайларды бейбiт реттеу;

- Қарулы Күштердi, басқа да әскерлер мен әскери құралымдарды халықаралық құқыққа және ұлттық заңдарға сәйкес қолдану;

- халықаралық міндеттемелерді сақтау және Қазақстан Республикасы қатысушысы болып табылатын шарттардың мақсатқа қол жеткізуіне жәрдемдесу.

- әскери қақтығыстардың алдын алуға, бейбітшілікті қолдау мен қалпына келтіруге бағытталған пәрменді ғаламдық және аумақтық қауіпсіздік жүйесін құруға қатысу;

- Республикасы Қарулы Күштерінің, басқа да әскерлері мен әскери құралымдарының құрылысын "Қазақстанның 2030 жылға дейінгі Даму стратегиясы" саяси бағытына сәйкестендіру;

- жаппай қырып-жоятын қаруды таратпаудың халықаралық режимдерін бекітуге жан-жақты жәрдемдесу;

- қару-жарақпен, әскери техникамен, әскери және қос қолданысты технологиялармен сауда жасаудың халықаралық нормаларын сақтау.
ХХІ ғасырдың әскери қауіпсіздігі ұжымдық әскери қауіпсіздікпен ажырамас бірлікте қарастырылатын болды. Оған әлемдегі негізгі әскери-саяси күштер - АҚШ, Ресей, Қытай, Еуро Одақ елдері мүше болып табылатын НАТО, ТМД Ұжымдық қауіпсіздік келісім шарты ұйымы, Шанхай ынтымақтастық ұйымы сияқты мысалдарды келтіруге болады. «Ұжымдық қорғаныс келісімі» ынтымақтастықтың ең ауқымды түрлерінің бірі болып табылады. Оған қоса, қауіпсіздік саласындағы əрқилы ынтымақтастық ресми немесе үстем əскери ұйымсыз екіжақты немесе көпжақты келісімдер арқылы жүзеге асады. Қауіпсіздік ынтымақтастығы ұйымына, нақтылай алғанда, ұжымдық қорғаныс ұйымына кіру шешімі елдің қауіпсіздігіне үлкен əсер етеді. Негізінде, бұндай ынтымақтастық ұлттық қауіпсіздікті нығайтады, өйткені, ол қатерлерге қарсы бірлесіп «білек сыбанып күш көрсетуге» кепілдік етеді. Дей тұрғанмен, мүшеліктің өз бағасы бар: мемлекет одақтың мақсаттары мен талаптарына сай болуға міндетті болады, сөйтіп ұлттық қауіпсіздік саясатын анықтауда өз мүмкіншіліктерін шектейді. Оның үстіне, шешім қабылдау үдерісі ұлттық сахнадан халықаралық сахнаға жартылай ауысып, одақтар мен халықаралық ұйымдардың қадағалауының артуына ықпалын тигізбек.

Тоқ етерін айтар болсақ, Қазақстан Республикасының әскери қауіпсіздігі мемлекеттер арасындағы ынтымақтастық пен тату көршілік қарым-қатынастар, олардың теңдік және бір-бірінің ішкі істеріне араласпау, халықаралық дауларды бейбіт жолмен шешу саясатын жүргізумен, болжанатын қатерлерге негіздей отырып бірінші болып қарулы күшті қолданудан бас тартумен, мемлекеттің әскери ұйымын нығайтумен, оларды бейтараптандырудың неғұрлым тиімді нысандары мен тәсілдерін айқындаумен және пайдаланумен қамтамасыз етіледі.

Енді Ұжымдық қауіпсіздік шарты ұйымының (ҰҚШҰ) құрылымы, қызметі және саяси маңызына тоқталсақ. Қазіргі кезеңде қауіпсіздік пен тұрақтылықты қамтамасыз ету тек Орталық Азия өңірі үшін ғана емес, бүкіл әлемдік қауымдастығы үшін де өзекті мәселелердің бірі болып табылады.Қазақстан Республикасы елдегі және өңірдегі қауіпсіздік пен тұрақтылықты қамтамасыз етуге, жаңа қауіп-қатерлермен халықаралық құқық арқылы күресуге, төнер қауіпті болдырмау және алдын ала сақтандыру мәселелерін шешуге, олардың негізінде жатқан іргелі себептерді жоюға қолайлы жағдайларды туғызу үшін дәйекті түрде қолдау жасайды. Тәуелсіздік алғалы бері Қазақстан Республикасы ұлттық қауіпсіздікті қамтамасыз ету тек бір мемлекеттің ауқымымен шектеліп қалмайтынын Елбасымыз Н.Ә. Назарбаевтың сарабдал саясаткерлігі арқылы нық түсінді. Жиырма жылдық тәуелсіздік тарихында Қазақстан ғаламдық қауіпсіздікті, аймақтық қауіпсіздікпен, аймақтық қауіпсіздікьі ұлттық қауіпсіздікті қамтамасыз етуден бөліп-жармай, бір-бірімен тығыз байланыстағы кешенді мәселе ретінде қарастырып келеді. Соның бір жарқын дәлелі – ТМД-ны құруға мұрындық болуы. 

ТМД - Бұл Тәуелсіз Мемлекеттер Дос​тастығы 1991 жылы 8 желтоқ​сан​да үш ел - Белоруссия, Ук​раи​на және Ресей арасында Беловеж ке​лісімінің арқасында дүниеге кел​ді. Ал сол жылдың 13 жел​тоқ​са​нында Түрікменстан аста​на​сында бас қосқан Ортаазиялық бес ел - Қазақстан, Қырғызстан, Тә​жікстан, Түрікменстан және Өз​бекстан бірлесе отырып ТМД-ға кіруге келісім берді. Осы кез​десуде Қазақстан Елбасы мемле​кет басшыларын Алматыда бас қосып, арнайы құжат қабылдау жөнінде ұсыныс жасады. Және ол қабыл алынды. Нәтижесінде 1991 жылы 21 желтоқсанда Ал​ма​ты декларациясына қол қойылды. Оған кеңестік 11 республика (Әзір​байжан, Армения, Белорус​сия, Қазақстан, Қырғызстан, Мол​дова, Ресей, Тәжікстан, Түрікменстан, Өзбекстан және Ук​раина, 1993 жы​лы Грузия қосыл​ды) басшы​лары қол қойды. Дос​тастықтың ал​ға қойған негізгі мін​деті - сая​си, экономикалық, гу​ма​нитар​лық, мәдени және өз​ге де салалар бойынша ын​ты​мақ​тастық орнату еді. Сондай-ақ құ​жатта Достас​тық​қа мүше ел​дердің құқығы тең дә​режеде екені нақ​ты көрсе​тіл​ген. Дегенмен бұл Дос​тастықта Ре​сейдің орны ерек​ше басым еке​ні анық аңғарылып тұр. Құрыл​ғалы бері аталмыш Дос​тастық жө​нінде түрлі әңгі​мелер әр дең​гей​де айтылғанымен, ТМД құрып кет​кен жоқ, әлі күнге ел мен ел ара​сында дәнекер қызметін ат​қарып келеді.

Ал ҰҚШҰ құру - бұл достастық ел​дерінің сыртқы агрессиядан өз​дерін бірлесе қорғау ниетінен туын​даған. 1992 жылы 15 ма​мырда Ташкентте Армения, Қа​зақ​стан, Қырғызстан, Ресей, Тә​жік​стан және Өзбекстан Ұжым​дық қауіпсіздік шартына (ҰҚШ) қол қойды. Ал 1993 жылы бұл шартқа Грузия, Әзірбайжан және Беларусь қосылды. Келісімшарт 1994 жылы 20 сәуірде күшіне енді. Келісім мерзімі - бес жыл. Со​сын құжатта көрсетілгендей ұзар​​тылып отырады. Алайда 1999 жы​лы ҰҚШ-тан Әзірбайжан, Гру​зия және Өзбекстан (Өз​бек​стан 2006 жылы ҰҚШҰ-ға қайта кірді) бас тартты. 2002 жылы ҰҚШ-тың мәскеулік саммитін​де қауіпсіздік шартының атына толықтыру енгізіліп, Ұжымдық қауіп​сіздік шарты ұйымы деген ат​пен аталды һәм халықаралық ұйым деген мәртебе берілді. Кейін​​нен ұйым аясына ТМД-ның Бі​рік​кен әуе қорғаныс күштері ен​гізілді. Ал 2009 жылдың 4 ақпа​нын​да ҰҚШҰ шеңберінде Жедел іс-әрекет күштік құрылымдарын құруға қол қойылды. Бұл Жедел іс-әрекет бөлімдері әскери агрес​сиядан қорғану, халықаралық лаңкестік, экстремизм, трансұлт​т​ық ұйымдасқан қылмыспен кү​рес, есірткі тасымал жолдарын жою және төтенше жағдайда бір​ле​​се көмек беру қызметін атқар​мақ.

Бүгінгі күні ҰҚШҰ өңірдегі тұрақтылық пен қауіпсіздікті қамтамасыз ету жөніндегі өзара іс-қимыл мен үйлестіру жұмыстарының құралдарының бірі болып табылады.

ҰҚШҰ – халықаралық аймақтық бірлестік, оның құрамына Армения, Беларусь, Қазақстан, Қырғызстан, Ресей, Тәжікстан мен Өзбекстан кіреді.

ҰҚШҰ-ның негізгі мақсаттары ұлттық қауіпсіздікті қамтамасыз ету, мүше мемлекеттердің егемендігі мен аумақтық тұтастығын қорғау, ұлттық қарулы күштерді әскери және ұйымдастыру жағынан күшейту, әуе шабуылға қарсы қорғаныстың бірлескен жүйесін сақтау, ТМД-ға кірмейтін мемлекеттермен шекараны бірлесіп қорғау саласындағы өзара іс-қимыл мен ынтымақтастықты үйлестіру болып табылады.

Ұйымның жоғарғы органы – Ұжымдық қауіпсіздік кеңесі (ҰҚК). Бұл кеңес Ұйым қызметінің қағидатты мәселелерін қарастырып, оның мақсаттары мен міндеттерін жүзеге асыруға қатысты шешімдер қабылдайды, сондай-ақ осы мақсаттарды іске асыру үшін мүше мемлекеттердің қызметін үйлестіруін және бірлескен әрекеттерін қамтамасыз етеді. Кеңес құрамына мүше мемлекеттердің басшылары кіреді. Оның төрағасы кеңес өтіп жатқан мемлекеттің басшысы болады. ҰҚК өзінің жыл сайынғы сессияларында ұйымға қатысты қағидаттық мәселелерді қарасты​рып, шешімдер қабылдайды. Сес​сиялар арасындағы жұмыстарды үйлестіру үшін мүше мемле​кет​тердің өкілетті өкілдерінен Тұрақты кеңес құрылған.

ҰҚК сессиялары арасында мүше мемлекеттер тағайындайтын өкілетті өкілдерден тұратын Тұрақты Кеңес, Ұйым органдары қабылдаған шешімдерді іске асыру үшін тараптардың өзара қатынастарын үйлестіру мәселелерімен айналысады.

Сыртқы істер министрлері кеңесі – сыртқы саясат саласындағы мүше мемлекеттердің өзара іс-қимылын үйлестіру мәселелерімен айналысады. Сыртқы істер министрлерінің кеңесі (СІМК) ұйымның сыртқы саясат саласындағы өзара іс-әре​кетін үйлестіру жөніндегі кеңесші және атқарушы орган болып есептеледі. Қорғаныс министрлерінің кеңесі (ҚМК) ұйымның әскери саясат, әскери құрылыс және әскери-техникалық ынтымақтастық мәселелерін өзара үйлестіретін ке​ңесші және атқарушы орган болып табылады.

Қорғаныс министрлері кеңесі – әскери саясат, әскери құрылыс және әскери-техникалық ынтымақтастық саласындағы мүше мемлекеттердің өзара іс-қимылын үйлестіру мәселелерімен шұғылданатын кеңесші және атқарушы органы.

Қауіпсіздік кеңестер хатшыларының комитеті – мүше мемлекеттердің ұлттық қауіпсіздігін қамтамасыз ету саласындағы олардың өзара іс-қимылын үйлестіру мәселелерімен шұғылданады. Қауіпсіздік кеңесі хатшылары​ның комитеті (ҚКХК) – бұл ұлттық қауіпсіздік мәселелерін өзара үй​лес​тіретін кеңесші және атқарушы орган.

Ұйымның бас хатшысы – Ұйым хатшылығын басқаруды іске асыратын жоғары әкімшілік лауазымды тұлға. Мүше мемлекеттердің азаматтары санынан ҰҚК шешімімен тағайындалады және Кеңеске есеп беруге міндетті. Ұйымның бас хатшысы – оның ең жоғары лауазымды әкімші адамы болып табылады. Ол хатшы​лықтың жұмысына бас​шылық етеді.

Ұйым хатшылығы – Ұйым органдары қызметінің ұйымдастыру, ақпараттық, кеңес және талдаудың қамтамасыз етілуін жүзеге асыратын тұрақты жұмыс орган. Ұйымның хатшылығы –  тұрақ​ты жұмыс істейтін орган. Бұлардан басқа ұйым мен Қорғаныс ми​нистр​лері кеңесінің тұрақты жұмыс істейтін органы – Бірлескен штаб. Ол ҰҚШҰ-ның әскери мәселе​ле​ріне ұсыныстар жасауға жауап бе​реді. Осы органға ұжымдық қауіп​сіздікті қамтамасыз ететін күштер мен жүйелерді қалыптастыру жөніндегі міндеттер де жүктелген. 2001 жылдың тамыз айында Орта​лық Азия аймағында Жедел құ​ры​латын ұжымдық күштер құрылды. Осы күштердің шеңберінде Қыр​ғызстанның Қант қаласында 2003 жылдың қазан айында Ресейдің авиациялық базасы орнықты. Осы жұмыстардың бәрі Бірлескен штабтың араласуымен жасалған еді. Жалпы, Бірлескен штаб 2004 жылы толық құрылып, ұйымның әскери ынтымақтастығын жаңа сапалы деңгейге көтерді. Айта кететін жәйт, қазір Жедел құрылатын ұжым​дық күштер он батальоннан тұрады. Соның ішінде Ресей мен Тәжікстаннан үшеуден, Қазақстан мен Қырғызстанның әрқайсы​сы​нан екеуден батальон бар. Ал адам саны төрт мыңға жеткен. Әскердің штабы Бішкек қаласында орна​лас​қан. Оның жеткілікті дәрежеде авиациялық техникасы, соның ішінде көліктік және штурмандық авиациясы, тікұшақтары бар.

Ұйымның тағы да бір тұрақты әрекет ететін жұмыс органы болып ҰҚШҰ Біріккен штабы табылады. Ол 2004 жылдан бастап жұмыс істейді және Ұжымдық қауіпсіздік туралы шарттың әскери бөлігі бойынша ұсыныстар дайындау мен шешімдерді жүзеге асыруға жауап береді.

Ұйымның ұжымдық қауiпсiздiгi жүйесiнiң күштерi мен құралдарының тұрақты әзiрлiгiнiң құраушы - Ұжымдық жедел ден қою күштерi (ҰЖДК) болып табылады. ҰЖДК мүше мемлекеттердiң қауiпсiздiгiне қыр көрсетулер мен қатерлерге жедел ден қоюға арналған.      ҰЖДК Тараптар арасындағы дауларды шешу үшiн пайдаланылмайды.ҰЖДК-ға мынадай негiзгi мiндеттер жүктеледi:
      - тараптардың кез келгенiнiң аумағында әскери күштi қолдануға әзiрлiгiн көрсету мақсатында өрiстету;

- қарулы шабуылдың, оның iшiнде агрессияның алдын алуға және оған тойтарыс беруге, қарулы жанжалдарды оқшаулауға қатысу;

- халықаралық терроризмге, есiрткi құралдарының, психотроптық заттар мен олардың прекурсорларының, қару мен оқ-дәрiлердiң заңсыз айналымына, сондай-ақ трансұлттық ұйымдасқан қылмыстың басқа да түрлерiне қарсы күрес жөнiндегi iс-шараларға қатысу;

- тараптардың мемлекеттiк шекараларын бүркемелеу әрi мемлекеттiк  және әскери объектiлерiн күзету әскерлерiн күшейту;

- бiрiктiрiлген (өңiрлiк) әскерлер топтамаларын (күштердi) жедел өрiстетудi қамтамасыз етуге қатысу;

- әскери iс-қимылдарды жүргiзу кезiнде немесе оның салдарынан туындайтын қауiптерден халықты қорғау, сондай-ақ төтенше жағдайларды жою және төтенше iзгiлiк көмек көрсету жөнiндегi iс-шараларды орындауға қатысу;
      - ұжымдық қауiпсiздiк кеңесi айқындаған өзге де тапсырмалар.
ҰҚШҰ қызметінің маңызды бағыттарының бірі халықаралық лаңкестікке, экстремизмге және оларға тән қылмыстарға: қару-жарақ пен есірткінің контрабандасына, ұйымдасқан қылмысқа, заңсыз көші-қон әрекеттеріне қарсы күрес саласындағы ынтымақтастық болып табылады. Бұл бағытта алдын ала келіскен арнайы оперцияларды өткізу және іс-қимылды үйлестіру үшін көпжақты негіз жасалынды. Осы тұрғыда, контрабандалық есірткіге қарсы күрес шеңберінде ҰҚШҰ-ға мүше мемлекеттер құзыреттілік органдары басшыларының Үйлестіру кеңесі құрылып, ішкі істер, ұлттық қауіпсіздік, шекара және кеден қызметтерінің құралдары мен күштерінің қатысуымен алдын ала сақтандыру шаралары өткізілуде (мысалы, "Арна" операциясы).

ҰҚШҰ қызметінің маңызды бағыттарының бірі Ядролық таратпау халықаралық режимін күшейту жұмысы болып саналады. 2005 жылғы мамыр айында Нью-Йорк қаласында өткен Ядролық қаруды таратпау туралы Шартты қарастыру жөніндегі жетінші Конференцияда ҰҚШҰ-ға мүше мемлекеттермен ядролық қарудың және оны өндіру үшін қажет, әсіресе, лаңкестік қауіптің өркендей түсу жағдайында, технологиялар мен құрал-жабдықтардың таралу қауіпі мәселесінің өзектілігі айқындалған ортақ мәлімдеме жарияланды. ҰҚШҰ-ға мүше мемлекеттер Беларусь пен Қазақстанның таратпау тәртібінің күшеюіне ядролық қаруды өз аумақтарынан өзі еркімен шығару арқылы қосқан үлесін атап өтті және Ядролық қаруды таратпау шартқа басқа қатысушыларын осы келісім шартқа ұстанушылығын дәлелдеуге шақырды.

ҰҚШҰ-ның бітімгершілік әлеуетін қалыптастыру қазіргі заманғы қауіп-қатерлерге әсер етудің әмбебап жүйесінің маңызды элементі болып табылады.

Бар және ықтимал қатерлердің фонында, соның ішінде лаңкестік, экстремизм, есірткі трафигі және ұйымдасқан қылмыстың басқа да түрлері, ҰҚШҰ-ға мүше мемлекеттердің қауіпсіздігін одан әрі нығайту мақсатында ҰҚШҰ Ұжымдық жедел ден қою күштерін құру туралы шешім қабылданды.

Одан басқа, өңірдегі өзекті қауіп-қатерлер мен қыр көрсетулер бойынша ақпаратпен алмасу, сондай-ақ заңсыз көшіп-қонуға, есірткі құралдарының контрабандасына және тасымалына қарсы іс-әрекеттер бойынша бірлескен шаралар қабылдау сияқты бағыттарда Ұйым шеңберінде ҰҚШҰ/Ауғанстан ынтымақтастығын жөнге келтіру жүзеге асырылып жатыр

Маңызды құжаттарды қабылдаудың және қорғаныс, сыртқы істер министрліктерінің, арнайы қызметтердің, қауіпсіздік кеңестерінің өткізген жұмыстарының нәтижесі ҰҚШҰ тиімділігінің ұлғаюы, оның қазіргі заманның геосаясаяси және әскери-саяси жағдайға бейімделуі, бекітілген келісімдерді іске асыру жөніндегі нақты тетіктерді әзірлеуі болып табылады.

ҰҚШҰ-ның негізгі мақсаты – әлемде бейбітшілікті сақтау, ха​лықаралық және аймақтық қауіп​сіздік пен тұрақтылықты қамтама​сыз етіп, осыларға қауіп төнген жағ​дайда ұжымдық түрде қорғау. Сонымен бірге, ұжымдық негізде өзіне мүше мемлекеттердің тәуел​сіз​дігін, аумақтық тұтастығын және егемендігін мүмкіндігінше саяси жолмен қолдау. Ұйымның мақсаты – әскери құрылымдарды қалып​тас​тыру мен оларды өзара ықпал​дастыру құралы болу. Осы ретте әуе шабуылдарына қарсы бірлескен бұрынғы жүйені сақтап, ұлттық қа​рулы күштерді жетілдіруге қызмет етеді.

Ұйымның шеңберінде бірнеше әскери жаттығулар өтіп, соғыс дайындығы сыннан өткізіл​ген. Соның ішінде 2006 жылы Қазақстан аумағында “Рубеж” атты әскери жаттығулар өтті. Оның көп мақсаттарының бірі ретінде Каспий теңізі бассейнінде террористік   топтардың әрекетін жою болды. 2007 және 2008 жылдары Қырғыз Республикасының аумағында жас​тар әскери-спорттық бірлестік​тері​нің халықаралық жиыны болды. “Союз-2007” және “Союз-2008” атты  Ыстықкөлдегі осы жиын​дар​да ҰҚШҰ-ға мүше елдер жас​тары​ның қауіпсіздікті сақтау шара​лары​на арналған әскери ойындары табысты өтті.

Жыл сайын ҰҚШҰ ор​гандарының бірнеше отырыстары болып өтеді. Онда ағымдағы мәсе​лелермен қатар, органдардың жаңа құрамдары белгіленіп, жаңа бас​шылары тағайындалды. Соның ішінде ақпараттық саясат пен қауіп​сіздік жөнінде Уақытша жұ​мыс тобы ақпараттық қауіпсіздік бой​ынша бағдарламаның жобасын жасап, ҰҚШҰ кеңесі мүшелерінің қол қоюына ұсынды.

ҰҚШҰ қауіпсіздікті қамтамасыз етіп, көптарапты әскери-саяси ынтымақтастықты дамытуға қызмет ететін әлемдегі ең жас ұжымдық құрылымның бірі болып табылады. Құрылғанына небәрі сегіз жыл болған Ұйым бүгінде өз қызметін қауіп-қатерлермен күреске жұмылдыра отырып, қарым-қабілетін халықаралық қоғамдастықта көрсете білді, нақты іс-шараларды жүзеге асыру арқылы халықаралық беделді ұйымға айналды. ҰҚШҰ жүзеге асыратын кешенді шаралардың бірі – есірткілер мен прекурсорларды астыртын тасы​мал​даудың маршруттарын табуға және оларды жабуға бағытталған “Канал” жедел-профилактикалық операциялар болып табылады. Осы мәселеге байланысты Ұйым мен оған қатысушы мемлекеттердің тиіс​ті органдары арасында жоғары деңгейде сенім орнықты. Соның нәтижесінде ұйымдасқан қылмыс​тық топтардың басшылары мен белсенді мүшелері туралы мәлі​мет​тер анықталды. ҰҚШҰ-ға мүше мем​лекеттердің үйлестірілген түр​дегі ж​ыл сайын жүзеге асыратын бұл шарасының тиімділігін ескеріп, соңғы жылдары операцияға Әзір​бай​жан, Ауғанстан, Германия, Ита​лия, Испания, Иран, Пәкстан, Қы​тай, Латвия, Польша, Румыния, АҚШ, Украина, сондай-ақ Интер​пол, ЕҚЫҰ-ның полициялық ын​ты​мақтастық жөніндегі стра​те​гия​лық бөлімі және Терроризмді қар​жы​ландыруға қарсы іс-қимыл жө​ніндегі еуразиялық топ қатысып келеді.

“Канал” есірткіге қарсы халықаралық опе​рациясы жүйелі түрде өткізіледі. Онда негізгі күш Еуразия ай​мағ​ындағы мемлекеттер мен Еуро​па Одағы елдері аумағында кон​тра​бандалық есірткі құралдары​ның, психотроптық заттардың және олар​дың прекурсорларының канал​дарын жауып, Ауғанстан ма​ңай​ында есірткіге қарсы және қар​жы​лық “қауіпсіздік белдеуін” құруға жұмылдырылады. Сонымен қатар, операция барысында прекур​сор​лардың Орталық Азия елдері мен Ауғанстанға заңсыз жеткізілуінің алдын алу жайы да назарда ұстал​ды. Операцияның бұл кезеңдеріне байқаушы ретінде, сондай-ақ Бол​гарияның, Түркия​ның және Венесуэланың құқық қорғау орган​дарының өкілдері де қосылды.

Операцияға қатысушылардың бірлескен іс-қимылының нәтижесі аса қомақты болды. Заңсыз айна​лымнан 115 тоннадан астам есірткі құралдары мен психотроптық зат​тар алынды. Оның 3,9 тоннасы – героин, 18,5 тоннасы – гашиш, 3,5 тоннасы – синтетикалық есірт​кі​лер, ал 2 тоннасы – кокаин. Опе​ра​ция кезінде Иран мен Венесуэла елдері аса ірі көлемде есірткі зат​тары тәркіленгенін мәлімдеді. Бір​лескен шара барысында, сондай-ақ заңсыз есірткі айналымына бай​ла​нысты 20 мыңнан астам қылмыс анықталған. Міне, бұл опера​ция​ның аса ауқымдылығын және кең көлемде жүзеге асырылғандығын көрсетеді.

ҰҚШҰ соңғы жылдары Ұйым ая​сын​да заңсыз көші-қон және адам саудасына қарсы күрес жұмыс​та​рын да белсенді жүргізіп келеді. Бұған 2007 жылы ҰҚШҰ-ға қаты​су​шы мемлекеттердің құзіретті ор​гандары жетекшілерінің үйлестіру кеңесінде құрылған “Нелегал” шартты белгісіндегі заңсыз көші-қонға қарсы іс-қимыл арнайы опе​ра​цияларының қосқан үлесі зор. Сондай-ақ ҰҚШҰ-ның Пар​ла​менттік Ассамблеясы да заңсыз көші-қонға және адам саудасына қарсы күрес саласындағы заңнама​лар​ды бір ізге түсіруде белсенді жұ​мыс істеуде.

Ұйым қазіргі жағдайда ақпа​рат​тық қауіпсіздік проблемаларын шешуге баса назар аудару аса қажет деп есептейді. Өйткені, ақпараттық технологияны дамыту қазіргі за​манғы өркениетті қоғам құруға ықпал етумен қатар, қауіпсіздікті ны​ғайтуға да барынша оң әсерін тигізеді. Өкінішке қарай, оның қауіп​сіздікке қарсы жаңа қауіп-қатерлердің құрылуына оңтайлы орта қалыптастыратыны да жасы​рын емес. Осыған байланысты Ұйым аясында ақпараттық қауіп-қа​терлерге қарсы бірлескен іс-қимыл мәселелерін шешу қажет. Ол үшін ҰҚШҰ-ға қатысушы мем​лекеттер ақпараттық кеңістікті және ақпараттық ресурстарды қор​ғау салалары бойынша ынтымақ​та​сып, бір-біріне көмек көрсетулері тиіс.

2008 жылдың қыркүйегінде алғаш рет “ПРОКСИ” атты шарт​ты белгімен ақпараттық қылмыс​тарға қарсы бірлескен іс-қимыл операциясы өткізіліп, оған Ұйым​ға мүше барлық елдердің қауіп​сіздік және ішкі істер орган​да​рының бө​лім​шелері қатысқан бо​латын. Құ​зырлы органдар ма​ман​дарының пікірінше, “ПРОКСИ” операциясы елдердің ұлттық ақпа​раттық кеңіс​тігінде қауіпсіздікті нығайтуға айтарлықтай ықпал еткен.

Ұжымдық қауіпсіздік жүйесін нығайтуда ҰҚШҰ-ның 2009 жыл​дың басында Ұйымның Жедел әрекет ету ұжымдық күшін құруды бас​тауға мүмкіндік беретін шешімі маңызды қадам болып табылады. Ал ұжымдық күштің басты мақсаты – қарулы шабуылды болдырмау, халықаралық лаңкестікпен күрес ша​раларына қатысу, заңсыз есірткі және қару-жарақ айналымына қар​сы күрес, сондай-ақ төтенше жағ​дай​лар салдарын жоюға қатысып, гуманитарлық көмектер көрсету. Осыған байланысты өткен жылдың күзінде Жедел әрекет ету ұжымдық күштің алғашқы жаттығуы өтіп, оған тартылған күш құрылымдары алға қойылған міндеттерді ойда​ғыдай орындап шықты.

Үшінші мыңжылдықтың соңғы жылдары ҰҚШҰ мен ЕҚЫҰ ара​сын​да үйлесімді және іскерлік қаты​настың орнағанын көрсетіп отыр. Мысалы, аталған екі ұйым бір​лесе отырып, лаңкестікке және есірткіге қарсы күрес акцияларын ойдағыдай жүзеге асырды. Ал ҰҚШҰ ЕҚЫҰ-мен қауіпсіздік са​ласындағы кең ауқымды проб​ле​малар бойынша ынтымақтастықты дамытуды қалайды. Бұл жерде ауған​дық бағытқа ерекше назар ауда​ру қажет деп есептейді. Осы проблеманы 2009 жылдың науры​зында ҰҚШҰ Тұрақты кеңесінің отырысындағы сөйлеген сөзінде ЕҚЫҰ-ның Бас хатшысы М.П. де Бришамбо да көтерген болатын.

Еуразиядағы қауіпсіздікті қам​та​масыз етуде ЕҚЫҰ, ТМД, НАТО, Еуропа одағы және ҰҚШҰ секілді өңірлік ұйымдардың орны бөлек. Өкінішке қарай, бұл ұйым​дардың халықаралық қауіпсіздікті кең ауқымда қарастырып, бірлес​кен түрде ортақ іс-қимыл таны​ту​ла​ры жетіспей келеді. Дәлірек айт​қанда, әр ұйым өз аумағындағы қауіп-қатерлермен өздері күрес жүргізіп жатыр. Біздің пікірімізше, Ресей Президенті Дмитрий Мед​ведев​тің Еуропадағы қауіпсіздік ту​ралы бірлескен шарт дайындау және оны жүзеге асыру жөніндегі бас​тамасы өте орынды. Бұл баста​маға ҰҚШҰ-ға қатысушы жеті мемлекеттің барлығы бір ауыздан қолдау білдіруі сондықтан болса керек. Өйткені, әлемдік қоғам​дас​тықты алаңдатып отырған жаңа қауіп-қатерлермен ортақ мәмілеге келіп, бірлесе күрескен қашанда жемісті болмақ.
Жауынгерлік және жұмылдыру әзір​лігінің тиісті деңгейін ұстап тұру, Қарулы Күштердің ұрысқа қабілеттігін қамтама​сыз ету, жаңа Әскери доктрина негізінде Қарулы Күштерді әскери-техникалық модернизациялау жөніндегі шараларды кезең-кезеңмен іс жүзіне асыру, әскери кадрларды даярлау жүйесін жалпы ұлттық білім беру жүйесіне сай келтіру — басым міндеттердің бірсыпырасы ғана. Бұдан басқа, әскери тәртіп пен құқық тәртібі мәселелері, жеке құрамның өмірі мен денсаулығын сақтау, сыбайлас жемқор​лыққа жол бермеу сияқты міндеттер де назардан тыс қалмау керек.

2016 жылы Елбасының Қарулы Күштерді құру туралы Жарлыққа қол қойғанына 24 жыл толады. Бүгінгі таңда біз армияны модерни​зациялаудың жаңа кезеңінің алдында тұрмыз. Білім-білігі жоғары кәсіпқойлар мен қазіргі заманғы қару-жарақ жүйесі Қарулы Күштер жаңа моделінің негізіне айналуға тиіс. Бір сөзбен айтқанда, Жоғарғы Бас қолбасшының басшылық етуімен қуаты мен ұтқырлығы жоғары, халықаралық талаптарға жауап беретін кәсіби Қарулы Күштер құру жөнінде іс-шаралар жүзеге асырылуда.

Енді Ұжымдық қауіпсіздік шарты ұйымы аясындағы Қазақстанның әскери ынтымақтастығына тоқталсақ. Қазақстан өңірде және әлемде тұрақтылық пен қауіпсіздікті қамтамасыз етуге, жаңа қауіп-қатерлерге қарсы тұруға белсенді түрде күш-жігер жұмсап келе жатқандығын атап өткен жөн. Әскери қауіпсіздікті қамтамасыз ету бірінші кезекте халықаралық құқық нормаларын, басқа мемлекеттердің егемендігін, мемлекеттік шекараларының бұзылмауын, аумақтық тұтастығын сақтауға және олардың ішкі істеріне араласпауға негізделген.

Қысқа мерзім ішінде Қарулы Күштерді басқару жүйесі құрылды. Бұл оңай болған жоқ. Қазақстан КСРО-дан мұра болып қалған ядролық арсеналға деген құқығынан өз еркі​мен бас тартып, Ядролық қаруды таратпау ту​ра​лы шартқа қосылды. Осы кезеңде Президент бастамасымен республика басшылығы басқа да ерекше, бірақ уақыт талабына сай шешімдер қабылдауға тиіс болды. Аймақта ұжымдық қауіпсіздік жүйесін құру жөніндегі жұмыстардың аясында Қазақстан ТМД-ға қатысушы мемлекеттердің Ұжымдық қауіпсіздік туралы шартына қосылды. 

Бірақ, өмірдің бір орында тұрмайтыны белгілі. 2001 жылғы 11 қыркүйекте Америка Құрама Штаттарында болған қайғылы оқи​ғалардан және одан кейін жалғасқан анти​террорлық акциялардан соң әлемдегі және соның ішінде Қазақстанның айналасындағы да геосаяси ахуал түбегейлі өзгерді. Өңірдегі жағдайды тұрақсыздандыратын және ұлттық қауіпсіздікке қатер төндіретін жаңа факторлар пайда болды.

ХХІ ғасыр әлем халықтарына күткен жылылық пен тыныштық ала келген жоқ, планетаның жекелеген аймақтарында әлі де шиеленіс сақталып отыр. Мәселен, Парсы шығанағы аймағындағы соғыс уақыт ағымынан қалыс қалмау қажеттігін, күшейтіп келе жатқан әскери факторлардың рөлін тағы да еске салады. Сондықтан, Қазақстан елде және аймақта тұрақтылық пен қауіпсіздікті  қамтамасыз етуге, жаңа қоқан-лоққыларға халықаралық құқық негізінде қарсы қимыл көрсетуге, әскерту сипатындағы мәселелерді шешуге мүмкіндік беретін жағдай жасауды үнемі қолдап келеді.

Ел Президенті Екінші Еуразиялық медиа-форумда сөйлеген сөзінде Ауғанстандағы лаңкестікке қарсы халықаралық коалициялық сөзсіз табысы, Ирактағы режімнің ауыстырылуы Орталық Азия мен Таяу Шығыста ғана емес, соңымен бірге жаһандық деңгейде шиеленісті төмендетуге жәрдемдесуі тиіс деп атап өтті. Біздіңше, зерттеулер көрсетіп отырғандай, қазіргі жағдайларда бір де бір ел жеке-дара табысты түрде дамып, бір мезгілде қауіпсіздік қатерлеріне қарсы тұра алмайды. Осы себептен ұжымдық қауіпсіздіктің тиімді тетіктерін құру туралы мәселе Орталық Азияда ең өзекті мәселелердің бірі болып табылады. Әскери саясаттың тиімді шараларын жасау мен жүзеге асыру аймақтағы қауіпсіздікті  нығайтудың  және еліміздің ұлттық қауіпсіздігін қамтамасыз етудің маңызды факторларының бірі болып табылады.

Мемлекет шекарасына тікелей жақын жерлердегі әскери қақтығыстар ошағы, ел аумағына экстремистер мен халықаралық лаңкесшілердің қарулы құрылымдарының ену ммүкіндігінің жоғары ықтималдығы, аймақта жаңа ядролық мемлекеттердің пайда болуы – осының барлығы біздің мемлекетіміздің әскери саясаты мен әскери ұйымдарының өзгеріп жатқан болмысқа бейімделу қажеттігін айқындайды.

Елбасы Қазақстан халқына Жолдауында «Біздің қазіргі заманғы қауіп-қатерлерге қарсы тұру үшін ҰҚШҰ және ШЫҰ шеңберінде бірлескен оқу-жаттығулардың, сондай-ақ НАТО-мен бірлесе антитеррорлық бастамалар мен операциялардың өткізілуіне қатыса отырып, Орталық Азия аймағы мемлекеттерінің ынтымақтастығын нығайтуымыз қажет», деп діни экстримизмге қарсы тұруға және халықаралық терроризммен және есірткі саудасымен күресуге бағытталған саяси бағдарларды нақты айқындап берді. Осыған байланысты, төл Қарулы Күштерімізді жаңғырту мүддесінде мемлекеттің ішкі саясаты тұрғысынан ұйымдастырылған халықаралық әскери ынтымақтастық Қорғаныс министрлігі қызметінің негізгі қыры болып табылады.

Жетекші мемлекеттер – Ресеймен, Қытаймен, АҚШ-пен, сондай-ақ Ұжымдық қауіпсіздік туралы шарт ұйымы ауқымында және НАТО бағдарламалары шеңберінде екі жақты әскери ынтымақтастық  табысты дамуда.

Әлемдік тәжірибе көрсеткендей, бірде бір мемлекет жеке дара дамуы және қауіпсіздік қауіптеріне жеке тойтарыс беру мүмкін емес. Сондықтан да, Орталық Азияда ұжымдық қауіпсіздік ұйымын құру мәселесі өзекті мәселелелердің бірі болды. Қазақстан Орта-Азиялық Одақтың  ұжымдық қауіпсіздік Келісімін жасаудағы бастаушылардың бірі болды. 1995 жылдан бастап мұсылман әлемімен республика қатынастарын нығайтатын ислам конференция ұйымымымен қарым-қатынас жасауда.


Біздің одақтастарымызбен тығыз өзара іс-қимыл Ұжымдық қауіпсіздік шарты ұйымы желісі бойынша дамуда. Ұйым шеңберінде әскери басқару органы – Біріккен штаб құрылды, оның құрамында біздің генералдар мен офицерлер қызмет атқарып жатыр. ҰҚШҰ-ның маңызды құрамдас бөлігі оған қатысушы мемлекеттердің әскери-техникалық ынтымақтастығы болып табылады. Қару-жарақ пен әскери техниканы жеткізіп берудің жеңілдік режимі мен әскери қызметшілерді әскери оқу орындарында жеңілдікпен оқыту қағидаты 2003 жылы нақты түрде бекітілді. Жыл сайын ҰҚШҰ шеңберінде бірлескен командалық-штабтық оқу-жаттығулар өткізіліп келеді. Қазіргі таңда ҰҚШҰ-ның жұмысы осы бағыттарда жемісті дамып келе жатыр. Ортақ міндеттерді шешу мақсатында біз Ұжымдық қауіпсіздік туралы шарт аясындағы одақтастарымызбен және бірінші кезекте Ресей Федерациясымен өзара тығыз іс-қимыл жасай бастадық.

Екі жақты ынтымақтастыққа келсек, ең әуелі Ресей Федерациясымен ынтымақтастық біздің әскери және әскери-техникалық саладағы басым бағытты айғақтайды. Қазақ​станның Ресеймен тамыры терең тарихи достық, тату көршілік қарым-қатынасы бар​ша​ға белгілі. 2002 жылғы 2 наурызда Алматы​дағы Қазақстан мен Ресей Президенттерінің арасындағы кездесуде Қазақстанға Ресейдің өз Қарулы Күштеріне қолданылатын баға бойынша қару-жарақ пен әскери техниканы жеткізу, сондай-ақ, қазақстандық әскери кадрларды Ресейде даярлауға жеңілдік беру туралы өте маңызды уағдаластыққа қол жеткізілді. Қазір Ресейде жеңілдік негізінде біздің 900 әскери қызметшіміз даярлықтан өтуде. Ортақ шекара аудандағы сенім шаралары мен қауіпсіздікті қамтамасыз ету және әскери техникалық сала ынтымақтастықтың негізі бағыттары күйінде қалып отыр. 

Жалпы алғанда, Әскери ынтымақтастық туралы шарт шеңберінде Ресей Федерациясымен бірлескен қауіпсіздікті қамтамасыз ету мәселелерінің кең ауқымын қамтыған 50-ден астам әртүрлі екі жақты құжаттарға қол қойылды.

Екі елдің қорғаныс ведомстволары арасындағы қарым-қатынастың жоғары деңгейін екі жақты әскери ынтымақтастық шеңберіндегі, Тәуелсіз мемлекет​тер достас​тығы, Ұжымдық қауіпсіздік шарты ұйымы мен Шанхай ынтымақтастық ұйымының пішініндегі нақты нәтижелер дәлелдейді. 

Кең байтақ геосаяси кеңістікте өзара сенім, серіктестік және тұрақтылық негізін қалаған Шанхай ынтымақтастық ұйымының шеңберінде қабылданған шаралар да маңызға ие.

Шанхай ынтымақтастық ұйымының мүшесі болып табылатын Қытай Халық Республикасымен де екі жақты әскери ынты​мақтастық тұрақты дамуда. Атап өтсек, соңғы кезде Қытай тарабы ҚР Қарулы Күштеріне 37 миллион юань сомасында материалдық-техникалық көмек көрсетті. Ортақ шекара ауландарында сенім мен қауіпсіздік шараларын қамтамасыз ету және әскери-техникалық сала ынтымақтастықтың негізгі бағыттары болып табылады. Мемлекет басшысы Н.Ә. Назарбаевтың ҚХР-на сапар барысында аса маңызды екі жақты құжаттарға қол қойылғаны белгілі. Солардың қатарында – Қазақстан Республикасы мен Қытай Халық Республикасының арасындағы Тату көршілік, достық және ынтымақтастық туралы шарт, сондай-ақ терроризммен, сепаратизммен және эксремизммен күрестегі ынтымақтастық туралы келісім және т.б. бар. Бүгінгі күнде ҚХР-дың жетекші әскери оқу орындарында біздің бірқатар әскери қызметшілеріміз білім алуда, оның 30-ы оқуларын аяқтады. Сонымен қатар ҚХР-дан ауыр трал-транспортерлер мен ұйымдастыру техникасының бір тобы жеткізілді.


Еуро-Антлантикалық әріптестік кеңесінің және «Бейбітшілік жолындағы әріптестік» бағдарламасының шеңберіндегі Қазақсатнның НАТО-мен ынтымақтастығы «Қазақстан-2030» Сратегиялық бағдарламасында белгіленген республиканың  ұлттық қауіпсіздігін қамтамасыз етудің нақты міндеттерін шешуге бағытталған. Мысалы, Қазақстан өткен жылы НАТО-ның «Жоспарлау және шолу процесі» (ПАРП) бағдарламасына қосылды. Осылайша, аталған бағдарламаға Орталық Азиядан бірінші қатысушы мемлекет болды.


1996 жылдан бастап Қазақстанның Қарулы Күштері НАТО-ның «Бейбітшілік жолындағы әріпетстік» бағдарламасын іске асыру тәртібінде жүзеге асырылатын іс-шараларға белсенді қатысып келеді.


Қазақстан Республикасының  Үкіметімен 2002 жылдың 20 мамарда бекітілген «Қазақстан Республикасының 2002-2005 жылдарға арналған ұлттық қауіпсіздік Стратегия жоспарын» жүзеге асырудың негізігі аспектілердің бірі ПИМ/СЕАП шеңберіндегі НАТОмен әскери-саяси әріптестікті жүзеге асыру болып табылады.

НАТО-Қазақстан қатынастары 1992 жылы Қазақстанның Солтүстікатлантикалық ынтымақтастық кеңесіне (1995 жылы Еуроатлантикалық серіктестік кеңесі болып өзгертілді) кіруімен басталды. Ынтымақтастық аясы кеңіп, 1995 жылы Қазақстан «Бейбітшілік үшін әріптестік» бағдарламасына қосылды. 2002 жылы Қазақстан Жоспарлау және сараптау үрдісіне (ПАРП) араласып, әскери және қорғаныс саласындағы ынтымақтастықты кеңітті. 2005 жылы Қазақстанның алғашқы Серіктестік әрекеттерінің жеке жоспары (ИПАП) жасалғаннан кейін, ішкі реформалық үрдістерге баса назар аударылды.

 Бүгінгі таңда НАТО-ның Қазақстанмен қатынастары диалог Еуроатлантикалық әріптестік кеңесі (ЕСК) аясында жүргізіледі. НАТО бас хатшысының Кавказ бен Орталық Азиядағы арнайы өкілі елші Роберт Ф. Симмонс Қазақстанға жүйелі сапарлар барысында мемлекет басшылығымен жоғары деңгейде сяси диолог жүргізеді. Сонай-ақ, НАТО-ның Орталық Азиядағы байланыс және өзара әрекеттестік бойынша қызметкері де Астанаға тұрақты түрде сапар шегіп, үкіметпен ынтымақтастық мәселелерін қарастырып тұрады. НАТО мен Қазақстан Серіктестік әрекеттерінің жекек жоспары (ИПАП) арқылы бірқатар салаларда практикалық ынтымақтастық дамытады. Екіжылдық мерзімге бекітілген ИПАП құжатында Қазақстан реформаларының жоспарларын және мерзімдік кестелерін ұсынады. Ағымдағы ИПАП 2006-2008 жылдар аралығын қамтиды. Саяси, әскери және қауіпсіздік  саласындағы реформлар негізгі бағыттар болып табылады. НАТО белгілі мәселелер бойынша кеңес беру және нақты ықпалдастық көрсету арқылы Қазақстанға аталмыш реформаларды іске асыруына қолдау жасауға келіседі. Демократия, адам құқықтары және құқықтық мемлекет дамуына, сондай-ақ, тұрақты әлеуметтік және экономикалық дамуға ықпалдасу мақсатында Қазақстан үшін бүгінгі таңдағы басымдықтар қатарына мемлекеттік және жекеменшік сектордың түрлендірілуі жатқызылады.

Сонымен қатар, Қазақстан НАТО-мен басқа  серіктес мемлекеттермен «Бейбітішілік үшін әріптестік» бағдарламасы және Еуроатлантикалық серіктестік кеңесі аясында өзге бағыттардың кең ауқымы бойынша ынтымақтастық жүргізеді. Қазақстан Бейбітішілік үшін әріптестік бағдарламасын қатысуын ИПАП бағдарламасында  көрсетілген мақсаттарға қол жеткізуге көмектесетін шараларды таңдай отырып, жылсайынғы Серіктестік жеке бағдарламасы арқылы анықтайды.

Қауіпсіздік саласындағы ынтымақтастық. Қазақстан әуе-десант күштерінен НАТО басшылғымен және БҰҰ Қауіпсіздік кеңесі мандатына сәйкес бейбітшілікті қмтамасыз ету бойынша операциялық жүргізу үшін жазыла алатын бітімгерлік батальонын бөлді. Бітімгерлік батальонының бөлімшелері НАТО мемлекеттерімен бірге бірқатар  әскери оқуларға қатысты. ПАРП аясында маңызды жобалардың бірі  - Қазақстанға батальон құрамын кезектілік арқылы қамтамасыз ету мүмкіндігін беру арқылы аталмыш күштердің құрамын бригадаға (ҚАЗБРИГ) дейін кеңейту. Қазақстан мен НАТО Ауғанстандағы ИСАФ күштері үшін тасымалдау туралы келісім төңірегінде  жұмыс жасауда. 

Қазақстан өз территориясында оқу дайыдығы мен Бейбітішілік үшін әріптестік жаттығуларын ұйымдастыру, сондай-ақ, басқа мемлкеттерде өткіізілетін осы сияқты шараларға қатысу арқылы белсенді роль атқарады. НАТО-ға мүше мемлекеттермен келісім бойынша, Қазақстан Бейбітішілік үшін әріптестік бағдарламасы аясында аймақтық оқу орталығын құру бойынша жұмыс жүргізуде, әскери дайындық әдістемесі және шетел тілдері саласында НАТО мемлекеттерімен және аймақтық серіктестермен өзара әрекеттестік жасауда. Қазақстан Терроризмге қарсы күрес бойынша серіктестік әрекеттерінің жоспарына (РАР-Т) қатыса отырып, осы күреске өз үлесін қосады. Бұл – НАТО-мен барланған және сарапталған әзірлеулерді ортақ пайдалануды, терроризмге қарсы қызметке қажет ұлттық әлеутті арттыруды және шекраны бекітуді білдіреді. 2006 және 2007 жылдары  Қазақстан өз территориясында терроризмге қарсы ірі “Steppe Eagle” («Дала қыраны») жаттығуларын өткізді. Бұл жатттығулар ҚАЗБРИГ және Солтүстікатлантикалық одық күштерінің жеделдік сәйкестігін арттыруға ықпалын тигізді. Жаттығулар нәтижесінде бөлімшелер ықтимал жазылу үшін НАТО сертификаттануынан өтті. 

Қорғаныс және қауіпсіздік саласындағы реформа. НАТО Қазақстанда жүріп жатқан және ИПАП құжатында баяндалған демократиялық және институционалдық реформалар үрдісін іске асыруға көмектеседі. Нақты атағанда, қорғаныс және қауіпсіздік секторы реформасында НАТО мен жекелген мүше мемлекеттердің Қазақстан пайдалана алатын айтарлықтай тәжірибесі бар. Қазақстан НАТО-ға мүше мемлекеттермен кеңесе отырып, қорғаныс және қауіпсіздік секторының реформасы үшін тұжырымдық ая әзірлеуді және Қорғаныс министрлігінде реформалардың негізгі жобаларын жүргізуді жалғастыруда. Қазақстанның Қорғаныс институттарын құру бойынша серіктестік әрекеттерінің жоспарына (PAP-DIB) қол қоюы осы талпыныстарды нағайтты. Бағдарлама тиімді сот қадағалауы мен қорғаныс және қауіпсіздік саласындағы әр түрлі органдарға арналған сәйкес басқару механизмдерін құруға көмектеседі. Қазақстанның 2002 жылдан бері БүӘ жоспарлау және сараптау үрдісіне (ПАРП) қатысуы оның қарулы күштерінің НАТО-мен әркеттесу қабілетін дамытуға көмектесті. Қазақстан өзінің қарулы күштері мен НАТО қарулы күштерінің бөлімшелері жеделдік бойынша сай болуы көздейді. Қазіргі таңда аэромобильді  күштер мен әскери-теңіз күштеріне баса назар аударылады. Солтүстікатлантикалық одаққа мүше мемлекеттермен бірге жұмыс істейтін бітімгерлік батальонын ары қарай дамыту бойынша бірлескен жұмыстар жүргізілуде. Одақтастар мен Қазақстан Каспий теңізіндегі қазақстандық әскери-тнңіз күштерін дамытуға бағытталған ірі жоба бойынша ынтымақтасуда. Әскери-теңіз күштерінінің жалпы стратегиялық құжаттарын әзірлеу жалғасып жатыр, сонымен қатар, Қазақстан әскери-теңіз күштерінің әскери қызметкерлері НАТО стандарттары мен тактикасына сәйкес толық оқу жаттығуларын өту үшін қажетті шаралар іске асырылуда.

АҚШ-пен ынтымақтастық әскери-саяси өзара іс-қимыл, қатерді бірлесіп азайту, таратпау шеңберіндегі, терроризммен күрестегі ынтымақтастық, шекара қауіпсіздігі, төтенше және азаматтық жоспарлау және т.б. сияқты маңызды қырларын қамтиды.

Біздің еліміздің аумағында өткізіліп жүрген «Ортазбат», «Жәрдем», «Баланс-каяк», «Баланс-Барс» оқу-жаттығулары барысында қазақстандық армияның солдаттары мен офицерлері өз шеберліктерін шыңдады және әлемнің жетекші елдердің әскери қызметшілерімен қоян-қолтық әрекет ете отырып жаңа тәжірибе жинақтады. Қазақстанның АҚШ-пен аталған саладағы қарым-қатынасы 2003 жылы қол қойылған Әскери ынтымақтастықтың бесжылдық жоспары негізінде қарқынды дамып келеді. 

2003 жылдан бастап, біздің әскери кадрларды Вест-Пойнт (армия), Колорадо (ӘӘК) академияларында, американдық Қарулы Күштер үшін басшылық құрамды даярлайтын АҚШ ұлттық қорғаныс университетінде даярлауды ұлғайту туралы уағдаластыққа қол жеткізілді.


Бұдан басқа, қазақстандық әскери қызметшілерді ІМЕТ бағдарламасы бойынша АҚШ-тың түрлі курстарында даярлау табысты жүзеге асырылып жатыр. Қазақстан Республикасы Қарулы Күштерінің офицерлерін кәсіби даярлаудың, «Әскери білім және оқыту», «Шетелдік әскери қаржыландыру» бағдарламаларының  желісі бойынша жұмыстардың белсенділігін арттырудың жоғары деңгейі атап өтілді.

Қазақстандық-американдық әскери ынтымақтастық бүгінгі күні нақты әрі өзара тиімді сипатқа ие және Бес жылдық жоспар негізінде жүзеге асырылып келеді. Оның шеңберінде әскери-техниклық бағдарламалардың кең ауқымы, әскери кадрларды даярлау, бітімгершілік саласындағы ынтымақтастық, сондай-ақ бірлескен, соның ішінді антитеррорлық бағыттағы оқу-жаттығулар өткізу іске асырылуда.

Әскери-техникалық ынтымақтастыққа келетін болсақ, оның шеңберінде Америкада шығарылатын жаңа әскери техниканы жеткізу жөніндегі жоба табысты жүзеге асуда. Түрлі үлгідегі «Хаммер» автомобильдерін көп мөлшерде жеткізу аяқталып келеді. АҚШ Конгресі Қазақстанға Хьюи-2 тікұшақтары партиясын жеткізуді мақұлдады. Жоспарда сондай-ақ С-130 әскери-көлік ұшақтарын жеткізу көзделген. Бұдан бөлек 200-ден астам әскери қызметшілеріміз Американың таңдаулы әскери оқу орындарында білім алуда. Біздің Әскери-теңіз күштеріміз үшін су ығыстыру мөлшері 1000 тонна болатын кеме жеткізу туралы уағдаластыққа қол жеткізілді. Америкалық тарап Каспий аймағының инфрақұрылымын дамытуға белсенді түрде қолдау көрсетіп келеді.

Түркиямен қарым-қатынастарымыз да жақсы дамып келеді. Бұл елмен ынмытақтастық шеңберінде 1998 жылдан бастап ҚР Қарулы Күштеріне шамамен 4 млн. АҚШ доллары сомасында материалдық-техникалық көмек көрсетілді.

Қорғаныс министрлігі ҰҚШҰ, ШЫҰ. НАТО ұйымдарының шеңберінде сыртқы саяси ықпалдастыққа белсенді қатысушы болып табылады. Сонымен қатар Ұлыбритания, Германия, Франция, Нидерланды, Оңтүстік Корея және т.б. елдермен әскери ынтымақ​тас​тық дәйекті түрде дамып келеді. Бұл бағыттағы жұмыс одан әрі де жалғаса бермек. Маңызды бағыттардың бірі әскерлердің жедел және жауынгерлік даярлығы екеніне күмән жоқ. Бұл жұмыс Қарулы Күштерді даярлық жоспарына сәйкес толық көлемде жүргізілуде. Халықаралық оқу-жаттығулар ішінен «Іле», «Шеп», «Дала қыраны» ерекше атап өту керек. «Іле» кең ауқымды оқу-жаттығуларын барлық әскер түрлері мен тектері, басқа да қуатты құрылымдар тартылды. Оқу-жаттығу мемлекет қауіпсіздігінің қазіргі заманғы жүйесін құруға бағытталған шаралар кешенінің құрамдас бөлігіне айналды. Сондай-ақ, армиямыз бен қуатты құрылымдардың жауынгерлік мүмкіндіктерінің өскенін, олардың әсерлі іс-қимыл жасауға әзірлігін көрсетті.

Аталған оқу-жаттығудың қорытынды кезеңіне Елбасы – Қарулы Күштердің Жоғарғы Бас қолбасшысы Н.Ә. Назарбаев қатысып, офицерлер мен жауынгерлердің жоғары  жауынгерлік әзірлігін атап өтті.

Маңғыстау облысында өткен «Шеп» оқу-жаттығуына Қазақстан, Қырғызстан, Ресей және Тәжікстан Қарулы Күштерінің Орталық Азия аймағы Жедел өрістету ұжымдық күштерінің құрамындағы бөлімшелері, сондай-ақ басқа да мемлекеттерден бақылаушылар қатысты. Қазақстан тарабынан Әуе қорғанысы күштерінің авиациясы, Аэроұтқыр әскерлердің, Ракета әскерлері және артиллерияның, инженерлік және химиялық әскерлердің, техникалық және тылдық қамтамасыз ету бөлімшелері, сондай-ақ аумақтық қорғаныс құрылымдары қатысты.

Оқу-жаттығу тұңғыш рет Әскери-теңіз күштеріміздің жауынгерлік кемелері қатысып, жақсы нәтиже көрсетті. Аталған оқу-жаттығу барысында ұжымдық қауіпсіздік күштері мен құралдарының бірлескен операциясын теңіз жағалауы бағытында дайындау және жүргізу пысықталды. Бұл ретте ҰҚШҰ Біріккен штабы жұмысының антитеррорлық сипаттағы бірлескен операцияларды өткізудегі үйлесімділігін артыруға айрықша көңіл бөлінді.

Қарулы Күштеріміз жеке құраманың кәсібилігі мен шеберлігіне ҰҚШҰ-ның Бас хатшысы, бақылаушылар жоғары баға берді. Біздің инженерлік-саперлік бөлімшелеріміздің Ресей, Қазақстан, Украина және Беларусь инженерлік бөлімшелерінің Муром қаласында 2005 жылдың шілде айында өткен жиынында бірінше орын алуы да көп жағдайдан да хабар берсе керек. Әскерлердің даярлық сапасын көп жағдайда инфрақұрылым айқындайды. Бұл бағытта қомақты шаруалар атқарылды. Әрине, біз жеткілікті қаржыландырусыз әскерді барынша дамыта алмаған болар едік. Бұл ел басшылғының Қарулы Күштерге жете көңіл бөліп отырғанының тағы бір дәлелі.

Тұжырымдай келе, Қазақстан Республикасының Қарулы Күштеріндегі жаңаруларды, соның ішінде халықаралық жаттығуларды өткізудің сапалық деңгейін шетелдік мемлекеттердің әскери элитасы заңды түрде мойындап отыр. Сонымен қатар, беделді шетелдік сарапшылардың пікірінше, Қазақстан қазір Қарулы Күштерді жетілдіру және кәсіби әскер құру жөнінен Орталық Азия өңірінде көш бастап келеді. 

Осының бәрі Қазақстан әскерінің халық​аралық деңгейдегі беделінің өскендігін, оның Жоғарғы Бас қолбасшысы Нұрсұлтан Назар​баевтың әскери құрылысты дамытуда дұрыс бағыт-бағдар ұстап отырғандығын көрсетеді. 

Қазақстан Республикасы өзінің халықаралық қауіпсіздікті және жалпыға ортақ бейбітшілікті қолдау, әскери жанжалдарды болдырмау мақсаттарына бейілділігін растайды. Игі әрі өміршең іс-шараларды жүзеге асыру үшін ең бастысы еліміз аман, жұртымыз тыныш болуы бірден-бір шарт екені даусыз. Өйткені берекесі қашқан елдің экономикасы құлдырап, саяси жүейнің іргесі шайқалатыны айдан анық.

Осыған байланысты, елдегі қауіпсіздік жүйесін туындаған қауіп-қатерлерді кешенді әрі белсенді түрде бетін қайтара алатындай етіп жаңадан құрастыру тәуелсіз Қазақстан алдында тұрған басты міндет.
Осы міндетті іске асыруда Мемлекет басшысы Н.Ә. Назарбаев бірнеше басым бағытты одан әрі дамытуға меңзеді. Ұлттық қауіпсіздік жүйесін нығайту мемлекет деңгейінде төмендегідей шараларды қамтуы керек.
Біріншісі: осы заманғы қауіп-қатерлер мен қыр көрсетулерге қарсы бара-бар ұлттық қауіпсіздік стратегиясын іске асыру. Осы бағыттың шеңберінде 2006 - 2010 жылдарға арналған Ұлттық қауіпсіздіктің жаңа стратегиясын әзірлеу жұмыстарының атқарылып жатқандығы турасында ерекше атап өтуге болады.
Өйткені, алмағайып дүниеде стратегиялық маңызы бар үдерістер мен үрдістер шапшаң өзгеру үстінде. Есесіне, туындайтын қауіп-қатерлер мен қыр көрсетулер үнемі өзгеріп, жаңа сипатқа ие бола бастайды. Осыған орай әрбір дербес мемлекеттің халықаралық және ішкі ахуалдың жедел өзгеруіне жоғары икемделгіш ұлттық қауіпсіздік жүйесін құруды көздейді. Сондықтан ұлттық қауіпсіздік жүйесінде мызғымас институттар мен тетіктер жоқтың қасы.
Сонымен, жаңа стратегияға сәйкес, ұлттық қауіпсіздік жүйесі бірсыпыра талаптарға сай болуы тиіс:

· жаңа туындайтын қауіп-қатерлер мен қыр көрсетулерді дер кезінде әрі нақты айқындап алуы шарт, ол үшін міндетті түрде сараптамалық-болжау қызметін күшейту қажет;

· дәстүрлі және жаңа қауіп-қатерлерге бара-бар механизмдер мен институттарды қалыптастыру қажет, ол үшін негізінен жүйенің икемделгіштік қасиетін арттыру керек;

· жаңа жүйенің алдында жаңа басымдықтар тұруы қажет, мәселен, негізгі екпінді әлеуметтік-экономикалық қауіпсіздік пен тұрақтылықты қамтамасыз ету мен ақпараттық-мәдени саладағы қыр көрсетулерге түсірген дұрыс деген ойдамыз.

Екіншісі: жаңа Әскери доктринаны әзірлеу мен оны жүзеге асыру. Әзірше кең әрі байтақ елімізге қарсы тікелей әскери күш қолдану қаупі жоқ, дегенмен, жоғарыда көрсетілгендей, ғаламдағы стратегиялық процестер қарқын алып қарама-қайшылықтарды үдету үстінде. Сонымен қатар, Қазақстанның халықаралық маңызы артып, әлемдік жүйедегі орны да өзгеріп жатқандығын да айта кеткен абзал.

Көне Рим ғұламасы Цицерон: «Бейбітшілігің баянды болсын десең, соғысқа дайын бол», - деген екен. Қазіргі күндегі осы бір қағиданың өзектілігі әлі де болса жоғалмағанын мойындау қажет. Әсіресе, осыншама ұлан-ғайыр жерді азғантай халықтың игеруі және жер асты байлықтарымыздың молынан шығуы болашақта теріс пиғылды елдердің қызығушылығын туғызуы әбден мүмкін. Осы орайда жаңа Әскери доктринада Қарулы Күштеріміздің әлеуетін одан әрі қуаттай түсетін бірнеше қағида орын алуы тиіс:

· қорғаныс мұқтаждықтарын өтеуге жұмсалатын қаржы көлемін үнемі ұлғайтып;

· қорғаныс мұқтаждықтарын өтеуге арналған әрі бәсекеге қабілетті қару-жарақ түрлерінің өнімдерін шығаратын өндіріс ошақтарын және ілеспе инфрақұрылымын қалыптастыратын құқықтық-экономикалық жағдайлар жасау мүмкіндіктерін ойластырған абзал. Өйткені, бұл сала, біріншіден, инновациялық өндірісті дамытса, екіншіден, халықаралық деңгейде, қару-жарақ саудасы қыруар табыстар әкелетін сала болып табылатынын ескерген дұрыс.

· қолданыстағы күштер мен құралдардың шұғыл қанат жаюын іске асыра алатын әскер жасақтау мәселесі де өткір тұр.

Үшіншісі: діни экстремизмге қарсы іс-қимылға және халықаралық лаңкестік пен есірткіге қарсы күреске бағытталған батыл саясат. Бұл проблемалар тек біздің елімізге ғана тән емес, олардың күллі әлемге жайлауы халықаралық дәрежедегі қауіпсіздікті қамтамасыз ету мәселесін қозғайды. Сондықтан бұл зұлымдықпен күресте халықаралық деңгейдегі ықпалдастық керек.

Біздің өңірде мүдделері шоғырланған негізгі қауіпсіздікті қамтамасыз ету халықаралық жүйелері арасынан – Шанхай Ынтымақтастық Ұйымы, Ұжымдық Қауіпсіздік Шарты Ұйымы, мен Еуропадағы Қауіпсіздік пен Ынтымақтастық Ұйымын айрықша атауға болады. Орталық Азия өңірінде тұрақтылық пен қауіпсіздікті сақтауға қосатын үлесі зор деп айтсақ қателеспейміз.
Сонымен бірге, аталған қауіпсіздік жүйелері арасынан соңғы кездері атқару функциялары жөнінен өзара бөлінісу үрдісінің орын алғандығын байқауға болады. Мәселен, Шанхай Ынтымақтастық Ұйымы өз әрекетінде, негізінен, халықаралық лаңкестікпен, діни экстремизммен және ұлттық сепаратизммен күресуге екпін түсіреді. Ал, Ұжымдық Қауіпсіздік Шарты Ұйымының құжаттарын қарасаңыз, мүше-елдердің басты ықпалдасу аясы - әскери-саяси ықпалдасу болып табылатынына көзіңіз жетеді. Соның ішінде, әскери-техникалық салаға жіті назар аударады.

Соңғы кездері Солтүстік Атлантика Одағымен байланыстарымыз нығайып келе жатыр. Бұл ұйым еліміздің ұлттық Қарулы Күштерін құруға және қазіргі заманға сәйкестендіруге жәрдемдесіп жатыр. Бірақ та НАТО-ның біздің өңірдегі негізгі мақсаты Ресей, Қытай, мұсылман араб елдері мен ЕуроОдақ секілді басқа алпауыттардың ықпалын тежеу арқылы өңірде геостратегиялық тепе-теңдікті сақтап тұру екенін ұмытпаған жөн.

Еуропадағы Қауіпсіздік пен Ынтымақтастық Ұйымы да Қазақстан мен Орталық Азияда саяси тұрақтылық орнап, қарқынды экономикалық дамуға нық қадам басуына мүдделес болып тұр. Оның себебі, есірткі індеті шарпыған «кәрі құрлықта» Ауғанстаннан заңсыз тасымалданып әкелінетін есірткі көлемі ұлғаю үстінде. Қисынға салсақ, Ауғанстаннан Еропаға жол тарту үшін міндетті түрде Орталық Азия аумағын кесіп өтуің керек. Сол себепті, еуропалықтар қаптаған есірткі лектерін тосқауыл қою үшін Қазақстанның және де қалған өңір елдерінің шекрасын бекемдеуге қол ұшын беріп жатыр.
Міне, осы халықаралық қауіпсіздік ұйымдары шеңберіндегі көптарапты әрі екіжақты қарым-қатынастарды одан әрі де дамыту керек. Өйткені, осы арқылы Қазақстанға және соған іргелес жатқан елдерге бұл ұйымдардың саяси, дипломатиялық, әскери және экономикалық әлеуетін тиімді пайдалануға мүмкіндік береді.

Төртіншісі: ұлттық қауіпсіздік пен қоғамдық тұрақтылыққа төнген қатер ретінде сыбайлас жемқорлыққа қарсы күрес жөніндегі жалпыұлттық кешенді бағдарламаны дәйекті түрде іске асыру. Бұл бағытта біршама істер атқарылып келе жатыр:

· мемлекеттік басқару жүйесін, соның ішінде мемлекеттік қызметті одан әрі де реформалау жалғасын табуда;

· ұлттық компаниялар мен мемлекеттік кәсіпорындардың қаржы ағымдарына бақылауды күшейту үшін әрі даму институттарының орталықтандырылған басқаруды жүзеге асыру үшін мемлекеттік активтерді басқару жөніндегі «Самұрық» ұлттық холдингі және «Қазына» тұрақты даму қоры құрылды;

· жеке меншік ірі компаниялардың қызметі мен қаржы ағымдарының ашықтығын қамтамасыз ететін заңдық тетіктер әзірленуде;

· капиталға рақымшылық жасау шарасы пысықталып жатыр, себебі, әлі де ашық айналымнан шығып қалған қаржы мен мүлік көлемі өте үлкен болып тұр.

Қорытындылай келе, ұлттық егемендігіміз бен аумағымыздың тұтастығын қорғау елдігімізге сын. Қазақстанның қол жеткізген игі-игі табыстары өз жалғасын тауып, келешек ұрпақтың мейлінше өркендеу мен бейбітшілік жағдайында тірлік жасауын қамтамасыз етуі қажет.
Тақырыпты пысықтау сұрақтары:

1. Қазақстанның әскери қауіпсіздігінің қазіргі жай-күйін талдаңыз
2. Еуразиядағы көпсалалы қауіпсіздікті қолдау үрдістерін баяндаңыз
3. Қазақстан Республикасы әскери доктринасының саяси құрауыштарының маңызын айқындаңыз
§ 8. Ақпараттық қауіпсіздік түсінігі, маңызы. Қазақстан Республикасының ақпараттық қауіпсіздігі
Ақпараттық қауіпсіздік сыртқы және ішкі болып жіктеледі: 

1. Ақпараттық қауіпсіздіктің сыртқы аспектісі мемлекеттің ішкі саяси тұрақтылығына, әлеуметтік және саяси процестерге, халықтың сана-сезіміне кері әсерін тигізетін бұрмаланған, жалған, агрессивтік және басқа да сыртқы ақпараттан сақтануды ұйымдастыру қажеттілігін білдіреді. Мемлекеттің ақпараттық қауіпсіздігін сақтау - қоғам мен мемлекеттің мүдделеріне сәйкес мемлекет өзінің ішкі ұлттық ақпараттық кеңістігін сыртқы қауіптен сақтауға құқылы дегенді білдіреді.

2. Ақпараттық қауіпсіздіктің ішкі аспектісі ақпараттық кеңістікті ұлттық қауіпсіздікке, мемлекеттің территориялық бүтіндігіне, егемендігіне, ел азаматтарының мүддесіне қайшы келетін ішкі ақпараттан қорғауды білдіреді
. Сонымен бірге басқа елдердің ақпараттық жүйелерімен бәсекеге қабілетті ұлттық ақпараттық жүйе қалыптастыру, ақпараттық арналарды сыртқы «шабуылдардан» сақтау шаралары да ішкі ақпараттық қауіпсіздік жүйесіне жатады.

Маңызды мәселелер бойынша шешім қабылдайтын мемлекеттік билік органдары толық, шынайы, уақытылы ақпаратпен қамтамасыз етілмесе, онда нақты, негізді шешімдер қабылдау қиынға түсетіні белгілі. Кезінде АҚШ Президенті Р.Никсон «жалған ақпаратқа, насихатқа жұмсалған 1 доллар қару-жарақ өндірісіне жұмсалатын 10 доллардан маңыздырақ» деп есептеген екен. Ақпаратты өңдеу индустриясы жаһандық деңгейге жетті. Қазіргі таңда адамзат қоғамында, сонымен қатар мәліметтерді өңдеу технологияларында болып жатқан күрделі өзгерістер ақпаратты қорғау мәселесінің мән-мағынасына әсер етіп отыр. Мысалға, шетелдік әдебиеттердің мәліметтеріне сәйкес, 70-жылдардың соңына қарай ақпаратты жинау, өңдеу, пайдалану саласындағы қызмет түрі АҚШ-тың ұлттық айналымдағы өнімінің 46%-на жетіп, ал жалпы еңбекақы сомасының 53%-н құраған.
Қазіргі уақытта Қазақстанның ақпараттық қауіпсіздігіне төнер қауіп-қатер деңгейі жоғары. Бұл, ең алдымен, Қазақстанның тұрақсыздығына қатері - дайын ақпараттық өнімннің импортына тәуелділігі. 20 ғасырдың аяғында ақпарат кеңістігін, ақпарат алмасуын ХХІ ғасырдағы ақпарат толқынымен, ақпараттың таралу деңгейімен салыстыруға келмейді. Оның көрінісін мынадан көруге болады: 1998 жылғы заңда «ақпараттық қауіпсіздік – мемлекеттік ақпараттық ресурстардың, сондай-ақ, ақпарат саласында жеке адамның құқықтары мен қоғам мүдделері қорғалуының жай-күйі» деп көрсетілсе, 2012 жылғы заңда «ақпараттық қауiпсiздiк – елдің орнықты дамуы және ақпараттық тәуелсіздігі қамтамасыз етілетін, ақпарат саласындағы нақты және ықтимал қауіп-қатерлерден Қазақстан Республикасы ақпараттық кеңістігінің, сондай-ақ адамның және азаматтың құқықтары мен мүдделерiнің, қоғам мен мемлекеттің қорғалуының жай-күйі» деп көрсетіледі, сонымен қоса ақпараттық инфрақұрылым – ақпаратты қалыптастыру, жасау, өзгерту, өңдеу, беру, пайдалану және сақтау техникалық құралдары мен жүйелерінің жиынтығы; ақпараттық кеңістік – жеке және қоғамдық санаға, ақпараттық инфрақұрылым мен ақпараттың өзіне де ықпал ететін, ақпаратты қалыптастыруға, жасауға, өзгертуге, өңдеуге, беруге, пайдалануға, сақтауға байланысты қызмет саласы деген негізгі ұғымдармен толықтырылған. 1998 жылғы заңда ақпараттық қауіпсіздік ұғымының 2 рет, 2012 жылы 5 рет қайталанғандығы қазіргі уақытта ақпараттық қауіпсіздік қауіп-қатерлері күшейе түскендігін көрсетеді. Атап айтсақ жағымсыз қоғамдық ой қалыптастыруға бағытталған дезинформация, мемлекеттік, қорғаныс, банктік, коммерциялық басқару салаларындағы қолданылатын байланыс каналдарының әлсіз техникалық қорғалғандығы, ақпараттық, телекоммуникациялық технологиялардың төменгі сапасы, ақпараттық ресурстардың санының артуы және жаңа технологиялық мүмкіндіктердің пайда болуы, БАҚ арқылы мәдени және идеологиялық экспансияның күшеюі сияқты мәселердің көрініс табуы ақпараттық қауіпсіздікті күшейте түсуді міндеттейді. Ақпараттық тәуелділіктің бағыныштылығы одан әрі артып келеді. Соған қарамастан отандық БАҚ-тан тарайтын ақпарат ресурстарының жеткіліксіздігі және ондағы таратылымның көп бөлігін ресейлік ақпарат екендігін байқай аламыз.

Мемлекеттіліктің қалыптасуы мен дамуында ақпараттық қауіпсіздіктің алар орны бөлек. ХХ ғасырдағы ғылыми-техникалық прогресстің қол жеткізген табыстары қоғамның ақпараттық саласында да түбегейлі өзгерістер туғызды. Жаппай компьютерлендіру, жаңарған ақпараттық технологиялардың енгізілуі мен дамуы білім беру, бизнес, өнеркәсіп, ғылыми зерттеу т.б. салалардың өркендеп дамуына ықпал етті. Бір сөзбен айтқанда, бүгінгі күні ақпарат адамзат өмірінің құрамдас бөлігіне айналып отыр.

Қоғам өмірінің бар саласына ақпараттың тигізер ықпалының артуы ақпараттық қауіпсіздікті ұлттық қауіпсіздіктің құрамдас бөлшегіне айналдырды. Әлемдік ауқымдағы ақпараттық кеңістіктің дамуы Қазақстан үшін өзінің ақпараттық ағымын кез-келген ақпараттық агрессиядан сенімді қорғау міндетін қоюда.

Ақпараттық қауіпсіздік - мемлекеттік ақпараттық ресурстардың, сондай-ақ ақпарат саласында жеке адамның құқықтары мен қоғам мүдделері қорғалуының жай күйін білдіреді. Яғни, мемлекет қоғамдық санаға, ішкі саяси, этникааралық және діни хал-ахуалға көлеңке туғызып, іріткі салатын бұрмаланған, жалған ақпараттардан; сананы тұмандандырып, дұрыс жолдан тайдыратын хабарлардан қорғануды, керісінше, нақты да дәл қанықты ақпаратты еркін алып және таратуға қабілеттілігі мен мүмкіндігін білдіреді.

Ақпараттық қауіпсіздік шеңберінде түрлі әдіс-тәсілдер мен құралдардың көмегімен мемлекеттің ақпараттық ресурстарына, ақпараттық қауіпсіздік нысандарына қатер төндіруші ішкі және сыртқы қауіптерден қорғану жүзеге асады. Сарапшылардың пікірінше, ақпараттық қауіпсіздікке төнетін сыртқы қауіп-қатерлерге:

· қандай да бір болмасын мемлекет тарапынан ішкі саяси жағдайларды ушықтыруды көздейтін бұрмаланған ақпараттың таратылуы;

· мемлекеттік маңызы бар ақпараттарды иемденуге тырысушылық;

· үшінші елдер тарапынан Қазақстан Республикасына қарсы жүргізілген радиоэлектронды күрес;

· рухани, мәдени және идеологиялық экспансияның өрістеуі мен жас ұрпақтың сыртқы ақпараттық құралдарға деген тәуелділігінің артуы;

· стихиялық апаттар.

 Ақпараттың ішкі қауіпсіздігінің қауіп-қатерлеріне:

· жағымсыз қоғамдық пікір мен парықсыз (неадекватный) саяси шешімдер қабылдатуға бағытталған мақсаттағы жалған ақпарат тарату (дезинформация);

· мемлекеттік құрылымдар, қорғаныс, банк, коммерциялық басқару салаларындағы байланыс арналарының (каналы) әлсіз техникалық қорғалуы;

· ақпараттық, телекоммуникациялық технологиялардың төменгі сапалылығы, мемлекеттік емес баспа, теле- және радиокомпаниялардың ақпарат алу мен таратуда рөлінің төмендеуі мен құқықтарының бұзылуы;

· компьютерлік қылмыстар
.
Дәл қазіргі таңда Қазақстанның ақпараттық қауіпсіздігіне төнуші қауіп-қатер күшті болып отыр. Батыстық арзан бұқаралық мәдениетінің экспансиясы Қазақстандағы өзекті мәселеге айналғалы қашан. Бейкүнә бейнетаспалар мен кітаптар, және басқа да ақпарат құралдары көмегімен қоғамды деградациялауда рухани азық болып табылатын қатыгездік, кісі өлтіру, қанішерлік, есірткі тарату мен қолдану, алдап-арбау, ұрлық-қарлық, зорлық-зомбылық, жезөкшелік, порноөнеркәсіп туындылары сияқты мың санды ақпараттар ағыны қоғамымызда лық толы. Оның “тәлім-тәрбиесімен” ауыр қылмыстар, тәртіп бұзушылықтар, әдепсіздіктер белең алып барады.
Сөз бостандығы демократиямен ажырамай бірге жүретін құндылық екені жалпы мойындалған факт. Бірақ, осы бір балдай тәтті «сөз бостандығы» деген ұғымды арамза пиғылда қолданушылар да көп екенін ұмытпағанымыз жөн. Кеңестік дәуірде ақпараттық вакуум туындап, шетелдік ақпарат көздерін шектеу, кеңестік ақпараттық кеңістіктің оқшаулануы орын алғаны мәлім. КСРО ыдыраған кезде «темір шымылдық» та айқара ашылды. Бұрынғы кеңестік адамдар өмірінде естіп-көрмеген ақпараттың сан атасына шырмалды. Сөз бостандығымен бірге еркіні бар, бұрын тиым салынғаны бар, «қосалқы ақпараттың» неше түрі қоса таралды. Қайсы бірін айтасыз, зорлық-зомбылық, жеңіл жүріс, анайылық, адастырушы діни ілімдер, пайдакүнемдік пен эгоизмді насихаттайтын ақпарат теңізі өзінің иірімімен тұңғиыққа тартты. Қапелімде, посткеңестік халық мұндай ақпарат теңізінде жүзуге даяр болмай шықты, ағысқа қарсы жүзуге дәрмен де, білім мен біліктілік те жетіспеді. Халық есін жинағанша, ақпарат ағынымен ыға жүзіп, батыстық құндылықтармен суарылған ашық теңізге шығып кетті. Өзіміздің өткен тарихымыз, дәстүріміз, тіліміз, діліміз бен дініміз ғаламдану мұхитында қалқыған шағын қайықтың кейпіне түсті.

Сөз бостандығын сақтау, адамның құқықтары мен бостандықтарын қорғау, демократиялық құндылықтарды тарату неоколониализмнің астыртын қаруларына айналғаны да жасырын емес. Империалистік елдер осындай желеулермен өздеріне «ыңғайсыз» елдердің ішкі істеріне қол сұғуды әдетке айналдырды. Түрлі-түсті төңкерістер технологиясы да сөз бостандығына негізделген. Сөз бостандығын бетперде етіп, еркін БАҚ, интернет пен әлеуметтік желілерді пайдалана отырып, кез-келген елдің ішінде саяси тұрақсыздық туындатуға болатынына әлемдік қауымдастықтың көзі жетті. 

Ар-ождан бостандығы мен сөз бостандығының симбиозын экстремистер мен террористер, арам пиғылды миссионерлер өздерінің арам мақсаттарына пайдаланып, бостандықты адамзатқа қарсы апиын-у ретінде қолдануда. Ислам мемлекеті террористік ұйымы (Ирак Шам ислам мемлекеті - ИГИЛ немесе ISIS) ИГИЛ (ДАИШ)  қазіргі әлемдегі ең бай әрі күшті халықаралық террористік ұйымға айналуына ықпал еткен басты факторлардың бірі – адамдардың сана-сезіміне бұқаралық ақпараттық құралдары арқылы шебер ықпал ете білуі болды. Сөз бостандығын дамытуға арналған ақпараттық арналар мен әлеуметтік желілер арқылы террористер мен экстремистер өздерінің арамза идеяларын насихаттап, дүние жүзіне ылаң салып отыр. Сөз бостандығын империялық пиғылдағы саясаткерлер де, сепаратист опасыздар да өз мақсаттарына сай пайдаланып қалуда. Ресейдің ақпараттық экспансиясы мен үстемдігін сезінген кейбір «кемеңгерлер» өздерімен көршілес елдердің тәуелсіздігі мен тұтастығына көз алартып, тіл тигізіп, бейбіт халықтар арасына от жағып, шағыстыруға құмар. Осылайша, сөз бостандығы заманауи ақпараттық соғыстың қаруына айналып шыға келді. Абайламасақ, бостандық пен бодандықтың арасы бір тұтам ба қалай? Салыстырып айтсақ, сөз бостандығы ауа сияқты: ауасыз өмір жоқ, бірақ ауамен бірге вирустар, микробтар, ыс-түтін, жағымсыз иіс т.б. бірге жұтылып кететіні сияқты, сөз бостандығымен бірге толып жатқан у-заһар ақпараттардың таралу қаупі де жоғары. Сондықтан, сөз бостандығы ақпараттық қауіпсіздікпен қатар жүруі тиіс. Демократиялық ел болып, егемендігімізді нығайтамыз десек, біз осы қағиданы үнемі есімізден шығармауымыз қажет.

Оған қоса, ақпараттық ашықтық жағдайында біз тек шет елдер тарапынан емес, меймандос мемлекеттерде ұялап отырған террористік ұйымдар мен содырлық-экстремистік топтардың біздің республикамызда әлеуметтік діни немесе ұлтаралық жанжал отын жағу, Конституцияға қарсы әрекеттерге шақыруға бағытталған түрлі ақпараттық шабуылдан сақтануымыз да қиын мәселеге айналып отыр. Алайда ақпараттық тұйықталуға тағы болмайды, оның тигізер зияны орасан зор.

Бұл тығырықтан шығудың жолын кейбір зерттеушілер төмендегідей жобалайды және де, біздің ойымызша, ол өз кезегінде жалпыұлттық идеяның қалыптасуы мен дамуына да игі ықпал етері сөзсіз:

1. Ақпараттық қауіпсіздік концепциясы мен моделін жасау;

2. Біздің еліміздің өзіндік күшті ақпараттық кеңістігі жоқ. Ал ақпараттық қауіпсіздік мәселесі анағұрлым жалпы мәселе – жалпықазақстандық біртұтас ақпараттық кеңістік жасау мен әлемдік ақпараттық кеңістікке шығумен тығыз байланысты.

Бұл мақсаттарға жету үшін:

· жалпықазақстандық ақпараттық кеңістіктің негізіне айналатын ішкі идеялық, мәдени, саяси және басқа да мәнділіктерді сезіну;

· бұл мәнділіктерді бүкіл елдің өзекті міндеттерімен, әсіресе біртұтас ақпараттық кеңістікке ел аймақтары органикалық түрде қамтылатындықтан, оны Қазақстанның аймақтық проблемаларымен ұштастыру;

· БАҚ-рын қазіргі заманғы компьютерлік техника мен жаңаша ақпараттық технологиялар арқылы техникалық қайта жабдықтау. Бұл әсіресе техникалық жағынан кенжелеп қалған, біртұтас ақпараттық кеңістік қызметіне ілесе алмайтын аймақтарға қатысты мәселе.

Көріп отырғанымыздай, бұл жобадан мемлекет ішкі біртұтастыққа қарай тағы да бір қадам жасар еді. Ал әлемдік кеңістікке кіру орасан зор материалды-техникалық және қаржы көздерін қажетсінетін қомақты мәселе болып табылады. Төрткүл дүниедегі ұлы державаға айналып отырған АҚШ мемлекеті мұндай бірыңғай жобаны жүзеге асыруда 1980 жылдары 8 миллиард доллар жұмсаса, 1994 жылдан бері 25 миллиард доллар қаржы жұмсауы мәселеге көп түсіндірмені қажет етпес деп ойлаймыз.

Біздің ойымызша, ақпараттық қауіпсіздікті қамтамасыз етудің келесі бір бұтағы қазақстандық патриотизмді қалыптастыру болуы тиіс. Ұлттық этникалық құндылықтар мен абырой туралы ой қозғап, отандық мақтаныш сезімін туғызуға күш салу, болашақ азаматтық қоғам мен Отанымыз - Қазақстанның өркениеттілігі үшін үгіт-насихат жүргізу ізгі шаралар екені белгілі. Сәйкесінше, жағымды қоғамдық пікір қалыптастыру күн тәртібінен түспейтін мәселе. Алайда патриотизмді шектен тыс, әсіре насихаттау санаға кері әсер ететінін де есте ұстауға тиіспіз. Патриотизмді қазақстандық құндылықтар жүйесі ретінде халықтар теңдігі принципі мен жалпыадамзаттық құндылықтармен сіңірген анағұрлым жемісті болмақ.
Тақырыпты пысықтау сұрақтары:

1. Әлемдегі «ақпараттық соғыс» және Қазақстанның ұлттық қауіпсіздігі: қатерлері, алдын алу жолдары және басымдықтарын талдаңыз
2. Қоғамды демократизациялау үрдістері және Қазақстан Республикасының ақпараттық саясаты қандай?
3. Ақпараттық қауіпсіздіктің ұлттық қауіпсіздікке әсерін түсіндіріңіз
§ 9. Халықаралық қауіпсіздік және глобалды саяси процесс. халықаралық режимдер, олардың мазмұны мен негізгі түрлері
Ғаламдық проблемалар — бүкіл адамзатқа қатысы бар проблемалар. Олар әлем қауымдастығының басқа елдер арасында өзара қатынастарын, қоғам және табиғат арасындағы қатынастарын, ресурстармен қамтамасыз етуді бірігіп шешу мәселелерін қамтиды. Ғаламдық мәселелер ғаламдық жауаптарды — оларды шешу үшін кең көлемді халықаралық ынтымақтастықты да қажет етеді.
Сипатына қарай ғаламдық проблемалар әртүрлі, бірақ олардың барлығы адамзат баласының географиялық бірлігі және оның аман қалу идеясымен тығыз байланысты. Олардың қатарына ең алдымен мыналар жатады:
· қарусыздану және Жер бетінде бейбітшілікті сақтау;
· табиғи ортаның өзгеруімен байланысты экологиялық проблема;

· дамушы елдердегі халық санының жыддам өсуінен туындаған
демографиялық проблема;
· миллиондаған адамдардың ұзақ уақыт бойы тамаққа жарымаумен және көптеген темен дамыған елдердегі аштықпен байланысты азық-түлік проблемасы;
· минералдық-шикізат және планетаның өзге табиғи ресурастарының шектелуінен туындаған энергетикалық және шикізат проблемалары;
· жойылып қана қоймай, әлемнің жекелеген аймақтарында
одан анық көрініс беріп отырған артта қалушылықтан арылу;
· Әлемдік мұхит, ең әуелі оның биологиялық өнімділігінің
төмендеуімен және ластануымен байланысты проблемалар.

Ғаламдық проблемалар жоғарыда аталғандармен таусылмайды. Шындығында олар көбірек. Кейде оларға мөдениет пен рухани қүндылықтар дағдарысын, қазіргі әлемдегі демократияның тапшылығын, отбасындағы жоғары әдет-ғүрыптардың жойылуын, қауіпті аурулардың таралуын және т.б. жатқызады.
Адамзат өркениетіне қайсыбір ғаламдық проблемасының тигізетін қауіп-қатерінің дәрежесі жөнінде пікір таластыруға болады. Алайда, олардың қазіргі әлемдегі өсіп отырған курделілігі анық. Сонымен бірге, бірде-бір мемлекет оның қаншалықты ықпалды болғанымен, не бір топ мемлекеттер өз бетінше бұл проблемаларды шеше алмайды. Бейбітшілік жағдайында барлық елдердін. өзара әрекеті ғана, жалпыға бірдей өзара тәуелділікті жете түсіну және жалпы адамгершілік міндеттерінін алдыңғы қатарға шығарылуы ғана халықтардың ертеңгі күнге сеніммен қарауға, әлеуметтік және экологиялық апаттарды болдырмауға, ең соңында аман қалуға мүмкіндік береді.
Егер осы проблемалардың барлығы планетарлық сипатта болса, егер олар бүкіл адамзат баласының тағдырына қатысты болса, оларды тудыратын, шиеленісуіне және тереңцеуіне апаратын ортақ факторлар да бар деген — заңды сұрақ. Ол қандай факторлар?
Ең өуелі бұл әлемдік экономикалық дамудың ерекшелігімен, әлемде болып жатқан ғылыми-техникалық революциямен байланысты факторлар. Болып жатқан ғылыми-техникалық революцияның өткеннің өнеркәсіп төңкерістерінен терең айырмашылығы мынада, өзінің көлемі мен сипаты жағынан революциялық өзгерістер ғылымда бір жағынан және екінші жағынан техника мен технологияда іс-жүзінде бір мезгілде болып өтті. Бұл адамзат қызметінің барлық салаларында - әскери істе, өндірісте, көлікте, байланыста, саудада және т.б. ірі сапалы секірісті айқындады, еңбек құрал-жабдықарын өндіруде, материаддық рухани қүндылықтарды жасауда адамзат алдында принциптік жаңа мүмкіндіктер ашты.
Бүған ғылыми-техникалық революцияның уақыты мен әлемдегі ірі әлеуметтік өзгерістермен, адамзат өркениетінің, ең әуелі индустриялдық қоғамның дамуының бүкіл барысын тездеткен әлемдік Ғылым мен техниканың дамуына өз кезегінде аса күшті түрткі әсер берген жылдам қоғамдық өрлеумен бірдей келгендігін қосу қажет.
XX ғасыр барлық өткен жүзжылдықтармен салыстырғанда қоғамдық дамудың, ең әуелі өндіргіш күштердің дамуының барлық жақтарының үлкен жылдамдығымен сипатталады. XX ғасырдың алғаш 80 жылында әлемдік өнеркөсіп өндірісі 15 есе астам есті. Сонымен бірге, оның жылдам сапалық өсімі терең сапалы өзгеріс-термен қатар жүрді; аз уақыт ішінде адамзат электр энергиясын, ал кейін атом энергиясын меңгерді. Адамдар алғаш космосқа кіріп, оны игере бастады, Әлем мұхитының құпияларымен танысып, оның байлықтарын пайдалануда елеулі қадамдар жасады.
XX ғасырдың екінші жартысының нақты жағдайында өріс алған ғылыми-техникалық және экономикалық қызметтің ірі көлемі мен динамизмі ғаламдық проблемалардың пайда болуы мен шиеленісуін тудырды. Бірақ іс осымен ғана шектелген жоқ. Ғаламдық пробле​маларды дұрыс, шынайы ғылыми түсіну, олардың табиғатын бағалау мемлекеттер мен мемлекеттер жүйелерінің әлеуметтік факторларын, әлеуметтік ерекшеліктерін, олардың қоғамдық құрылысы мен саяси дамуының ерекшелігін терең және жан-жақты есепке алусыз мүмкін емес. Мәселен, энергетикалық, экологиялық және өзге секілді дағдарыстар мемлекеттердің көбісін, бірақ өртүрлі деңгейде қамтиды. Бұл өз кезегінде бірқатар күрделі проблемалардың қайнар көзі бо​лып табылады. Дамыған елдер арасында энергетикалық-шикізат ресурстары үшін бәсекелес күрес күшеюде. Дамушы елдер ішінде — табиғи және қаржы ресурстарына және т.б. бай және кедей елдер арасында қайшылықтардың терендеуі айқын. Ең соңында, импе-риалистік мемлекеттер мен дамушы елдердің мүдделері көп жағдайда қарама-қарсы болып отыр.
Сөйтіп, әлеуметтік факторлардың табиғат пен қоғамның өзара әрекеті аясында пайда болған планетарлық проблемалар саласында үлкен рөлі бар. Ғаламдық проблемаларды талдау кезінде өндіргіш күштерінің, оның жалпы тенденцияларын, атап айтқанда ҒТР-дың әсерімен жүретін өзгерістерді, сол секілді әлеуметтік факторлар әрекетін есепке алу қажет. Олардың кейбіреулерінің ерекшелігі бар, тарихи жағдайларда көрініс беруін талдау ғаламдық проблемалардың шығу тегін түсінуде ғана емес, сондай-ақ олардың әрі қарай дамуын алдын ала білуге мүмкіндік береді.
Әсіресе, бейбітшілік пен қарусыздану, жаңа дүниежүзілік соғысты болдырмау проблемасы аса маңызды. Ғалымдардың есептеуінше, сонғы 5,5 мыңжылдық ішінде біздің планетамызда 15 мыңнан астам соғыс болған екен. Бұл барлық тарихи дәуірлерде соғыстар қоғамның дамуына өз әсерін тигізген деген сөз. Бірақ, қаншама соғыстар болғанымен, атом қаруы туындағанға дейін елдер мен континеттердің тұтастай жойылып кету қаупі болған жоқ. Ал ядролық, химиялық, бактерологиялық қарулар пайда болған соң, мұндай ғаламдық қауіп-қатер туындап отыр. XX ғасыр тоғысында ғарыштық қару туралы мәселе де туындады.
Әлемде қырғынға ұшырататын қарудың бүгінгі күндегідей жинақталуы адамзат тарихында ХХ ғасырға дейін болған емес. Планетаның әрбір тұрғынына бүкіл тіршілікті бір емес, бірнеше рет қырып жоюға жетерлік жарылыс заттарынын көлемі келеді. Ядролық соғыс өркениеттерің күйреуі, Жер бетіндегі тіршіліктің ақыры болар еді деген жете түсіну пайда болды. Мұндай соғыстың салдары, ғалымдардың анықтауынша, тіршіліктің өмір сүруін жоққа шығаратын Жер климатының түбегейлі өзгеруі - "ядролық қыс" болар еді. Оған қоса, 1986 жылғы 26 сәуірде орын алған Чернобыль АЭС 4-ші блогындағы апат шектеулі ядролық соғыстардың мүмкін еместігін де көрсетті.
"Ядролық соғыс" тұжырымдамасы мыналардан тұрады: ядролық, жарылыстардың нәтижесінде атмосфераға жанғыш өнімдердің көп мөлшерінің шығарылуымен қатар жүретін көптеген өрттер пайда болады. Құрылымның өте ұсақ бөлшектерінен тұратын бұлттар күннің көзін тұмшалап жауып, Жердің үстінгі қабатының қараңғылауын - "ядролық түнді" тудырады. Осының нәтижесінде планетаның радиациялық тепе-тендігі бүзылады, оның үстіңгі қабатындағы температура аз уақыт ішінде шамамен 15-20 С˚ төмендейді. Атмосферадағы циркуляция жүйесінің түбегейлі қайта құрылуының салдарынан бұл тендесі жоқ климаттық апат бірнеше апта ішінде бүкіл жер шарына таралып, бүкіл тіршіліктің күйреуіне әкеледі.
1972 жылы Стратегиялық қарулануды қысқарту-І шарты жасалып, ядролық қаруды тасымалдаушы құралдарды сол шарт бекітілген кездегі деңгейде қалдыру заңды бекітілді. 
Жер тағдыры үшін аландау миллиондаған кепшіліктің санасына одан ары тереңірек ене бастады, оларды қару-жарақ жарысына тыйым салуда белсендірек ілгері басуға итермелейді. Халықаралық жағдай өзінің барынша күрделі болуымен біртіндеп тайталастан ынтымақтастық пен өзара түсіністікке ауысуда. Әлем қауымдастығының өсіп келе жатқан назары Бактерологиялық қару қорларының, токсиндердің жасалуына тыйым салу және олардың жою туралы конвенциясына аударылып отыр (1972 ж. КБТО).

Конвенция микробиологиялық немесе өзге биологиялық заттар​ды немесе алдын-алу, қорғалу және басқа бейбіт мақсаттар үшін пайдалануға жатпайтын типі мен сапасындағы токсиндерді дамытуға, өндіруге, жинақтауға немесе басқа да бір жолмен алуға тыйым салады. Ол барлық заттарды, токсиндерді, қару-жарақтарды, құрал-жабдықтар мен жеткізу құраладарын жоюға немесе бейбіт мақсатқа қайтадан жабдықтауға және басқа сатушыға тапсыруға және осы заттарды жасауда қайсы біреуге көмектеспеуге, қолдамауға; осы заттарды өзінің аумақтарында ондіруге тыйым салуға қажетті шаралар қабылдауға шақырады. Конвенция 1975 жылы 26 наурызда күшіне енді және мерзімсіз болып табылады. Қазіргі таңда оның қатысушылары әлемнің 130-дан астам мемлекеті болып табылады.

1979 жылы Стратегиялық қарулануды қысқарту-ІІ шарты жасалып, ол шарт бойынша космосқа ядролық қаруды шығармау, ракеталарды ұшыру қондырғыларының, стратегиялық авиацияның, ракеталардың санын шектеу қарастырылды. Сонымен қатар, жүзетін құралдарда, теңіз түбінде баллистикалық ракеталарды орналастыруға тыйым салынды.
Стратегиялық шабуылдаушы қаруларды қысқарту туралы келесі бір маңызды шарт 1987 жылы жасалып, ол «Орта және жақын қашықтықтағы ракеталарды жою туралы шарт» деп аталды. Бұл шарт бойынша 500 ден 5500 км қашықтық аралығында ұшатын баллистикалық ракеталарды әзірлеу мен орналастыруға тыйым салынды. Шартқа сәйкес үш жыл ішінде тараптар жер бетіне орналастырылған баллистикалық ракеталарды ұшыру қондырғыларын жоюы тиіс болды. 
1991 жылы 30-31 шілде аралығында Мәскеу қаласында Стратегиялық шабуылдаушы қаруларды қысқарту туралы шартқа (СНВ-1) қол қойылып, ол 1994 жылы 5 желтоқсанда күшіне енді. Бұл шарт бойынша КСРО мен АҚШ 7 жыл ішінде өздерінің ядролық арсеналдарын барынша қысқартып, әр тараптан 6 мыңнан аспайтын ядролық қару бірлігін қалдыру көзделді. Алайда КСРО-ның ыдырауы шарттың толықтай жүзеге асуына мүмкіндік бермеді. Сондықтан, КСРО-ның мұрагері ретінде Ресей шартты орындауды жалғастырды. КСРО кезінде ядролық арсенал Белоруссия, Украина, Қазақстан сияқты бірнеше одақтас мемлекеттің территориясында орналасқан еді. Бұл одақтас мемлекеттерде орын тепкен ядролық қару көлемі Франция, Ұлыбритания, Қытай үшеуінің ядролық қаруларынын қосқаннан да көп еді. Сол себепті 1992 жылы 23 мамырда Лиссабон қаласында Ресей, АҚШ, Белоруссия, Украина, Қазақстан  қатысуымен СНВ-1 шартына қосымша хаттама жасалып, оған бірауыздан қол қойылды. Бұл тарихта Лиссабон хаттамасы деген атпен қалды. Лиссабон хаттамасына қосылу арқылы Белоруссия, Украина, Қазақстан ядролық емес мемлекеттер ретінде СНВ-1 шартының мүшелеріне айналды. Есесіне бұл елдерге яролық мемлекеттер қауіпсіздік кепілдігін берді. Осылайша, бұрынғы КСРО территориясындағы барлық ядролық қару Ресейге жинақталып беріліп, Ресей бақылауына берілуі немесе жойылуы керек болды.  2001 жылы 6 желтоқсанда Ресей мен ҚШ СНВ-1 шарты бойынша міндеттемелер орындалғанын мәлімдеді. СНВ-1 шарты 2009 жылы 5 желтоқсанда күшін жойды.
1993 жылы қаңтарда Джордж Буш пен Борис Ельцин СНВ-II шартына қол қойды. Шарт бойынша оқтұмсықтары бөлшектеліп кететін баллистикалық ракеталарды пайдалануға тыйым салды. Ресей мен АҚШ заң шығарушы биліктері бұл шартты ратификациялағанымен, ол бәрібір күшіне енбей қалды. 1996 жылдың сонында Женевада жаппай қырып-жоятын қаруларды қысқартуды қайта қарау бойынша 4 конференция болып, онда осы саладағы эксперттік бақылау мәселелері; бактерологиялық қаруды пайдалануға тыйым салатын нақтылы ережелер талқыланды. Конвенцияның ережелері экономикалық және техникалық дамуға, осы саладағы ғылымның жетістіктерін бейбіт пайдалану аясында халықаралық ынтымақтастыққа жөрдемдеседі, сондай-ақ, жаппай қырып жою қарулардың барлық түрлеріне тыйым салу және жоюды коса, толық жене жалпыға бірдей қарусыздануды мақсат етті. 
2002 жылы 14 маусымда АҚШ 1972 жылы қол қойылған Ракетаға қарсы қорғаныс шартынан шықты, оған жауап ретінде Ресей СНВ-ІІ шартынан шығып кетті. 2010 жылы 8 сәуірде Ресей Президенті Д. Медведьев пен АҚШ Президенті Б. Обама Прага қаласында стратегиялық ядолық қаруды одан әрі қысқарту мақсатында СНВ-ІІІ шартына қол қойып, ол 2011 жылдың 5 ақпанында күшіне енді. СНВ-ІІІ мерзімі аяқталған СНВ-І шартын алмастырды. Жаңа шарт 10 жылға есептелген және кейін екі тараптың ұйғарымымен мерзімі созылуы мүмкін. СНВ-ІІІ бойынша ядролық оқтұмсықтар санын 1550 бірлікке, континент аралық баллистикалық ракеталарды, сүңгуір қайықтар мен ауыр бомбатасымалдаушы авиацияны 700 бірлікке дейін қысқарту қарастырылған. 
Жалпы, соғыс пен бейбітшілік мәселелері мемлекетаралық қатынастарда әрқашан негізгі орын алады. Бірақ XX ғасырдың екінші жартысынан бастап ядролық, химиялық, және биологиялық секілді қару-жарақтың қауіпті түрлерінің пайда болып жетілдіруімен байланысты олар ерекше шиеленіс алды. Осы құбылысқа ілесіп қатар жүретін проблемалар белгілі себептермен Қазақстанның сыртқы саяси қызметінде маңызды орын алды. Ел Президенті Н.Ә. Назарбаевтың "Жаңа жүзжылдықтағы елдің тұрақтылығы мен қауіпсіздігі" атты Жолдауында осы саладағы істің мән-жайына талдау, оқиғалардың ықтимал дамуына баға берілген және ұлттық қауіпсіздікке қауіп-қатерді болдырмау жоддары айқындалған. Қазақстан халқы тәуелсіздік алуының алғаш жылдарынан әскери әлуетті арттыру есебінде емес, қауіпсіздікті, қоғамнын ашық болуын, экономикалардың әлемдік шаруашылық байланыстарына интеграциялануын қамтамасыз етуге бағытталған халықаралық ұйымдар мен келісім-шарттарға қатысу, бейбіт сүйгіш сыртқы саясатты жүргізу жолымен қауіпсіздікті қамтамасыз етудің тұрақты және жүйелі бағытын таңдады. Біз әлемдік қауымдастықтағы мемлекетіміздің мәртебесін, оның демократиялық даму жолына және халықаралық құқықтық стандарттардың сақталынуына жол ұстаушылығын айқындайтын 300-ге жуық халықаралық конвенциялар мен келісім-шарттарды бекіттік.
Мұның барлығы Қазақстан Республикасында тәуелсіздікті, бейбітшілік пен келісімді сақтауға барлық мүмкіндіктер бар екендігін көрсетеді. Тарих мынаны үйретті: бостандық пен тәуелсіздікке қол жеткізу жеткілікті емес, оларды қорғап ұрпақтарға жеткізе білу қажет.
Қазақстан Республикасы Президенті Н.Ә. Назарбаевтың пікірінше қазіргі жағдайдағы халықаралық қауіпсіздікті нығайтудың магистральды жолы аймақтық және аймақаралық байланыстарды күшейтуден көрінеді. Әлемнің алуан түрлілігі мен бірлігі ядролық шектеп тұруда емес, оның әртүрлі бөліктері арасындағы тығыз байланыстарынан құралуы тиіс. Сондықтан барлық мемлекеттер өздерінің мөлшерлік және сапалық сипаттамаларына қарамастан қауіпсіздік пен дамуды нығайтуға өз үлесін қосуы қажет. Осы тұрғыдан алғанда Қазақстанның мысалы үлгі аларлық болуы мүмкін. Халықаралық құқықтың дербес субъектісі ретінде өзінің өмір сүруінің алғаш жылдарынан бастап Қазақстан Республикасы халықаралық қауымдастықтың халықаралық қауіпсіздікті нығайтудағы күш салуларына белсенді косылды. Бұл біздің мемлекетіміздің аумағында ядролық қарудың ірі арсеналдарының: 1040 ядролық оқтұмсығы бар стационарлык тіректегі СС-18 атты 104 ракеталардың, 240 қанатты ядролық ракетасы бар ТУ-95 атты 40 стратегиялық бомбалаушылардың болуымен байланысты болды.

Сол кезде әртүрлі нұсқалар, соның ішінде аталмыш ракеталарды қауіпсіздіктің кепілі ретінде біздің аумағымызда сақтау да ұсынылды. Біріншіден, осы тұрғыдан алып қарау ядролық қаруды таратпау жөніндегі халықаралық келісімдердің бүкіл жүйесін бұзуы мүмкін еді. Екіншіден, ядролық қаруға ие болу — екі оқ-дәрі бөшкесінде отыру деген сөз — бұқаралық қырып жою құралдары кеңестік кезеңнен кейінгі тұрақсыз кеңістік жағдайында қазақстандық қауіпсіздікке шынайы қатерлі болып көрінеді және ядролық мемлекеттер қазақстандық аумақта орналастырылған ракеталар үшін Қазақстанды нысанаға алып отырды. Қысқа мерзімді ұтыс Қазақстан ғана емес, бүкіл әлем қауымдастығы үшін стратегиялық жеңіліске айналатын-ды. Президент "ядролық қарусыз мемлекет баламасы болуы мүмкін емес, бірақ оның алдында бүкіл әлемді қамтыған жүйелі тұрақсыздықтың аса қиын жағдайында Қазақстан қауіпсіздігін қамтамасыз ету міндеті тұрғанын" түсінді. 

Қазақстандық дипломатия алдында әлемдік ядролық саясаттың өзіне тән ерекшелігін меңгерудің, ядролық қарусызданудың түрлі мәселелері бойынша өз көзқарасын айқындаудың оңай емес міндеті туындады. Тәуелсіздік алудың алғаш күндерінен-ақ Президент Н.Ә. Назарбаев Қазақстанның ядролық қарудан құтылуға бағыт алды.
Ядролық қарусыздану мәселесінде АҚШ ерекше белсенділік танытты, өйткені қазақстандық секілді ұқсас жағдай Белоруссия мен Украинада қалыптасты. Сондықтан Вашингтонның өз қауіпсіздігіне қауіп-қатерді төмендетіп, бұрынғы КСРО-ның ядролық қаруын мұра еткен елдердің жаңа ядролық мемлекетке айналуына жол бермеуге ұмтылуы анық еді. Ядролық қаруды бақылау сақтала ма, бүған дейін қол жеткен келісімдер бүзылмай ма — осы мемлекеттерге байланысты болды. Осыған орай ядролық қаруды таратпау саласында АҚШ Белоруссия, Қазақстан мен Украинаның ядролық емес мемлекет және ядролық қарудан бас тарту ретінде Ядролық қаруды таратпау туралы келісімге (ДНЯО) қосылуына бағыт жүргізді. Н.Ә. Назарбаев атап өткендей, ядролық қару проблемасының шешілуін іздеу КСРО-ның омір сүруі кезінде-ақ басталған болатын. Мәселен, 1991 ж. 16 наурызда мемлекеттік хатшы Дж. Бейкер Н.Ә. Назарбаевты Мәскеудегі АҚШ елшілігіне шақырды. Дж. Бей​кер елдегі жалпы жағдайға қызығушылық танытты.
Бұл сұрақ Дж. Бейкер мен Н.Ә. Назарбаевтың 1991 ж. 16 қыркүйекте Алматыдағы кездесуі кезінде тікелей қойылды. Кездесуде Дж. Бейкер "Батыстың қолдауын ядролық қару туралы мәселенің шешілуімен және ҚР-ның Хельсинки Қорытынды Актісін ұстануымен" байланыстырды.
1992 ж. сәуірде Қазақстанда Еуропадағы қауіпсіздік пен ынтымақтастық жөніндегі АҚШ Конгресінің делегациясы, сондай-ақ сенаторлар Крэнстон, Сэм Нанн жене Ричард Лугар болып қайтты. Байланыстар мен келіссөздер барысында американ жағы ядролық қаруды болшектеу мәселесінде Қазақстанға қаржылай және техникалық көмек көрсетуге және осы мақсаттарға қажетті каржы белуге дайын екендігін білдірді. АҚПІ Қазақстан қауіпсіздігін қамтамасыз ету мәселесі бойынша да дұрыс қатынас көрсетті.
Ядролық қарусыздану мәселесін шешу проблемасындағы маңызды қадам кең ауқымды екі жақты ынтымақтастыктың дамуына негіз қалаған 1992 ж. мамырда болып өткен ҚР Президенті Н.Ә. Назарбаевтың АҚШ-қа ресми сапары болды. Н.Ә. Назарбаевтың пікірінше 1992 ж. АҚШ Қазақстаннан небәрі ядролық қарусыз мәртебе алуына қол жеткізгісі келді, алайда Казақстанның көзқарасы біржақты болды — алдымен барлық ұлы ядролық державалардың қауіпсіздік кепілдіктерін беруі, содан кейін Қазақстанның өз аумағында орналастырылған барлық ядролық қарудан бас тартуы.

Қарусызданып жатқан әлемдегі тұрақтылық аймақтық және ғаламдық шаралар кешенімен қамтамасыз етіледі. Қару-жарақтар, оларды қысқарту және қарусыздану үстінен бақылау үрдісі аймақтық, сол сияқты ғаламдық сипатқа ие. Іс жүзінде осы тұрғыдан алып қарау жалпыға бірдей толық қарусыздануға жылжуды білдіреді. Ерекше назар адамзаттың жаппай қырып жою, ең алдымен ядролық қаруынан құтылуға аударылады.
Белоруссия, Қазақстан, Ресей, Украина жетекшілері Стратегиялык ядролық жүйелер тұрасында 1991 жылв 29 желтоқсандағы Алматы декларациясында бұрынғы КСРО-ның ядролық арсеналының қызмет етуі үстінен бірлескен бақылау, ядролық қауіпсіздіктің тиісті деңгейін сақтауда қандай да бір қауызды болдырмау механизмін айқындады және КСРО-ның стратегиялық шабуыл қару-жарақтарын қыскарту саласындағы халықаралық міндеттемелерді ұстанатындықтарын растады.
1992 жылы 23 мамырда Лиссабонда Қазақстан, Белоруссия, Украина, Ресей және АҚШ окілдері терт республика аумағында орналасқан СЯС-ке қатысты Стратегиялық шабуылды қаруландыруды (СНВ) қысқарту және шектеу туралы келісім-шарттың ережелерін жүзеге асыру үшін олардың жауапкершілігі саласын нақтылайтын Хаттамаға қол қойды. Лиссабон Хаттамасында Беларуссия, Украина, Қазақстанның ядролық қаруы жоқ ел ретінде Ядролық қару-жарақты таратпау туралы келісім-шартына қосылуына міндеттемесі де орын алды. Сейтіп, Қазақстан ядролық мұрадан бас тарту жөнінде тарихи шешім қабылдады, бұл біздің мемлекетіміздің қазіргі заманғы еркениеттің табиғи және ажырамас белігі ретінде қалыптасуының аса маңызды алғышартына айналды. Бұл ядролық сынақтардан айтарлықтай зардап шеккен ел үшін табиғи тандау болды. Осы сынақтардың салдары халықтың өмірі мен денсаулығында, ұлан-байтақ аумақтың экологиялық тепе-тендігінде көрініс тапты. 1993 ж. желтоқсанда ҚР Жоғарғы Кеңесі Ядролық қаруды таратпау туралы келісім-шартын бекітті. Қазақстанның ДНЯО-ға қосылуы елдің сыртқы саяси бағытын жүзеге асыруда маңызды кезең болды. Әлем қауымдастығы бұл іс-шараны құптады. Әлемнің көптеген жетекші мемлекеттері Қазақстан осы қадамымен халықаралық істерде өзінің жауапкершілігі мен жетілгендігін, қазіргі заманның ауқымды проблемаларын шешуге сындарлы қатысуына ұмтылысын айқын көрсеткендігін атап өтті.
Қазақстан басшылығы 1994 ж. қыркүйекте ПРО (Ракетаға қарсы қорғаныс жүйесін шектеу жөніндегі КСРО мен АҚШ арасындағы келісім-шарт) жөніндегі келісім-шартының бір жақты болу жөнінде шешім қабылдады. Қазақстанның мұндай шешім қабылдауы ПРО жөніндегі келісім-шартының әлемдегі стратегиялық тұрақтылықты сақтауда атқаратын маңызды рөлімен байланысты.
Бұрында қол жеткізілген келісімдерге сәйкес 1994 ж. 5 желтоқсанда Будапешт саммитінде Англия, Ресей, АҚШ басшылары Қазақстанға кепілдік беру туралы меморандумға қол қойды. Бұл оқиға тәуелсіз мемлекеттің тарихында ерекше орын алады. Құжат елдің қауіпсіз дамуын қамтамасыз етудің стратегиялық міндетін шешеді: ұжымдық міндеттеме егемендікті, Қазақстанның аумақтық тұтастығын қамтамасыз етеді және оны экономикалық мәжбүрлеуден кепілдік береді. Осыған ұқсас сендірулерді Қазақстан Қытай мен Франция тарапынан алды.
Лиссабон келісіміне қол қойған бес мемлекет басшылары Келісімінің күшіне енуін білдіретін СНВ-1 Стратегиялық шабуылды қаруландыруды шектеу жөніндегі келісім бойынша бекіту грамоталарын айырбастау жөніндегі Хаттамаға да қолдарын қойды.
1995 ж. сәуір - мамырда Нью-Йоркте ДНЯО-ны шолып қарау және ұзарту бойынша Конференция өтті. Конференция осы Келісім-шарттың мерзімсіз күші жөнінде шешім қабылдады. Кон-ференцияда Казақстан келісім-шартты мерзімсіз және сөзсіз ұзарту жөнінде шешімді жақтағандар қатарында болды. Мерзімсіз ұзарту ядролық қару-жарақтарды таратпау режимін және қысқарту бойынша күш салуларды жалғастыруға мүмкіндік береді, сондай-ақ ядролық энергияны бейбіт мақсатта пайдалануға жәрдемдесетін болады.
Қазақстан басшылығының жарылғыш материалдарын заңсыз сату оқиғаларын болдырмау бойынша жагымды қадамы ретінде АҚШ-қа 600 кг-ға жуық 20 жылға дерлік Үлбі металлургия зауытының складтарында сақталынган жоғары сапалы уранды сату жөнінде "Сапфир" операциясы қарастырылды. "Сапфир" операциясы Қазақстанның ДНЯО-ға қосылуы үшін жүргізілді, рес-публикаға оны қорғау бойынша шығын тартудың пайдасы болмады. Оның үстіне ол Қазақстан және бүкіл әлем үшін қауіпті бола бастады, соған сәйкес бұл уранды сату туралы шешім қабылданды. Уран сенімді қолда болып, әскери мақсатта қолданбайтындығына ҚР-н сендірген АҚШ-пен келіссөздер басталды. АҚШ Президенті Б.Клинтон табысты аяқталған операцияға мынадай баға берді. 
Материалдарды тасымалдауға дайындау үшін Үлбі зауыты аумағында шағын лаборатория салынды. 30 жуық американдық мамандар бір ай ішінде байытылған уранды 7000 контейнерден тот баспайтын құрыштан жасалған 1400 канистрге тиеді. Үш С-5 самолеті бұл шикізатты Өскеменнен шығарып, Довереге (Делавэр штаты) АҚШ ӘӘК базасына жеткізді. Одан күшейтілген күзетпен уранды Теннеси штатындағы "Оук-Ридж" зауытына тасымалдады. Американ жағынан "Сапфир" операциясына вице-президент А.Гор басшылық етті.
"Сапфир" операциясы АҚШ-тың уранды шығаруы мен иеленуін ғана емес, сонымен қатар өзара тізім бойынша құрал-жабдықтар мен қызмет көрсетудің компенсациялық телемдерінен де құралды. Компенсациялық тәлемдер қатысу квотасы ҚР Үкіметі айқындаған қазақстандық ұйымдардың қажеттіліктеріне орай жекелеген жобалар түрінде жүзеге асырылды. Жобаның жүзеге асырылуы 1993 жылдан 1997 жылға дейін 4 жылға есептелінді. "Сапфирдің" негізгі бөлігін медициналық жобалар алмастырды.
Қазақстандық елшінің сенім грамоталарын тапсыру салтанатында сөз сөйлеген Б.Клинтон "Қазақстанның қару-жарақтар үстінен бақылау саласындағы іс-қимылдары халықаралық қауымдастықтың басқа елдерінің еліктеуіне үлгі болып табылады. СНВ-1 келісім-шартын бекіткен алғаш ел болып, Қазақстан өзінің азаматтық ресурстарын қамтамасыз ету бойынша күш салып жұмыс істеуде. Біздің ынтымақтастығымыздың өзара тиімді сипатының символы болып табылатын "Сапфир" жобасы біздің одан арғы ынтымақтастығымыз үшін үлкен мүмкіндіктерге қатысты менде оптимизмді күшейтті.
Сөйтіп, 1995 ж. 26 мамырда Қазақстан аумағындағы ядролық қару проблемасына нүкте қойылды. 1996 ж. БҰҰ Бас Ассамблеясының 51-ші сессиясы кезінде қол қою үшін Ядролық сынақтарға тегіс қамтитын тыйым салу жөніндегі келісім-шарты (ДВЗЯИ) ашылды. Қазақстан кез-келген, соның ішінде бейбіт түрдегі ядролық сынақтарға тыйым салуды жақтайды. Қазіргі таңда ядролық жарылыстың бейбіт немесе әскери мақсаттарда жүргізілетіндігін анықтау іс жүзінде мүмкін емес. Демек, осыған ұқсас жарылыстардың жүргізілуі ядролық қарудың таралуына амал қалдыруы мүмкін. Ал осыған ұқсас жарылыстардан бас тарту атом энергиясын бейбіт мақсатта пайдалануына шығын келтірмейді. Қазақстан іс жүзінде Ядролық сынақтарға тегіс қамтитын тыйым салу жөніндегі келісім-шарт ережелерінің сақталынуы үстінен бақылаудың тиімділігін жоғарылатуына қатысуға дайын, атап айтқанда оның аумағында орналастырылған үш қазіргі заманғы сейсмикалық стансаларын ядролық сынақтардың жүргізілуі үстінен бақылаудың тиімді құралы болатын ғаламдық мониторинг жүйесіне қосуға ұсыныс жасады.
1993 ж. 13-15 қаңтарда Парижде Химиялық қаруды жасау, өндіру, жинақтау және қолдануға тыйым салу әрі оны жою туралы конвенцияға қол қою салтанаты болып өтті. Аталмыш Конвенцияға 130-дан астам мемлекет, соның ішінде Қазақстан да қол қойды (1993 ж. 14 қаңтар). Конвенция оның ережелерінің орындалуын тексеру механизмдері бегіленген жаппай қырып жою қаруын таратпау саласындағы алғаш халықаралық құжат болып табылады. Қазақстан аумағында химиялық қару қорлары мен оны жасау бойынша кәсіпорындар жоқ. Сондықтан Қазақстан Конвенцияға химиялық қаруы жоқ мемлекет ретінде қатысады. Қазақстан үшін ғылыми-техникалық ақпарат, химикаттар мен құрал-жабдықтармен халықаралық айырбасты қоса экономикалық және техникалық дамуға, бейбіт мақсаттагы химиялық қызмет саласындағы халықыаралық ынтымақтастыққа қатысты ережелер үлкен қызығушылық тудырады.
Қазақстан Бактерологиялық қару қорларының, токсиндердің жасалуына тыйым салу және оларды жою туралы Конвенциясының (КБТО) Жұмыс тобы жанындағы бақылаушы болып табылады. Конвенция 1975 ж. 26 наурызда күшіне енді және мерзімсіз болып табылады. Қазіргі танда оның қатысушылары әлемнің 130-дан астам мемлекеті болып табылады. Конвенция тексерулердің тиімді механизмдерін әлі белгілемесе де, соған қарамастан ол ғаламдық қарусыздану ісінде үлкен жетістік ретінде қарастырылады. Мұндай механизмді құру бойынша күш салуларды 1994 ж. қыркүйекте Женевадағы қарусыздану жөніндегі Конвенция шеңберінде тұжырымдалған Жұмыс тобы жүргізуде.
Қазақстанда бактерологиялық қаруды жасау бойынша бұрынғы объект (Степногорск биокомбинаты) бар. Сондықтан КБТО-ға қосылу жөніндегі мәселе біздің мемлекетіміз үшін де өзекті болып табылады. 1996 ж. соңында Женевада КБТО-ны қайта қарау бойынша 4-шы Конференция болып өтті. Конференцияның қорытынды құжатында Конвенцияға мүше-мемлекеттер оны 1975 ж. кейін биология және биотехнология саласындаға барлық жетістіктерге жарамды деп есептейтіндігі айтылады. Сонымен қатар, Кон​венция биологиялық қарудың пайдалануына осы терминнің атауында жоқтығына қарамастан тыйым салады деп есептелінеді. Конвенция ережелері экономикалық және техникалық дамуға, осы саладағы ғылымның жетістіктерін бейбіт пайдалану аясында халықаралық ынтымақтастыққа жәрдемдеседі, сондай-ақ жаппай қырып жою қаруларының барлық түрлеріне тыйым салу және жоюды қоса, толық және жалпыға бірдей қарусыздануды мақсат етеді.
Ядролық қарусыздану мәселесіне кешенді түрде қарасақ, мемлекеттер бірлесе отырып шешуге ұмтылатын төрт түйінді мәселе бар:

· ядролық қару қолдануға тиым салу;

· ядролық қаруды сынауға тиым салу;

· ядролық қаруды таратпау;

· ядролық қаруды қандай да болмасын түрде  орналастыруға тиым салу;

Қазақстан Республикасының бұл көрсетілген барлық мәселелер бойынша өзінің нақты айқындалған ұстанымдары бар және де біздің республика өз ұстанымдарын сыртқы саясаттағы бастамалары мен тәжірибелік іс-әрекеттерінде үнемі білдіріп отырады.

Бірінші мәселе - ядролық қару қолдануға тиым салу бойынша қазіргі заманғы халықаралық құқықта қолданылып жүрген ядролық қаруды міндетті түрде немесе мүлдем шектеп, тиым салатын халықаралық келісім жоқ екендігін айта кеткен жөн. Көптеген ядролық қаруы жоқ және дамушы мемлекетттердің, сондай-ақ кейбір ядролық мемлекеттердің пікірінше мұндай халықаралық келісімді әзірлеу, талқылау мен қабылдау БҰҰ ауқымында (мәселен, бұл жұмысқа Қарусыздану жөніндегі тұрақты конференцияны тарту арқылы) немесе тікелей “ядролық клубқа” мүше елдер арасында (АҚШ, Ұлыбритания, Ресей, Франция және Қытай) кейінірек оларға өзге де мемлекеттердің бірігуі негізінде жүзеге аса алар еді.

Алайда бұл проблеманы шешудің тағы бір жолы бар. Ядролық қаруды қолдануға тиым салуға көрсетілген әрбір ядролық мемлекеттің бірінші болып ядролық қару қолданбау туралы жасаған ресми мәлімдеуі арқылы қол жеткізуге болады, болмаса, бұл мәселе бойынша Ұжымдық декларация түріндегі біріккен мәлімдеме қабылдау қажет. 

1982 жылы мұндай мәлімдемені тұңғыш рет бұрынғы КСРО жасағаны жаңа тарихтан белгілі. Бүгінгі таңда Кеңестер Одағының ядролық қаруды бірінші болып қолданбау туралы жасаған халықаралық міндеттемесі континиутет институтының нормалары бойынша күні өткен КСРО-ның басты мұрагер болып табылатын Ресей Федерациясына өтті. Мұндай міндеттемені ҚХР-сы да өз мойнына алып отыр. Бұл мәселе бойынша өзге де ядролық мемлекеттер өздерінің ұстанымдарын жағымды етіп анықтай алса, онда ядролық қаруды бірінші болып қолданбауды қарастыратын халықаралық құқық нормасы қалыптасты деп айтуға болар еді. Ал әзірше мұндай тұжырым жасаудың ауылы алыс болып тұр. Сондықтан да, 1986 жылы 27 қарашада Индия мен КСРО арасында қабылданған  Ядросыз және зорлық-зомбылықсыз әлем құру жөніндегі Дели декларациясында бекітілген ядролық қаруды қолдану және қолданумен қорқытуға тиым салу туралы тармақшаны Халықаралық конвенция ретінде қабылдау қажеттілігі туындап отыр. Бұл - өзін ядролық қарусыз мемлекет әрі жаппай және жарым-жартылай қарусыздану процесіне толық қатысушы деп санайтын Қазақстан Республикасына да қатысты мәселе.

Кейбір халықаралық келісімдерді, мысалы, 1963 жылғы 10 қазаннан бастап күшіне енген “Ядролық қаруды ауада, космос кеңістігі мен су астында сынауға тиым салу туралы” 1963 жылғы 5 тамыздағы Мәскеу келісімін есептемегенде, халықаралық құқықта ұзақ уақыт бойы ядролық қаруды жер астында сынауға тиым салушы немесе ядролық сынаққа тіптен тиым салатын келісім болған жоқ. Осындай маңызды құжаттың жоқ екенін ескерген бұрынғы КСРО 1975 жылы БҰҰ-на “Ядролық қаруды сынауға толық және жаппай тиым салу туралы” келісімнің жобасын ұсынған болатын. Бұл мәселе көптарапты келіссөз механизмі ретінде Қарусыздану жөніндегі тұрақты конференция ауқымында ұзақ қаралды. Конференцияның шешімімен ғана бұл құжат ядролық қарудың көлбей таралуына тосқауыл қоя алатын еді. 

Бұл құжаттың ұзақ уақыт қабылданбай, қордаланып жатып қалуына себеп болған факторлар:

· біріншіден, “қырғи-қабақ соғыс” (холодная война) нәтижесінде орын алған бұра тартушылық;

· екіншіден, жанталаса қаруланудың қатты екпін алып кетуі;

· үшіншіден, алдыңғы екі фактордан туындайтын екі полярлы әлемдік деңгейдегі ядролық  паритетті сақтау мәселесінің халықаралық қатынастардағы өзектілік алуы болды.

Аталған құжат 1980 жылдардың ортасындағы қайта құру процесі мен одан кейін іле-шала орын алған Кеңестер Одағының ыдырауы, екі полярлы әлемнің күйреуі, посткеңестік кеңістіктегі жаңа тәлелсіз ұлттық мемлекеттердің құрылуы жағдайында біраз уақыт назардан тыс қалып қойды. Тек 1996 жылы қыркүйек айында БҰҰ Бас ассамблеясының 51-ші сессиясында “Ядролық қаруды жан-жақты сынауға тиым салу туралы” келісім БҰҰ-на мүше-мемлекеттердің барлығына қол қоюға ұсынылды. 

Бұл келісімнің ерекшелігі оның тек ядролық қаруға сынақ жүргізуге ғана емес, кез-келген ядролық жарылыстар жасауға да тиым салатындығында. Келісімнің ережелерін жүзеге асыру үшін БҰҰ жанынан Ядролық қаруды жан-жақты сынауға тиым салу туралы келісім жөніндегі ұйым құрылды. Бұл ұйым арнайы  құрылатын ғаламдық мониторинг торабының көмегімен тиімді халықарлық бақылауды жүзеге асыру құзіретіне ие. Мұндай халықаралық бақылаудың мәні – бүкіл жер шарына шашырай орналасқан және қазіргі заманғы құрал-жабдықтармен жабдықталған сейсмологиялық станциялар жарылыс сипаты бар сигналдарды аулап, оларды Вена қаласында орналасқан Халықарлық мәліметтер орталығына жіберіп отырады. Бұл орталықта ұсталынған күдікті сигналдар талданып, шифрлары шешілген соң (расшифровка) арнайы инспекцияларға беріледі. Қажетті мәліметтермен қаруланған инспекторлар қауіпті немесе күдікті аймақтарды тексере бастайды.
1996 жылы 30 қыркүйекте Қазақстан Республикасы Президенті Н.Ә.Назарбаевтың тапсырмасымен сыртқы істер министрі Қ.К.Тоқаев Қазақстан Республикасы атынан аталған Келісімнің мәтініне қол қойды. Келісімге сәйкес, Қазақстан ядролық қаруды сынауға бағытталған кез-келген жарылыстар жасамауға, сондай-ақ, өз құзіреті мен бақылауы жететін жерде қандай да болмасын ядролық жарылысқа тосқауыл қоюға міндеттеме алды. 

Қазіргі кезеңде республикамыздың сейсмологиялық станциялары приоритетті деп бағаланады. Себебі, Қазақстан Республикасының территориясы ядолық қарудың сынағына мониторинг жүргізуге өте қолайлы екен:

1) мұхиттан алшақ жатқандықтан судың шуы кедергі келтірмейді;

2) техногендік және табиғи сипаттағы шулар өте аз;

3) Қазақстанның жер қыртысын құрайтын тау жыныстарының өткізгіштік қасиеті жоғары.
1998 жылдан бастап еліміздің төрт шетіне орналасқан сейсмологиялық станциялар ғаламдық мониторинг торабына қосыла алатындай етіп модернизацияланды. Курчатов қаласының маңындағы, Бурабай мен Мақаншы селоларындағы, Ақтөбе қаласындағы сейсмологиялық станциялар “Лобнор”, “Малая земля” полигондарындағы әлсіз техногендік немесе ядролық жарылыстарды, сонымен қатар жаңадан пайда болуы ықтимал ядролық полигондардан (Үндістан, Пакистан, Иран, Солтүстік Корея) да сигналдар қабылдай алады.

Бүгінгі таңда Ядролық қаруды жан-жақты сынауға тиым салу туралы келісімге 149 мемлекет қол қойып, 13 мемлекет оны ратификациялады. Ратификациялаушылардың қатарында Ұлыбритания мен Солтүстік Ирландияның Біріккен Корольдігі, Француз Республикасы сияқты ядролық мемлекеттер бар.

Алайда Келісімге қол қоймаған мемлекеттер де бар. Олардың алдыңғы қатарында ядролық қаруы бар Үндістан тұр. Үндістан үкіметінің мәлімдемесі бойынша Келісімде сыңаржақтықтар кездеседі: онда ядролық материалдарды қолдана отырып жүргізілетін, бірақ ілеспе (сцепная) реакция болмайтын жарылыстарға тиым салу, атом саласындағы лабораториялық және компьютерлік зерттеулерді доғару қарастырылмаған. Ал мұндай олқылық ядролық қаруы бар, дамыған мемлекеттер үшін жаңа жоғары және ақпараттық технологияларды (новые, высокие и информационные технологии) қолдана отырып, ядролық қару жасауды дамытуға мүмкіндік туғызбақ. Бұл мәлімдемеге Үндістанның көршісі, тағы бір ядролық қаруы бар ел - Пакистан да тиісінше жауап қайтарып, Келісімге қол қоймады.  Келісім заң күшін алуы үшін оны ядролық қаруы бар мемлекеттер толық ратификациялауы тиіс. Аталған екі мемлекеттің де ядролық пәрмені бар екенін ескерсек, Келісімнің заң күшін алуы екіұдай күйде.

Әлемдік деңгейдегі қарусыздануға қарай жасалған сәтті қадамдардың бірі – біздің талқылауымызда үшінші болып тұрған - ядролық қаруды таратпау мәселесі болып табылады. Ядролық қарудың таралуы халықаралық бейбітшілік үшін қатер төндіріп қана қоймай, қауіпті зардаптарын тигізуге де қабілетті. Сондықтан да, оны     шектеу   мақсатында    әлемдік   қауымдастық  1968  жылғы 1 шілдеде Ядролық қаруды таратпау туралы келісімге қол қойылып, ол 1970 жылғы 5 наурызда күшіне енді. 

Бүгінде бұл Келісім ядролық қаруды таратпаудың халықаралық режиміне өзек болып, жан-жақты әрі толық әзірленген халықаралық құжат деп бағаланып отыр. Келісім бойынша әлемдегі барлық мемлекеттер үлкен екі топқа бөлінеді: 1967 жылғы 1 қаңтарға дейін ядролық қару немесе құрылғы жасап, ядролық жарылыс жасап үлгірген ядролық мемлекеттер (АҚШ, Ұлыбритания, Ресей, Франция және Қытай) және ядролық қауқары жоқ мемлекеттер. Алайда, ядросыз мемлекеттер-Келісімге мүше елдер – ядролық қаруланудан бас тартулары шарт және де өздерінің ядролық объектілеріне Атом энергиясы жөніндегі халықаралық агенттік (МАГАТЭ) комиссиясын тексеруге еркін жіберуі тиіс. Комиссия олардың ядролық объектілері соғыс мақсатында қолданылмайтынын анықтап, тиісті қорытынды жасайды. МАГАТЭ-нің мұндай халықаралық тексеру механизмі “МАГАТЭ-нің кепілдіктер жүйесі” деген атқа ие болып, өз кезегінде ядролық қауқары жоқ елдер Агенттікке есеп беріп тұруы шарттастырылды.

Ал ядролық қаруы бар елдер Келісім бойынша өздерінің ядролық арсеналын сақтауға құқылы, бірақ олардың бәрі жанталаса қарулануды тоқтатуға арналған келіссөздерге қатысулары шарт. Ал экспортталатын барлық ядролық материалдарға МАГАТЭ инспекция жасауы тиіс.

1991 жылы желтоқсанда КСРО ыдыраған соң, Ресей Федерациясы Келісімнің депозитариі ретіндеКеңестер Одағын алмастырғанымен, Ресейдің бақылауындағы ядролық қарулардың біраз бөлігі оның территориясынан тыс жерлерде қалып қойды. Заң жүзінде КСРО-ның ядролық мұрасы Ресейге қалғанымен, іс жүзінде ядролық қарулардың көбі кезінде одақтас республикалар болған, 1991 жылы тәуелсіз мемлекеттерге айналған Беларусия, Украина, Қазақстанда қалды. Нәтижесінде заңды түрде (де-юре) ядросыз, іс жүзінде (де-факто) ядролық Беларусия, Украина, Қазақстан мемлекеттері туындады. Бұл мемлекеттер нағыз ядролық мемлекеттермен кеңесе келе, ядролық қаруы жоқ мемлекеттер болғысы келетінін мәлімдеді. 

Қазақстан Республикасының Жоғарғы Кеңесі 1993 жылы 13 желтоқсанда Ядролық қаруды таратпау туралы келісімді ратификациялап, Қазақстан Республикасы 1994 жылы 24 ақпанда МАГАТЭ-нің 118-ші мүшесі болып қабылданды. Сондай-ақ, біздің республика МАГАТЭ-нің жанындағы Ядролық ақпарат жөніндегі халықаралық жүйенің (ИНИС) 90-шы мүшесі болып табылады. 1994 жылы 26 шңлдеде Ядролық қаруды таратпау туралы келісімге толық қосылған сәттен бастап МАГАТЭ-нің кепілдіктер жүйесі Қазақстан Республикасын өз қамқорлығына алды. 

Осы аталған келісімге сәйкес Қазақстанның негізгі міндеттемелері мыналар болып табылады: 

- өз территорисы ауқымында бейбіт ядролық қызмет мақсаттарына жұмсалатын барлық ілеспе реакцияға түсетін материалдарды және радиоактивті шикізаттардың қауіпсіздігіне кепілдік беру;

- барлық атомдық ілеспе реакцияға түсетін материалдарды және радиоактивті-изотопты шикізаттардың ядролық қаруларға немесе қандай да болмасын ядролық жарылыс туғызатын құрылғыларға пайдаланылып кетпеуіне қатаң бақылау жасау және оған жол бермеу.

Ал Агенттік өз тарапынан мұндай материалдар тек қана бейбіт мақсаттарға ғана пайдаланылатындығына көз жеткізу үшін тексеріс жүргізу құқығына ие. Осыған байланысты ядролық энергияны бейбіт мақсатқа пайдалану бойынша Қазақстанға техникалық және қаржылық көмек тек МАГАТЭ тарапынан ғана емес, АҚШ, Ұлыбритания, Швеция тараптарынан да көрсетіліп отырғанын айта кеткен жөн. Бұл мемлекеттер кезінде ядролық қарудан зардап шеккен, бүгінде экономикалық жағынан дамыған Жапония мен Қазақстанның арасындағы ядролық қаруды жоюға бағытталған ынтымақтастығына ара-ағайындық (посредничество) көрсетті. 

1994 жылдың наурызында осы саладағы ынтымақтастық жөніндегі жапан-қазақстандық  келісімге қол қойылды. Оны жүзеге асыру үшін 1994 жылдың 6 қыркүйегінде Қазақстан Республикасының Атом энергиясы жөніндегі Агенттігі мен жапон-қазақстандық Қазақстанға қатысты қысқартылуы тиіс ядролық қаруды жоюдағы ынтымақтастық жөніндегі комитет арасында ядролық материалдарды есептеу мен бақылаудың мемлекеттік жүйесін қою туралы келісім жасалды. Бұл келісім бойынша жүргізілетін іс-шаралар МАГАТЭ кепілдіктерінің принциптеріне сәйкес болуы шарттастырылды. Соған сәйкес, Қазақстанға МАГАТЭ-нің бірнеше миссиясы жіберілді. Мәселен, 1993 жылы олар Алматыдағы ВВР-К зерттеу реакторы мен Ақтаудағы БН-350 энергетикалық реакторының қауіпсіздігін тексерді. Ал 1995 жылы Кепілдіктер жөніндегі келісімге қол қойылған соң МАГАТЭ миссиясы осындай тексерулерін қайталап жүргізіп қана қоймай, бұрынғы Семей ядролық сынақ полигонының территориясындағы радиологиялық хал-ахуалға зерттеу жүргізілді. 

Ядролық қаруды таратпау жөніндегі келісімде оған қатысушы мүшелердің әрбір 5 жыл сайын келісім талаптарының орындалу барысы туралы пікір алмасатын конференция өткізіп тұруы қарастырылған.  Сондай-ақ оған әрбір мүше мемлекетті келісімнің күшіне енгеннен кейін 25 жылдан соң қорытындылау конференциясын өткізуге шақыру да енгізілген. 

Келісімнің жарамдылық мерзімі 1995 жылғы 5 наурызда бітуіне орай, БҰҰ басшылығымен сол жылы сәуір айында Ядролық қаруды таратпау туралы келісім жөніндегі конференция болып өтті. Конференция нәтижесінде бұл халықаралық құжатты мерзімсіз деп тану және оның мерзімін ұзарту туралы бірауыздан шешім қабылданды. Бұл мәселе бойынша Қазақстан бастапқыдан-ақ Келісімнің мерзімсіз жұмыс істеуін, оның қызмет мерзімін созуды қолдаушылардың бірі болды.

Ядролық қаруды таратпау туралы келісімге мүше елдердің конференцияларында ядролық емес мемлекеттердің қауіпсіздігіне кепідік беру мәселесі үнемі алдыңғы орында. Олар екі түрге бөлінетін заңдылығы міндетті кепілдіктер болуын алға тартады:

· біріншіден, бұл ядролық емес мемлекетке ядролық шабуыл жасалған жағдайда көмек көрсету кепілдігін қамтитын жағымды (позитивті) кепілдіктер;

· екіншіден, ядролық қаруы жоқ мемлекеттерге қарсы ядролық қару қолданбау туралы жағымсыз (негативті) кепілдіктер.

Қазіргі кезеңде жағымды кепілдіктер беру мәселесі жарым-жартылай ғана шешілген. Бұған себеп – БҰҰ Қауіпсіздік кеңесінің 1968 жылғы шілдедегі 255-ші Резолюциясын қабылдауда оны Келісімнің депозитариясы ретінде тек үш ядролық мемлекет – КСРО, АҚШ және Ұлыбритания ғана қолдады. 

Ал жағымсыз кепілдіктерге келсек, ядролық мемлекеттер міндетті заң күші бар арнайы келісім қабылдаудың орнына тек декларациялар қабылдауына байланысты бұл мәселе де өзінің толық шешімін тапқан жоқ. Мұндай сипаттағы кепілдіктер қазіргі таңда Ядролық қаруды таратпау туралы келісімге мүше ядролық емес мемлекеттердің қауіпсіздігіне ядролық мемлекеттер тарапынан кепілдіктер берілуін белгілейтін БҰҰ Қауіпсіздік кеңесінің 1995 жылғы 984-ші Резолюциясы түрінде берілген.

Қазақстан Республикасының Сыртқы істер министрлігі өзінің 1995 жылғы 12 сәуірдегі мәлімдемесінде БҰҰ Қауіпсіздік кеңесінің тұрақты мүшелерінің мұндай Резолюция қабылдауын қуана құптады.

Енді Қазақстан Республикасына кепілдіктер берілу тәртібіне тоқталайық. Жоғарыда айтып өткеніміздей, Қазақстан Ядролық қаруды таратпау туралы келісімге қосылған соң біздің республика ядролық мемлекеттер тарапынан өзінің ұлттық қауіпсіздігіне кепілдіктер алу мәселесін қоюына толық негіз болды. Аталған келісім мен онымен байланысты өзге де келісімдерді (Стратегиялық шабуылдау қаруларын қысқарту туралы келісім (СНВ-1) мен оның Лиссабондық хаттамасы) ратификациялауды Қазақстан мынадай үш мәселенің басын ашып алған соң барып жүзеге асырды:

1) ядролық мемлекеттердің шабуыл жасамайтынды.ына кепілдік алу;

2) ядролық оқшантайлардағы байтылған уранның құнын қайтару;

3) батыс елдерімен экономикалық ықпалдасумен қатар шетелдік инвестициялар тарту.

1994 жылғы 5 желтоқсанда Будапешт қаласында өткен ОБСЕ-нің жоғарғы дәрежелі кездесуінде үш ядролық держава – АҚШ, Ұлыбритания, Ресей және ядролық қарусыз мемлекет ретінде Қазақстан Қауіпсіздік кепілдігі туралы меморандумға қол қойды. Бұл халықаралық құжаттың мазмұны бойынша республика жағымды және жағымсыз кепілдіктерге бірдей қол жеткізіп, ядролық державалардың экономикалық мәжбүрлеуіне жол бермеу туралы қосымша міндеттемелерін қоса алды. Мұндай кепілдікті Қазақстан Республикасына 1995 жылдың ақпанында Қытай Халық Республикасы, Достық пен ынтымақтастық жөніндегі екіжақты келісім ауқымында Франция да берді.

Алайда, өзінің заңдық күші бойынша БҰҰ Қауіпсіздік кеңесінің 1995 жылғы 984-ші Резолюциясы да, соңғы айтылған Қазақстан Республикасының қауіпсіздігіне кепілдік беру туралы Меморандум да міндетті бтабылмайды. Олар ядролық мемлекеттерге аталған құжаттарды халықаралық құқықтағы уәделестікке сәйкес мойындаулары үшін саяси міндеттемелер жүктейді. Сондықтан Қазақстан Республикасы қауіпсіздік кепілдігі халықаралық келісімнің міндетті құқықтық күші болуы туралы ұсынысты толығымен қуаттайды. Мұны БҰҰ Бас ассамблеясының 1978 жылғы 14 желтоқсандағы “Ядролық емес мемлекеттердің қауіпсіздігіне кепілдіктерді нығайту жөніндегі халықаралық конвенцияны бекіту туралы” 33/72 резолюциясы да ұсынады. Сәйкесінше, ядролық емес мемлекеттерге берілетін заңды кепілдіктер залықаралық келісімдер жасасу жолымен рәсімделе алады.

Ядролық мемлекеттер өздерінің қатаң құқықтық міндеттемелерін төмендегідей құжаттармен бекіте алады:

а) Қауіпсіздік кеңесіне мүше барлық бес тұрақты мүшелер қол қойған арнайы келісім арқылы;

б) ядролық  қана емес, ядролық қаруы жоқ мемлекеттер үшін де қол қоюға ашық әмбебап конвенция арқылы;

в) жекелеген ядролық және ядролық емес мемлекеттер арасында жасалатын екіжақты келісімдер арқылы;

г) ядролық емес мемлекеттерге қарсы ядролық қару қолданбау туралы хаттамалар арқылы.

Қазақстан бұл мәселенің оңтайлы шешімі Ядролық қаруды таратпау жөніндегі келісімнің бөлінбес бөлшегіне айналатын Қауіпсіздік кепілдіктері туралы хаттаманың қабылдануы бола алады деп есептейді. 

Ядролық қаруды таратпау процесіндегі келесі бір маңызды проблема өздерінің өндірістік-техникалық даму деңгейіне сәйкес өзіндік ядролық қару жасауға талпыныстары болып табылады. Мұндай елдер “ядролықтың табалдырығындағы” немесе “ядролыққа жақын” мемлекеттер деген атауға ие болып, халықарлық құқық тұрғысындан алғанда құқыққа қарсы деп бағаланады. 1968 жылғы Ядролық қаруды таратпау жөніндегі келісімде оған негізгі бес мүше болып табылатын ядролық мемлекеттерден өзге ешбір мемлекет ресмитүрде ядролық қару иесі бола алмайды. Соған қарамастан, Индияның өзінің ұлттық ядролық бағдарлмасы бар. Бұл ел 1974 жылдың мамырында ядролық құрылғының жарылысын жасап, оны бейбіт мақсатта жасағанын, ядролық қару жасауға ешбір ниеттері жоқ екендігін мәлімдеген болатын. Сол кезде ядролық қарудың тоқталмай келе жатқан таралуын ескерте отырып, негізгі өндірістік дамыған елдер, оның ішінде ядролық мемлекеттер Ядролық жеткізушілер тобы (ГЯП – группа ядерных поставщиков) деген атпен белгілі экспортқа бақылау жасаушы қосымша орган құрды. 

1998 жылдың мамырында барлық ядролық мемлекеттердің мараторий жариялауына қарамастан, Индия ядролық сынақты қайталап, бұл әрекеттің бейбіт мақсатта екендігі туралы тағы бір мәлімдеме жасады. Пакистан Индияның саяси және әскери қарсыласы ретінде көршісінің әрекетіне қарсы жауап беріп, ұлттық қауіпсіздікті нығайтуға бағытталған іс-шара деген желеумен ол да ядролық сынақтар жүргізді. Бұл мемлекеттерге қарағанда Израиль мен Иран ядролық энергияны бейбіт жолмен пайдалану арқылы пайда табуға мүмкіндік беретін технологияларды қолдану құқығын ұтымды іске асырып, өздерінің ядролық қызметтері туралы есеп беруге дайын.

Ал БҰҰ көрсетуінше Азияның екі үлкен мемлекеттері КХДР мен Ирак 1968 жылғы келісім мүшелері ретінде ұзақ жылдар бойына ядролық қару жасаумен айналысып, Келісімге сай жүктелетін халықаралық міндеттемелерді бұзып келеді екен. Осындай желеу Иракқа қарсы АҚШ коалициясының әскери іс-шараларына да арқау болды. Англо-американдық және өзге де елдердің бітімгершілік іс-қимылдары нәтижесінде Ирак жері толық басып алынып, С.Хусейн қолға түсірілгенімен, әзірге Ирак жерінен жаппай қырып-жоятын ядролық болмаса химиялық-биологиялық қару түрлері табылған жоқ.

Ал енді төртінші түйінді мәселе болып табылатын өз территориясында ядролық қаруды қандай да болмасын түрде  орналастыруға тиым салуға келсек, бұл тұрғыда оған негіз болатын екі негізгі құқықтық-нормативтік актіге тоқталғанымыз жөн. Оның біріншісі – 1967 жылғы 27 қаңтардағы Ай мен өзге де аспан денелерін қоса алғандағы космос кеңістігін зерттеу мен пайдалану бойынша мемлекеттердің қызметтерінің принциптері жөніндегі келісімге сәйкес оның мүшелерін Жер орбитасына ядролық қаруы немесе қандайда болмасын жаппай қырып-жоятын қару түрі бар бар кез-келген объектіні шығармауын, мұндай қаруларды аспан денелеріне орнатпауын және космос кеңістігіне қандай да болмасын жолмен жайғастырып, орналастырмауын міндеттейді.
БҰҰ Космос кеңістігін бейбіт мақсатта пайдалану жөніндегі комитетіне (КОПУОС) 1995 жылдың сәуір айында өткен БҰҰ Бас ассамблеясының 49-шы сессиясында тұрақты мүше болып қабылданғандықтан, Қазақстан Республикасы бұл аталған Келісімдегі негізгі нормаларды толық қолдай отырып, оған 1997 жылғы 15 мамырда осы Келісімге қосылу туралы қабылданған республика Заңына сәйкес толық қосылды.

Бұл жетістіктерге жетудің негізінде 1993 жылы Министрлер кабинеті жанынан Қазақстан Республикасының аэрокосмос саласындағы мемлекеттік басқару органы болып белгіленген Ұлттық аэрокосмостық агенттіктің құрылуы жатыр.
Осы төртінші түйінді мәселе бойынша екінші бір маңызды құқықтық-нормативтік құжат – 1971 жылғы 11 ақпандағы Теңіз бен мұхит түбінде және олардың қойнауында ядролық және өзге де жаппай қырып-жоятын қаруларға тиым салу жөніндегі келісім мемлекеттерге орналастыруға теңіз бен мұхит түбінде және олардың қойнауында ядролық және өзге де жаппай қырып-жоятын қаруларды, сондай-ақ қондырғылар мен ядролық қоймаларды орналастыруға, мұндай қаруларды қолдану мен сынауға тиым салады.

Келісім мүшелері қандай-да болмасын мемлекетке мұндай қызметті жүзеге асыруға көмектеспеуге, қолдамауға және оған итермелеуге міндеттеме алды. Нақты айтқсақ, келісім төмендегідей іс-шараларды қамтитын аса тиімді бақылау жүйесін бекітеді:

· теңіз түбіндегі қызметке бақылау жасау;

· басқа да келісім жасаушы тараптармен ақылдасып отыру;

· келісім жасаушы тараптарға мәлімдемелер мен сұраныстар жіберіп отыру;

· күдікті аймақтарды инспекциялау (өз күшімен, болмаса қандай-да болмасын келісімге мүше мемлекет көмегімен);

· анықталған мәселелені БҰҰ Қауіпсіздік кеңесінің қарауына жіберіп отыру.

 Келісім мүшелері сонымен қатар теңіз бен мұхит түбінде және олардың қойнауында жанталаса қарулануға жол бермеу мақсатында қарусыздану саласындағы келіссөздерді одан әрі жүргізе беруге уәделесті. 

1967 жылғы Космос кеңістігіндегі ядролық қызмет туралы келісімге қарағанда соңғы, екінші қарастырылып отырған Теңіз бен мұхит түбінде және олардың қойнауында ядролық және өзге де жаппай қырып-жоятын қаруларға тиым салу жөніндегі келісім бойынша оған өзінің қатыстығын қандай да болмасын түрде білдірген жоқ. Бұған бірден-бір себеп 2002 жылғы дейін Каспи жағалауы елдері (Ресей, Қазақстан, Әзірбайжан, Түркменстан және Иран) басшыларының кездесуіне дейін Каспи теңізінің мәртебесі анықталмауы болып табылады. Нәтижесінде Қазақстан Республикасы өзін континент ішіндегі теңізге шығу жолы жоқ мемлекет деп есептеді. Қазіргі кезеңде Каспи теңізінің мәртебесі анықталған соң, Қазақстан Республикасы бұл теңіз шекараларын қорғайтын өзінің әскери-теңіз флотын құруда. Енді аталған келісімге қосылу бағытындағы жұмыстар да қолға алынып жатыр. Оның құқықтық-нормативтік негізін қалыптастыруға жасалған қадамдар да жоқ емес: 1994 жылғы 11 наурыздан бері Қазақстан 1948 жылы дүниеге келген Халықаралық теңіз ұйымы туралы Конвенцияға, сондай-ақ осы Ұйым басшылығымен қабылданған теңіз қызметіне қатысты өзге де келісімдерге мүше.

Қорыта айтқанда, Қазақстан Республикасының жүргізіп отырған қарусыздану саясаты халықарлық-құқықтық актілермен негізделген. Нәтижесінде Қазақстан ядролық қарудан бас тартқанымен, ядролық клубқа мүше елдердің берген қауіпсіздік кепілдемелері ядролық қарумен құқай көрсетудің орнын балама түрде алмастырады. Сондықтан да, біздің ойымызша, “Қазақстан Республикасы өзінің қолда бар ядролық қаруынан бас тарту арқылы ұлттық мүддеге орасан зор нұқсан келтірді” - деп қызылкеңірдек болып жүргендердің даурығуы қисынсыз. Егер де мәселені экономикалық тұрғыдан таразылап көрсек, бір ғана атом бомбасын әзірлеу мен оны сақтап отыру салық өлеушілердің қалтасын да, мемлекет қазынасын да қағары анық. Бұл - аяғына қаз-қаз тұрып келе жатқан жас тәуелсіз мемлекет үшін ауыр салмақ болары сөзсіз еді. Сәйкесінше, Қазақстанның бүгінгі экономикалық қарқынды дамуына бірден-бір арқау болған факторлардың бірі де осы қарастырылып отырған еліміздің ядролық қарусыздану саясаты болып табылады.
Қазақстанның бейбіт ел, тәуелсіз мемлекет болып қалыптасуына оның тұңғыш Президенті Н.Ә. Назарбаевтың сіңірген еңбегі орасан зор. Тәуелсіздіктің алғашқы жылдарынан-ақ республиканың бірінші саяси лидерінің тұлғасы жас егемен мемлекеттің дамуымен тығыз байланыста көрінеді. Бұрын Кеңес Одағынан тыс жерлердегі шетелдіктер Қазақстан жайлы бейхабар, ондай ел әлемдік жағрафиялық атлас картасының қай тұсында екенін де тұспалдап білмеген болса, бүгінгі күні біздің республиканы дербес егемен мемлекет ретінде бүкіл әлемдік қоғамдастық мойындап, танып-білуде. Еліміз бірқатар  аса беделді халықаралық ұйымдарға, оның ішінде БҰҰ-на, Халықаралық  валюта қорына және басқа да құрылымдар мен халықаралық тең құқықты келісім-шарттарға мүше болды. Алайда, әлемнің алтыдан бір бөлігін алып жатқан бұрынғы кеңестік республикалардың жалпыадамзаттық даму жолына түсуі олардың басына түскен реформаланудың қиындықтарын бірден шешіп жібере алған жоқ. Посткеңестік республикаларға әлемдік деңгейдегі дамыған мемлекеттер шикізат көзі ретінде қарады. Әсіресе, олардың ішінде табиғи минералды қазба байлықтарының мол қоры бар, ашылмай тылсым жатқан экономикалық күш-қуаты орасан зор Қазақстан Республикасы төрткүл дүниедегі көп елдің қызығушылығын туғызды.

Қазақстан тәуелсіздігін алып, өзіндік даму жолы мен реформаланудың ауыр міндетін таңдаған сәттен бастап-ақ, тек өз күші мен мүмкіндігіне сай қам-қарекет жасауына тура келді. Қазіргі заманғы әлемдік қаржы-экономикалық жүйе дамуының объективті қисыны да республикаға өзінің заңдары мен ойын тәртіптерін көрсетіп бақты: коммунистік жүйе құрамынан шыққан әрбір ел индустриалды дамыған мемлекет қатарына қосылудың ауыр міндетттерін өз бетінше, дербес шеше алмайтыны анық болатын. Қазақстан бұл мәселені ескере отырып, жаңаша жағдайға сай өз өміршеңдігін сақтап қалу мен экономикалық модернизацияны жүзеге асыруға кірісті.

Осылайша, Қазақстанды кешегі социалистік өткенінен әлемдік қауымдастықтағы болашаққа тайсалмай ұмтылушы жаңа егемен мемлекет ретінде әлем танып отыр. Осыншама ауыр міндеттердің шешімі, аймақтық және түбегейлі ықпалдасу процестеріне елдің табысты қосыла білуі республиканың алғашқы Президенті Н.Ә. Назарбаевтың есімімен тікелей байланысты. Тәуелсіздіктің алғашқы жылдарынан-ақ республика саяси лидерінің тұлғасы жас егемен мемлекетке деген ынтызар көңіл қоюшылықпен қатар көрінді. Н.Ә.Назарбаев Елбасы ретінде шетелдермен өзара тең, жаңаша тығыз байланыстарға түсуші Қазақстан мемлекеттілігі мен тәуелсіздігінің өзіндік саяси символына, бейне бір  “визиттік карточкасына” айналды. Біздің ойымызша, бұл берілген екі түрлі салыстыру да Н.Ә.Назарбаевтың игі істеріне жарасымды, өйткені, ол ядролық қарусыз болашаққа қадам жасауда, ішкі және сыртқы саяси жағдайлардың күрделі қауырт сәтінде экономика мен әлеуметтік қатынастарды либералды реформалау жолындағы маңызды міндеттерді ұтымды да өз кезегінде шешуде, халықаралық дәрежеде Қазақстанды бүкіл әлемге мойындатып, егемендігімізді паш етіп, ел мерейін үстем қылуда орасан зор еңбек сіңірді.

Н.Ә. Назарбаев Елбасы ретінде шетелдермен өзара тең, жаңаша тығыз байланыстарға түсуші Қазақстанның мемлекеттілігі мен тәуелсіздігінің өзіндік саяси символына айналды. Президентіміз Н.Ә. Назарбаевтың атқарған игі істері мол: ол ядролық қарусыз болашаққа қадам жасауда, ішкі және сыртқы саяси жағдайлардың күрделі қауырт сәтінде экономика мен әлеуметтік қатынастарды либералды реформалау жолындағы маңызды міндеттерді ұтымды әрі өз кезегінде шешуде, халықаралық дәрежеде Қазақстанды бүкіл әлемге мойындатып, егемендігімізді паш етіп, ел мерейін үстем қылуда орасан зор еңбек сіңірді.
Тақырыпты пысықтау сұрақтары:

1. Қазақстанның халықаралық ұйымдарға мүшелігінің ұлттық қауіпсіздікке әсерлерін суреттеңіз
2. Аймақтық қауіпсіздік ұйымдарының Қазақстанның ұлттық қауіпсіздігіне ықпалын талдап жазыңыз
3. Қазақстан Республикасы ұлттық қауіпсіздігіне әсер ететін ішкі және сыртқы факторлардың ерекшеліктерін атаңыз
§ 10. Қазақстанның демографиялық қауіпсіздігін қамтамасыз ету мәселелері

Қазіргі таңда әлемде бомба жарылып, оқ атылмай-ақ ұлтты күйрететін екі алапат соғыс қызу жүріп жатыр. Оның біріншісі – ақпараттық соғыс болса, екіншісі – демографиялық соғыс. Ақпараттық соғыс ұлттың сана-сезімін күйретіп, әдет-ғұрпын, ділі мен дінін жойып, қадір-қасиетінен айырса, демографиялық соғыс ұлттың саны мен сапасына барынша кері ықпал ететін қатерлі құбылыс. Біз бұл мәселеде, әзірше, ақпараттық соғысты қозғамай тұрып, демографиялық соғыстың еліміздегі жағдайын тілге тиек етпекшіміз. Демография - ұлт тағдыры.

Бүгінгі таңда өркениетті даму жолына түскен Қазақстан Республикасы қоғамның барлық саласында аса маңызды реформаларды жүзеге асыруда. Бұл реформалардың ішіндегі ең күрделісі әрі өте ұқыптылықты қажет ететін бағыты - әлеуметтік саладағы реформалар болып табылады. Оның себептері көп, негізгі деген екеуіне тоқталғанның өзінде көп нәрсенің мәнін ашуымызға болады. Біріншіден, әлеуметтік мәселе адамдардың өмірі мен тұрмыс-тіршілігіне тікелей қатысты болғандықтан үнемі күн тәртібінде тұрады; екіншіден, мемлекеттік әлеуметтік саясатының басым бағыты – адам және отбасы болып табылады, ол әрқашан үкімет пен халықтың назарында. 

Жалпы, қазақтар үшін демография мәселесі ерекше орында, оған түрлі тарихи кезеңдердегі қиындықтар, ұлттық салт-дәстүр, рухани-мәдени құндылықтар сан ғасырлар бойы ықпал етіп отырған. “Отан отбасынан басталады” деген аталы сөздің мәні терең. “Бірінші байлық - денсаулық, екінші байлық – ақ жаулық”, “Бас екеу болмай, мал екеу болмайды” және өзге де даналық сөздер өмірлік тәжірибеден туындаған. Жаугершілікті көп көріп, “Ақтабан шұбырынды, Алқа көл сұлама”, ашаршылық, тәркілеу, репрессия, Ұлы Отан соғысы сияқты толып жатқан тарихи кезеңдердің нәубеттерін бастан өткізген қазақ халқы үшін, отбасы құру мен ұрпақ жалғастырудың мәні аса зор. Соңғы жүргізілген халық санағына сүйенсек те, бұл демографиялық қажеттілік әлі күнге дейін өзекті болып отырғанын байқаймыз. Бүгінгі әлемде Қазақстан жер көлемі бойынша 9 орын алса, халық саны жағынан 62 орында. Жері - кең, халқы - аз.

Биылғы ақпан айының басында Евроньюс каналы АҚШ Орталық барлау орталығының (ЦРУ) 2030 жылға дейінгі болжамдық баяндама-есебін жариялады. ЦРУ болжамы бойынша, 2030 жылы жер шарының халқы 8,5 млрд. адамға жетіп, қалалардың саны мен көлемі артып, мегаполистердің заманы туады. Халқы көп елдердің ішінен, әсіресе, Қытай күшті дамып, артынан бүкіл Азияны ертпек. ЦРУ есебі жайдан-жай жасалмайтыны белгілі, АҚШ әлемдік дамудың тенденциясына дайындалары сөзсіз. Ал, біз ше? Осынау жақын келешектегі әлемдік ұлы көш пен барша адамзаттың 1,5 млрд. өсуінде Қазақстанның алатын орны қандай болмақ? Болашақ бүгіннен басталса, жалпы Қазақстан халқы, оның ішінде қазақ ұлтының саны өсуі қалай өрбуде, елдегі халықтың табиғи өсімі мен өлім-жітімінің арасалмағы, демографиямызға қандай факторлар  кері әсер етуде деген сұрақтар бізді қатты ойландыруы тиіс.

1999 жылы өткен алғашқы ұлттық халық санағының қорытындысы бойынша елімізде 14 миллион 953 мың адам тіркелген еді. Ол кезде қазақ ұлтының алатын үлес салмағы 53,4 %, немесе 7 миллион 985 мың адам болған
. Бұл Қазақстан халқының жартысынан сәл ғана асатын көрсеткіш болатын... Қазақ – мемлекет құрушы кіндік ұлт болғандықтан, ел-жұртымызда қоян-қолтық араласқан диаспоралардан үлес салмағы артқан сайын бағымыздың баянды болары сөзсіз.

Қазақстан тәуелсіздігін алғалы екінші рет жүргізілген 2009 жылғы санақтың ресми қорытындысы бойынша, 2010 жылдың 1 қаңтарына Қазақстан халқының саны 16 миллион 196,8 мың адамды құраған. Оның ішінде қазақтардың үлесі 63,6 % деп хабарланды
. Сөйтіп, 1999 жылғы санақпен салыстырғанда халық санының өсімі 6,8 % құрап, республика халқының саны 1022,9 мың адамға артқан. Ал, қазақтар саны өткен санақпен салыстырғанда 26,1 % артып, 10098,6 мың адамды құрайды. Демек, бұл Қазақстан халқының 63 % қазақтар екенін көрсетеді. 

1990 жылдардың басында қазақтар 40 % қамтыған. Ал, 1911 жылы ең алғашқы санақ жүргізілгенде қазақтардың үлесі - 67 % еді
. Кейін елдегі әр түрлі ахуалдарға байланысты, жергілікті ұлттың саны күрт азайғаны белгілі... Бұл қазақ ұлты бір ғасыр бұрынғы үлес салмағына  жете алмай отыр деген сөз.

Тақырыпқа тікелей қатысты болғандықтан, соңғы халық санағының деректеріне қысқаша тоқтала кеткеніміз жөн: өзбектердің саны - 457,2 мың, яғни, 23,3 % өскен. Ұйғырлар 6 % өсіп, 223,1 мың адамға жетсе, орыстардың саны 15,3 % азайған, яғни 3 миллион 797 мың адам. Немістер - 49,6% азайған - 178,2 мың, украиндар - 39,1% азайған - 333,2 мың, татарлар - 18,4% кеміген - 203,3 мың адам болды. Басқа этностар 5,8 % азайып, 714,2 мың адамды құраған.  Сонымен, соңғы халық санағы бойына еліміздегі қазақтардың үлесі - 63,6 %, орыстар - 23,3 %, өзбектер - 2,9 %, украиндар - 2 %, ұйғырлар - 1,4 %, татарлар - 1,2 %, немістер - 1,1 %, басқа диаспоралар - 4,5 %. Жалпы, «Қазақстанда 130 (тіпті, кейде 140 делінеді) астам ұлт өкілдері тұрады» деп көп айтылып-жазылса,  соның 123 (133) осы 4,5 % ішінде болғаны
...

Қазақстандағы ерлердің саны 7 миллион 722,8 мың, яғни өткен санақпен салыстырғанда 507,1 мың адамға немесе 7 % өскен, әйелдер - 8 миллион 282,0 мыңға жетіп,  515,8 мың адамға немесе 6,6 % артқан. Демек, Қазақстанның  51,7 % әйелдер болса, 48,3 % ерлер. Мәселен, 1999 жылғы санақ көрсеткіші бойынша әрбір мың әйелге шаққанда 929 ер адамнан келсе, қазір мың әйелге шаққанда  932 ер адамнан келеді екен. 

Қалалықтардың саны 8 миллион 639,1 мың адамға, ауылдықтар - 7 миллион 365,7 мың адамға жеткен. Соңғы он жылда қалалықтардың саны 195,1 мың адамға немесе 2,3 %, ауылдықтардың саны  827,8 мың адамға немесе 12,7 % өскен. Елдегі қалалықтардың үлесі - 54 %, ауылдықтар - 46 %. Ал, өткен санақта  қалада тұратындар 56,4 % болса, ауыл тұрғындары - 43,6 % болатын. Қазақстандағы демографиялық жағдай мен отбасы мәселелері туралы ғылыми зерттеулерімен танымал демограф-ғалым Мақаш Тәтімов өз есептеріне сүйене отырып, соңғы өткен жалпы ұлттық санақтың қортындысындағы көрсеткіштердің шамамен 3 % артық-кем болуы мүмкін екендігін айтады. 

Қазақстанның Статистикалық агенттігінің соңғы таратқан мәліметінше, 2012 жылғы 1 желтоқсандағы Қазақстан халқының саны 16 896 900, оның ішінде қалалықтар – 9 254 700 (54,8%), ауылдықтар – 7 642 200 (45,2%) жетіпті (салыстыру: Шанхай, Карачи, Мумбай сияқты қалалардың әрқайсында 18-20 млн. тұрғын бар). Тәуелсіздіктің алғашқы жылдары эмиграцияның артуы мен табиғи өсімнің құлдырауынан халқымыздың саны азайып кеткені белгілі. Осының салдарынан  Қазақстан тәуелсіздік алған кезеңдегі халық санына енді ғана жетейін деп отыр. Ал, көрші Өзбекстан соңғы жиырма жылда 10 миллион адамға көбейген (1991 жылы – 20 708 000, 2012 жылы -  29 874 000). Бізде аз болса да, халық саны өсуде, бірақ, түрлі ауру-сырқау, техногендік апаттар,ажырасу, аборт жасау, жаңғызбастылық, масүнемдік, нашақорлық, темекі шегу, экологияның нашарлауы сияқты жағымсыз факторлар мен себептерден болатын өлім-жітімнің артуы халқымыздың демографиялық өсіміне кері әсер етіп, адымын аштырмай отыр. Шетелдегі қазақтардың атамекенге оралуына бөлінетін квотаның тоқтатылуы да «Нұрлы көшті» едәуір кідіртті. 

Себебі сан-түрлі өлім-жітім... БҰҰ Адамзат дамуы жөніндегі 2011 жылғы есебі бойынша, өзге орталық азиялық мемлекеттерге қарағанда   Қазақстанда өлім-жітімнің деңгейі жоғары. Сөйте тұра, Қазақстан Орталық Азиядағы экономикалық дамуы жағынан көш басында тұр... Жан басына шаққандағы ІЖӨ (ішкі жалпы өнім) Қазақстанда 12700, Қырғызстанда - 2200, Тәжікстанда – 2000,  Өзбекстанда – 3100, Түркменстане – 7500 АҚШ долларына тең. Батыстық дамыған елдерде адамдардың табысы мен тұрмыс деңгейі жоғарылаған сайын, өлім-жітім азайып, өмір сүру ұзақтығы да өседі, ал, Қазақстанда болса керісінше болып тұр. 2010 жылғы дерек бойынша, 1000 адамға шаққандағы өлім-жітім деңгейі төмендегі таблицада берілген:

	Елдер
	2006 ж.
	2007 ж.
	2008 ж.
	2009 ж.
	2010 ж.

	Қазақстан
	10,3
	10,2
	9,7
	8,9
	8,9

	Қырғызстан
	7,4
	7,2
	7,1
	6,7
	6,6

	Тәжікстан
	4,6
	4,7
	4,4
	4,3
	4,4

	Өзбекстан
	5,3
	5,1
	5,0
	4,8
	4,9

	Түркменстан
	(мәлімет жоқ)
	 
	 
	 
	 


БҰҰ дерегі бойынша, ІЖӨ денсаулық сақтау саласына бөлінетін жалпы шығын Қазақстанда  4,5 %, Қырғызстанда – 6,8 %, Тәжікстанда -5,3 %, Түркменстанда – 2,3 %, Өзбекстанда – 5,2 % екен. Мұнайға бай Қазақстан мен Түркменстан халқының денсаулығын сақтауға ІЖӨ бөлетін қаржысы өздерінің «кедей» көршілеріне қарағанда азырақ. Ал өмір сүру ұзақтығы болса Қазақстанда – 68,5 жас, Өзбекстанда 72,5 жас, Қырғызстанда – 70,0, Түркменстанда – 68,52,  Тәжікстанда - 66,03 жас. БҰҰ есебінде берілген бұл көрсеткіштер бізді ойландыруы тиіс. 

2012 жылғы қаңтар-қараша айлары аралығында Қазақстандағы статистикаға қысқаша тоқталсақ: табиғи өсім 222,9 мың адам; өлген адам саны 133,7; шетінеген сәбилер саны 4 810; тіркелген неке 153 мың; ажырасу 45,1 мың; миграция сальдосы минус 1 447 адам (елге келушілер 26530, кетушілер 27977 адам). Халқымыздың өлім-жітімінің көлемі табиғи өсімінің жартысынан асып тұр. Өлген адамдарды ұлттық құрамына қарай жіктесек, қазақтар (60 мыңнан астам), орыстар (50 мыңнан астам), украиндар (10 мыңнан астам), татарлар (3 мыңнан астам), өзбектер (2,5 мыңнан астам), немістер (2 мыңнан астам), ұйғырлар (1,5 мыңнан астам), қалғаны өзге диаспора өкілдері. Көріп отырғанымыздай, қазақтар арасында өлім-жітім мен нәрестенің шетінеуі көп болып тұр. Бұған қоса, шетелдердегі қазақтарды көшіруге арналған «Нұрлы көш» бағдарламасы да саябырсып, оралмандарға квота берудің тоқтатылуы Қазақстандағы қазақтардың саны өсуіне кері әсер етіп отыр. Осы мәселе оң шешімін тауып, «Нұрлы көш» шындап нұрын шашса игі еді.

Қазақстан билігі денсаулық сақтау ісіне барынша көңіл қоюға тырысуда. «100 мектеп, 100 аурухана», «Саламатты Қазақстан» сияқты мемлекеттік бағдарламалар да қабылданған. Бірақ әлі де болса атқаратын істер мен шешімі табылмаған мәселелер жетерлік. Мысалы, түрлі ауру-сырқаулар өршіп тұр. Қазақстанның Денсаулық сақтау министрлігінің рес​ми статистикасына сәйкес еліміздегі өлім-жітімнің негізгі себебі болып саналатын жүрек қан тамыр ауруларымен республика бойынша екі миллионға жуық адам тіркелген. Бұл еліміздің экономикалық бел​сенді тұрғындарының 12 % құ​райды екен. Аурудың өліммен аяқталуына көбінесе жүректің ишемиялық ауруы мен жоғары қан қысымы себеп болуда (оның ақыры инсульт пен инфаркт), және ең өкініштісі – бұл ауру жылдан жылға жасарып, 30-40 жас аралығындағыларды жайлап барады. 2006 жылы ресми тіркелген онкологиялық дертке шалдыққандар саны 28 мың 573 болса, 2012 жылдың соңында 30 мың 299 адамға жеткен. Мамандар болса аурулар саны бұдан едәуір көп дейді... Яғни, қатерлі ісіктің тырна​ғына іліккен сырқаттар саны жыл сайын артып отыр. Өлім-жітімнің артуына себепші тажал - онкологиялық аурулардан еліміз​де жыл сайын 17 мың адам жан тәсілім етеді екен. Статистикаға сенсек, олардың 42 % – еңбекке қабілетті тұрғындар. 

Дүниежүзілік денсаулық сақтау ұйымының статистикасы бойынша туберкулезбен аурудың  эпидемиясы 100 мың адамға шаққанда 50 ауру адам болып есептеледі. Қазақстанда болса, бұл көрсеткіш 3,5 еседен де көп болып (180 ауру адам), ТМД мен Еуропа елдері арасында алдыңғы орында тұр. 100 мың адамға шаққанда Молдова Республикасынада - 170, Қырғызстанда - 160, Румынияда – 130, Өзбекстанда - 130, Ресей Федерациясы мен Грузияда 110 ауру адамнан келеді. Салыстыру үшін: Израильде – 6, Чехияда – 9, АҚШ пен Германияда – 5 ауру ғана. Туберкулез мәселесі жөніндегі ұлттық орталық директоры Т. Абилдаев, қазір, Қазақстанда туберкулездің ашық түрімен ауыратын 25 500 астам адам тіркелгенін, олардың дені еңбек жасындағы - 18-54 жас аралығындағы, ал, тең жартысынан астамы 34 жасқа дейінгі  қазақстандықтар екенін айтады.  Бұған түрмелерде отырған ауруларды қоссақ, 30 мыңнан асады. Бұған қоса 8000 астам туберкулездің мультирезистенттік формасымен (мутацияланған)  ауыратындар тағы бар. Қарапайым туберкулезге қарағанда оның мутацияланған түрін емдеу қиын әрі 15-20 есе қымбат екен.  Отанымызда жыл сайын 15000 адамға туберкулез диагнозы алғаш қойылуы оны жұқтырғыштардың көптігін білдіреді. Қазақстан бойынша туберкулез Атырау, Батыс Қазақстан, Маңғыстау, Ақтөбе, Солтүстік Қазақстан облыстарында өршіп тұр. Ауру деңгейі Алматы және Оңтүстік Қазақстан облыстарында ғана төмен, қалған аймақтарда орташа және ортадан жоғары деңгейде. Туберкулезден болатын өлім-жітім көп, олардың 52% - өкпенің созылмалы ауруынан, 8% - жаңа жұқтырғандар, 14% - қайта жұқтырғандар, 12% - түрмеден шыққандар, 14% - үй-күйі жоқ қаңғыбастар.

Қазақстанның демографиясын дендеген аурудың қауіптісі ВИЧ-инфекция мен СПИД. Әлем бойынша әрбір он секундта бір адам СПИД-тен өлсе, жыл сайын 5 млн. адам ВИЧ-инфекция жұқтыратыны дәлелденген фактіге айналды. Әлемдік қауымдастық 1 желтоқсанды СПИД-пен күрес күні деп жариялауы осыдан. ҚР Денсаулық сақтау министрлігі «СПИД алдын алу және күресу жөніндегі республикалық орталығының мәліметі бойынша, 2010 жылмен салыстырғанда (14 812 ВИЧ-инфекция жұқтырғандар, 1 102 СПИД ауыратындар), 2012 жылы Қазақстандағы ВИЧ-инфекция жұқтырғандар - 18 830, СПИД-пен ауыратындар саны - 1595 адамға жетіп, едәуір өскен. Жалпы,  ВИЧ/СПИД ауыратын қазақстандықтардың 70,1% ерлер, 27,6% әйелдер, қалғаны жас балалар. Жас балалардың 200 астамы қазақ ұлты көп шоғырланған Шымкент өңірінен. Ересектер арасында бұл дерт Алматыда ең көп тіркелген – 3 мыңнан астам, ең азы Қызылорда облысында – 59 адам. ВИЧ-инфекция жұқтырудың 67,1% стерильді емес шприцпен тамырға наркотик егу арқылы, 24,4% жыныстық жолмен,  қалғандары медициналық салғырттықтан (дәрі егу, қан құю кезінде) болған. Ал, барлық аурулардың 58,3% Қарағанды облысында тіркеліпті. 2010 жылы 2507 қазақстандық ВИЧ/СПИД жұқтырғандар өлген және бұл тенденцияға айналуда.

ВИЧ/СПИД-пен күресуге жыл сайын республикалық және жергілікті бюджеттен 1,2 млрд. жуық теңге жұмсалуда. Бір пациентті жеңіл емдеуге 1000 $, ауыр түрін емдеуге 5-7 мың $ қажет. СПИД күрес жөніндегі ғаламдық қор Қазақстанға 2011-2013 жылдарға 18,8 миллион доллар грант  бөлген. Көріп отырғанымыздай, басты себептерінің бірі - адамдардың немқұрайлығы мен жауапсыздығы болып табылатын, емі жоқ бұл аурумен күресуге қыруар қаржы жұмсалуда. Бұдан бөлек гепатит, бруцеллез, қырым безгегі, бауыр-бүйрек сияқты толып жатқан ару-сырқаулар да қазақстандықтардың бойында жетерлік. Әсіресе, зәр мен өт жолдарына тас жиналу салдарынан ота жасау арқылы бүйрек пен өтті сылып тастаудан жыл сайын әрбір жүздеген қазақстандық  жарымжан болып қалуда (статистика бойынша барлық аурулардың 9,5 %). Оның басты себептерінің бірі - ауыз судың сапасыздығы болып табылады. «Ауыз су» мемлекеттік бағдарламасы толық жүзеге аспауда: түрлі келеңсіздіктер мен жемқорлықтың салдарынан халық әлі күнге дейін сапасыз су ішуде, алаяқ жылпостар өз пайдасы үшін қоғамға үлкен зиян келтіріп, ел игілігіне жұмсалуы тиіс бюджет қаржысын желге ұшыруда.

Ауру-сырқаулармен қатар, соңғы кездері суицид те көбейіп барады. Денсаулық сақтау министрлігінің жауапты хатшысы Серікбол Мусиновтың көрсетуінше, Бүкіләлемдік денсаулық сақтау ұйымы барлық елдердегі суицид көрсеткішін үш топқа бөліп қарастырады. Біріншісі: жоғары және өте жоғары деңгей (100 мың адамға шаққанда 20-дан). Ол елдердің қатарына Қазақстан да кіріп үлгерген. Нақтырақ айтсақ, 1-орында – Литва (42), 2-орында – Беларусь (37), 3-орында – Ресей (36), 4-орында – Қазақстан (30), 5-орында –Венгрия (26), 6-орында – Украина (25), 7-орында – Жапония (24). Өкінішті-ақ, біздің елде 100 мың адамға шаққанда 30 адам өз-өзіне саналы түрде қол жұмсайды екен. ҚР Бас прокуратурасының арнайы есебі бойынша, 2011 жылы Қазақстанда 257 нақты суицид пен 592 суицид жасауға тырысу болған. ҰБТ енгізілгелі мектеп бітіруші оқушылар арсында суицид саны артқан (2009 жылы 209, 2010 жылы 237...). Тіпті Бүкіләлемдік денсаулық сақтау ұйымы Қазақстанды суицид «ауруы» ушыққан елдердің санатына енгізіпті. АҚШ, Англия,Франция, Италия, Армения, Әзірбайжан халқы өз-өзіне қол жұмсау әрекеті бойынша «орташа және төмен» елдердің қатарына енсе, Мысыр, Гаити, Ямайка жұртында бұл  көрсеткіш нөлге тең екен. 

Отандастарымыздың өз-өзіне қол жұмсауына ең алдымен психикалық жағдай ықпал еткенімен, көп жағдайда мұндай қадамға тұрмыс тауқыметі, әлеуметтік-экономикалық себептер де итермелеуде. Жыл сайын Ұлттық біріңғай тестілеу кезінде мектеп бітірушілер, он екіде бір гүлі ашылмаған жас жеткіншектер, несиесін өтей алмаған борышкерлер, жауапсыз махабаттан күйінген ғашықтар, өмірден түңілген бейбақтар, белгісіз себептерден әскерилер мен чиновниктер... т.с.с. атылып, асылып, құлап, у ішіп суицидке баруда...

Қазақстандықтардың өлім-жітімге ұшырауының құрамында ана мен бала өлімі де ерекше орын алады. Аналардың туу кезінде өлуі  1999 жылғы көрсеткіш бойынша 10 мың босанушы анаға шаққанда 65,3 өлім болса, 2010 жылы бұл көрсеткіш үш есеге дейін қысқарып, 22,7 төмендеген. Бірақ, нәрестелер арасындағы өлім көрсеткіші өскені алаңдатады:  1999 жылы ол бір мың нәрестеге шаққанда 8,65 болса, 2010 жылы – 9,17 болған. Соңғы жылғы деректер де бұл мәселенің әлі өзекті екенін көрсетеді: 2012 жылы 1 жасқа дейінгі 4810 астам сәби шетінесе, 2011 жылы - 4197 сәби шетінеген.  Әсіресе, ауылдық жерлердегі сәби өлімі қалаға қарағанда басым. Ал, ауылдағы сәби негізінен қазақтардікі екені белгілі. Нәрестелердің шетінеуіне әкелетін басты себептер төмендегідей: 

	1 жасқа дейінгі балалар өлімінің негізгі себептері
	1999 жыл %
	2010 жыл %

	Перинатальдық кезеңде туындайтын жекелеген жағдайлар
	33,2
	59,7

	Туа біткен аномалиялар
	17,3
	17,5

	Тыныс алу органдарының аурулары
	27,9
	9,0

	Инфекциялық және паразитарлық аурулар
	8,6
	3,2

	Оқыс, бақытсыз жағдайлар
	4,7
	4,0

	Өзге де аурулар
	8,3
	6,7


Ана мен бала өмірін сақтауға барынша жағдай жасау күн тәртібінен түспейтін мәселе. Ел халқының табиғи өсімі бұған тікелей байланысты екенін ескерсек, мұны мемлекеттік маңызы бар стратегиялық мәселе деп түсінуіміз қажет. Бұл сала мемлекет пен қоғам тарапынан кешенді қолдау мен жүйелі іс-шараны қажетсінеді. 

Жол-көлік және әуе апаттары да қазақстандықтарды жыл сайын баудай түсіріп келеді. Жалпы, БҰҰ бас хатшысы Пан Ги Мунның айтуынша, жыл сайын бүкіл әлемде тек жол апатынан 1 миллион 200 мың адам қаза болып, 50 миллион адам жарақат алады екен. 8 қараша халықаралық «Жол апатында қаза болғандарды еске алу күні» болып белгіленуі тегін емес. ҚР Көлік және коммуникациялар вице-министрі Қ. Әбсаттаровтың айтуынша, 2012 жылдың 10 айы ішінде республикамызда 11 мың 149 жол-көлік оқиғасы тіркеліп, соның салдарынан 2 мың 393 адам өліп, 13 мың 652 адам түрлі жарақаттар алған. 2011 жылы 2707 адам жол үстінде мерт болған... Жалпы, соңғы 10 жыл ішінде 32 мыңнан адам жол-көлік оқиғасынан опат болып, 166 мыңнан астамы түрлі жарақаттар алған (салыстырыңыз: аудан орталықтары саналатын Қордайда 30 мыңдай, Меркеде 15 мыңдай тұрғын бар, олай болса, соңғы 10 жылда тек автокатастрофа салдарынан Қордай сияқты бір үлкен, немесе, Меркедей екі елді мекен жойылды деген сөз). Олардың жарымынан астамы республикалық маңызы бар күре жолдарда болған. Жүргізушілер арасында Алматы-Астана трассасы «Ажал алқабы», Алматы-Өскемен жолы «Өлім жолы», Қапшағай бағыты «Қанды жол», Қордай «Өлім асуы», Күйік «Азап асуы» деп түрліше аталатын болғалы қашан. Жол-көлік оқиғаларының себептері негізінен автотрассалардың тарлығы мен асфальт сапасының нашарлығы, жүргізушілердің жол ережелерін бұзуы, техниканың талапқа сай болмауы. Қазақстан үкіметі 2012 жылғы 1 қаңтардан бастап шетелдерден әкелінетін автокөліктер Евро-3 стандартына сай болуы тиіс деген талап қойып отыр, тіптен, жақын күнде Евро-4 стандарты енгізілмек. Ал ол автокөліктер жүретін жолдар мен тұтынатын жанар-жағар майларды, оларға көрсетілетін сервистік қызметтерді Евро-3 пен Евро-4 стандартына шынайы сәйкестендіру Қазақстанда қашан жүзеге аспақ? Жеріміз кең, халқымыз аз болғандықтан, ірі елді мекендердің арасы алшақ жатыр. Сөйте тұра, республикалық жолдарда арнайы жарақтандырылған жедел медициналық көмек пункттері мен төтенше жағдайларда қол үшін созатын қосындар жоқ. Шіркін, осындай кезекші нүктелер ең кемі 50 км сайын болса, тікұшақ патрульдер қарастырылса, апаттан кейінгі 20-30 минут ішінде мертіккендерге қажетті медициналық-техникалық көмек беріп, талай адамның өмірін сақтауға болар еді. Бірақ, оның есесіне жол тосқан қарақшыдай, жүргізушіні аңдыған жол полициясы жетіп артылады. Жолаушылар басына қиындық пен қауіп-қатер туғанда олардан қайран болса...

Қазақстандықтар қара жерде ғана емес, көк аспанда да ажал табуда. Соңғы бір жыл ішінде Қазақстанда 2 тікұшақ  құлауынан 12 адам, 2 ұшақтың құлауынан 48 адам опат болды. 2008-2010 жылдары 4 тікұшақ құлап, 23 адам өліп, 16 адам жарақаттанды. Әскер қатарындағы солдаттар арасында да өлім көбейіп барады. Бір ғана «Арқанкерген» қырғыны қабырғаны қайыстырып кетті... Күнделікті өмірдегі азаматтар түрлі қылмыстардың салдарынан мыңдап бейбіт өмірде бақилық болуда. Жастарымыз қит етсе бір-біріне пышақ ала жүгіріп, соғыстағыдай оқ атуға көшті. Өрімдей жастарымыздың өмірді бастамай жатып өлім құшып жатуы өте өкінішті.

Халық санын көбейтуге жағымсыз әсер етуші факторлардың қатарында ажырасу мен аборт жасаудың артуы өз алдына бір төбе.  "Нұр Отан" ХДП  Парламентаризм институтының директоры Б. Байқадамовтың мәліметі бойынша, Қазақстанда 1999-2010 жылдар аралығында 2 миллион 420 мың неке қиылып, 733 мыңнан астам ажырасу ресми тіркелген. Бұған ресми емес ажырасуды қосыңыз. Әрбір үшінші неке ажырасумен аяқталып жатса, біздегі отбасы институты да дағдарысты бастан өткеріп жатқаны ғой. Оған қоса, «сүр бойдақтарымыз» мен «кәрі қыздарымыз» да жетерлік. Соңғы халық санағы бойынша, бала туу жасындағы әйелдердің 47,8 %, еркектердің  42,9 % басы бос бойдақ екен. Осыдан ақ біздегі игерілмей жатқан демографиялық әлеует қандай екенін долбарлауға болады.  Ал, «ағашкалар» болса, де-факто тоқал алуға келгенде ұялмаса да, оны де-юре заңдастыруды ұятсынумен келеді...

Ал, енді аборт мәселесіне келсек. Қазақстандық «Здоровая Азия» қоғамдық қоры еліміздің 12 облысында 57 мың қыз-келіншектер арасында әлеуметтік сауалнама жүргізу арқылы,  олардың 78 % аборт жасағанын айқындаған. Аборт көбінесе жасырын жасалатын болғандықтан, оның нақты санын айқындау мүмкін емес, бірақ, мамандар жылына 5 мыңнан кем болмайтынын айтады. Бұл болашақ 5 мың қазақстандық жарық дүниеге келмей жатып, жаны періште күйінде жаһанамға кетті деген сөз. Ал, Жыныстық және репродуктивтік денсаулық жөніндегі  қазақстандық ассоциацияның президенті  Т. Джусубалиеваның көрсетуінше, елімізде жыл сайын 15-18 жас арасындағы 10 мың бойжеткендердің бір бөлігі  аборт жасап, екіншілері некесіз босанады екен. Болашақтағы бедеу аналар мен көбейіп бара жатқан тастанды сәбилер осылай туындайды. «Аман саулық» қоғамдық қорының жетекшісі Б. Түменова Қазақстанда 17 мыңнан астам бедеу некелер барын, ал, бедеуліктің бірден бір себебі аборт және жыныстық жолмен берілетін аурулар деген дерек береді. Кезінде Мәжіліс депутаты Ирак Елекеев аборт жасауға заңды түрде тиым салу туралы ұсыныс жасап, оның аяғы қоғамдық дауға ұласып, дұрыс шешімін таппағаны есімізде. Қазір әлемнің бірқатар елдерінде аборт жасау адам өлтірумен теңестіріліп, қатаң жазаланса, көптеген елдерде абортқа тек өткір медициналық қажеттілік жағдайында ғана рұқсат етілетінін айта кеткеніміз жөн. Бізге сабақ аларлық тұстар жетерлік. Мұнымен бір мезгілде, Қазақстанға бала тууды ынталандыратын белсенді демографиялық саясат пен отбасы институтын жаңғыртатын, жаңартатын жаңа отбасы саясаты қажет. Бала туылғанда берілетін жәрдемақы көлемін бірнеше есе арттырып, бала күтуге төленетін төлемдердің мерзімін созу қажет. Бала бағып, жұмысқа шыға алмаған әйелдердің жағдайы туралы да ойланған жөн. Өйткені, жинақтаушы зейнетақы жүйесінде бұл мәселе өзінің шешімін таппаған, бүгінгі жас ана ертең зейнеткер болғанда қандай зейнетақы алмақ?

Ұлтымыздың геноқорын құртушы дерттің бірі – жезөкшелік. ҚР ІІМ  ресми тіркеуде тұрған жезөкшелердің саны 4000 асқанын мәлімдеген болатын. Іс жүзінде олардың саны бірнеше ондаған есе көп екені белгілі. Қазақтың қаншама қара көз қыздары ар-намысты аяққа таптайтын, осынау ұятсыз кәсіпті таңдағаны қабырғамызға батады. Қыздарымыз өткінші табысқа қызығып, өткен өмірлерін өкінішке толтыруда. Болашақ ана екендерін, өздеріне қазақ ұлтының ұлы миссиясы жүктелгенін ұмытуда. Атам қазақ ежелден қызды ана деп силай білген, «Қыз өссе - елдің көркі, енді өрісіміз кеңейетін болды» деп қуанған. Ата-бабаларымыздың осындай өнегесін қазіргі ұрпақ неге ұмытуда? Бабаларымыз келешектегі кейбір ұл-қыздары сондай санасыз әрі намыссыз болар деп ойлады ма екен? Тіптен, жезөкшелік неден туындап отыр, оған қандай факторлар әсер етуде, жағдайды дұрыстау үшін не істеу керек деген мәселені талқылаудың орнына, кейбіреулер «Қазақстанда жезөкшелікті заңдастыру қажет» деп ұсыныс жасап, ол парламенттің деңгейіне дейін көтеріліп барып, зорға басылды.  Қазақта «Қызға қырық үйден тиым», «Ел боламын десең, бесігіңді түзе» деген аталы сөздер тегін айтылмаған, осы принциптерді әрбір отбасы мен жалпы қоғам үнемі берік ұстануы қажет. Жезөкшелікке қатысты жауапкершілікті қатаңдатып, оған итермелейтін түрлі факторларды жойып, паразит жеңгетайларды барынша қатаң жазалап, мүліктерін тәркілеуді жолға қойған жөн. Сонымен қатар, жезөкшелердің қызметін тұтынушылар да жазалануы тиіс. Қазақстанның демографиялық жағдайы мұндай келеңсіздіктерді көтеретін жағдайда емес. Соңғы кездері, адамдар бұрын естіп, білмеген сексуалдық қылмыстар да қоғамды дүрліктіріп, демография болашағын бұзатын, сексуалдық құлдыққа салу мен педофилия сияқты бұрын қазақстандық қоғамға жат болып келген қылмыстар көбейіп барады. Бұл тұрғыда да жазалауды барынша қатаңдату қажеттілігі туындап отыр. Негізі, мұндай айуандық қылмыстарға өлім жазасы лайықты. Өкінішке орай, Қазақстанда өлім жазасына мараторий жарияланған, сондықтан, ондай қылмыс жасағандарға химиялық кастрация мен өмір бойына бас бостандығынан айыруды қатар қолдану қажет.

 Дүниежүзілік денсаулық сақтау ұйымының көрсетуінше, ел тұрғындарының жан басына шаққандағы ішімдік (алкоголь) тұтыну деңгейі жылына 8 литр спирттен асса, ондай елдің тектік қоры (генофонд) азғындауға (деградацияға) ұшырайды екен. Соңғы деректер қазақстандықтардың жан басына шаққандағы күшті алкоголь тұтыну деңгейі жылына 12 литрден асса, сыра ішу 35 литрден асып кетіпті.  Бұл орталық азиялық елдер бойынша бірінші орын. Қазақстанда қазір 304 108 маскүнем Денсаулық сақтау министрлігінде диспансерлік есепте тұрса, бұдан бөлек 126 мың маскүнем ішкі істер органдарында тіркеуде тұр... Салауатты өмір салтын қалыптастыру мәселелері жөніндегі ұлттық орталықтың директоры Ж. Баттақованың айтуынша, Қазақстан азаматтарының 27 % темекі шексе, 17 % алкогольді аса қауіпті деңгейде ішеді. Еліміздегі барлық өлім-жітімнің 10,9 % арақ-шарап тікелей себепші...

Дүкен толы арақ-шарап пен темекі, бағалары қол жетімді, тіпті, кейбірі өте арзан. Қазақстанда 4 млн. астам адам темекі шегуші екен, бұл ел халқының ширегі. Ерлердің үштен екісіне жуығы, әйелдердің әрбір тоғызыншысы шылымға әуестеніп, ағзаларын улауда. Соңғы кездері темекімен қоса, қорқор (кальян) шегу сәнге айналды. Темекі мен қорқор өкпе ауруларымен қатар, өлімге әкеліп соғатын сан түрлі ауруларға себепкер. Ал, той-томалақты, кафелер мен түнгі клубтарды, туған күндер мен кездесулерді тағысын тағыларын да сприттік ішімдіктерсіз көзге елестету қиын... Арақ деген тажал ұлтымыздың санасын улап, денсаулығын жалмап, берекесін кетіруде. Маскүнемдер өздерін ғана аздырып-тоздырмайды, олар жақындарына, төңірегіндегілерге, бүкіл қоғамға орны толмас зиян шектіреді. Мастықпен қаншама қылмыстар жасалып, өрт шығып, кісі өлтіріліп, мыңдаған адамдар опат болуда. Арақтың кесірінен болатын ажырасулардан шаңырақтар ортасына түсіп, отбасы мүшелері жетім-жесір қалуда. Маскүнемдік адамдарды сау да саналы ұрпақ жалғастыру мүмкіндігінен айырса, апталдай азаматтар арақ ішуден еңбекке жарамсыз болып, үй-күйсіз қаңғыбастарға айналуда. Жазалаудың қатаңдығына қарамастан, жауапсыз маскүнемдер де мас күйінде көлік жүргізулерін қояр емес. Бір ғана Алматыда 2012 жылдың 9 айында 2736 жүргізуші мас күйінде көлік жүргізгені үшін ұсталып, жүргізуші куәліктерінен айырылған. Сөйтіп, қара бастарын ажалға тігіп қана қоймай, өзге де жол қозғалысына қатысушылардың өмірі мен денсаулығына, мал-мүлкіне қауіп төндіруде. Тізе берсек, маскүнемдіктің жыры бітпейді. Ең қауіптісі – маскүнемдік геноқорымызды жоятын қауіпті қаруға айналып отыр. Өкініштісі, ол қарумен сырттан жау келіп қырып жатқан жоқ, қу арақты жерлестеріміз өз ақшаларына сатып алып ішеді. 

Маскүнемдікпен қалай күресу қажет? Кеңес Одағы тұсындағы «құрғақ заңды» қолдану нәтиже бермейтінін дәлелдеді. Сондықтан, өзгеше әдіс-тәсілдер қолданған жөн. Қазақстан темекі мен спирттік ішімдіктерді жарнамалауға, түнгі уақытта және 21 жасқа дейінгілерге сатуға тиым салып, бұл бағытта игі қадам жасады. Нарықтық қатынастар жағдайында, онымен күресудің бұл негізгі жолдардың бірі. Бірақ, әлі де болса қатаңдату қажет. Енді, барлық темекі мен спирттік ішімдіктерге акциздік салық деңгейін көтеріп, барынша қымбаттатуымыз қажет. Алкогольді шектеуге бағытталған кешенді іс-шаралар жүзеге асырып, оған бүкіл қоғам атсалысуы керек.

Дегенмен, алкогольден де қауіпті тажал – наркотиктің барын да естен шығармайық. БҰҰ-ның Есірткі және қылмыс жөніндегі басқармасының мәліметтеріне сүйенсек, бүгінде әлемдегі есірткі пайдаланушылардың саны 200 миллионнан асып жығылады. Бұл Жер бетіндегі жалпы 15 жастан асқан адам санының 4,7 % екен. Сондықтан, 1987 жылы БҰҰ Бас ассамблеясы жыл сайын 26 маусымда халықаралық нашақорлық пен есірткінің заңсыз айналымына қарсы күрес күнін атап өту туралы шешім қабылдаған. Ал, Қазақстанда жыл сайын 100 мың адамға шаққанда, 350,7 адам нашақорлыққа душар болады. Ал, жасөспірімдер арасында нашақор атанғандардың саны 100 мың адамға шаққанда 473,3 адамнан келген.  Алматы қалалық наркология орталығы бас дәрігерінің реабилитациялық жұмыстар жөніндегі орынбасары К. Мерзадинова еліміздің барлық наркологиялық орталықтарында 50 мыңнан аса адам тіркеуде тұрғанын, оның 55 % жастар екенін айтады. 1986 жылғы статистикада 10 мың қазақстандық нашақор болған екен. Ширек ғасыр ішінде бұл ресми көрсеткіш бес есеге өскен. Бірақ ресми емес деректер біздегі нашақорлардың саны 300 мыңнан көп дейді. Қазақстан халықаралық наркотрафиктегі транзиттік дәліздің рөлін атқаратын ел болып табылады және наркотик транзитінің бір бөлігі елімізде тұтынуға қалып қойып, үлкен проблемалар туындатуда... Соның салдарынан,  соңғы үш жылда Қазақстанда 22 860 наркоқылмыс, 713 нарко контрабанда, 7614 наркотик сату фактісі анықталған. Наркотикке қатысты тәртіп бұзғаны үшін 16 737 адам, оның ішінде 298 жасөспірім ұсталған. Тонналаған есірткілік заттар тәркіленуде... Ең қауіптісі – әрбір «тәжірибелі» нашақор жыл сайын бірнеше сау адамды жаңадан нашақор қатарына қосуға «атсалысады», сол арқылы оның қатары өсіп, қанаты кеңеюде. Нашақорлық та біздің демографиямыздың өзегіне түскен жегі құрттардың бірі. Әсіресе, жастардың осы дертке көп шалдығып жатқаны қатты алаңдатады. Жастар көп жүретін түнгі клубтар, дискотекалар, кафелер мен мейрамханалар наркотиктің түр-түрін тарататын ошақтарға айналды. Осылайша, народилерлер жас ұрпақты ауыздандырып алып, уақыт өте келе оларды наркобизнеске табыс әкелетін наркоман құлдарға айналдыруда. Наркотик тәуелділікке алып келеді, ал, оны тұтыну үшін ақша үнемі және көп көлемде қажет. Түптің түбінде, наркоман адамгершілік сападан жұрдай,  наркотиктің бір дозасын табу үшін кез-келген қылмыс түрінен тайынбайтын, дайын қылмыскерге айналады.  Нашақорлыққа ұрынған адамның қайта оңалуы қиын, қымбат әрі ұзаққа созылатын процесс. Тіптен оның нәтижесіз болуы да мүмкін, яғни, нашақор санда бар, санатта жоқ, қоғам үшін пайдасынан зияны көп адам.  Жылына жүздеген қазақстандық нашақорлықтан өлсе, мыңдағаны ВИЧ/СПИД жұқтырушылар мен қылмыскерлердің санын өсіруде. Осылайша, алкоголизм мен нашақорлықтан жылына мыңдаған отандастарымыз өмірден өтіп жатыр. «Сатып алған аурудың емі табылмас» деген осы болар...

Түйіндеп айтсақ, нашақорлық ұлттық геноқорымызды жою мен демографиялық ахуалымызды ақсатуға өз үлесін қосып бағуда... Сондықтан бұл сала бойынша да алдын алу мен күресу шараларын қайта қарау қажет. Бұл тұрғыда әлемде бір-біріне қарама қарсы екі бағыт қалыптасқан: біріншісі, европалық елдердегідей наротиктің белгілі бір түрлеріне арнайы рұқсат ету (ол қоғамның моральдық және физикалық іріп-шіруіне әкеліп отыр); екіншісі, шығыс және мұсылман елдеріндегідей аса қатаң жазалау (нашақорлар мен наркотик сатушыларға өлім жазасын қолдану өзінің оң нәтижесін көрсетіп отыр). Біз де осы екінші бағыт сияқты, жазалауды қатты қатаңдату бағытын ұстануымыз қажет, өйтпейінше, наркомания мен наркобизнеспен күрес дұрыс нәтиже бермейтіні тәжірибеде дәлелденіп отыр.

Жығылғанға жұдырықтай болып, оның үстіне еліміздегі экологиялық ахуал да демографияға жайлы болмай тұр. Сондықтан экологиялық саясат та қайта қарау мен оңтайлы іс-әрекеттер шарасын күтуде. Экологиялық таза өндіріс пен технологияларды ынталандыруды дұрыс жолға қою аса қажет. Мысалы, гибридті автокөліктерді, электромобильдерді салықтан босату сияқты.

Сонымен, Қазақстандағы демографиялық соғыс әлемде жүріп жатқан демографиялық соғыстың көлеңкесі, бір бөлшегі сияқты. Оған төтеп беріп және жеңіп, алдарыңызға тартқан фактілерді жөндеу үшін ең алдымен біз халқымыздың демографиялық ахуалын оңдайтын жағдайларды түзеуіміз керек. Біз тілге тиек еткен әрбір фактінің арғы жағында, яғни, астарында адам тағдыры ғана емес, ұлт тағдыры да жатыр. Міне, сондықтан да қазақ билігі алдымен ұлтымыздың тұрмыстық, әлеуметтік-экономикалық жағдайына ден қойып, демографияның қайнар көзі - аналарымызды ардақтауды үйренуі керек. Конституциядағы көрсетілгені де адами құндылықтарды қорғау мен қастерлеу, сол үшін біз оны ұлттық аспектіде қабылдауға тиіспіз.


Тақырыпты пысықтау сұрақтары:

1. Қазақстанның демографиялық саладағы саясатын саралаңыз
2. Қазақстан Республикасындағы заңсыз көші-қонды реттеу саясатының маңызына сараптаңыз
3. Қазақстан Республикасы ұлттық қауіпсіздігін қамтамасыз етудің демографиялық негіздерін талдаңыз
 § 11. Орталық Азидағы қауіпсіздік пен тұрақтылықтың Қазақстанның ұлттық қауіпсіздігіне әсері
Бұрынғы КСРО-ның ыдырауымен әлемдік қауымдастықтағы стратегиялық қауіпсіздік қатері түпкілікті өзгерістерге ұшырады. Осының нәтижесінде, осыған дейінгі ауқымды идеологиялық қарама-қарсы тұруға бағындырылып келген «ескі» қатерлердің орнына адамзат кездейсоқ, яғни оның қауіпсіздік дәстүріне жат жаңа үндеулермен ұшырасты. Әрине, аталмыш процестің ТМД елдерін, оның ішінде Орталық Азияны айналып өтуі мүмкін емес еді. Аталмыш процесс 2001 жылғы 11 қыркүйектегі АҚ теракті оқиғасынан кейінгі халықаралық ахуал түбірімен өзгеріске ұшырағаннан кейін жаңа қарқын алды. Осы қыркүйек оқиғасы Орталық Азияның аймақтық қауіпсіздік қатерінің сипаты мен деңгейіне өзінің тікелей әсерін тигізді.
Бүгінгі күнде біздің аймақтағы барлық елдер дерлік қандай да бір дәрежеде өз қауіпсіздігінің ең кем дегенде төрт топтағы қатерінің алдында тұр.
Бірінші қатер әртүрлі формадағы халықаралық экстремизм мен терроризмнің аймақтағы кең ауқымдағы құлаш жаю мүмкіндігімен байланысты.
Екінші қатер Орталық Азияның сыртқы шекараларымен тікелей шектесетін елдер мен аймақтардағы қазіргі күндегі бар және мүмкін болатын қарулы қақтығыстармен байланысты.

Үшінші қатер есірткі саудасы мен наркоманияның өріс алу проблемаларымен байланысты. Және, соңғы, төртінші қатер, жанама түрде жаппай қырып-жою қаруының таралу мүмкіндігімен байланысты.
Соңғы әлемдік оқиғалардың тізбегінде осы көрсетілген жаһандық үндеулер мен қатерлер қазіргі сәтте тез өріс алып келе жатқандығына бүгінгі күнде бәріміз куә болып отырмыз. Олар қандай да бір дәрежеде Орталық Азияның әрбір елінің тұрақтылығы мен қауіпсіздігіне әсерін тигізеді, ал бұл, өз кезегінде аймақтағы мемлекеттердің сыртқы саясаты мен қорғаныс қызметінде оларға маңызды орын беруін күн тәртібіне шығарады. Сондықтан, аталмыш проблематикаға әлемдегі өтіп жатқан соңғы оқиғалар желісінде толығырақ тоқталған дұрыс.

1. Аймақтағы әртүрлі формадағы халықаралық экстремизм мен терроризмнің таралу проблемасы. Бүгінгі күнде анық көрініп отырғандай, халықаралық терроризм өз тарихының мүлдем жаңа кезеңіне аяқ басты. Қалыптасып отырған жағдайды талдау, соған дейінгі және жаңадан пайда болған саяси, әлеуметтік, территориялық, тарихи, ұлттық, діни, нәсілдік және басқа да сипаттағы бірқатар мемлекетаралық және ішкі қақтығыстық текетерістік факторлардың себебінен саяси-діни бағытқа ие болуда. Осы орайда, ең басты қауіпті өз мақсаттарына қол жеткізуде террорды тәсіл ретінде пайдаланатын діни фундаменталистердің экстремистік акциялары мен ұмтылыстары туғызады.

Экстремистік және террористік ұйымдардың өз іс-қызметтерін Орталық Азия елдерінде кең ауқымда өрістету мүмкіндігі, ең біріншіден олардың таралу географиясы күшейе түсу үрдісінен туындап отыр. Бүгінгі күнде халықаралық терроризмнің белсенділік зонасы Солтүстік Африкадан Таяу және Орта Шығыс арқылы Оңтүстік-Шығыс Азияға дейінгі аралықта созылып жатқан тұрақсыздық мүйісінде терең орын теуіп отыр. Және, аталмыш зонаға біздің аймақтың бірнеше елдері кіріп те отыр.

2001 жылғы 11 – қыркүйек оқиғасынан кейінгі террористік топтардың жалпы жаһандық белсенділігі негізінде соңғы жылдары әртүрлі экстремистік ұйымдардың Орталық Азия аймағындағы белсенділіктері артып отыр. Осы орайда, аймақтағы барлық елдер өздерінің бюджеттік шығындарын өсіруге мәжбүр болып отыр, ал бұл, өз кезегінде сол елдердің экономикасына ауыр салмақ салуда. Және, осы жағдайда антитеррористік еклдер коалициясының қаржылық көмегіне барлық кезде сүйену мүмкін емес.

2. Орталық Азия аймағының сыртқы шекарасына тікелей жақындықтағы қазіргі күндегі бар және мүмкін болатын локалдық қарулы қақтығыстар.
Орталық Азия елдеріндегі аймақтық қауіпсіздік қатерінің туындауының сыртқы жағдайы қазіргі күндегі бар және мүмкін болатын қақтығыс нүктерлеріне көрші орналасқандығымен тығыз байланысты, ал бұлар өз кезегінде Кавказ, Синьцзян, Кашмир және Ауғанстанды біріктіретін ауқымды «тұрақсыздықтың евразиялық ареалын» құрайды. Осы орайда, аймақтық қауіпсіздік тұрғысынан негізгі, көзге анық көрінбей әрекет етіп отырған және ең қауіпті аймақтық қақтығыс Ауғанстандағы әскери-саяси қақтығыс болып табылады.

Өкінішке орай, контртеррористік операцияның жүргізілгендігіне және талибтердің талқандалғанына қарамастан Ауғанстандағы жағдайды әлі де өте күрделі күйде қалып отыр деп сипаттауға болады. Ал, Орталық Азия елдері үшін Ауғанстандағы әскери-саяси тұрақсыздықтың сақталып отыруы радикалды және экстремистік идесларды экспорттау, босқындар мен заңсыз миграция, этносаралық және мемлекетаралық шиеленістің өсуі, есірткі мен қару-жарақты транспорттаумен байланысты қауіп-қатерді күшейте түседі.

3. Есірткі саудасы мен наркоманияның таралу проблемасы.
Есірткі саудасы ел тұрғындарының негізгі бөлігінің өмір сүруінің басты көзіне айналған жағдайдың Ауғанстанда сақталынып қалуы Орталық Азия мемлекеттеріндегі наркобизнестің таралу себебі болып табылады. Өкінішке орай, әлемдік қауымдастықтың, әсіресе Ауғанстанмен көрші мемлекеттердің, контртеррористік операция осы елдегі есірткі саудасы проблемасын шешеді деген үміттері ақталмады.
Талибтердің талқандалуымен және Хамид Карзайдың жаңа үкіметінің ел басына келуімен Ауғанстандағы есірткі өндіру сферасындағы жағдай ешқандай өзгермеді, және тіпті өзінің жаңа сатысына аяқ басты деуге болады. Мәселен, БҰҰ сарапшыларының мәліметтері бойынша осы елде 2002 жылы есірткі өнімінің 1999 жылдағы аса жоғары көрсеткіші қайталанды - яғни 3,5 тоннадан 4,6 таннаға дейін опии шикізаты алынған. Бірқатар болжаулар бойынша, осы елдегі опии шикізатын өндіру көлемі жылдан-жылға өсе түсу мүмкіндігне ие.

Міне, осындай көңілге үміт ұялатпайтын мәліметтер бір нәрсені көрсетеді – Орталық Азия елдері үшін олардың территориясындағы есірткі саудасы мен наркоманияның өсуі тағы да кезекті рет туындап отыр. Және қысқа мерзімдік, тіпті орта мерзімдік болашақта, осы мәселе олардың әлеуметтік-экономикалық және ішкі саяси дамуларына біршама келеңсіз әсерін тигізуі мүмкін.
Әлеуметтік сферада есірткі саудасы мен наркоманияның өсе түсуі, ең біріншіден Орталық Азия елдерінің тұрғындарының генофондына қатер төндіреді.

Бүгінгі күнде біздің аймақта марихуана, гашиш секілді есірткі түрлерінен оның ауыр түрлеріне, мәселен героинге өту байқалуда. Осы орайда өте қымбат және денсаулыққа аса зиян психотропты заттарды тұтыну тез өсіп отыр, яғни аймақ тұрғындарының героинденуінің қауіпті процесі байқалуда.
Осыған байланысты, сарапшылар Орталық Азия мемлекеттерінде болашақта есірткімен байланысты қылмыс түрлерінің қарқынды өсетіндігін айтуда. Орталықазиялық қоғамдарда, әсіресе жастардың, оның ішінде есірткі қолданатындардың арасында маргиналдану мен дюмпендену процесі күшейе түсуде. Мәселен, 1991 мен 2001 жылдар аралығында жалпы қылмыстың ішінде есірткі қылмысы 2,8% - тен 11,6% - ке дейін, яғни төрт есе өскен болса, 2001 жылы олардың саны 17700 құрады.

Осы мәселенің саяси сфераға төндіретін басты қаупі – наркомафия аймақтық және ұлттық тұрақтылықтың болуы мен сақталуына мүдделі емес. Есірткіден түсетін орасан мол кірістер аймақтағы мемлекеттерде, сонымен қатар одан тыс жатқан елдерде күйретуші ықпал ететін күштерді қолдауға жұмсалады. Сондықтан, есірткі проблемасы халықаралық терроризм мен діни экстремизм проблемаларымен өте тығыз байланыста көрініс табады. Яғни, есірткі саудасынан түскен қаржылар Орталық Азия аймағындағы экстремистік ұйымдарды қаржыландарудағы негізгі көздердің бірі болып табылады.
Экономикалық сферада аталмыш мәселенің тудыратын басты проблемасы экономиканың криминалдануы болып табылады. Экономиканың криминалдануы қазіргі күндегі Орталық Азия аймағының экономикасының бірізді дамуы үшін негізгі қатерлердің бірінен саналады.
Осы ой желісін түйіндей келсек, есірткі саудасы мен наркоманияның өсу проблемасы Орталық Азия елдерінің қауіпсіздігі үшін келеңсіз салдарлар алып келетіндігін көруге болады.
4. Жаппай қырып-жою қару түрлерінің таралуы.

Орталық Азия елдері үшін қауіпті де шынайы қатердің бірі – соңғы уақытта барлық әлемдік қауымдастықтың күн тәртібіне айналған жаппай қырып – жоюға арналған қару түрлерінің таралуы мен қолдануы болып табылады.

Сарапшылардың бағамы бойынша, осы мәселе желісіндегі Орталық Азияның аймақтық қауіпсіздігіне тиетін нақты қауіп – ядролық қаруға ие Пәкістан мен Үндістан арасындағы қақтығыстың өрши түсуі болып табылады. Қауіпсіздікті қамтамасыз етудің аймақтық тетіктерінің жоқтығы және экстремистік күштер мен ірі қарулы топтардың өмір сүруі жағдайында, мұндай қақтығыстық мүмкіндіктер біздің аймақ үшін шынайы қатерді тудырады. Және, аталмыш қатер Пәкістан мен Үндістан арасындағы мемлекетаралық қатынас түбегейлі шешімін таппайынша сақталады. Алайда, бүгінгі күннің шынайылығы, өкінішке орай осы мәселеге қатынастағы қандай да бір оптимизмге орын бермей отыр.

Міне, алдағы таяу жылдардағы Орталық Азия аймағының қауіпсіздігіне тигізетін ең өзекті қатерлер, біздің ойымызша осылар. Осы көрсетілген үндеулер мен қатерлер, өкінішке орай, айсбергтің көзге көрініп тұрған бөлігі тәрізді. Бұлардан бөлек, Орталық Азиядағы ахуалдың дамуына қандай да бір дәрежеде келеңсіз әсер ете алатын көптеген басқа да мүмкіндіктегі қатерлер бар. Осы қатерлердің қатарына өз өзектілігін жоғалтпаған, ең біріншіден, трансшекаралық мәселелердің реттелмеуімен байланысты туындап отырған аймақтағы жекелеген елдер арасындағы қарама-қайшылықтарды жатқызуға болады. Және, осы мәселелер әлемдік күштердің ықпалымен аймақтағы геосаяси күрестің күшейе түсуіне байланысты жаңа қарқын алуы мүмкін.
Сондықтан, қалыптасып отырған жағдайда аймақтағы қауіпсіздікті қалай қамтамасыз ету керек деген сауал өте орынды. Осыған байланысты, Орталық Азия аймағының қауіпсіздігіне ықпал ете алатын бірқатар негізгі жағдайларды көрсете кету қажет.

1. Біз үшін Ауғанстандағы бүгінгі күндегі қалыптасып отырған жағдайдың реттелуі аса маңызды. Бүгінгі күнде, барлық әлемдік қауымдастық үшін Ауғанстандағы жағдайдың реттелуі маңызды міндеттердің бірі, ал ол, елден жойылмаған экстремистік топтарға қандай да болмасын сырттан қолдау көрсетуді тыюды, наркотрафик пен қару сатуды жоюды, және әлемдік қауымдастықтың Ауғанстандағы кедейлік пен жұмыссыздықпен күресуге көмек көрсетуін қамтиды.

Сонымен қатар, терроризм мен экстремизмнің бастау алар тамырымен күресу керек. Және, осы жобада Ауғанстандағы ситуация әлемдегі терроризм мен экстремизмнің кең қанат жоюына себеп туғызатын басты факторлардың бірі болып табылады.

2. Орталық Азия елдері үшін қауіпсіздіктің аймақтық жүйесін одан әрі дамыту маңызды мәнге ие.

Бүгінгі күнде Орталық Азияның аймақтық қауіпсіздік жүйесінің нақты негізіне ұжымдық қауіпсіздігі туралы келісім ұйымымен Шанхай Ынтымақтастық ұйымы айналуда. Соңғы кезде ұжымдық қауіпсіздік туралы Келісімді реформалауда үлкен жұмыстар істелінді. Осы орайда, ұжымдық қауіпсіздік туралы Келісім ұйымының Жарғысын өткен жылдың соңында осы ұйымға мүше мемлекеттер бекітті. Ұйымның Жарғысын қабылдау аталмыш ұжымдық қауіпсіздік Келісіміне халықаралық аймақтық мәртебе беру қажеттілігінен туындады және осы қадам оның беделі мен саяси салмағының өсуіне алып келді.

Осының нәтижесінде, бүгінгі күнде ұжымдық Келісімі аймақтың қауіпсіздік жүйесінің қалыптасуының нақты негізі болып табылады. Алайда, аталмыш бірлестіктің эффективтілігін одан әрі көтере түсу мақсатында біршама шаралар қолдану қажет. Осы орайда, аталмыш ұйымның эффективті жұмыс істеуі үшін, оған мүше елдердің арасындағы әскери – техникалық ынтымақтастықты одан ары дамыту аса маңызды. Сонымен қатар, аталмыш ұйымға енетін елдердің арнайы қызметтерінің үнемі өзара әрекеттесулері, ақпараттар алмасулары, ортақ қатерлермен күресетін бірлескен жедел – іздестіру іс-қызметтері де аса қажет.

Тұтас алғанда, ұжымдық қауіпсіздік Келісімі ұйымы Орталық Азия елдері үшін аймақтың қауіпсіздік жүйесіндегі бастапқы деңгей болды. Одан үлкен ауқымдағы елдерді қамтитын қауіпсіздік жүесіндегі екінші деңгей Шанхай Ынтымақтастық ұйымы болып табылады.

Осылай, менің пікірімше, бүгінгі күнде аймақта екі деңгейден тұратын қауіпсіздік жүйесі қалыптасып отыр. Бірінші деңгей – ұжымдық қауіпсіздік Келісім ұйымы, екінші – Шанхай Ынтымақтастық ұйымы. Және, осы деңгейлер өте орнықты, өйткені бірінші ұйымға мүше орталықазия елдері, сонымен бір мезгілде екінші ұйымға да енеді. Осы жағдайда аталмыш деңгейлер бірін-бірі өзара толықтырулары үшін оларды үйлесімдендіру тетіктерін жасақтау қажеттігі туындайды. Осы орайда, әр деңгейдегі шешілетін міндеттерді нақты әрі анық шектеу аса маңызды.

Яғни, бірінші деңгейде негізгі назарда әскери-техникалық ынтымақтастық, шекараларды күзету, әуе қоғанысы және т.б. болуы тиіс. Ал, екінші деңгейде назар терроризммен, экстремизммен, есірткі саудасымен, қару-жарақ тасымалдаумен күрес және шекаралық аудандардағы сенім шараларын жолға қоюға бағытталуы тиіс.

Болашақта, егер Азиядағы сенім шаралары мен өзара әрекеттесу жөніндегі Кеңес идеясын толығынан жүзеге асырар болсақ, ол аталмыш құрылымға сәтті интеграцияланған болар еді.

Тұтастай алғанда, аймақтағы қалыптасып отырғандай жағдайды ескере отыра, аймақтық қауіпсіздіктің эффективті және сенімді жүйесән одан ары қалыптастыру мен орнықтыру біздің еліміз үшін өзекті міндеттердің біріне айналуда. Қорытып айтар болсақ, біздің қаншалықты осы өмір сүріп отырған жүйені жетілдіре алатындығымыздан жаңа ғасырдағы Орталық Азияның қауіпсіздігі соншалықты тәуелді деп ой түйіндеуімізге болады.

Мемлекет сыртқы саясатының ая​сында жүзеге асырылатын және ең алды​мен Қарулы Күштерімізді жаңғырту мүд​десіне бағытталған халықаралық әскери ынтымақтастық туралы бірнеше сөз.

Қазақстан және Ресей президенттері​нің Қазақстандағы Ресей Федерациясы сынақ полигондарын жалға беру және біздің әскери қызметшілерімізді Ресей Қорғаныс министрлігінің жоғары оқу орындарында оқыту мәселелерін өзара реттеу жөніндегі уағдаластықтарының іске асырылуы Ресеймен стратегиялық әріп​тестігіміз деңгейінің дәлеліне  айналды. Көктемде осы мәселелер бойынша мемлекетаралық және үкіметаралық деңгейдегі 9 құжатқа қол қойылды. Қазір Ресейде жеңілдік негізінде біздің 900 әскери қызметшіміз даярлықтан өтуде.

Ортақ шекара ауданындағы сенім шаралары мен қауіпсіздікті қамтамасыз ету және әскери техникалық сала ын​тымақтастықтың негізгі бағыттары күйін​де қалып отыр. Таяуда ҚХР-дан ауыр трал-транспортерлер мен ұйымдастыру техникасының бір тобы жеткізілді.

Әскери саладағы қазақстандық-американдық ынтымақтастық Бесжылдық жоспардың негізінде жүзеге асырылуда. Қазбриг негізінде бітімгершілік әлеуетті дамыту, Хаммер автомобильдерін жеткізу және Техникалық қызмет көрсету орталығын құру шешуші бағдарламалар болып табылады. АҚШ Конгресі Хьюи-2 тікұшақтарын жеткізуді мақұлдады. Қазір С-130 “Геркулес” әскери көлік ұшақта​рын жеткізу мәселесі пысықталуда. Осы мақсатта біздің ұшу-техникалық құрам АҚШ-та оқып жатыр. Бұдан бөлек 200-ден астам әскери қызметшілеріміз Аме​риканың таңдаулы әскери оқу орын​дарында білім алуда. Біздің Әскери-теңіз күштеріміз үшін су ығыстыру мөлшері 1000 тонна болатын кеме жеткізу туралы уағдаластыққа қол жеткізілді. Америкалық тарап Каспий аймағының инфрақұ​рылымын дамытуға белсенді түрде қолдау көрсетіп келеді.

Түркия, Ұлыбритания, Германия, Фран​ция, Оңтүстік Корея, Үндістан, Пәкстан сияқты әлемнің отыздан аса елдерімен екіжақты әскери ынты​мақтастық табысты дамуда.

Қорғаныс министрлігі ҰҚШҰ, ШЫҰ, НАТО ұйымдарының шеңберінде сыртқы саяси ықпалдастыққа белсенді қатысушы болып табылады.

Биылғы жылдың қысқаша қорытын​дылары осындай. Жақында Қарағандыда Қарулы Күштердің басшылық құрамының жиыны өткізіліп, онда 2006 жылғы атқарылған жұмыстар кеңінен әңгіме болып, келесі жылға міндеттер белгіленді.

Командирлер мен басшылардың на​зары Елбасы бекіткен Қазақстан аза​маттарына патриоттық тәрбие берудің мем​лекеттік бағдарламасы аясында әс​кери-патриоттық тәрбиенің рөлін кү​шейтуге аударылды. Бұл басым міндет​тердің бірі. Оны іске асыру мақсатында әскер жасына дейінгі жастармен, әскери қызмет атқарып жүрген адамдармен, сондай-ақ запастағы әскери қызмет​шілермен жүргізілетін нақты шаралардың кешені әзірленетін болады.
2001 жылы Қытай, Ресей, Қазақстан, Тәжікстан, Қырғызстан және Өзбекстан басшылары негізін қалаған Шанхай Ынтымақтастық Ұйымы да аймақтағы беделді халықаралық ұйым болып табылады. Өзбекстан қатарға қосылғанға дейін ұйым 1996-1997 жылдары «Шанхай бестігі» аталып, бес ел шекарасындағы тыныштық пен әскери саладағы сенім жөніндегі келісімдерді бекіткен болатын. Жалпы бұл ұйым қалыптасуының алғышарттары ХХ ғасырдың 60-жылдары КСРО мен ҚХР арасындағы шекара мәселелерін шешуге байланысты қалыптаса бастады. Кеңестер елі келмеске кеткеннен кейін саяси алаңда келіссөздер жүргізудің жаңа қатысушылары пайда болды. Қытай көршілес ТМД елдерімен территориялық мәселелерді өркениетті жолмен шешкен соң аймақтық ынтымақтастықты жалғастырудың әріптестік басымдықтары арта түсті. 1996 жылы «Шанхай бестігі» құрылған соң, оның саммиттері 1997 жылы Мәскеуде, 1998 жылы 
Алматыда, 1999 жылы Бішкекте, 2000 жылы Душанбеде өтті. Құрылысы нақтыланған және институтталған ұйым ерекшеліктеріне келсек, мәртебелік қатынас жөнінде Солтүстік атлантикалық келісім ұйымы (НАТО) секілді әскери блок қатарына жатпайды. Өңірлік саяси, мәдени әрі экономикалық ұйым болып табылатын Оңтүстiк-Шығыс Азия елдерiнің ассоциациясы (AСЕАН) сынды аралық позиция ұстанбайды. Ұйымның негізгі міндеттері қатарына мүше мемлекеттер кеңістігіндегі тұрақтылық пен қауіпсіздікті бекіту, лаңкестік, сепаратизм, экстремизм және наркотрафикпен күрес, экономикалық ынтымақтастық, энергетикалық әріптестік, ғылыми және мәдени өзара әрекеттестікті дамыту жатады. Елбасы Н.Ә. Назарбаев «Болашақтың іргесін бірге қалаймыз!» атты Қазақстан халқына Жолдауында «ШЫҰ біздің белсенді қатысуымызбен құрылған болатын және біз оның нығаюы үшін барлық қажетті нәрсені жасауға тиіспіз. Мұның барлығы Қазақстанның өңірлік және жаһандық тұрақтылықты нығайтуға қосқан маңызды үлесі болады», - деді
. Елбасы Н.Ә. Назарбаевтың «Ішкі және сыртқы саясаттың 2003 жылғы негізгі бағыттары туралы» Қазақстан халқына Жолдауында отандық дипломатия ЕурАзЭҚ, ШЫҰ, ОАЫҰ сияқты ұйымдар басымдығын бекітуге аса назар аудару тиі деген болатын.
Тақырыпты пысықтау сұрақтары:

1. Орталық Азиядағы аймақтық қауіпсіздіктің Қазақстан Республикасының ұлттық қауіпсіздігіне әсерлерін суреттеңіз
2. Қазақстан Республикасы ұлттық қауіпсіздігінің геосаяси аспектілері туралы ой толғаңыз
3. Аймақтық қауіпсіздік және ұлттық қауіпсіздік арқатынасын айқындап беріңіз
§ 12. Терроризм мен экстремизм - ұлттық қауіпсіздікке қауіп төндіруші факторлар ретінде
Тероризм – террорды (латынша terror – қорқыту, үркіту, зорлық) жүйелі түрде қолдануға негізделген саясат.
 Қазақстан Республикасының 1999 жылғы 13 шілдедегі «Терроризмге қарсы іс-қимыл туралы» № 416-I Заңында «терроризм – күш қолдану идеологиясы және халықты үрейлендіруге байланысты және жеке адамға, қоғам мен мемлекетке залал келтіруге бағытталған күш қолдану және (немесе) өзге де қылмыстық әрекеттерді жасау не жасаймын деп қорқыту жолымен мемлекеттік органдардың, жергілікті өзін-өзі басқару органдарының немесе халықаралық ұйымдардың шешім қабылдауына әсер ету практикасы» деген анықтама берілген
. Ал терроризм актісі – «адамдардың қаза табу қаупін төндіру, едәуір мүліктік залал келтіру не қоғамға қауіпті өзге де салдарлардың туындау қаупін төндіретін жарылыс жасау, өрт қою немесе өзге де іс-әрекеттер жасау немесе жасаймын деп қорқыту, егер бұл іс-әрекеттер қоғамдық қауіпсіздікті бұзу, халықты үрейлендіру не Қазақстан Республикасы мемлекеттік органдарының, шет мемлекеттердің немесе халықаралық ұйымдардың шешімдер қабылдауына әсер ету мақсатында жасалса, сондай-ақ нақ сол мақсаттарда адам өміріне қастандық жасау, сол сияқты мемлекет немесе қоғам қайраткерінің мемлекеттік немесе өзге де саяси қызметін тоқтату не осындай қызметі үшін кек алу мақсатында оның өміріне қастандық жасау» деп анықталған
. 
Қазіргі кезде терроризм адамзаттың ғаламдық проблемаларының қатарына көтеріліп отыр, «халықаралық терроризм» ұғымы жалпытанылған сөз тіркесіне айналған. Террористік мемлекеттер өзара ұйымдасып, әлемдік деңгейде ықпалдасып әрекет етуге көшкен. «Әл-Каида», «ИГИЛ», «Талибан», «Боко Харам» т.б. террористік ұйымдар әлемдік ауқымда әрекет етіп, бүкіл адамзатқа қуіп төндіруде. Мұндай жағдайда жеке-дара мемлекеттің терроризмге қарсы күресі тиімсіз, әлемдегі барлық мемлекеттер бірігіп күреспесе, терроризмге төтеп беру мүмкін емес.
Террор атаулының әдебиеттерде әртүрлі жіктелетіні белгілі. Басқаша айтқанда оған әр жағдайды сипаттайтын арнайы бөлек-бөлек термин қолданылады.  Терроршылдар қай кезде болмасын өздерінің акциялары арқылы саясаткерлерге, әскербасыларына, қаржыгерлерге неғұрлым үлкен қорқыныш тудыруға тырысады. Бірақ террордың құрбандары көбінесе қарапайым азаматтар болып келеді. Ал олардың терроршылдардың көздеген мақсатына ешқаңцай қатысы жоқ. Террордың шектен шыққан әділетсіздігі де осында.
Терроршылдықтың субьективті жағына келетін болсақ, ол саналы түрде әдейі жасалынады. Яғни оны жүзеге асырушылар өз істерінің адамдар үшін қауіпті екенін, басқа да оның қоғам үшін зардаптарын күні бұрын айқын сезеді. Қорқыныш, үрей тудыратын адам шығыны олар үшін өз мақсаттарына жету жолындағы құрал ғана болып табылады. Ал бастысы - билік басындағылардың беделін түсіріп, өз талаптарын орындату. Бұған мысалдар жеткілікті. Мысалы, 1998 жылы 7 тамызда Кения астанасы Найроби қаласында АҚШ-тың елшілігіне «Әл-Каида» террористік ұйымы теракті ұйымдастырып, 224 адам өлді.  2001 жылы 11 қыркүйекте АҚШ-та болған ірі терактілер (2996 адам құрбан болды), 2002 жылғы 23 қазандағы Мәскеудегі "Норд-Ост" ғимаратында және 2004 жылы 1 қыркүйекте Бесланда (РФ, Солтүстік Осетия – 335 адам өлді), 2005 жылы 7 шілдеде Лондонда, 2014 жылы 5-6 мамырда «Боко Харам» террористік ұйымы Нигерияның Гамбору қаласына жасаған түнгі шабуылда 300 астам бейбіт тұрғын мерт болды, 2015 жылы 13 қарашада Парижда жасалған жойқын террорлық әрекеттерді айтуымызға болады. Террористер жүздеген бейбіт адамдардың өлімі арқылы өздерінің талаптарын қояды. Соңғы жылдары терроризмнің өріс алуының жалпы себебі - бейбіт және демократиялық жолмен әділеттілікке қол жеткізудің мүмкін болмағанында.
Терроршылдықтың нақты себептеріне келетін болсақ, олар алуан түрлі. Ең алдымен экономикалық жағдайға байланысты, яғни, Е.П. Кожушконың пікірінше, бір адамның немесе белгілі бір топтың табан астынан байып кетуді көздеуі. Ол үшін адамдарды аманаттыққа ұстап үлкен қаржы талап ету әдістері пайда болды.

Біріншіден, әлеуметтік, оның ішінде - ұлттық және діни проблемалардың шешілмеуі. Мәселе халықтың тарихы, салт-дәстүрі және оның негізгі құндылықтарына байланысты.

Дүниежүзінде миллиоңдаған адамдар аштықтың, тапшылықтың тақсіретін тартуда. Дәрі-дәрмек, медициналық көмек, тұрғын үй және т.б. жоқшылығы үлкен қиыншылықтарға әкелуде. Үшіншіден, террорлық қауіптің жоғарыдағы айтылғандардан да күштірек себептері, біздіңше, діни жағынан төзбеушілік, ксенофобия, ұлттық бас араздық жене т.б. Мысалы, марионетті биліктің жағымсыз ықпалына түскен діни азшылық тарапынан террорлық наразылықтар туындайды. Ондай секталар өздерін "таңдаулы", "әділетті", "құтқарушы" деп есептейді де өзгелерді "ант ұрғандар", "қарғыс атқандар" деп есептейді. Орта Азияда ондайлар "Хизб-ут-Тахрир" фанатиктері, "Аль-Каеда" терроршылдық аттарымен белгілі. Араб әлемі мен Таяу Шығыс елдерінде «ИШИМ – Ирак-Шам ислам мемлекеті» (ИГИЛ), Африка елдерінде «Боко Харам» терроорлық ұйымдары белсенді әрекет етуде. Төртіншіден, этникалық жағынан аз топтар өзін-өзі билеуіне мүмкіншілік болмаған жағдайда, өз тағдырын өзі шешуге бағытталған саяси күресі этникалық терроризмге айналуы өбден мүмкін (баскылықтар, ирландықтар, сицилиялық сепаратистер, шешендер және т.б.).
Терроризм белгілі бір олеуметтік топтың немесе мемлекеттердің саяси, экономикалық және әскери күшіне қарсы басқа бір топтың немесе мемлекеттің жеккөрушілік, көреалмаушылық және бөсекелестік пиғылынан туындайтын, ашықтан-ашық соғыс ашпай-ақ "майдалап" соққы беру әдісі.
Осы ретте бизнесмендердің, қаржыгерлердің және басқа да кәсіпкерлердің құқық қорғау органдары тарапынан нашар қорғалатынын атап айтқан жөн. Соның салдарынан осы аталған топтағы адамдарға немесе оның бәсекелестеріне қарсы террорлық актілер жиі болып жатады. Ал бұдан шығатын қорытынды - мемлекеттік биліктің және оның тиісті органдарының террорлық актілерге қарсы күрестегі өлсіздігін көрсетеді.
Қазіргі кездегі терроризмнің сипатын талдап қарайтын болсақ, олардың көпшілігі құпия ұйымдарға кіретін жасырын жұмыс жүргізетін топтар болып келеді. Сондықтан оларды іздеп табу, анықтау оңай емес. Терроршылардың бәрі бірдей өздерін көзсіз өлімге тігетіндер емес. Мамандардың айтуынша, камикадзеге баратын террористердің үлес салмағы 1-2 % тен аспайды екен. Ондайлардың өз сенімдері бар: жан қинамай әдемі өлу, содан кейш пейіштен бірақ шығу. Бұлардан басқа екінші бір тобы тура өлімді қаламаса да, қажет жағдайда өлуге де дайын тұратындар - 20-30%. Террористердің ішінде көпшілігін құрайтындар - террорист жалдамалылар. Олар - 50% құрайды, теракті үшін ақша алады. Террорист - идеологтар болса ешқайда бармай, ешнөрсеге қыстырылмай жай ғана отырып террорлық актіге тапсырыс береді. Олардың саны - 10%-тен аспайды және өте қауіпті. Ислам діні бейбітшілікті жақтайтын дін. Ол, Құранда айтылғандай, басқа діндегі адамдарды өлтіругс шақырмайды. Сондықтан дін атын жамылған террор мен исламды бірдей деп қарауға болмайды. Діни экстремизм мен лаңкестік сол діңді саясаттаңдыру арқылы ғана орын алады. Ол да түрлі идеологиялық әдістер арқылы жасалады. Мысалы, "жихад" ұғымын пайдалану әдісі. "Жихад" сөзінің синонимі "қайрат, жігер". Яғни ислам дінінде "жихад ету", -"талпыныс көрсету, жігерлеңдіру, қайрат көрсету" мағыналарын білдіреді. Бірақ осыны шектен тыс саясаттандыру негізінде экстремизм мен террорды жүзеге асырады.
Қазіргі терроризмнің сипаты саяси ма, өлде қылмыстық іс пе дейтін пікір таластар да бар. Терроризмге, біздіңше, біржақты қарап тек саяси немесе қылмыстық әрекет деп беле-жара қарауға болмайды. Терроризм әрі саяси, өрі қылмысты әрекет. Теракті болғаннан кейін, онда қорқыту да, күш қолдану да орын алатыны сөзсіз. Сондықтан террорлық әрекеттің саяси және қылмыстық жақтары бірімен-бірі тығыз байланысты.
Террористер өз істеріне қылмыскерлерді жиі араластырады. Осы негізде кейбір саясаттанушылар терроризм мен қылмыстық істің арасына шектеу қоймайды, дегенмен коптеген мамандар бұл позицияны беліп қарайды. Саяси терроризм мен қылмыстың арасында ұқсастықтан гөрі айырмашылық басым. Бұл айырмашылықтар бәрінен бұрын, біздіңше, олардың мақсаты мен мүддесіне байланысты. Террористер мемлекеттік құрылысты, ішкі саясатты өзгертуге, қоғамды қорқытуға тырысады. Ал, қылмыскерлер керісінше қоғам негізіне тиіспей-ақ өз әрекеттерін іске асырады. Террористер саяси жүйеге өзгеріс енгізуге, ал қылмыскерлер қалтасын толтыруға тырысады.
Террорлық актілер соғыс ұғымымен де байланысты. Олардың ортақ белгілерімен қатар айырмашылықтары да жеткілікті. Олардың өрқайсысының өз ерекшелігі бар. Мемлекетаралық қақтығыстарда негізінен екі жақтың әскери күші шығынға үшырайды. Ал ел ішіндегі террорлық актілер, мейлі о л қандай түрде жүргізілмесін, соғыс зардабынан кем туспейді, олар саналы түрде өз қарсыласына ауыр соққы әкеледі. Мемлекет ішіндегі террорлық актінің оте қауіпті екендігі сонда - терроршылдардың нысанасы белгілі бір нақты лңдерді олтіруге ғана арналмайды, сонымен қатар ол қаннен қаперсіз демалып немесе ұйықтап жатқан адамдарды құрбан ететіндігінде. Терроршыл идеологтардың ойынша, экстремизм өз мақсатына жету жолындағы қандай бір мейірімсіз құрал қолданылса да өзін-өзі ақтайды. Шындығында діни экстремизм дегеніміз - діни ұрандарды жамылып саяси және т.б. мақсаттарға жету жолындағы адам айтқысыз қантөгіс арқылы бейкүнә адамдарды жоюға әкелетін құрал. Бірақ осыған карамастан кейінгі уақытта кез-келген террорлық актіге тек "ислам діні кінөлі" деген айдар тағылуда.
Ислам діні мен террорлық актілер не себепті байланысты түрде қарастырылады? Алдымен соны анықтап алу қажет. Біріншіден, идеологиялық мүмкіндіктің бәрі батыс БАҚ-тарының қолында болғандықтан. Екіншіден, исламның Батыска өз қарсылығының күшеюінде. Үшіншіден, қанды оқиғалардың барлығын тек "исламистер" деп атаудың өзі ислам дініндегілерді одан сайын ашындыра түседі. Ал турасын айтқавда, Батыс саясатшыларының "ислам мен террор біртұтас" деп түсіндіруі орынсыз. Тек ғана ислам дініндегілердің саясаттандырылған үркердей бір бөлігі ғана өлімге құштар террористер. Мұндайлар радикалды исламның догмаларын жамылып, билік үшін терроризмді көсіп еткендер. Бұл жоғарыда айтқандай, оны саясатқа пайдаланудың нәтижесі.
Діни экстремизм тек қана исламдық болмайды, бұл әртүрлі діни және мистикалық секталар ретінде де бой көрсетеді.
Егер фундаментализмнің өрбір дінге төн екенін ескерсек, онда қоғамға қарсы құбылыс ретінде діни фундаментализмнің қатері, оның қандай конфессияға жататынына қарамастан, кез келген қоғам үшін қауіпті.
Ал исламдық экстремистердің күштілігінің бір себебі, біздіңше, оның мүдделерін қорғайтын әлеуметтік негізінде. Турасын айтқанда исламшылдар исламды белді саяси күшке айналдыра білетін беделді жетекшілерді алға тарта білген. Араб елдеріңдегі зайырлы биліктің исламдық идеологияны пайдалануы исламдық оппозицияны да жавдандыра түсті. Осы ретте елдегі исламдық фактор саяси аренада діни экстремизмнің жандануына себепші болады. Төжікстан мен Өзбекстандағы (аракідік Қырғызстанда) діни экстремизм осының айғағы. Себебі, бұл елдерде мұсылмандық дәстүрдің терең тамырлары бар. Оның зайырлы жолмен модернизациялануы қала халқының бір бөлігін қамтығанымен, іс жүзінде ауылдық -қышлақтық тұрғындардың өміріне елеулі өзгеріс әкелген жоқ. Бұл республикалардың тәуелсіздік алған жылдарында "исламды жаңғырту" ұранымен исламдық достүрлер мен идеологияны насихаттау мықтап орын алды.
Діни фундаментализмді жақтаушылардың бәрі бірдей экстремист немесе терроршыл емес. Олардың кобісі дін тазалығы үшін күрескенімен, тікелей террорға шақырмайды. Фундаменталистерді жақтаушылардың қатарынан түрлі саяси күштер террористерді дайындайды. Сонда ғана дүмше фанатик фундаменталист терроршы болып шығады. Көптеген діни радикалды, экстремистік ұйымдар геосаясаттың қолшоқпары ғана. Ондай қарулы кақтығыстар географиялық шектеуді және белгілі бір соғыс шекарасын білмейді, құпия түрде жүзеге асырыла береді. Осыңцай өте қауіпті және болжап болмайтын қарулы террор соғыстың жаңа түрі. 
Діни экстремизмді көптеген авторлар әлеуметтік немесе саяси қарсылық көрсету түрі мен әдісі десе, екінші біреулері оны геополитикалық бәсекелестік құралы деп санайды. Діни экстремизм, - делінген Қазақстан Республикасының заңыңда, «Қазақстан Республикасының конституциялық, құрылысын күшпен өзгертуге, тұтастығын бұзуға, мемлекеттің қауіпсіздігіне нұқсан келтіруге, өлеуметтік, нәсілдік, ұлттық, тектік-таптық және рулық араздыққа, содай-ақ адамның денсаулығы мен өміріне қауіп тендіруге бағытталған, шектен шыққан көзқарастар мен әрекеттердегі діни сенім бостандығына берілушілік» деп анықталған
. Саяси экстремизм ұғымы қалыптасқан саяси жүйеге және орын алып отырған саяси қатынастарға қарсы бағытталған радикалды іс-әрекеттерді білдіреді. Бұл ретте ол терроршылдықтан басқа да шараларды, яғни әскери төңкеріс, бұлік, революциялар сияқты түрлі күштеу акцияларын, соңдай-ақ конституциялық құрылысты өзгертуге бағытталған ұрандар мен мемлекетке қарсы айтылған пікірлерді қамтиды. Ал саяси экстремизмнің мақсаты - мемлекеттік билікті белгілі бір саяси топтың үстемдігімен жеңіп алу болып табылады. Бұндай экстремистік қозғалысты жақтаушылар түрлі исламшыл партиялар мен ұйымдар құрып, осы арқылы қоғамдық саяси өмірді реттеуге тырысады. Мысалы, "Адолат" ұйымы Өзбекстанның Наманган облысында құрылғаны белгілі. Олар өздерінің исламдық мемлекет құру жоспарын жасырмайды. Бұдан басқа да құрылған "Хизб-ут-Тахрир", "ваххабистер" бірлестіктері бұл аймақта үлкен қауіп төндіріп отыр. Бұлардың Ташкентте Ислам Каримовтың билігіне қарсы үлкен террорлық жарылыстар жасағаны белгілі. Бұл терроршыл, экстремисшіл қозғалыс көрші елдерден, мысалы, Пакистаннан, Ираннан, Ауғанстаннан, Түркиядан көмек алып отырғаны белгілі. Бір қарағанда бұл діни бағыттағы қозғалыс болып көрінгенімен, саяси-экстремистік бет-бейнесін айқын көрсетіп отыр.
Діни экстремизм жаһандық сипат алып барады. Мұнда әсіресе көптеген елдерде, мысалы, Ливанда және Израильде, Шешенстанда және Үндістан мен Пакистанда. Ирак пен Сирияда исламдық суицидтік терроризм етек алуда. Бұның себебі әртүрлі түсіндірілуде. Біріншіден, ислам бірнеше тармақтарға бөлінетіңдігіңде (шахид, суннит жене т.б); екіншіден, барлық мұсылмандардың бәрі бірдей сенетін исламдық орталықтың болмауы; үшіншіден, діни фундаменталист тұжырымға негізделген жоқ-жұқалардың ренішті сезімдері мен іс-қимылдары өздерінің ортақ жауына қарсы пікірлестерін көбейтуде; төртіншіден ислам мессиандығы да өз рөлін атқаруда. Бірақ осының бөрі бейбітшіл діңді бұрмалап, оның атын жамылып террорлық мақсатта жүзеге асырылады.
Діни экстремизм мен терроризмнің айырмашылықтары мен ұқсастықтары бар. Экстремизм тура өзін алғанда терроризм емес, соған өкелетін жол. Діни бағыттағы экстремизмге итермелейтін, біздіңше, мынадай факторларды атап айтуға болады: дін жолынан тайғандардың көбеюі; өзге діндердің басымдығы мен қысымы; Қазақстан жағдайында мұсылмандардың түрлі діни секталарға көптеп тартылуы; ұлттық дәстүрлердің бұзылуы; Батыстық дәстүрдің демографиялық жағдайға қауіп төндіруі; қылмыстың және коррупцияның өршуі;
Бұлардың діни идеологиялық негізі және экстремистік топтар мен қозғалыстарды басқаратын рухани лидерлері болады. Олар дінді өсіре саясат құралына айналдыруға тырысып, ұлттық зайырлы мемлекетке қарсы күреске шығуы мүмкін. Кез-келген діннің фувдаменталды бағыты террорға қаймықпай баратын діни фанатиктерді дайындайды. Осындай жағдай соңғы жылдары Орталық Азия мемлекеттеріне үлкен қауіп төндіріп отыр. ТМД-ның құрамындағы Орта Азиялық республикаларға діни экстремизм мен терроризмнің ықпалы Ауғанстан жағынан күшті болды. Оның қатерлі қаупі алдымен Тежікстаңца, Өзбекстанда, Қырғызстанда мықтап орын алды. Террорлық актілерді сонымен қатар былайша типтеуге болады:

Әскери техникалық тұрғыдан қарағанда терроризмді: әуедегі, азық-түлікті улаңдыру, химиялық-биологиялық қаруларды қолдану, ядролық обьектілерді бүлдіру, АЭС-тер мен плотиналарды бұзу, компьютерлік және информациялық деп жіктеуге болады.

Моральдық-психологиялық тұрғыдан терроризм ерекше қатыгез, аморальдылықтың жоғарғы түрі, құрал таңдамау және т.б. Осының бәріңде олардың коздейтін ортақ мақсаты - психологиялық қысым көрсету.
Террорлық актілер бірнеше түрлерге бөлінеді: диверсия, адамның өміріне қастандық және өлтіру; рейдтер және хайджекинг, аманаттарды ұстау.
Диверсиялық акті деп - жарылыс жасау, улы заттарды тарату, транспорт құралдары мен ғимараттарды жарып жіберуді айтуға болады. Ол үлкен адам шығынына әкеледі. Оның психологиялық эффектілігі де күшті.
Адам өміріне қастандық жасау, кісі өлтіру - терроризмнің негізгі бір әдісі болып табылады. Оны қаруланған топтар жүзеге асырады. Транспорт құралдарын, яғни ұшақтарды, поездарды, автомобильдерді, кемелерді басып алу арқылы жүргізіледі.
Террористердің аманаттарды басып алуы - көпшілік орындарында көбірек назар аудару үшін қолданылады. Мысалы оған 2002 жылдың қазан айындағы Москвадағы оқиға жатады.
Рейдтер - өкімет билігінің назарын аудару үшін белгілі бір жерлерде өткізілетін лаңкестік акция. Мысалы Ресейдегі 1995 жылғы Буденновскіге жасалған рейд
.

Терроризмнің тамырлары терең және қатты шатасқан. Олардың әрқайсысын ваххабизм, Талибан, "Аль-Каеда", "Аль-джихад", "Өзбекстаіщағы исламдық қозғалыс" (ИДУ), "шахид", Европада "ИРА", Испаниядағы "Баск" ұйымы және т.б. өзіндік идеология "қоректендіреді".
Террористік қызмет сбъектісінің сипатына қарай терроризм мынадай болып жіктеледі:

1. Ұйымдаспаған немесе жеке (жаңғыз жасалатын терроризм) – терактіні бір-екі адам жасайды, олардың артында тұрған ешқандай террористік ұйым жоқ. Мысалы, 1866 жылы 4 сәуірде Дмитрий Каракозов атты орыстың революционер-террористі Ресей императоры Александр ІІ қастандық теракт жасады. Француздық анархист-террорист Франсуа Клавдий Кёнигштейн (Равашоль)  ночь с 14 на 15 февраля 1892 жылы 15 ақпанда Суази-сюр-Сен карьерінен 360 динамит блок, 3 кг оқ-дәрі, 100 м білте, 1400 капсюль-детонатор ұрлап, сол жылы 7-27 наурыз аралығында бірнеше сериялық теракт жасады. Нәтижесінде Франция үкімет 1 млн. франктан астам зиян шегіп, ондаған ғимарат қирады, көптеген бейбіт тұрғындар жараланды. 1995 жылы 19 сәуірде Тимоти Маквей  АҚШ Оклахома-Сити  қаласында жарылыс жасап,  168 адамның өмірін қиды. 2011 жылы 22 шілде күні Норвегияда Андерс Беринг Брейвик жеке-дара теракт жасап 77 адамның өмірін қиды. 2013 жылы АҚШ Бостон қаласында марафон өтіп жатқан кезде ағайында Тамерлан и Джохар Царнаевтар теракт ұйымдастырып, 3 адам өлді, 176 адам жараланды. 
2. Ұйымдасқан немесе ұжымдық терроризм – белгілі бір террористік ұым терактіні қасақана ұйымдастырып жүзеге асырады (халықшылдар, эсерлер, Ирландия республикалық армиясы, ЭТА, Талибан, Хизбут-Тахрир, ИДУ, әл-Каида, ИГИЛ/ДАИШ, Боко Харам т.б.).  Ұйымдасқан терроризм қазіргі әлемдегі ең көп таралған терроризм түрі саналады.
Мақсатына қарай терроризм бірнеше бағытқа бөлінеді:

1. Ұлтшылдық терроризм – сепаратистік немесе ұлт-азаттық мақсаттарды көздейді (Хезболла, Ирландия республикалық армиясы, басклық ЭТА, Қызыл кхмерлер, Өзбекстанның ислам қозғалысы, Шығыс Түркістанның ислам қозғалысы ұйымы т.б.). Көбінесе ұлтшылдық терроризм –ұлт-азаттық күрес түрінде жүргізіледі (Палестинадағы Хамас, Шри-Ланкадағы Тамил Илам, албандық Косованы азат ету Армиясы және т.б.); 
2. Діни терроризм – түрлі дін өкілдерінің арасындағы өзара күреске негізделген (индустар мен мұсылмандар, ислам мен христиан т.б.) немесе бір діннің ішіндегі ағымдар арасында (католиктер мен протестанттар, сүнниттер мен шииттер т.б.) жүретін терористік актілер арқылы күрес. Діни билік құру үшін, немесе, зайырлы билікті құлату үшін жүреді (ИГИЛ/ДАИШ, Әл-Каида т.б.). Діни сепаратистік бағыт ұстанған ұйымдар өзге мемлекеттер билігіне қарсы күреседі. (Ресейде - Шешенстан, Қытайда - ШҰАР, Тибет, Индияда - Джааму және Кашмир, Тамилнад, Индонезияда - Шығыс Тимор, Шри-Ланкада -Тамил илам, Ирак пен Сирияда – ИШИМ, Нигерияда – Боко Харам, Йеменде - хуситтер және т.б.). Бұған посткеңестік мемлекеттердегі діни экстремизм мен терроризмді қосуға болады. Мысалы, исламдық оппозицияның Тәжікстанда жүргізген азамат соғысы кезінде 100 мыңдай адам опат болды. Өзбекстаңцағы исламның атын жамылған оппозиция исламдық мемлекет құру ұранымен Ташкентте бірнеше күшті жарылыстар ұйымдастырды;
3. Идеологиялық, әлеуметтік терроризм – қандай да бір елдің экономикалық және саяси жүйесін толықтай немесе ішінара өзгертуді мақсат тұтатын, қандай да бір әлеуметтік проблемаға назар аударуға тырысатын терроризмнің ерекше түрі. Сондықтан бұл терроризм түрі кейде революциялық деп те аталады (анархистік, социалистік, фашистік, солшыл, экологиялық т.б.). әлеуметтік терроризм - радикалды, революциялық, антикапиталистік мақсатты көздейді; Бұл шын мөнінде "жасанды" терроризм болып табылады. Ол Таяу және Орта Шығыста орын алған әлеуметтік және ұлттық-діни күрестерді ислам атымен бүркемелеуге байланысты өршіді; саяси жүйеге қарсы терроризм - қазіргі қоғамдық саяси жүйеге қарсы жарияланған соғыс болып табылады. Бұны жекелеген адамдар және сектанттық сипаттағы маргиналды топтар жүргізеді (Аум Синрике жене т.б). Терроризмнің бұл түрі психопатологияға жақын. Бірақ, бұл, сарапшылардың пікірінше, дамыған елдерде "адамның жаттану" процессі дамыған сайын келешекте өрши түсуі мүмкін.
Терроризм мен саяси террорды шатастыруға болмайды: терроризм қоғамға қарсы жасалатын терактілер, террористік ұйымдар мен жеке-дара террористер тарапынан жүзеге асады. Терроризм жариялылықты қалайды, қоғамда жаппай үрей тудыруды қалайды, терактілерді белгілі бір ұйым өзінің жауапкершілігіне алады. Ал саяси террор болса – мемлекеттік билік тарапынан қоғамға, халыққа қарсы жасалады. Бірақ билік тарапынан жасырын түрде, оппозиция өкілдерін қорқытып-үркіту, саяси тапсырыспен көшбасшыларды өлтіру, астыртын әрекет арқылы жүзеге асады. Кейде билікке қол жеткізу мақсатындағы күш колдануды да саяси террор дейді. Ондай терроризм саяси қарсыластар жағын қорқытуға бағытталады. Бұл жағдай "таза" күш қолдану саясаты ғана болып қоймай өз мақсаттарына жету үшін діни факторды пайдаланады. Сөйтіп саяси террор оппозицияның нағыз радикалды бөлімі ретінде де көрініс береді. Мемлекеттік төңкеріс жасауға үмтылу оппозициялық күрес кейде терроризмді күшейтеді.
Қазіргі терроризмді халықаралық және бір мемлекеттің шеңберінен шықпайтын ішкі терроризм деп те бөлуге болады. Терроризм сол сияқты түрлі топтар тарапынан жүргізілетін мемлекеттік емес және өз режимін сақтап қалу мақсатындағы халықты қорқыту үшін жасалатын мемлекеттік терроризмге де бөлінеді. Терроризм көп түрлі: әлеуметтік терроризм, ұлтшылдық терроризм, діни терроризм, саяси жүйеге қарсы терроризм және т.б. Басқа бағыттардағы терроризмнің мақсаттары әртүрлі: көреалмаушылықтан және жеке бастың қамы үшін жасалады.
Терроризмнің мынадай саяси бағыттарын атап айтуға болады: кейбір мемлекеттердің өздерінің геосаяси мақсаттарына жету үшін террорлық топтарды өз мақсаттарына пайдалануы; көптеген террорлық ұйымдар лидерлерінің өз іс-әрекеттеріне ұлт-азаттық күрес сипатын беруге тырысуы; террористердің өз идеологияларының негізіне діни экстремизмді алуы. Терроризмнің жоғарыдағы айтылған бағыттары, әрине, бірімен-бірі байланысты болып келеді. Бірақ бұлардың әрқайсысы өз алдына арнайы зерттеуді қажет етеді. Терроризм түрліше сипатталады: экономикалық терроризм; үкіметтік терроризм; халықтық терроризм; этникалық терроризм, бір мемлекеттің екінші бір мемлекетке қарсы терроризмі т.б. 
Ауқымдылығы мен белсенділігі жағынан терроризм қазіргі кезде діни сипат алып отыр. Терроризмнің былайша сипат алуы ислам дінінің шын мән-мазмұнына байланысты емес. Оның негізгі себебі басқада. Мәселен, экстремистік құрылымдар исламдық ұрандарды бетке түту арқылы түрлі рухани материалдық, жалпыадамзаттық ресурстарды өз мақсаттарында пайдаланып қалғысы келеді. Жатпай қырып жоятын қаруларды иемденуге үмтылушылық, ұлтаралық дау-жанжалдар, қоғамдық-саяси қайраткерлерді өлтіру, көпшілік орындарда жарылыс жасау, әуе кемелерін, қатынас құралдарын қуып кету, аманаттар алу және т.б. осының мысалы болып табылады. Есірткі бизнесі, заңсыз қару-жарақ саудасы, жалған ақшалар жасап оны тарату, елдегі валютаны басқа жақа аударып алып кету сиякты зияңды құбылыстар терроризмді жандандыра түседі.
Зерттеулер көрсетіп отырғанындай, әртүрлі мемлекеттердің аумағында терроризмге көптеген себепші факторлар бар. Олар сайып келгенде мынадай: адамзаттың негізгі құндылықтарының қайшылықты дәреже шыңына жетуі және осыған сөйкес болмыс мүдделерінің алшақтануы; Батыстық өркениет үстемдігінің дағдарысқа үшырауы; халықаралық терроризмнің негізінде торығу және бүлдіру идеологиясының жатуы; экономикалық ғаламдық инфроқұрылымдардың болмауы; терроризммен күресетін халықаралық қауымдастықтың қалыптасып жетілмеуі; әлемде мемлекетаралық қарым-қатынастардың қосалқы стандарттарға негізделуі.

Осы ретте әділеттіліктің критериі неде? деген мәселе туыңдайды. Әділеттілікті өздерінше түсінген терроршылар өз актілерін легитимді деп есептейді. Қысқасы терроризм - қазіргі өлемдегі шешуін таппаған қайшылықтардың нәтижесі болып табылады. Бір елдер дамыған, бір елдер артта қалған қазіргі заманда бір елдің бір елге экономикалық және т.б. жағдайлармен үстемдігі де тоқталмай отыр. Сондықтан терроризмнің мәнін қазіргі халықаралық басқыншылық саясаттың бір корінісі деуге болады.

Әлемдік державалар АҚШ, Ресей, Германия, Қытай, Жапония, Ұлыбритания, Франция т.б. мемлекеттер үнемі өлемдік басылымдылыққа үмтылған, өлі де үмтылуда, келешекте де үмтыла бермек. Олардың дамушы елдерге көрсеткен қысымына жауап ретінде қазіргі өлемдік терроризм өмірге келді. Сонымен қатар артта қалған елдердің өз ішіндегі билікке жетуді көздеген экстремистік топтар да террористік әдістерді көкейкесті мақсаттарға жету үшін пайдаланады. Осы ретте әлемдік терроризмді С.Борбасов екі топқа бөледі: бірінші топ, дамыған державалар саясатына жауап беру мақсатында әрекет ететін, мемлекеттік шеңберден шығып, өлемнің кез-келген нүктелерінде әрекет ете алатын интернационалистік байланыстары бар лаңкестер. Екінші топ, үшінші дүние мемлекеттеріндегі нақты саяси басшылыққа немесе саяси бағытқа қарсы әрекет ететін сол, елдегі билікті иемденуді немесе бөлісуді мақсат түтқан топтар. Діни экстремизм мен терроризмге қарсы күрес саясаты, қазіргі кездегі АҚШ стратегиялық доктринасымен тығыз байланысты болып отыр. АҚШ-ң халықаралық терроризммен күресу жоніндегі стратегиясы 2001 жылғы 11 қыркүйектегі террорлық актіден кейін бірсыпыра өзгеріске үшырағаны белгілі. Бұрынғы "қорқыту" доктринасының орнына, яғни, Американың жауы деп саналатын елдерге соққы беру саясаты нақтыланып, оның орнына халықаралық терроризм үялаған елдерге қарсы алдын-ала соққы беру (превентивті) стратегиясымен ауыстырылды. Сөйтіп халықаралық терроризммен күрес коптеген мемлекеттердің тарапынан қолдау тапқан "жаңа өлемдік тәртіп" орнатуға немесе, басқаша айтқанда, "Американдық үстемдік дәуіріне" алып келді. Бірақ, сонымен қатар, біраз мемлекеттер оның ішіңде БҰҰ-ның Қауіпсіздік Кеңесінің мүшелері, бұл жаңа дәуірде Американың біржақты саясатын шектейтін бұрынғыдан да жаңа стратегиялық саясат керектігін алға тартуда. Ондай идея Араб мемлекеттері Лигасына, сол сияқты, Европалық және Азиялық елдер мен халықтардың көңілінен шығып отыр. Діни экстремизм мен терроризмге қарсы күресуші Орта Азия елдерінің саясатына жоғарыдағы айтылған ұсыныстар, біздіңше, сәйкес келеді. АҚШ біржақты үстемдігі терроризммен күресуші басқа елдердің өзін қанағаттандырмай отыр. Өйткені дау-жанжалдарды зерттейтін Лондон институтының директоры Б. Крозьенің айтуынша, терроризм - белгілі бір саяси мақсатты көздеген күштеу болып табылады. Шындығында терроризмнің тамырлары көптеген проблемалармен, әлемнің әлеуметтік жіктелуіне, авторитарлық және диктаторлық режимдердің үстемдігіне, әділетсіздікке, әлем халқының көпшілігінің күн көруінің өте төмендігіне, есірткінің таралуына және т.б. байланысты. Ол әсіресе үстем күштерге қарсы әлсіз жақтың құралы.
Халықаралық терроризммен күресте, дәлірек айтқанда, терроризмнің критериін анықтау ісінде АҚШ қателіктерге жол беріп отыр. Мысалы, жергілікті ұлт-азаттық қозғалысы халықаралық терроризммен, ваххабизммен, сепаратизммен жене т.б. шатастырылуда. АҚШ мемлекеттік саясатындағы мұндай бұрмалаушылық терроризммен күрес ісін қиындатып отыр.
50 миллиондай халық тұратын Орта Азия мемлекеттерін, АҚШ халықаралық терроризммен күресінің өз орбитасына косып алып, ол елдерде, мысалы, Өзбекстан мен Қырғызстанда өзінің соғыс базаларын ашуының және әскери күштердің белгілі бір контингетін ұстауының, біздіңше, саяси астары да жоқ емес. Қазіргі кезде бұл күштердің осы аймақтарда тұрақты түрде қалуы туралы пікірлері өріс алуда. Ол Каспий аймағының мұнай-газ ресурстарымен де байланысты болып отыр. Осы аймақтардағы геополитикалық мүдделерін АҚШ халықаралық терроризмге қарсы күрес желеуімен тығыз үштастыра жүргізуде. Бұл өз алдына зерттеуді керек ететін мәселе.
Ұлт-азаттық қозғалысын терроризм деп санамайтын да пікірлер бар. Бірақ бұл екеуін ажыратьгп қарау керек болғанымен, олардың ажырағысыз жақтарының барын, біздіңше, ұмытуға болмайды. Мысалы, ұлтазаттық күрестің барысында, еркіндік пен әділеттілік ұранын қаншалықты көтергенімен бейбіт адамдардың аманатқа алынатыны (заложники) карапайым халықтың қырылып, зардап шегетіні белгілі. Бұл ретте терроризмге қарсы күрес жөніндегі саясат шатастырылып отыр деуге толық болады. Яғни бұл жерде "цель определяет средства" деген принципке басымдық беріліп отыр. Бұл принципті басшылыққа алған саясат бар жерде кез-келген терроризмді ақтап алуға мүмкіндік туады. АҚШ бастаған терроризмге қарсы күрестің жаңа кезеңінің, біздіңше, бірнеше ерекшеліктері бар: Біріншіден, ол халықаралық терроризмге байланысты. Халықаралық терроризм кейбір мемлекеттердің қолдауымен жүзеге асырылуда. Халықаралық терроризммен күрес формуласы "бәрі де болады" дегенге келіп тірелуде: Суверенді мемлекетке қарсы превентивті соғыс жүргізуге "болады". Өзге мемлекеттің азаматын тұтқындау және оларды алыс жаққа алып кетуге "болады". Әлеуметтік құрылымды өзгерту жөніңде ультиматимді талап қоюға "болады". Екіншіден, терроризммен күрестің жаңа кезеңінде АҚШ әлемнің әртүрлі аймақтарындағы "тентек", "терроршы" елдердің тізімін жасап, өз мүддесін жүзеге асыру үшін, әскери соққы беруде. Осының бір дәлелі АҚШ президентінің соңғы кездегі терроршыл мемлекеттер ретінде 11 елді атауы болып табылады. Сөйтіп ол бұрынғы аталған үш елге (Ирак, Иран, Солтүстік Корея) қоса басқа да мемлекеттерді атай бастады. Одан кейін тіпті болмай бара жатқан жағдайда атом қаруын пайдалануымыз мүмкін деп мәлімдеді. Керек болса атомдық соққы беретін елдер катарында Қытай мен Ресейде болуы мүмкін деп соқты. Жанжалдың ушығып бара жатқанын сезген Буш алғашқы мөлімдемесін біраз жұмсартып, атом қаруын жай кару ала алмайтын бекіністерге, үңгірлерге, терең жер астындағы шұңқырларға тығылған терроршылдарға қолданылуы мүмкін деді. Осының бөрі бір жағынан авантюралық қорқыту, қоқан-лоқы еді. Бұны өздерінше Американың ерекше миссиясы деп көрсетуге тырысады. Ал шындығында, ағылшын газеті Гардианның (cuardian) жазғанындай, бұл әрекеттер қаншама "бүркемеленіп" "терроризмге қарсы соғыс деп аталғанымен отарлау немесе империалистік саясаттан басқа ештеңе емес. Вашингтон біраз аймақтарда өз әскери күштерін көптеп орналастырып алды. Сөйтіп өз әскери базаларын Қырғызстан, Тәжікстан, Өзбекстанда құрып алды. Оңдағы мақсаты бұл аймақта ұзақ мерзімге қалып қою. Мұндай саясат Қытайдың, Ресейдің наразылығын тудыруда. Бірақ бұған Америка құлақ асатын емес. Үшіншіден, терроризмге қарсы соғыстың жаңа кезеңі әлемдік саясатқа ықпалын мүлдем өзгертіп жіберді. АҚШ-тың қазіргі саясаты патриотизм ұғымын өз шегінен шығарды. Соқыр сезімге негізделген американдық ашынып қорғану патриотизмі жүзеге асырылуда. Ол өз халқының қауіпсіздігін қорғау емес, әлемді иелену. Халықаралық өшпеңділік, жеңуге деген құштарлық немесе кек алушылық халықтың ожданын улап, патриотизм ұғымын бұрмалап жіберді. Демократиялық құқықтарды шектеуге қарсы бірде-бір сөз айтылмауда. "Антитеррорлық операция" негізіндегі мемлекеттік "әділ жаза" беру саясатына айналып отыр. Бұл өркениетті құқыққа сай келмейді. Төртіншіден, АҚШ дүниежүзіне үстемдік жолындағы қантөгіске апаратын саясатына оған әріптес мемлекеттердің біразының саясаты біркелкі емес, екіүшты. Американың қантөгіске апаратын саясатына қарсылық күшейіи, миллиондаған демонстранттар алпыстан астам мемлекеттерде өз наразылықтарын білдіргеніне қарамастан, АҚШ оларды көзге ілмегені белгілі. Мәселені бейбіт жолмен шешу керек дейтін мемлекеттердің езі АҚШ-тың ықпалынан шыға алмай қалғаны да жасырын емес.
Буш әкімшілігі АҚШ сенаты мен конгресінен Иракқа қарсы соғыс операцияларын жүргізуге келісім алған кезде, өз операцияларын БҰҰ Қауіпсіздік Кеңесінің резолюциясының аясында жүргіземіз деп сендірді. Бірақ Иракқа қарсы АҚШ әкімшілігінің жүргізген операциялары аса қиынға түсті. Әлемге өмірін жүргізгісі келетін АҚШ әкімшілігінің халықаралық қауымдастықпен ара қатынасы алшақтай түсті. Антитеррорлық операциялар халықаралық қауіпсіздік проблемаларын толық шешіп бермегенімен, АҚШ-тың Орталық Азияда, жақын Шығыста орнығуына мүмкіндік туғызды. Ал оның салдары, біздіңше, одан да күшті. Е.Кариннің сөзімен айтсақ, бір жағында АҚШ-ң, екінші жағында Қытай мен Ресейдің арасындағы байқала бастаған геосаяси тепе-теңдік бұзылып, Вашингтон аймаққа егестің жаңа деңгейін алып келуі мүмкін
.

Москва мен Вашингтон арасындағы бәсекелестік Орталық Азиялық бес мемлекетке байланысты. Себебі, бұл мемлекеттер өз аумағын ядролық қарусыз зона деп мәлімдегені белгілі.- Ал, бұл, дегеніңіз, Ресей мемлекетінің ядролық қаруды одан әрі таратуына үлкен кедергі. Москва айқай-шусыз осы Орта Азия мемлекеттері аймағында тактикалық ядролық қаруды орналастырып алғысы келеді. Орыстар дейді, - Вашингтон пост (Waschington Post) газеті, -жоғарыдағы аталған ядролық қаруды таратпау жөніндегі шартқа наразы, өйткені ол Ресейдің еркін маневр жасауына кедергі келтіреді.

Сонымен террорлық қауіп-қатер де Азияның төрінен көрініс берді. Үндістанның ядролық қаруға ие болуы одан қауіп төнеді деген желеумен Пәкістан да ядролық қаруға ие болды. Орталық Азия аймағына таяу жатқан Ауғанстандағы жағдайдың ушығуы, Таяу Шығыс елдеріндегі түрлі қақтығыстар Азияны оқ-дәрі қоймасына айлаіщырып, Орта Азия республикаларына, қауіп төндіріп отыр.
Халықаралық терроризм ұйымдары түрлі жолдармен бүркелген (камуфлирован). Мысалы, транс ұлттық корпорациялар. Олардың өздерінің құқықтық инфраструктуралары, мыңдаған қырып жою әдістерін игерген мүшелері, өздерінің банктері және т.б. мүмкіндіктері бар. Сарапшылардың пікірінше, әлемдегі террорлық актілердің 25% мемлекеттер тарапынан қолдау табатыны немесе басқарылатыны белгілі болып отыр. Оның да мынадай алуан түрлерін айтуға болады: моральдық қолдау көрсету, материалдық көмек, қару-жарақ беру, оларды пайдалану әдістеріне үйрету, баспана беру және т.б.

Терроризммен күресуде қалыптасқан стратегиялар прогрессивті және классикалық болып екің топқа жіктеледі:

1. Консервативтік стратегия террористердің талап-тілектерін орындау, өтем төлеу, тұтқындармен алмасу, ақша, көлік бөлу, террорист көшбасшылармен тең әріптес ретінде келіссөз жүргізу т.б. Мұның барлығы террористік әрекет барысында дам шығынын болдырмау мақсатында жасалатын әдіс-тәсілдер. 
2. Прогрессивті стратегия террористерді ешбір сөзге келместен аяусыз қырып салып, көздерін жоюды, ешқандай келіссөз жүргізбеуді білдіреді. Терроризмге қарсы күресуші елдерге қолдау көрсету, ұжымдық қауіпсіздікті қамтамасыз ету т.б. әдіс-тәсілдерді қамтиды.
Тақырыпты пысықтау сұрақтары:

1. Халықаралық лаңкестікке қарсы күрестегі Қазақстанның бастамаларын бағалаңыз
2. Діни‑миссионерлік ағымдардың Қазақстан Республикасы ұлттық қауіпсіздігіне тигізер кері әсері және онымен күрес жүргізу механизмдерін қарастырыңыз
3. Экстремизммен күресудегі Қазақстанның тәжірибесіне тоқталыңыз
§ 13. Ядролық қаруды таратпау туралы келісім-шарт және әлемдік қауіпсіздікті сақтаудағы Қазақстанның рөлі

Қазақстан Республикасының территориялық жер көлемінің молдығы мен салыстырмалы түрде алғандағы  халық санының аздығы тәуелсіздік алған сәттен бастап ұлттық қауіпсіздікті қамтамасыз ету барысында едәуір қиындықтар туғызып келеді. Алайда тәуелсіздік алған сәттегі ұлттық қауіпсіздікке қатысты көкейкесті мәселелердің негізгісі - Қазақстанға кеңестік дәуірден қалған мол ядролық мұра мәселесі болатын.  Мұндай жаппай қырып-жою дәрежесі орасан зор қаруды қолда ұстап тұрудың өзі қыруар қаржыны қажет етіп қана қоймай, жаңа қалыптасып жатқан тәуелсіз жас мемлекеттің ұлттық қауіпсіздікті қамтамасыз етуіне де қиындық туғызушы факторға айналды. Бұл туралы Н.Ә. Назарбаев өзінің “Ғасырлар тоғысында” атты еңбегінде: “…Кеңес Одағы ыдыраған соң ядролық мұра туралы, оның ішінде Қазақстанда орналасқан 1400 ядролық оқшантайы (ядерная боеголовка – авт.) бар стационарлы қондырғы түріндегі 104 дана СС-18 зымыраны туралы да мәселе көтерілді.  Оған қоса, Қазақстан териториясында 240 қанатты ядролық зымырандармен жарақтандырылған 40 дана ТУ-95 МС стратегиялық бомбалаушы ұшақтары бар еді” – деп жазды
. Бұл айтылғандардан басқа Алматы, Ақтау және Семей қалаларында орын тепкен 5 ядролық реакторлар тағы бар.

Осы жерде кейбір саясаткерлер мен ғалымдар, сондай-ақ, республиканың көптеген тұрғындары Қазақстан Республикасы өзінде ядролық қаруды қалдыруын жақтағанын айта кеткен жөн. Бұл мәселе төңірегінде Парламентте, бұқаралық ақпарат құралдарында қызу пікірталас өрбіді. Қазақстанға ядролық держава мәртебесін беруді жақтаушылар ұзақ жылдар бойы Кеңестер Одағының әскери-өндірістік кешенінің өзіндік сынақ полигонына айналғанына қарамастан республика тұрғындары ешбір рухани-материалдық өтемақы алмағанын алға тартты.

Осындай қым-қуыт пікірсайыстан республиканың жоғарғы басшылығы, Елбасы Н.Ә. Назарбаев ядролық проблемаларды шешудің анағұрлым оңтайлы жолын таба білді. 1991 жылы Кеңестер Одағы ыдырап жатқан сәтте Н.Ә. Назарбаев Ресей, Украина және Белорусия басшыларымен ядролық қаруға қатысты біріккен іс-шаралар жүргізу туралы келісімге қол қойып, аталған мемлекет басшылары ядролық қаруды таратпау идеясын ұстанатынын, халықаралық тұрақтылықты нығайтуға атсалысатындықтары туралы бәтуаласты.

1992 жылы мамырда Н.Ә. Назарбаев Л. Кравчукпен және С. Шушкевичпен білесе отырып “Ракеталық-ядролық қаруларды таратпау және оларды бірте-бірте бөлшектеп, Ресейге шығару туралы” Лиссабон протоколына қол қойып, өздерін ядролық емес мемлекеттер тізіміне қосылатындықтарын мәлімдеді.

Шұғыл түрде ядролық қарусыздану міндеті өз кезегінде төмендегідей экономикалық сипаттағы қаржы-қаражаттық қиындықтарға тірелді:

· ядролық материалдарды республика территориясынан тасып шығару;

· әскери өнеркәсіпті конверсиялау;

· қару-жарақ өндірісінде жұмыс істеген ғылыми және қатардағы жұмысшы қызметкерлерді бейбіт өмір кәсібіне бейімдеу және т.б.

Туындаған ядролық проблемаларды – ядролық материалдар мен технологиялардың экспорт-импортын, атом қаруларын жасауда пайдаланылатын уран, цезий және басқа да радиоактивті кен өндірістерін қысқарту сияқты проблемаларды реттеу үшін (Қазақстан АЭС-тер үшін отын көзі болып табылатын уран запастары бойынша алдыңғы орында тұр), қысқаша айтқанда атом энергиясын пайдалану саласында мемлекеттік саясатты жүргізі үшін Президент Жарлығымен Қазақстан Республикасының Атом энергиясы жөніндегі Агенттігі құрылды. 

1993 жылғы 13 желтоқсанда Қазақстан Парламенті “Ядролық қаруды таратпау туралы” Келісімді ратификациялап, СНВ-1 келісім-шарты бойынша Ядролық қаруды қауіпсіз және сенімді бөлшектеу келісіміне қол қоюы республикамыздың ядролық қарусыздану саясатында ерекше орын алады. Келісім бойынша МАГАТЭ ұйымына мүше болуы үшін Қазақстан 100-ден астам елдер сияқты өзінің ядролық объектілерін аталған ұйымның кепілдігіне қоюы тиіс болды. Сол жылы Қазақстанға МАГАТЭ миссиясы келді. Олар Алматыдағы ВВР-К зерттеу реакторын және Ақтаудағы БН-350 энергетикалық реакторын тексерді.

1994 жылғы 14 ақпанда Қазақстан Республикасы МАГАТЭ-ге мүше болды. “Ядролық қаруды таратпау туралы” келісім-шартқа қосылуына байланысты Қазақстан 1994 жылдың 24 шілдесінде МАГАТЭ-мен кепілдіктер туралы шарттасып, ол Қазақстан Республикасы Президентінің Жарлығымен 1995 жылғы 23 шілдеде ратификацияланды.

 Қазақстанның МАГАТЭ-ге мүше болып кіруіне Атом энергиясы жөніндегі Агенттік пен МАГАТЭ кепілдіктерінің принциптеріне сәйкес ядролық материалдарға мемлекеттік есеп пен бақылау жүйесін (ГУСК – Государственная система учета и контроля ядерных материалов) құру жөніндегі халықаралық семинар көп үлес қосқанын айта кеткен жөн.

Егеменді Қазақстанның “Ядролық қаруды таратпау туралы” Келісімге қол қоюы республиканың барлық халықаралық келісімдерді басшылыұұа ала отырып, өркениетті саясат жүргізетін ұстанымын тағы да бір қырынан айғақтайды. Бұның астарында жатқан мәселеге үңілсек, “ядролық қоқан-лоққы агрессорды жіпсіз байлау мен оның мүмкіндіктерін тізгіндеудің маңызды және шешуші құралы деп қалыптасқан әлемдегі ядролық доктрина слңғы кезде едәуір эволюцияға ұшыраған. Мемлекеттердің ғаламдық деңгейдегі өзаратәуелділігінің күшеюі жағдайында ядролық соғыс саяси, экономикалық және өзге де мақсаттарға жету құралы бола алмайтындығын ғалымдар 1980 жылдардың өзінде-ақ дәлелдеп берген болатын”.

Міне сондықтан да Қазақстан Республикасы ТМД-да бірінші болып “Стратегиялық шабуылдаушы қару-жарақтарды қысқарту туралы” келісім-шартты (СНВ-1) ратификациялады. Бұл Келісім ауқымында ядолық қаруды тасу, сақтау мен жоюдағы қауіпсіздік үшін заңдық негіздер құрылады. Қазақстанға бұл мақсатта 84 млн. АҚШ доллары бөлініп, оның 70 млн. СНВ-1 Келісімі бойынша ракеталық шахталарды жоюға жұмсалды. Нәтижесінде Қазақстанда жалпы саны 104 шахталық ракета ұшыру қондырғысы жойылды.

Қазақстан Республикасы басшылығының көреген саясаткерлігі арқасында ядролық проблемалар бойынша жасалған Келісімдер мынадай үш мәселе бойынша кепілдіктерге қол жеткізілген соң ратификацияланды: ядролық мемлекеттердің Қазақстанға ядролық шабуыл жасамау туралы кепілдіктері;  ядролық оқшантайлардағы байытылған уранның құнын қайтарып алу; шетелдік инвестициялардың берілуі.

1994 жылғы 5 желтоқсандағы ЕҚЫҰ-ның Будапештегі (ОБСЕ) саммиті барысында сол кездегі АҚШ Президенті Билл Клинтон, Ресей Федерациясының Президенті Борис Ельцин, Ұлыбритания премьер-министрі Джон Мейджер және Қазақстан Республикасының Президенті Нұрсұлтан Назарбаев Қазақстан қауіпсіздігінің кепілдемелері туралы меморандумға қол қойыды. Бұл меморандумды аз уақыт ішінде Қытай мен Франция да толық қолдады.

Осылайша, Қазақстан өзін ядролық емес мемлекет ретінде бүкіл әлемге паш етті, ядролық оқшантай тиелген соңғы эшелон Ресей шекарасынан 1995 жылдың сәуірінде асырылды. Алайда нағыз ядролық мемлекет ретінде Қазақстан Республикасының жылнамасы 1995 жылғы 31 мамырдан басталады: 4 жыл бойы шешімін таппай келген жарылыс қуаты 0,3 килотонна ядролық сынақ заряды нөмірі 108-ші штольняда ең соңғы рет жойылды.

Сонымен қатар, әлемдегі ең ірі ядролық отын өндіріретін орынның бірі болып саналатын Өскеменнің Ульбинск металлургиялық зауытында ертеректе әскери мақсатта қолданылған технологиялық өндірістің 600 кг ядролық қалдығы бар болатын. Келісім бойынаш бұл ядролық қалдық АҚШ-қа бірнеше ондаған млн. долларға сатылды. Бұл  “сауда  операциясына” үш президент: Б. Клинтон, Б. Ельцин, Н. Назарбаев тікелей басшылыққа алды.

Қазақстан қысқа мерзім ішінде ядролық қарусыздануға қатысты Лиссабон протоколын, “Ядролық қаруды таратпау туралы” Келісім (ДНЯО) мен “Стратегиялық шабуылдаушы қару-жарақтарды қысқарту туралы” келісім-шартты (СНВ-1)  ратификациялап, тарихи мәнге ие болған Семй ядролық сынақ полигонын мәңгілікке жапты.

Сонымен бірге 60-шы жылдардың басында құрылғалы бері жылына екі рет Женева қаласында өтетін БҰҰ-ның Қарусыздану жөніндегі конференциясының сессияларына Қазақстан өз өкілдерін жіберіп отырады. Бұл ұйымға АҚШ, Германия, Франция, Қытай, Ұлыбритания сияқты ядролық және ядролық емес 37 ел тұрақты мүше болып табылады.

Қазақстан Республикасы Президенті Н.Ә. Назарбаев мәлімдегендей, Қазақстан Еуразиядағы болатын барлық қауіпсіздік жүйелерін құру мен қарусыздануға қатысты барлық халықаралық ынтымақтастыққа белсене қатысуын төрт деңгейлі көрсетуге болады. Біріншіден бұл ортаазиялық үш мемлекеттің - Қазақстан, Өзбекстан мен Қырғызстанның саяси ерік-жігерін біріктіруге бағытталған ықпалдастырушылы әрі Орта Азияда бейбітшілік пен тұрақтылықты нығайту саясаты. Екіншіден, бұл –халықаралық қауіпсіздік пен қарусыздану саласындағы Қазақстанның ТМД ауқымындағы белсенді ықпалдастырушылық саясаты. Үшіншіден, Қазақстанның Азия құрлығындағы қауіпсіздік пен қарусыздануға арқау болатын Азиядағы өзара әрекеттесу мен сенім іс-шаралары жөніндегі кеңес (СВМДА) шақыру бастамасы. Төртіншіден, Қазақстнның БҰҰ Қауіпсіздік Кеңесінің Қарусыздану жөніндегі тұрақты конференциясына, ДНЯО мен СНВ-1, ЕҚЫҰ (ОБСЕ) ұйымдастырған “Бейбітшілік жолындағы серіктестік” халықаралық бағдарламасына қатысуы.

Сондай-ақ, Қазақстан ғаламдық мониторинг жүйесіне кіріп, үш қазақстандық сейсмологиялық станция БҰҰ Қауіпсіздік Кеңесінің Қарусыздану жөніндегі тұрақты конференциясымен тығыз байланыста жұмыс істеуде.

Мемлекет басшысы - Қазақстан Президенті Н.Ә. Назарбаевтың ұлттық қауіпсіздікті қамтамасыз етудегі рөлі ерекше. Елбасының ұстанымы мемлекет қауіпсіздігінің негізі болып табылады және ел халқының Батыс пен Шығыс құндылықтарынын біріктірген діліне байланысты. Егемендіктің қалыптасуы мен дамуындағы күрделі жолда саяси шешімдер қабылдау Тұңғыш Президентке жүктелді. Бүгінгі саяси тәжірибе және шынайы нақтылық заманауи үдерістерге сай дамудың «қазақстандық жолының» дұрыстығын көрсетеді. Бұл еліміздің тәуелсіздік алған жылдарынан бастап ұлттық қауіпсіздікті бекітудегі негізгі басымдықтар беруімен байланысты. 

Тәуелсіздік алу қарсаңында қуаты жөнінен әлемдегі төртінші ядролық әлеуетке ие Қазақстан ядролық қарудан бас тартты. Сондықтан Елбасы Н.Ә. Назарбаевтың 1991 жылдың 29 тамызындағы Семей полигонын жабу туралы өкімін ерекше атап өтеміз. Бұл енді ғана қалыптасуға бел буып отырған Қазақстан үшін әлем алдында қауіпсіздік пен бейбітшілікті қолдайтын мемлекет екендігін көрсетудегі бастама болды. 

Қазақстанның егемендігі мен территориялық тұтастығы оның Ядролық қаруды таратпау туралы, Ядролық сынақтарға жаппай тиым салу туралы келісімдерге қосылуы, БҰҰ-ның Қауіпсіздік Кеңесіндегі Қарусыздану жөніндегі конференциясына бақылаушы ретінде кіруі, Химиялық қарулар мен токсиндерге тиым салу мен оларды жою туралы, Бактериялық қаруларды әзірлеу мен жинақтауға тиым салу туралы конвенцияларға қол қоюы нәтижесінде ядролық державалар тарапынан және жоғарғы деңгейдегі екі жақты келісімдермен берілген кепілдіктермен қамтамасыз етілген. Республиканың сыртқы саясат ведомствосының халықаралық қауіпсіздік құрылымдарымен ынтымақтастығы “Демократиялық серіктестік туралы хартияға” және “Бейбітшілік жолындағы серіктестік” құжаттарына қол қоюымен, Қазақстанның еуразия кеңістігіндегі тұрақтылықты ұстап тұруға септігі тиерлік ЕҚЫҰ, ТМД ҰҚШҰ, ШЫҰ сияқты халықаралық ұйымға қатысуымен оның ұлттық қауіпсіздігіне кепілдік береді. 

Оған қоса, Қазақстан бейбітшілік сүйгіш саясат ұстанып отырғандықтан, жаппай қырып жоятын қаруды таратпау идеясын толық қолдайды, ал ядролық қаруға үзілді-кесілді қарсы. Бірақ ядроық қауіп төндіруші сыртқы геосаяси факторлар Қазақстанның жан-жағында жеткілікті: солтүстік-батыстағы Ресей, оңтүстік-шығыстағы Қытаймен қоса азиялық көршілес елдер Үндістан мен Пакистан тағы бар. Бұған қырық жыл қырғын болып жатқан Ауғанстанды қосып қойыңыз. Осының барлығын ескере келе, Қазақстан Республикасы өзінің тәуелсіздігін алғалы бері Президентіміз Н.Ә. Назарбаевтың сыртқы саясаттағы көпвекторлық стратегиясына сәйкес саяси және әскери сипаттағы бірқатар шараларды жүзеге асырды. Атап айтсақ:

· “Ұжымдық қауіпсіздік туралы” -шарттың жасалуы мен ТМД-ға мүше-мемлекеттердің әскери ынтымақтастығын үйлестіру жөніндегі штаб (ШКВС – Штаб по координации военного сотрудничества) құрылуы;

· “Ядролық қаруды таратпау туралы” келісім-шарт (Договор о Нераспространении Ядерного Оружия - ДНЯО);

· “Стратегиялық шабуылдаушы қару-жарақтарды қысқарту туралы” келісім-шарт (СНВ-1);

· “Ортаазиялық одақтың ұжымдық қауіпсіздік туралы” келісім;

· “Шанхай бестігіне кіретін мемлекеттердің шекара аумағындағы әскери саладағы өзара сенім шаралары  туралы” келісім-шарт;

· Азиядағы өзара әрекеттесу мен сенім іс-шаралары жөніндегі кеңестің (СВМДА) шақырылуы және т.б.

Осы жерде Орта Азиядағы ядролық қарусыз аймақ құру туралы БҰҰ Бас Ассамблеясының 48-ші сессиясында алғаш бастама көтергендердің бірі көршілес Өзбекстан Президенті И. Каримов болғанын айта кеткен жөн. Орта Азияның бес мемлекеті болашақ келісімнің құрамдас бөлімдерін тұрақты талқылап келеді, ал оларға БҰҰ, МАГАТЭ сарапшылары, сондай-ақ Монтеррей халықаралық зерттеулер институты көмектесіп келеді. Бұл бірлескен жұмыс нәтижесінде жасалатын қорытынды құжат өзбек президентінің идеясын тәжірибелік түрде жүзеге асырады деп күтілуде.

Сонымен бірге, Азиядағы өзара әрекеттесу мен сенім іс-шаралары жөніндегі кеңестің (СВМДА) ауқымындағы бағдарламалардың жүзеге асуының маңыздылығын айтпай кету әбестік болар еді.   Қазақстан   Республикасының   Президенті Н.Ә. Назарбаевтың ұсынысымен жасалған бұл халықаралық-саяси бастаманы бүгінде азиялық мемлекеттер ғана емес, батыс державалары мен БҰҰ, ОБСЕ сияқты халықаралық ұйымдар да толық қолдап отыр. 1999 жылы 14 қыркүйекте СВМДА-ға мүше болатын мемлекеттердің басшылары Алматыда бас қосып, бұл бірлестіктегі мүшелердің өзара қарым-қатынастарын реттейтін принциптер туралы декларацияға қол қойған болатын. Сөйтіп, азиялық қауіпсіздік жүйесінің қалыптасуына заңдық негіз салынды.

Алайда бұл шаралардың барлығына қарамастан қауіпсіздік проблемасы өте күрделі әрі тәуекелге толы. Әсіресе, Орта Азия аймағының мол табиғи байлығын ескерсек, оған көзі тұнған әлемдік державалар да көп екенін ұмытпаған жөн. Ең күшті держава ретінде жалпы танылып отырған АҚШ өзінің ұлттық мүддесіне сәйкес әлемдегі әскери-саяси күштердің тепе-теңдігін бұзуға қуаты жетерлік. Мұндай жағдай да жаңа әлемдік тәртіптің орнауы да, Қазақстан ұстанып отырған саяси бағдарға қарама-қайшы әскери блоктардың туындауы да ғажап емес. Мұндай жағдайда алдымен өз күшіңе сеніп, одан кейін жақын көршілес одақтастарға сүйенген жөн.

Ал кейбір елдердегі сияқты Қазақстан Республикасының қауіпсіздік проблемасын “мораль - қауіпсіздіктің қайнар көзі” принципі бойынша ядролық қару арқылы шешу көптеген халықаралық міндеттемелерге нұқсан келтіреді. Ядролық қару халықаралық келісімдерге қарамастан әлемді жайлап барады. Бүгін әлемнің 20-дан астам елдері химиялық қару шығаруға толық қабілетті болса, 16 мемлекет баллистикалық рзымырандар өндіре алады, 8 мемлекет ядролық мемлекет болу табалдырығында тұр. АҚШ пен өзге де оған жақтас немесе тәуелді мемлекеттер түрлі себептермен әлемдегі “күштер балансын” бұзу үстінде. Мұның бәрі жаңа әлемдік тәртіпті қалыптастырып, жаңа соғыс блоктарын құруға әкеліп соғары анық. Сәйкесінше, Қазақстанның саяси бағыт-бағдарына да түзетулер енуі ықтимал.
Ядролық қауіпсідік пен қарусыздану мәселесіне арналған ой-толғамдары, осы бағыттағы саяси процестерге жасаған талдаулары Н.Ә. Назарбаевтың 2001 жылы жарық көрген “Бейбітшілік кіндігі” атты еңбегінде жан-жақты берілген. Аталған еңбекте КСРО-ның ыдырап кетуі тәуелсіздікке енді ие болған бірқатар мемлекеттердің алдына олардың аумағына жасырылған атом қаруы мен оны жеткізу құралдарының арсеналы проблемасын көлденең қойғаны айтыла келіп, осынау жойқын қаруды қайтсек деген сұрақтың қалай шешілгендігін, бұл бағытта жасалған саяси ерік-жігер мен іс-әрекеттерге кешенді саяси талдау жасалады.

Президент осы еңбегінде бұрын құпия болып келген ядролық әлеует туралы мәліметтерді жариялады. Бұл ұлттық қауіпсіздік мәселелерімен айналысатын зерттеушілер үшін баға жетпес құндылық болып табылады. Осыған орай, бірінші бөлімде Қазақстанға КСРО-дан қалған мұра туралы айтып өткен фактілерді Президентіміздің жариялаған құпия мәліметтерімен толықтырып өткен жөн. Яғни бұлар:

· 1991 жылдың басына қарай Қазақстан аумағында жаппай қырып-жоятын қарудың орасан арсеналы болды, ол континетаралық баллистикалық зымырандарға арналған 1216 ядролық боеголовкалар мен ауыр бомбалағыштарға арналған ядролық зарядтарды қамтитын;

· Ақмола облысында Статегиялық мақсаттағы зымырандық әскерлердің (РВСН – Ракетные войска стратегического назначения) 38-ші дивизиясы орналасты. Дивизия 60-қа жуық шахталық ұшырғыш қондырғыларды иеленіп, олардың жұмысын 8 әмбебап командалық пункт үйлестіріп отырды;

· Шығыс Қазақстан облысында 57-зымырандық дивизия жайғасып, ол да 60 шахталық ұшырғыш қондырғылар мен 8 әмбебап командалық пункттен тұрды;

· Қызылорда облысында 14 шахталық ұшырғыш қондырғылар кешені болды;

· Семей ядролық полигоны аймағында Балапан тауының қойнауында 12 шахталық ұшырғыш қондырғылар тұрды;

· Семей қаласы төңірегінде орналасқан 79-шы авиациялық дивизия құрамында ұзаққа ұшатын ТУ-95МС6 (батыста “Bear-H6” деген атпен белгілі) 27 ауыр стратегиялық бомбалағыш және 13 дана ТУ-95МС16 (“Bear-H6”) бомбалағышы болды. 

Жалпы алғанда, Қазақстанда жер бетінде орын тепкен континентаралық баллистикалық зымырандарды ұшыратын 148 шахталық ұшырғыш қондырғылары шоғырландырылды. Бұл шахталар 104 континентаралық баллистикалық Р-36М УТТХ зымырандарымен қаруландырылған еді. Р-36М УТТХ зымырандары батыста СС-18 немесе “Сатана” деген атпен белгілі. Оның өзге зымырандардан  ерекшелігі – онға дейін бөлініп кетіп, әр бөлік бір-бір нысанаға тиеді. Қырып-жою радиусы 12 мың км., салмағы 7,6 т., ұзындығы 34 м., жуандығы 3 м. Р-36М УТТХ зымыраны өзінің техникалық көрсеткіштерінің жоғарылығы мен жайпағыш күші бойынша Гиннес рекордтар кітабына енгізілген, оның әлемде теңдесі жоқ. Ал Қазақстандағы қарудың жиынтық ядролық қуаты Жер планетасын тұтас жойып жіберуге жететін.

Қазақстан стратегиялық қару-жарақ пен оны жеткізу құралдары орналастырылған жай ғана орын болған жоқ. Біздің елде жайғасқан әскери потенциал тұтас бір индустрия, шағын мемлекет еді. Оның құрамына кешенді инфрақұрылым, әкімшілік, өнеркәсіп орындары, зерттеу мекемелері кірді. Сондықтан да КСРО ыдырауы нәтижесінде Қазақстан толық әскери ядролық циклды: ядролық шикізат өндіру, оны өңдеп қару жасау, жасалған ядролық қаруды сынау, жаңғырту циклдарын жүзеге асыру мүмкіндігін алды.

Оның себебін Елбасы былай көрсетеді: Қазақстан қойнауында табиғи уранның дүниежүзілік зерттелген қорының 25 % бар. Біз КСРО атом қондырғылары мен объектілеріне арналған ядролық отынның 85 % қамтамасыз етіп келдік. Дүниежүзі бойынша өндірілетін уранның 5 % Қазақстан үлесіне тиді. Қазақстанда уранды өңдейтін кәсіпорындар бар - Үлбі металлургиялық комбинатының негізгі өнімі аз байытылған уранан жасалған отын таблеткалары. Кеңес Одағында уранды аса байытып, қарулық деңгейге дейін жеткізетін зауыттар Ресейде болды. Бірақ Қазақстан ядролық мемлекет болып қалуды ұйғарса, сол Үлбі комбинатының өзінде-ақ бірнеше жылдан кейін аса байытылған уран шығара алатын едік.

КСРО ыдыраған тұста Үлбі комбинатында 600 кг аса байытылған уран болғанын ескерсек, бұл тұжырымның шындыққа жақындығын байқаймыз. Бұл шикізаттан 10 ядролық бомба жасауға болатын еді. Яғни, 1990 жылдардың басында Қазақстанның әлемдік маңызы бар ядролық держава санатына қосылуына толық мүмкіндігі болды. Егер әскери тұрғыда ойласақ, біз мұндай мүмкіндікті жібермеуіміз керек болатын. Өйткені, ядролық қарумен сес көрсету - бедел жинау мен басқа күшті державаларды өзіңмен есептесуге мәжбүрлеудің ұтымды құралы екені мәлім.

Шындығында, ядролық қаруды иемдену мәртебесінің пайдасы Қазақстанның көрген зардаптарын еске алсақ ғағымдай ғайып болары сөзсіз. Оған қоса ядролық қаруды иелену тәуелсіз жас мемлекетке пайдадан гөрі зиянды көп тигіер еді. Мәселе тк материалдық құндылықтарда ғана болып тұрған жоқ, әңгіме оның Орта Азия аймағы үшін де, ғаламдық қауіпсіздік жүйесі үшін де маза бермейтін геосаяси зардаптарында. Қазақстанның атом арсеналын сақтап қалуы ондаған жылдар бойы қалыптасып келген ядролық қару таратпау жүйесін бүлдірер еді, республикаға барынша кесірлі саяси зардаптарын тигізуі ықтимал еді. Сонымен қатар әскери әлеуетті арттыра беру енді мемлекеттің қауіпсіздігін қамтамасыз ете алмайтындығын, қайта тұрақсыздандыру факторы екендігін практика көрсетті.

Бұл тұрғыда Президент Н.Ә. Назарбаев ядролық қаруды таратпау мәселесі туралы ой қозғап, негізгі принциптері бойынша олардың бағыттарын жіктеп көрсетеді:

1) орналастырмау жолымен таратпау – оның негізінде 1959 жылы қабылданған Антарктиданы ядролық қарудан дада ресми континенттік аймақ деп жариялаған халықаралық құжат жатыр. Келісімде ядролық державалардың бірді-біреуі ешқашан және ешбір жағадайда осынау оңтүстік континент Антарктиданың ешбір нүктесіне ядролық қару орналастыруға құқықсыз екендігі бекітілді.

1962 жылғы Кариб дағдарысы Кариб бассейнінде ядролық қарусыз аймақ құру идеясына алып келді. Ал бұл оқиғадан кейін бес жыл өткенде жасалған шарт Жер төңірегіндегі кеңістікте, Жердің табиғи серігінде (Айда) және Күн жүйесінің басқа ғарыштық объектілерінде орналастыруға тиым салды. 1971 жылғы Халықаралық шарт теңіз бен мұхит түбін ядролық қарудан құтқарды. 

1985 жылғы Раротонга шарты бойынша Тынық мұхиттың оңтүстік бөлігі де ядролық қарусыз аймаққа айналды. Бқл аймақ Австралияны, Жаңа Зеландияны, Папуа-Жаңа Гвинеяны, Соломон араладарын, Науруды, Вануатуды, Жаңа Каледонияны және Океанияның басқа да аралдарын қамтиды.

1995 жылы Тайландта ядролық қарусыз аймақ құру туралы Бангкок шартына қол қойылып, оған АСЕАН елдері кірді. Ол шарт 1997 жылы наурызда күшіне енді. Президенттің пікірінше, бұл шарттың осал жері – АСЕАН елдері су кеңістігінің түбінде радиоактивті қалдықтарды көмуге тиым салынбағаныдығы болып табылады.

1995 жылы сәуірде Африкада ядролық қарусыз аймақ құру туралы Каир шартына қол қойылды. Бұл шартқа Африка континетінің барлық мемлекеттері қосылған (Мороккадан басқасы).

1997 жылы 28 тамызда Қазақстан, Өзбекстан, Қырғызстан, Түркменстан және Тәжікістан Алматы декларациясына қол қойып, Орта Азияны ядролық қарудан таза аймақ деп жариялады. Осы жерде Н.Ә. Назарбаев мәселенің мәнін ащу үшін ядролық қарудан таза аймақ ұғымының БҰҰ-ның 1975 жылғы 11 желтоқсандағы № 3472В қарарында берілген анықтаманы берген: “Ядролық қарудан ада аймақ деп БҰҰ-ның Бас Ассамблеясы солай деп таныған, мемлекеттердің кез-келген топтары өздерінің егенмендігін Конвенция туралы шарттың күшіне сәйкес еркін жүзеге асыру жағдайында құрған кез-келген саналады, оларда: осы аймақ турасында әрекет ететін, соның ішінде, аймақты белгілеу процедурасын қамтитын, ядролық қарудың мүлдем жоқтығы туралы статус белгіенеді, сол статустан туындайтын міндеттемелердің сақталу кепілдіктерін қамтамасыз етудің, тексеру мен бақылаудың халықаралық жүйесі құрылады”. Бұл тұжырымдаманың негізінде ғаламдық принципке айналған орналастырмау арқылы таратпау принципі жатыр.

2) ядролық қаруды сынақтарға тыйым салу арқылы таратпауды қамтитын келесі бағытты Н.Ә. Назарбаев жанталаса қарулануға тежеу салған басты принциптердің бірі ретінде көрсетеді. Бұл принциптіңсаяси бастамасы 1964 жылы Мәскеуде жасалған Әуе кеңістігінде, жер бетінде және суда ядролық сынақтардың барлық түрлерін өткізуге тыйым салу туралы шарт болып табылады. Бұл шартқа бірте-бірте 120-дан астам ел қосылды.

1974 жылы Жер асты сынақтарын шектеу туралы шарт жасалады. Ал одан екі жыл өһткенде Президентіміз  екіжүзді деп санайтын Атом зарядтарын бейбіт мақсатта қолдануға қатысты Американ-Кеңес келісімі жасалады. Өйткені бұл келісімнің “бейбіт” ядролық полигонға рұқсат ететін бабы біздің еліміздегі Семей атом полигонына тікелей қатысты болатын.

Бұл жасалынған шарттар өздерінің тиімсіздігін көрсетті. Оның себебін Елбасы аталған шарттар тиым салуды жариялағанымен, қол қойып, бекітілген шараларда ядролық сынақтарды бақылау процедурасының қарастырылмауынан деп біледі. Нақты бақылау болмайынша, жекелеген мемлекеттер жасаған сынақтарын құпия өткізіп жатпасына кім кепіл? Осыдан келіп атом сынақтарының ерекшелітеріне байланысты барлық белгілерді ескеріп отыратын әмбебап шарт жасау қажеттілігі осыдан туындайды.

Соның негізінде 1994 жылы қаңтарда қарусыздану жөніндегі Женева конференциясы шеңберінде ядролық қынақтарға тиым салу жөніндегі комитет құрылып, 1996 жылы 24 қыркүйекте Ядролық сынақиарға жаппай тыйым салу туралы шарт қол қою үшін ашылды. Бұл шартқа бүгін 149 мемлекет қол қойды. 

Бұл шарт қазақстандықтар үшін үлкен маңызға ие. Өйткені біздің территориямызда көлемі жағынан әлемде екінші сынақ полигоны болды, ал шекарамызда ең ірі ядролық полигондардың бірі орналасқан. Алайда, Президенттің ойынша, сынаққа тиым салу ядролық қаруды одан әрі жетілдіру мен қоршаған ортаны ластау проблемаларын шеше алмайтын сияқты. Сондай-ақ, біздегі Семей атом полигонын жабу секілді атом қаруы сыналатын полигондарды жою мәселесі көзделмеген. Сол үшін ядролық сынақтарға тыйым салудың өзіне ғана емес, атомдық сынақ полигонлдарын жабу ісіне де көбірек көңіл бөлген жөн. Барлық сынақ полигондарын өзара келісім деңгейінде жабу ядролық державалардың атом қаруы сынақтарын шын ниетімен-ақ тоқтататындығын дәлелдер еді.

3) ядролық қарусыздану жолындағы үшінші бағытты Президентіміз иеленбеу жолымен таратпау принципі негізінде көрсетеді. Бұл – халықаралық қауіпсіздіктің негізгі кепілі ретінде таратпау режимін барша мемлекеттерге түгел қатысты қамтамасыз ететін механизм іспетті. Еңбекте бұл тұрғыда ғаламдық қос полярлық тайталас дәуірінде мәмілелі әмбебаптылық принципіеің ең мінсіз іске асуы Ядролық қаруды таратпау туралы шарт (ЯҚТШ) болды деп тұжырымдалады. 

Біз бұл туралы алдыңғы бөлімдерде жан-жақты қарастырдық. Аталған шарт 1968 жылы қабылданғаннан кейін ол жаппай қарусыздану және ядролық жанталаса қарулануды тежеу процесіне баға жетпес үлес қосты. Таратпаудың жалпыға бірдей режимі мынаған жетеледі: кейбір ядролық ошақтар не сөніп қалды, не жандануына жол берілмеді. ЯҚТШ-ның негізгі идеялары мен жинақталған тәжірибесі келесі бір ғасырлық маңызы бар құжаттың - Ядролық сынақтарға жаппай тыйым салу туралы шарттың негізіне алынды. Нұрсұлтан Әбішұлы ядролық қаруды таратпау жөніндегі шарттардың бейбітшілік бағытындағы жасампаздық қызметін осылайша тұжырымдап көрсетеді.

Сонымен қатар, Елбасы тәжірибелі саясаткер ретінде БҰҰ Қауіпсіздік кеңесінің 984-ші резолюциясының қабылдануына ретроспективалық баға береді. Толығырақ тоқталсақ, 1995 жылы 17 сәуірде БҰҰ Бас Ассмаблеясының НьЮ-Йорктегі штаб-пәтерінде Ядролық қаруды таратпау туралы шартқа қатысушы мемлекеттердің кезекті конференциясы болып, оған шартқа қатысушы 179 мемлекеттің 171-інің үкімет делегациясы қатысты. Оның ішінде тәуелсіз Қазақстан Республикасының да делегациясы бар еді.

Шарт конференцияның алдына БҰҰ Қауіпсіздік кеңесі 984-ші резолюциясын қабылдады. Конференцияда ірі ядролық державалар – АҚШ, Ресей, Қытай, Франция және Ұлыбритания үкіметтері ядролық қаруы жоқ мемлекеттерге негативті және позитивті кепілдіктер беру туралы мәлімдеме жасады. Мұның ерекшеліктерін жұмыста талдап көрсеткендіктен, оңған қайыра тоқталмауды жөн көріп отырмыз. Сондықтан да, Президентіміздің аталған конференция нәтижесі бойынша жасаған түйінді ойларына бірден өткен орынды сияқты.

Н.Ә. Назарбаев конференция және онда қабылданған шешімдер өзіне екіұдай әсер еткенін көрсетеді: бір жағынан, қабылданған кезеңнен бастап Ядролық қаруды таратпау туралы шарттың игі ролі даусыз да айқын. Көп жағынан Шарттың арқасында ядролық державалар клубы мүшелерінің саны елеулі түрде өзгере қойған жоқ және атом қаруы әскери жанжалдарда қолданылған жоқ. Басқаша айтқанда, Шарт қуатты тежеуші фактор қызметін атқарды. Қазақстанның ядролық қарудан бас тартуы да белгілі бір дәрежеде осы Шарттың арқасы. Бұл айтылған жағдайлар Шарттың төтенше беделін айғақтайды.

Ал бұдан шығатын екінші ой – конференция қорытындысы бойынша Шарттың күшінің мерзімін “мерзімсіз және сөзсіз ұзарту” туралы еді. Мерзімсіз ұзартуды жақтағандар оны қабылдау жалпыға бірдей қауіпсіздіктің бұдан былайғы режимін едәуір нығайтады деп санады. АҚШ пен Ресей, ҚХР-ның делегациялары да “мерзімсіз және сөзсіз ұзарту” идеясын қолдап, сонымен қатар өзге де жасампаз нұсқаларды теріске шығарған жоқ. Олай болса, ядролық қаруы жоқ елдер Шарттың тағдырына қатысты оң таңдау жасайтыны айтпаса да түсінікті.

Елбасы өзінің “Бейбітшілік кіндігі” еңбегінде тағы бір құнды тұжырымдама жасайды: бұл ядролық транзитивизм ұғымын айналысқа енгізуі мен оның даму қисынын көрсетуі. Нұрсұлтан Әбішұлының пайымдауынша, ядролық транзитивизм – адамзат ядролық қарудың әлеуетін қайта қарап, оны адам игілігі үшін неғұрлым адами, бейбіт, жемісті формада пайдалануын, ядролық қаруды әлдеқайда бейбіт заттар жасаудағы аралық белес ретінде қабылдап, оны лақтырып тастауын қамтиды.

Ол ядролық қару статусының өзін теориялық жағынан айқындайтын көптеген еңбектерге баға бере келе, ядолық қару қазірдің өзінде іс жүзінде және тұжырымдамалық тұрғыдан пайдалану мен жанжалдарды шешуге жарайтын қару ретінде қарастырылмайды деген қорытынды жасайды. 

Ядолық қаруға жүйелі түрде, едәуір дәйектілікпен бір ғана функциялық салмағы бар әлдебір символ: үрейлендіргіш немесе ескертуші тежеу жолымен мәжбүрлеуші пацифизм факторының мәні беріледі деп пайымдап, атом қаруын қару деп танудан бас тарту негізсіз екмес деп пайымдайды. Оған дәлел ретінде 1945 жылы Хиросима мен Нагасакиге тасталған бомбадан кейінгі жарты ғасыр ішінде ядролық құралдардың әскери жанжалдар немесе саяси тайталас процесінде бірде-бір рет пайдаланылмауын алға тартады.

Н.Ә. Назарбаев ядролық соғыстың болмауын былай түсіндіреді: ғаламдық ядролық соғыстың болмауына оның “тежеуші” қасиеті немесе қабілеті басым рөл атқарғанна емес, бұл ядролық соғыстың мүлдем басқа, төтенше маңызды және бірегей қасиетімен: оның кері қайтарылуымен толық айқындалады. Ядролық соғыстың барлық жағдайларында оның ақтық сатысына жол бермеу – адамның дер кезінде араласуының, оның ахуалды талдап, бағалай білуінің, сын көзбен қарауының және терең жауапкершілік сезімінің арқасы. Бұл бұрынғы ғаламдық ядролық тайталас қатерінің алдын алуына болатындығын көрсетсе, енді оның аймақтық түрі аса қатерлі екені дәйекті негізделеді. Соған орай аймақтық қауіпсіздіктің күшінде болатын механизмін оның әмбебаптығынсыз қамтамасыз ету мүмкін емес деп тұжырымдай отырып, Президент қауіпсіздіктің әмбебап жүйесі ғана екі қыры бар міндетті: ғаламдық және аймақтық қауіпсіздікті қамтамасыз ету міндетін шеше алады деп көрсетеді
. 

Осындай жағдайлады ескере отырып, мынаны атап айтады: ғаламдық және аймақтық ядролық қауіпсіздіктің неғұрлым пәрменді режимін қамтамасыз ету үшін Ядролық қаруды жаппай көлденең және тік таратпау туралы жаңа әмбебап шарт жасау қажет. Президентіміз Н.Ә. Назарбаев көреген саясаткер ретінде қарусыздану саясатын толық қолдап жүргізумен қатар, ұлттық қауіпсіздік қамтамасыз ету мәселесін де үнемі басты назарда ұстап келеді. Олай болмайынша тәуелсіз мемлекеттілігіміздің қалыптасып, одан әрі дамуы бұлыңғыр тұманды мәселеге айналады. Жоғарыда сыртқы факторлардың ел ішіне іріткі салуға қабілеттілігін, ал ол саяси тұрақтылыққа нұқсан келтіретінін қарастырып өттік. 

Сыртқы қауіпсіздік - Қазақстан Республикасы ұлттық мүдделерінің шет мемлекеттер, шетелдік ұйымдар мен азаматтар тарапынан туындайтын қауіп-қатерден қорғалуының жай-күйін білдіре отырып, өз кезегінде ұлттық қауіпсіздіктің басқа тармақтарымен тығыз байланыста. Әсіресе, ол әскери қауіпсіздікпен үзілмес бірлікте. Өйткені, Қазақстан Республикасының шынайы тәуелсіз, басқалармен терезесі тең тұрған мемлекет екенін айғақтайтын бірегей белгі – оның өзін-өзі қорғауға қабілеттілігі. Керісінше болса, мемлекеттің болашағы баянсыз, тұрғындары жалтақ, ұлттық мүдделерді жүзеге асыруда өткірлік болмайды. 

Елдегі ұлттық үрдістердің дұрыс ырғақта дамуына, ұлтаралық қатынастардағы тұрақтылыққа, сенімділікке жеткізетін маңызды фактордың да біреуі елдің қорғаныс қабілеті. Қазақстандағы ұлтаралық татулық, достық менталитет өз кезегінде мемлекетіміздің қорғаныс қабілетін және қарулы күштерін нығайтуға пәрменді ықпал жасайтын саяси психологиялық фактор болып табылады. Полиэтникалық елде ұлтаралық татулық пен патриотизм күшті болса, оның азаматтарының өз отанын қорғауға дайындығы да соғұрлым күшті. Қысқасы, азаматтарын, ұлттық мүдделерін қорғай алатын мемлекет қана тәуелсіз бола алады. Сонда ғана басқалар біздің тәуелсіздігімізбен санасады, сәйкесінше мемлекетіміздің тағдыры баянды болмақ.

Ал әлемдік қауымдастықпен бейбіт диалогқа түсуде, әрине, бейбіт жолдармен жүруге тиіспіз. Ядролық қарумен қоқытып-үркіту, жанталаса қаруланумен өткен ХХ ғасырдың ащы тәжірибесі халықаралық деңгейдегі саяси жанжалдарды әскери-әпербақан тәсілмен емес, бейбіт саяси әдістермен шешу тиімді екендігін көрсетіп отыр. Қазақстанның геосаяси жағдайы мен этнодемографиялық құрамының ерекшелігі, экономикалық дамуы мен әскери күш-қуатының деңгейі оның қауіпсіздігін қамтамасыз етуде әскери құралдарды емес, керісінше, өз күшіне және парасатты, салмақты дипломатияға сүйене отырып, әсіресе бұрынғы Одақ республикаларының жұртында егеменді мемлекеттердің қалыптасуының қазіргі, күрделі кезеңінде, саяси құралдарды басым етеді. Себебі, КСРО-ның ыдырауына орай туындаған мүлдем жаңа геосаяси жағдайда Қазақстан Еуропаны Азия-Тынық мұхиты аймағымен байланыстыратын сыртқы саяси және стратегиялық тиімді кеңістікті алып жатыр. Қазақстан бұл тұрғыда бүкіл әлеммен ашық байланысқа түсудегі сыртқы саясаттың көп бағытты сипатын (многовекторность) таңдап, жекелеген басымдықтарды шиырлап, тұйықталып қалмауға, икемді, байсалды әрі баянды болуға ұмтылыс үстінде.

Тақырыпты пысықтау сұрақтары:

1. Қазақстанның ядролық қару таратпау саясаты – ұлттық қауіпсіздікті нығайтудың факторы ретінде
2. Қазақстан Республикасының әлемдік қауіпсіздікті қамтамасыз етудегі рөлі мен маңызын негіздеңіз
3. Халықаралық қауіпсіздік пен ұлттық қауіпсіздікті зерттеудің классикалық модельдерін сипаттаңыз
§ 14. Әлемдік қауіпсіздік пен тұрақтылықты қамтамасыз етудегі  халықаралық ұйымдардың рөлі. Қазақстанның халықаралық ұйымдарға мүше ретінде  қатысуы
Қазіргі заманғы әлемдік тәртіпті Біріккен Ұлттар Ұйымынсыз (БҰҰ) көз алдына елестету қиын. Осы бірегей халықаралық институтымен әлем қауымдастығы көптеген үміттерін байланыстырады, олардың ең бастысы — тұрақтылық пен қауіпсіздіктің сенімді механизмін қалыптастыру.
Қазақстан БҰҰ-ның маңызды мақсаттарының бірі халықаралық бейбітшілік пен қауіпсіздікті сақтау болып табылатын ұйым ретінде де қарастырады. "Қырғиғабақ соғысының" аяқталуы және биополярлық қатынастар жүйесінің ыдырауы жағдайында әлемде қызмет жасап тұрған халықаралық қауіпсіздік жүйелерін қайта ойлану қажеттілігі туындады. ҚР басшылығы БҰҰ-ның күш салулары халықаралық полицейлік жазалау қызметіне емес, басқаруға келмейтін деңгейдегі жанжалдарға қатысуына емес, жанжалдардың түпкі, көп жағдайда экономикалық себептерін шешуіне, потен-циалды шиеленіс ошақтарының өрбуін болдырмауға бағытталуы тиіс. Превентивтік дипломатия әрқашан соңғы мүмкіндігіне дейін қолданылуы тиіс, өйткені күш — тек соңғы, бірақ әрқашан шешуші емес аргумент қана. Көптеген мемлекеттердің экономикалық дамуының төменгі деңгейі әлемдегі тұрақты шиеленісудің қайнар көздерінің бірі болып табылады. Сондықтан дамушы елдерге ғылыми-ұйымдастырылған тегіс қамтитын көмек БҰҰ қызметінің басым бағытына айналуы тиіс.
Тәуелсіз мемлекеттің өкілі ретінде қазақстандық делегация қатысқан бірінші форум 1992 ж. күзде өткен БҰҰ Бас Ассамблеясының 47-шы сессиясы болды. Онда Президент Н.Ә. Назарбаев тәуелсіз Қазақстанның осы халықаралық ұйымның қызметіне қатысу принциптері, казіргі әлемдегі оның рөліне біздің көзқарасымыз баяндалды, қарқынды сыртқы саяси бастамалар алға тартылды. Бұл Қазақстанның Дүниежүзілік ұйымында танылуына маңызды мән берді, өйткені БҰҰ қарастыратын халықаралық мәселелердің кең көлемі тұрғысынан бірегей ұйымның Қазақстанның әлемдік саясатттағы орыны мен рөліне, біздің мемлекетіміздің мақсат-мүдделерін қорғау және қамтамасыз етуге негізделе отырып, қазіргі заманның негізгі саяси проблемалары бойынша өзіндік айқын ұстанымдардың болуы маңызды.

БҰҰ-ның көзқарасы бойынша Қазақстанның ғаламдық және аймақтық қауіпсіздікті күшейтуге өзінің тұрақтылығымен қосатын үлесі нақтылы іс-тәжірибелік мазмұнға толы. Біздің Елбасының салмақты және прагматикалық бағыты, Қазақстанның халықаралық құқық нормаларын сақталуын ұстану ұйымның мүше-мемлекеттері мен басышылығы тарапынан құрмет пен қолдауды тудырады. БҰҰ БА-ның дәл 47-ші сессиясында біздің мемлекет басшысы аузынан Азиядағы Өзара Ықпалдастық және Сенім Шаралары жөніндегі Кеңес (АӨЫСШК) шақыру туралы бастама жасалынды. Азиялық континетінің үлкен кеңістігінде қауіпсіздік құрылымдарын күруды көздейтін аталмыш ұсыныс Қазақстанның сыртқы саяси бағытының ой өзегіне айналып, оның жетекшісіне үлкен халықаралық танымалдық әкелді. АӨЫСШК-ның мақсаты оның мүшелерін біртіндеп кеңейту және Азиядағы қауіпсіздік пен ынтымақтастық жөніндегі Кеңесінің (СБСА) шеңбері мен режиміне ауыстыру, сондай-ақ СБСЕ мен СБСА арасында өзара әрекетінің тұрақты құрылымдарын құру, дамыту әрі бекіту және ең соңында, Еуразияда қауіпсіздік пен ынтымақтастық жөнінде біріңғай трансконтинентальды Кеңесін (СБСЕА) құру және ұжымдық қауіпсіздік пен ынтымақтастықтың біріңғай әлемдік жүйесін қалыптастыру. Дипломатиялық ортада және БҰҰ Бас Хатшысымен ҚР Президенті Н.Ә. Назарбаевтың АӨЫСШК-ны шақыру жөніндегі бастамасының мазмұны БҰҰ Жарғысының мақсаттары мен принциптеріне толық сәйкес келетіні танылады, әсіресе бейбітшілік пен қауіпсіздікті қамтамасыз етудің маңызды құралы ретіндегі превентивтік дипломатияны дамыту және күшейтуге оның бағытталуы атап өтіледі.
БҰҰ-нда Н.Ә. Назарбаев алға тартқан Еуразиялық одақты (ЕАО) құру идеясы белсенді қызығушылық тудырды. ЕАО жөніндегі жоба Бас Ассамблеяның құжаты ретінде БҰҰ-ның барлық ресми тілдерінде таралған. Мүше-мемлекеттер өкілдері қазіргі заманғы дамудың объективті тенденциялары тұрғысынан бұл бастаманың көрегендігін, оның аймақтық, сол сияқты ғаламдық контекстінде ынтымақтастық пен қауіпсіздікті нығайтуға бағытталуын атап өтті.
БҰҰ-ның жұмысына белсенді қатыса отырып, Қазақстанның көптеген халықаралық, бірінші кезекте республиканың өмірлік маңызы бар мүдделері аясына кіретін мәселелер бойынша шешімдер жасауда белсенді қатысуға шынайы мүмкіндігі бар. Сонымен бірге, БҰҰ-на мүшелік Қазақстанға саяси, экономикалық және өзге қайтарым беруі, біздің мемлекетіміздің прогрессивті дамуын қамтамасыз етуі, ұлттық қауіпсіздікті нығайтуы тиіс.
Қазақстанның ұлғая түскен сыртқы саяси белсенділігі жөнінде қос авторы біздің мемлекетіміз болған БҰҰ қарарларының қомақты тізімі айтарлықтай дәрежеде дәлелдейді. Олардың қатарында — Ядролық сынақтарды тегіс қамтитын тыйым салу туралы, ғарыштық кеңістікте қару-жарақ жарысын болдырмау, өтпелі экономикасы бар елдердің дүниежүзілік шаруашылыққа кірігуі, адам құқықтары мен лаңкестік жөніндегі Келісім бойынша қарар. БҰҰ-ның қарар-ларына қосылып, сөйтіп, тиісті құжаттарға толықтай қолдау білдіре отырып, Қазақстан мұнымен ғаламдық деңгейдегі бітімгершілік үрдістеріне қайтымсыз қатыстырылуын айқын көрсетті.
БҰҰ-ның реформалануы мәселесіне келгенде, Қазақстан мұнда салмақты көзқарас ұстанады. Бір жағынан, БҰҰ-ның қайта құруындағы асығыстық ғаламдық жағдайдың күрделі тұрақсыздануына әкелуі мүмкін. Сонымен бірге, БҰҰ қазіргі әлемнің геосаяси картасындағы түбегейлі өзгерістерге немқұрайлы қарап, қатып қалған ұйым болып қала бермейді. Сондықтан, Қазақстанның көзқарасы бойынша Қауіпсіздік Кеңесі құрамының өзгеруіне жол беруге болады, яғни БҰҰ-н реформалау бойынша іс-тәжірибелік қадамдар жасауға боларлық. Бірақ бұл іс-шаралар ойланған және дұрысталған, халықаралық құқықтың жетекші субъектілерімен келісілген болуы тиіс. Осы секілді мәселеде тегіс қамтитын ортақ келісімге ие болу қажет. Олай болмаған жағдайда бүкіл халықаралық қатынастар жүйесі тепе-теңдігінің айырылуының шынайы қауіпі бар.

Ядролық қаруды таратпау туралы келісім-шартына қосылғаннан кейін көп ұзамай Қазақстан 1994 ж. шілдеде Атом энергиясы жөніндегі халықаралық агенттігімен (МАГАТЭ) кепілдіктер туралы Келісімге қол қойып, ол 1995 ж. маусымда бекітілді. МАГАТЭ қамқорымен Ұлыбритания, АҚШ, Швеция, Жапония қатысатын ядролық материалдар мен қондырғыларды есепке алу және бақылаудың мемлекеттік жүйесін ұйымдастыру бойынша Қазақстанға техникалық көмектің Үйлестіру жоспары жасалынып жүзеге асырылуда. Осы жоспар шеңберінде МАГАТЭ және донор-елдерінің мамандары Қазақстанның атом-өнеркәсібі кешені мамандарын оқытуын, мамандар үшін ұсыныстар жүргізеді, біздің еліміздің атомдық ғылыми-өнеркәсіп кешенінің кәсіпорындарында құрал-жабдықтардың орнатылуын жүзеге асырады. Қазақстанның ядролык қызметін реттейтін заңнамалық және нормативтік базасы дамып жетілуде. Мұндағы үлкен көмекті қазақстандық мамандарға тұрақты түрде ұсыныстар беріп, жасалынып жатқан заңнамалық құжаттар мен нормативтік күжаттарға сараптама жүргізетін МАГАТЭ және донор-елдері көрсетіп жатыр. МАГАТЭ тұрақты бюджеттен радиациялық қорғанысты қамтамасыз ету, реакторлар қауіпсіздігі деңгейін жоғарлату және басқалар бойынша елдің инфрақұрылымын нығайту жөнінде ұлттық жобаларды қаржы-ландырады. Ел экономикасының әртүрлі салаларында қазіргі заманғы ядролық-физикалық және изотоптық әдістерін дамытуды қолдау зерттеу жобалары арқылы жүзеге асырылады.
Халықаралық қауіпсіздік пен қарусыздану проблемаларының өзіндік көзқарасына негізделе отырып, Қазақстан Республикасы Еуропадағы халықаралық ынтымақтастықтың барлық деңгейлерінде қауіпсіздік пен қарусыздану жүйесін құрудың барлық үрдістеріне мақсатты және белсенді қатысады. Біріншіден, бұл үш орталық-азиялық мемлекеттердің — Қазақстан, Өзбекстан, Қырғызстанның Орталық Азиядағы бейбітшілік пен тұрақтылықты сақтау бойынша күш салуларын біріктіру (интеграциялау) саясаты. Екіншіден, бұл Қазақстанның ТМД шеңберінде халықаралық қауіпсіздік пен қарусыздану саласындағы белсенді интеграциялық саясаты. Үшіншіден, бұл Қазақстанның ЕҚЫҰ жұмысына, "Бейбітшілік үшін серіктестік" бағдарламасына, ДНЯО, СНВ-1, сондай-ақ қарусыздану жөніндегі комиссия шеңберінде де қатысуы. Төртін-шіден, бұл Қазақстанның Азиядағы өзара сенім және іс-әрекет шаралары жөніндегі Кеңесін (АӨІСШК) шақыру жөніндегі бастамасы. Бұл кезі жеткенде азиялық континентінде қарусыздану жөнінде келіссөздер бастауға мүмкін болатын қауіпсіздік пен ынтымақтастықтың қазіргі заманғы құрылымдарын құру бойынша ұзақ мерзімдік жұмыс.
Қауіпсіздік саласындағы ұйымдар қатарында Еуропадағы қауіпсіздік пен ынтымақтастық жөніндегі ұйымы (ЕҚЫҰ) ерекше орын алады. 1992 ж. Прагада СБСЕ мүше-мемлекеттерінің сыртқы істер министрлері Кеңесінің мәжілісінде Қазақстан ТМД-ның он жаңа тәуелсіз мемлекеттері қатарында жалпы еуропалық үрдістің қатысушылары құрамына қабылданды. Қазақстан ынтымақтастық пен қауіпсіздікті қамтамасыз ететін принциптерді жасап, іс-жүзінде қолдануға мүмкіндік беретін бірегей форумына қатысу қажеттілігіне негізделе отырып, жалпы еуропалық үрдіске қосылуды шешті.
Ерекше қызығушылықты Қазақстан ЕҚЫҰ шеңберіндегі әлеуметтік-экономикалық, сондай-ақ Арал және Семей аймағының проблемаларын назарға алып, экологиялық бағытты күшейтуге танытып отыр. Бұл туралы 1996 ж. 2-3 желтоқсанда Лиссабонда өткен ЕҚЫҰ саммитінде мәлімдеме жасалынды. Оның жұмысына ҚР Президенті Н.Ә. Назарбаев қатысты. Мемлекет басшысының сөз сөйлеуінде Қазақстанның біріктіруші интеграциялық тенден-циялар мен еуразияшылдық идеялар негізінде Еуропадағы қауіпсіздік проблемаларына деген тұжырымдық тұрғысына назар аударылды. Саммитте ортақ саяси декларация мен Еуропа үшін XXI ғасырға жалпыға бірдей және тегіс қамтитын қауіпсіздік үлгісі жөніндегі Декларациясынан тұратын қорытынды құжат қабылданды. Лиссабон саммиті Орталық-азиялық мемлекеттердің ЕҚЫҰ-дегі маңызды рөлін атап көрсетті. Саммит Қазақстан, Украина мен Беларуссияның өздерінің аумақтарынан ядролық оқтұмсықтардың шығарылуы бойынша өз міндеттемелерінің орындалуы жөніндегі тарихи қадамын құптады. ЕҚЫҰ мүше-мемлекеттері жаңа Еуропа үшін Париж хартиясы негізінде 1992 ж. наурызда Еуропада сенім, қауіпсіздік пен қарусыздануды күшейту бойынша шаралар жиынтығын біртұтастыққа біріктірген Вена құжатын (ВД-92) қабылдады. Екі жылдан кейін ВД-94 қабылданды. Құжатқа сәйкес Алматыда ЕҚЫҰ мүше-мемлекеттері астаналарымен байланыс желісі орнатылған болатын. Қазақстан жыл сайын әскери ақпаратпен айырбас жасайды, ЕҚЫҰ бойынша серіктестерін әскери қызмет жоспарлары мен оның арнайы түрлері жөнінде хабарлайды және Қазақстан аумағында сенім мен қауіпсіздік шараларын қолдану аумағьшда басқа мүше-мемлекеттер инспекцияларын қабылдайды. 1995 ж. мамырда Алматыда Қазақстанның сыртқы саяси ведомствасы ЕҚЫҰ-нің Жанжалдарды болдырмау жөніндегі орталығымен ынтымақтаса отырып, сенім, қауіпсіздік шаралары мен қару-жарақ үстінен бақылау жөнінде семинар өткізген болатын. ЕҚЫҰ шешімі бойынша 1995 ж. қарашада Орталық Азияда ЕҚЫҰ-нің байланыс жөніндегі Бюросы құрылды. Қазақстан ЕҚЫҰ-ге Бюроның жұмысын белсендетуге және Қазақстанның Арал мен Семей полигоны проблемасын шешуге ерекше қызығушылығын назарға ала отырып, Орталық Азиядағы байланыс жөніндегі Бюро қызметінде экономикалық-экологиялық бағытты күшейту жөнінде мәселені қарастыруға ұсыныс енгізді.
1999 ж. соңының аса маңызды әлемдік оқиғалардың бірі Стамбудда еткен Еуропадағы қауіпсіздік пен ынтымақтастық жөніндегі ұйымның (ЕҚЫҰ) мүше-мемлекеттерінің XX ғасырдағы соңғы саммиті болып табылады. Ол 18-19 қарашада екі күнге созылып, тек Еуропада ғана емес, сонымен бірге жақын жатқан аймақтардағы қауіпсіздік пен ынтымақтастық құрылысына келешек ғасыр мен жүзжылдықта негіз салуы тиіс еді. Алайда Еуропа континетінің маңызды проблемалары оны кеп жағдайда қазіргі мен болашақтың талқылауына айналдырды. Әлемнің 54 мемлекеті Ресейдің сыртқы істер министрі Игорь Иванов "XXI ғасырдың өзіне тән конститу-циясы" деп атап кеткен Жалпы еуропалық қауіпсіздік хартиясына қол қойды. Саммитте Президент Н.Ә. Назарбаев сөз сөйлеп, саммит қарсаңында Қазақстанда алғаш рет тікелей баламалы Прези​дент сайлауы, еркін парламент сайлауы өткізіліп және осының барлығында үлкен көмекті ЕҚЫҰ көрсеткендіктен Қазақстандағы бүгінгі саяси жағдайды суреттеп берді.

Сонымен қатар, 2007 жылдың 30 қарашасындағы Мадрид қаласындағы ЕҚЫҰ-ның саммитінде Қазақстанның 2010 жылы Еуропадағы қауіпсіздік және ынтымақтастық ұйымына төрағалық етуі туралы шешім бірауыздан қабылданды. Бұл шешім жария етілген күннен бастап еліміздегі экономикалық, саяси реформалардың барысын қайта-қайта сарапқа салып, жаңа шаралар қабылдап отыруға екпін беретіні де кімге болса да түсінікті. ЕҚЫҰ экономикамен, экологиямен, адам олшемдерімен байланысты проблемаларды шешуде өзінің қатысу үлгісін үлғайтқанда аса зор рөл атқаруы мүмкін еді. Президент Қазақстан келер жүзжыддықтың талаптарына пара-пар жауап беруге қабілетті бірегей форумын күшейтуді қолдайтындығын атап өтті.

Стамбулда болған тағы бір тарихи оқиға - Баку-Тбилиси-Жейхан мұнай құбырын салу жөніндегі келісімге қол қойылуы. Қазақстан жобаны жүзеге асыруда ынтымақтастыққа дайын екендігін және мұнай өңдеуші компанияларга аталмыш бағыт бойынша мұнай мен газды экспортқа шығаруда өзара тиімді жағдай жасау үшін барлық қажетті шаралар жасайтындығын жария етті.
Біздің мемлекетіміздің ұлттық қауіпсіздігін нығайтудың маңызды құрамдас болігінің бірі ҚР-ның НАТО-мен Құжатқа Қазақстан Республикасы 1994 ж. 27 мамырда қол қойған "Бейбітшілік үшін серіктестік" бағдарламасы шеңберіндегі әскери-саяси ынтымақтастығы болып табылады. Мұндай өзара әрекеттің нақтылы іске асырылуы ынтымақтастықтың басым бағыттарын белсендетуді көздейтін ҚР мен НАТО арасындағы серіктестіктің жеке дара Бағдарламасы болды. Ол ең алдымен саяси ұсыныстардың жүргізілуін, бірлескен іс-тәжірибелік әскери іс-шаралардың, соның ішінде қазақстандық бітімгершілік болімшелерін дайындау бойынша жүзеге асырылуын, сондай-ақ дағдарысты жағдайларда үйлестіруді және стихиялық апаттардың салдарын жоюды білдіреді.
Елеулі оқиға 1997 ж. қыркүйекте Қазақстан аумағында алғаш рет НАТО елдері мен орталық-азиялық мемлекеттердің әскери бөлімшелерінің қатысуымен "Ортазбат-97" дала жаттығуларының өткізілуі болды. Енді олар Орталық Азияда жыл сайын өткізілетін болды. Бұл қатынастарға тым жоғары саяси дәреже беру, Қазақстанның Еуразия континентінде қауіпсіздіктің жетекші құрылымдарына одан арғы интефациялануы үшін қажетті жағдайлар жасау мақсатында респуб​лика басшылығы НАТО жанында ҚР-ның миссиясын ашу және оның басшылығына ҚР-ның Бельгия Корольдігіндегі елшісі А.Қырбасовты тагайындау жөнінде шешім қабылдады. 1998 ж. 18 наурызда ол НАТО-ның бас хатшысы Х.Саланаға сенім грамоталарын тапсырды. Бұл оқиға Солтүстік-Атлантикалық альянспен қатынасында жаңа кезеңді ашады, оның Қазақстанмен ынтымақтастықты нығайтудың маңыздылығы мен келешегі бар екендігін тануын білдіреді.
Солтүстік-атлантикалық ынтымақтастық Кеңесі және НАТО ұсынған "Бейбітшілік үшін серіктестік" бағдарламасы Қазақстан үшін қауіпсіздіктің трансатлантикалық құрылымдарына әрекетті интеграциялану мүмкіндігін білдіреді және мемлекеттік егемендікті қорғау мен елдің қорғаныс қабілеттілігін жоғарлату мүдделерін сенімді қамтамасыз етуге алғышарттар туғызады. Қазақстанның НАТО институттарымен әртүрлі формадағы ынтымақтастығы мемлекеттің демократиялық негіздерінің күшеюіне, Батыс елдерімен үлкен өзара түсіністікке қол жеткізілуіне жәрдемдесетін болады.
1999 ж. сәуірде ҚР Президенті Н.Назарбаев НАТО-ның 50-жылдығына орай мерейтойға қатысып, қауіпсіздіктің ірі проблемаларын жедел шешуге мүмкіндін бар ұйым ретінде НАТО-мен ынтымақтастығына жоғары баға берді. Бүгінде қызмет үстіндегі халықаралық қауіпсіздік жүйелері алға шығып, қызмет етуі тиіс, олай болмаған жағдайда Югославияда орын алғандай, тым ауыр салдарға тап боламыз. Югославия проблемасы барлық айқындылығымен бейбітшілікті соғыстан бөліп тұратын шегін көрсетті. Осыған орай мемлекет бас​шысы аузынан Балқандағы оқиғалардың басты сабағы халықаралық іс-тәжірибедегі жаңа тенденцияны — проблеманы күшпен шешуге қайта ой жүгірту болуы тиіс екендігі айтылды. Халықаралық қауіпсіздіктің жаңа жүйелерін жетілдіру мен құрудың аса маңызды міндеттерін шешу үшін аталмыш тенденцияны терең талдау, аймақтық және ғаламдық қауіпсіздік жүйелерінің жасалуын белсендету қажеттілігі.
Жалпы алғанда, қазіргі заманның ең өзекті мәселелері бойынша біздің мемлекетіміз өзінің көзқарасы мен ұстанымдарын айқындап алғандығын қанағаттанарлықтай атап өтуге болады. Бұл Қазақстанның беделі немесе әлем қауымдастығындағы имиджі тұрғысынан аса маңызды. Біздің еліміз секілді сондай ірі мемлекет халықаралық қатынастар бойында әуре-сарсаң бола аламайды, ол бейбітшілік пен қауіпсіздік, тұрақты даму мен экология, жанжалдарды болдырмау және жаппай қырып жою қаруларын таратпауды қоса, адамзатты толғандырып отырған мәселелер бойынша өзінің көзқарасымен алға шығуға міндетті.
Қазіргі кезеңде қарусыздану саласында қарудың белгілі бір түрін шектеуге және таратпауға бағытталған немесе белгілі бір қару түрін қысқарту мен жоюды реттейтін қолданылып жүрген көптеген халықаралық келісімдер бар. Сондықтан да “қарусыздану” деп аталатын құқықтық-саяси термин кең мағынада соғыс жүргізудің материалдық құралдарын азайтуды қарастыра отырып, соңғы нәтижесі олардың толық жойылуына әкелетін мемлекеттердің келісілген кешенді іс-шарасы болып табылады.

Қарусыздану мәселесі бұрынғы Кеңестер Одағында “қайта құру” процесінен бастау алып, Қазақстан Республикасы өзінің тәуелсіздігін алған сәттен бастап өзекті проблемалардың біріне айналды. Оған себеп болған басты факторлар:

· біріншіден, қырық жылдан астам уақыт бойы сынақтар жүргізілген Семей атом полигонының зардаптары қазақ халқына тек экологиялық қатер туғызып қана қоймай, ұлттық геноқорға (генофонд) да зор апат әкелді. Сондықтан да, Қазақстандағы қарусыздану процесіне бастау болған факторлардың бірі – 1991 жылы 29 тамызда шыға салысымен, халықаралық мәнге ие болған “Семей ядролық сынақ полигонын жабу туралы” Президент Жарлығы болды; 

·  екіншіден, КСРО-дан қалған ядролық мұраның мол қоры бола тұра, Семей ядролық сынақ полигонынының зардаптарын және ядролық қару жасау мен сынауға кететін қыруар қаржылық шығынды ескере келе, тәуелсіз жас республика өзінің ұлттық қауіпсіздігін қамтамасыз етуде ядролық қарумен сес көрсетуді емес, керісінше, ядролық қарудың орнына халықаралық кепілдіктер алу арқылы қамтамасыз етуді көздейтін сыртқы саясаттын жүргізуді таңдады. 

Бұл тарихи мәнге ие таңдау өзін толық ақтады: мемлекет бюджетінен жұмсалатын соғыс шығындары анағұрлым азайып, ел экономикасының дамуына септігін тигізді. Сонымен қатар, соңғы кезде әлемдік үрдіске айналған ядролық қаруы бар дамушы елдерге ала көзбен қараушылықтан аман қалдық. Оған “Зұлымдық кіндігі” (“Ось зла”) деген атпен жеккөрінішті болып отырған Пакистан, Солтүстік Корея, Иран, Ирак сияқты елдердің тәжірибесі куә. Әсіресе, Иракқа жасалған басқыншылық шабуылдың себебі де осы жаппай қырып-жоятын қаруды “іздеуден” басталды.

Қазақстандағы қарусыздану процесіне талдау жасайтын болсақ, ол әлемдік тәжірибеде қалыптасқан мынадай бағдарлама негізінде жүрді:

1) жаппаай және толық қарусыздану;

2) жарым-жартылай қарусыздану.

Сипаты мен жүзеге асырылу тәсілдері бір-бірімен сабақтас мұндай іс-шараларды жүргізуде БҰҰ-ның тигізетін жағымды ролі зор. БҰҰ жүйесінің шеңберінде бұл жұмыс оның негізгі екі органы – Бас ассамблея мен Қауіпсіздік кеңесіне жүктелген. Сондай ақ БҰҰ жанынан осы Ұйымның барлық мүшелерінен тұратын Қарусыздану жөніндегі комиссия құрылған. 

Ал халықаралық ауқымдағы тағы бір белді ұйым –Женева қаласында бас қосатын Қарусыздану жөніндегі тұрақты конференция БҰҰ-дан тыс қызмет етеді. Бұл тұрақты конференция түрлі мемлекеттерге қатысты қарусыздану жобаларын әзірлейді.

1999 жылы Қазақстан Республикасы бұл аталған ұйымдардың толық мүшесі болып, қарусыздануды уақыт талабы ретінде қарауды ұсынды. Сондай-ақ, біздің республика Қарусыздану жөніндегі тұрақты конференция ауқымында Ядролық сынаққа жан-жақты тиым салу жөніндегі келісімдер әзірлеу үшін келіссөздер жүргізу мен БҰҰ жүйесінде Кәдімгі қарулану регистрін жасау мандатына ие Ядролық сынақтарға тиым салу жөніндегі арнайы комитеттің құрылуын қуана құптады. Кәдімгі қарулану регистрін жасау қарулануды қысқарту механизмінің ролін атқарып, көршілес мемлекеттерде бір-біріне деген жауласу ниеттерінің жоқ екендігін білдіретін өзара сенімді нығайтатынын Қазақстан атап көрсетті.
Қазақстан көптеген ықпалды халықаралық ұйымдарда жүзеге асырылып отырған саясатына өзінің белсенді әрекеттерінің арқасында әлемдік аренада маңызды рөлге ие. Тәуелсіздіктің алғашқы күндерінен бастап Қазақстан БҰҰ жұмыстарына белсенді араласа бастады. Бұл қызметте басты міндет – халықаралық аренада жаһандық және аймақтық қауіпсіздік саласында Қазақстан Республикасының стратегиялық мүддесін қамтамасыз ету жұмысын жүргізу болып табылды. Тәуелсіздік алғалы бері Қазақстан халықаралық бейбітшілік пен қауіпсіздікті қамтамасыз етуге өз үлесін қосып келеді. 

Аймақтық қауіпсіздікті қамтамасыз етуде Қазақстанның маңызды қадамдарының бірі – Азиядағы өзара іс-қимыл және сенім шаралары жөніндегі кеңес шақыруды ұсынуы еді. Бұл орайда, Азия құрлығында мем
лекетаралық қайшылықтар мен келіспеушіліктердің болуына қарамастан, Қазақстан Кеңеске қатысушы мүше елдерді ынтымақтастыққа шақыруда. Оның тиімді институттарының бірі Шанхай ынтымақтастық ұйымы болып табылады. Бұл ұйым терроризмге, сепаратизмге және экстремизмге қарсы күресті маңызды басымдықтары етіп белгіледі. Қазақстан мен ұйым көрсетілген бағыттар бойынша әрі қарай қатынас орнатуға ынталы. 

Қазақстанның Еуропадағы қауіпсіздік және ынтымақтастық ұйымына төрағалығы - өз Отанымызға деген мақтаныш пен құрметті асқақтататын іс-шара. Қазақстан Республикасының тек посткеңестік республикалар арасында ғана емес, Азияда бірінші болып ЕҚЫҰ төрағалық етті. ЕҚЫҰ – 56 мемлекетті біріктірген ірі өңірлік ұйым. Ұйымның жауапкершілігіне қақтығыстарды алдын алу мен реттеу мәселелері жатады. 
Қауіпсіздікпен қамтамасыз етуде ЕҚЫҰ дипломатиялық өзара байланысқа 
негізделген кешенді және корпоративті тәсілдерді қолданады. Қазақстан Республикасының ЕҚЫҰ төрағалығы ағылшынша төрт «Т», яғни, «Тrust-Сенім. Tradіtіon-Дәстүр. Transparencү-Ашықтық. Tolerance-Төзімділік» ұстанымымен өтті. Бірінші «Т» - Trust – бұл кез келген күдіктің орын алмай, толық салиқалылықты сезіну болып табылады. Tradіtіon – ұрпақтан ұрпаққа жеткен барлық қоғамдық қатынастарды реттейтін жоралғы, дағдылар мен икемділік турасындағы көзқарастар жиынтығы. Transparencү – ақпаратқа қолжетімділік бағытындағы құпиялылықтың жоқтығы, деректің нақтылығы мен мөлдірлігі. 
Tolerance – өзгенің өмір-салтына, мінез-құлқына, салт-дәстүріне, сана-сезіміне, пікіріне, идеяларына, нанымына төзімділік. Мұның барлығы Елбасы Н.Ә.Назарбаевтың жүргізіп отырған байсалды саясатының жемісі. 

ЕҚЫҰ – еуроатлантикалық және еуразиялық қауіпсіздікті қамтамасыз етуге ықпал ете алатын маңызды ұйым. Бұл Ұйымның ықпал етудегі ерекшеліктері ретінде оның географиялық көлемділігін ғана емес, саяси шешімдер қабылдаудағы консенсус тәртібі қатысушы мемлекеттер арасындағы тең құқылық дәрежесінің орындалуында жатқанын айту керек. Ұйымның қақтығыстардың алдын алудағы рөлі әмбебап механизмдердің қалыптасуына жол ашты. Атап айтар болсақ, түрлі деңгейдегі саяси кеңесшілерді тағайындап, арнайы өкілдер мен сарапшылар миссияларын 
ұйымдастыра бастады. Ұйым тәжікаралық қақтығыстардың аяқталуына ықпал етумен қатар, «Дейтон келісімі» атты Босния және Герцеговинадағы бейбітшілік туралы жалпы келісімінің орындалуын қамтамасыз етті. Қазақстан әлемдегі беделді ұйымға төрағалығы жылында ЕҚЫҰ беделінің жоғарылауына өзіндік үлесін қоса түсті. 

Қазақстан беделді халықаралық ұйымдардың қатысушы мүшесі ғана емес, осы уақытқа дейін ТМД, ШЫҰ, ЕурАзЭҚ, АӨСШК секілді аймақтық ұйымдардың төрағалығын атқарған еді. Елбасымыз Н.Ә.Назарбаев айтқандай, Қазақстанның ЕҚЫҰ-ға төрағалығы жалпыұлттық стратегиялық жоба болып табылады және барлық мемлекеттік органдардың жемісті әрі үйлестірілген жұмысын қажет етеді. ЕҚЫҰ дәстүрі бойынша, төрағалық етуші ел жаңа ұсыныстар мен шешімдер ұсынып, ұйымның беделін арттыруға өз үлесін қосуы тиіс. Біздің ЕҚЫҰ-ға төрағалығымыздың негізгі басымдықтары 
терроризмге, наркотрафикке, қару мен адам саудасына қарсы біріккен күрес болды. 

Қазақстан ислам елдерінің ЕҚЫҰ қызметіне араласу мәселесін күн тәртібіне қойып, Ислам Конференциясы Ұйымы мен ЕҚЫҰ арасындағы өзара байланысты күшейтуге тырысты. Қазақстанның мұсылман және еуропалық қауымдастық арасындағы делдалдық қызметі Еуразиядағы барлық қақтығыстарды шешуге септігін тигізетіндігіне мүше мемлекеттер толықтай сенімді. Қазіргі Қазақстан моделі түрлі діндер мен ұлттар өкілдерінің бейбіт өмір сүру мүмкіндіктерін көрсетіп отыр. 140 ұлт пен 46 конфессия өкілдері бейбіт қатар өмір сүріп жатқан Қазақстандағы 
этносаралық қатынастар жетістігін әлемдік қоғамдастық жоғары бағалап отыр. Бұл – саяси кеңістіктегі қауіпсіздікті қамтамасыз етудегі еліміздің маңызды басымдық. Төрағалық ету арқылы Қазақстан тұрақтылық пен қауіпсіздікті қамтамасыз етуге, ЕҚЫҰ-ның Орталық Азиядағы мәртебесін жоғарылатуға өз үлесін қосты. «Жаңа онжылдық – жаңа экономикалық өрлеу – Қазақстанның жаңа мүмкіндіктері» Жолдауында Елбасымыз Н.Ә.Назарбаев атап көрсеткендей: «Ішкі саяси сала мен ұлттық қауіпсіздіктің 2020 жылға дейінгі негізгі мақсаттары қоғамда келісім мен тұрақтылықты сақтау, ел қауіпсіздігін нығайту болып қала береді». Саяси тұрақтылық Қазақстандағы жаңғыру мен әлеуметтік-экономикалық реформалардың басты шарты. 

Елбасымыз Н.Ә.Назарбаев Қазақстанның ЕҚЫҰ-ның халықаралық арена мен біздің аймағымыздағы рөлі мен ықпалын күшейтуді мақсат тұтты. Халықаралық саясаттағы өте күрделі мәселе – Ауғанстандағы жағдайға Қазақстан Ұйымның төрағасы ретінде ерекше мән берді. Н.Ә.Назарбаев «ЕҚЫҰ тағдыры және перспективалары» атты мақаласында атап өткендей, Қазақстан Ауғанстанның бір мың азаматын қазақстандық оқу орындарында түрлі азаматтық мамандықтарға оқыту мақсатында 50 млн. доллар бөлу туралы шешім қабылдады. 

Жаңа ғасыр, жаңа мыңжылдық пен жаңа әлемдік шарттардағы 11 жылғы үзілістен соң Еуразия жүрегіндегі Астана қаласында өткен ЕҚЫҰ саммиті өтті.

Саммит жұмысына ЕҚЫҰ-ға мүше және серіктес елдерден 73 ресми делегация, Біріккен Ұлттар Ұйымы, Еуроодақ, Тәуелсіз Мемлекеттер Достастығы, Еуразиялық экономикалық қауымдастық, Шанхай ынтымақтастық ұйымы секілді бірқатар халықаралық және аймақтық ұйымдар өкілдерінің қатысуы оның мәртебелігі мен жоғары деңгейлігін көрсетті. Сондықтан бұл жиында қозғалған мәселелер ЕҚЫҰ-ның алдағы онжылдыққа бағытталған негізгі міндеті саналатын мемлекетаралық ұйымдар шеңберіндегі сенім мен интеграцияны бекітіп, қарама-қайшылықтардың алдын алуға септесетіні анық. 

Тәуелсіз жас мемлекеттің маңызды халықаралық форумды ұйымдастыруы тікелей Елбасы Н.Ә.Назарбаевтың бастамасымен байланысты. ЕҚЫҰ Саммиті – мемлекет және үкімет басшыларының бірнеше жылдарға саяси қимылдар жүргізудің негізгі басымдықтары мен бағыттарын айқындауға арналған Ұйымның жоғарғы органы. 

Тәуелсіз Қазақстан тағы бір маңызды халықаралық ұйым - Ислам конференциясы ұйымына төрағалық етті. Елбасы Н.Ә. Назарбаевтың ұсынысымен ислам елдеріндегі беделі жоғары қауымдастық Ислам ынтымақтастық ұйымы деп атала бастады. Ислам ынтымақтастық ұйымының жаңа белгісі Ислам әлемінің бүгінгі көрінісін айқындап, барша мұсылмандарды бірлік пен ынтымақтастыққа шақырды. Ислам ынтымақтастық ұйымына мүше 57 елдің сыртқы саясат ведомстволарының басшылары, 11 бақылаушы елдің өкілдері, БҰҰ, ЮНЕСКО, ЮНИСЕФ, ЕҚЫҰ, ЕКПА, АӨСШК, ШЫҰ, ҰҚШҰ, ЕурАзЭҚ халықаралық ұйымдарының өкілдері, АҚШ, Ұлыбритания, Австралия, ҚХР, ЕуроОдақ сияқты өзге елдердің өкілдері қатысқан жиында Елбасымыз Қазақстанда ғана емес, ислам елдерінде атқарылатын біршама жұмыстар бастамасын көтерді. Сонымен қатар, екі маңызды міндетті атап көрсетті. «Бірінші міндет - саяси идеология ретінде діни фундаментализмге қарсы тұруды үйрену. Біз Исламның саяси зорлық-зомбылықпен, экстремизммен және лаңкестікпен ешқандай байланысы жоқ екендігін үзілді-кесілді мәлімдеуге тиістіміз. Бүкіләлемдік Жетінші Ислам экономикалық форумында мен біртұтас медиялық ислам жобасын жасау жөнінде ұсыныс жасадым. Қазір осы жобаға қарсы Интернетте «жаңа медиялық» қуатты қарсылықтар қарқын алуда. Осыған байланысты мен мұсылмандық рухани құндылықтарды тарататын, жастардың Ислам діні мен мәдениетіне деген қызығушылығын арттыратын, біздің ұйымымыздың қызметін насихаттайтын е-ISLAM Интернет-ресурсын құруды ұсынамын. Бұл ресурс Ұйым қызметінен ақпарат таратып, жастардың дінге, ислам мәдениетіне қызығушылығын ынталандырып, рухани мұсылмандық құндылықтарды ғаламтор арқылы таратуы шарт. Екінші міндет - мұсылман әлемі және Батыс әлемі арасындағы ашық және әділетті үнқатысуды барынша жандандыру керек. Қазақстанның ИКҰ-ға төрағалығы міне, осы игілікті мақсаттарды жүзеге асыруға бағытталған. 2008 жылы Астанада бірінші рет Мұсылман әлемі мен Батыстың сыртқы істер министрлерінің Конференциясы өткізілді. Бізге Батыс және Умма мемлекеттері арасындағы өзара түсіністікті тереңдету жөніндегі үнқатысу үшін 60-тан астам мемлекет пен халықаралық ұйымның өкілдерін жинауға мүмкіндік туды. Менің ойымша, ресми тұлғалардың осындай үнқатысуын өткізуді жалғастыру қажет» - деп атап көрсетті. 

Елбасы Н.Ә. Назарбаев «Жаңа әлемдегі жаңа Қазақстан» Жолдауында: «Еуразиялық идеясы теория ретінде өткен ғасырда туған болатын. Бірақ та Еуразиялық идеясы жаңа өмірді ұйымдастырудың практикасы ретінде осы ғасырда іске асатынына сенімдімін. Еуразияшылдық бүкіл ХХІ ғасырдың басты бір идеясы. Еуразиялық идеясы Қазақстанның бастамасы бойынша іске асырылды, оның үш діңгегі - ЕурАзЭҚ, АӨСШК және ШЫҰ. Бұл бір ғана айтып жеткізгісіз Орталықтың, біртұтас Еуразиялық идеяның үш түрлі іс жүзіндегі көрінісі», - деген болатын
. 

Еуразиялық озық идеяның ұстамды және сындарлы нұсқасын Ұлт көшбасшысы Н.Ә. Назарбаев ұсынған болатын. Саяси интеграцияға бағытталған түсінік мемлекет басшысының «Еуразиялық Одақ» ұғымын қалыптастыруға септігін тигізді. Қазіргі өзекті саяси тәжірибеде Елбасы посткеңестік кеңістік мемлекеттерінің ықпалдастығынан көреді. Елбасы тұжырымдамасы бойынша Еуразия географиялық шекарасы айқындалған, экономикалық, саяси және мәдени өлшемдерге ие жалпы құрылым. 

Тақырыпты пысықтау сұрақтары:

1. Әлемдік қауіпсіздік жүйесіндегі Қазақстанның орны мен рөліне тоқталыңыз
2. Қазақстанның әлемдегі өркениеттер диалогын дамытудағы рөлін көрсетіңіз
3. Елбасы Н.Ә. Назарбаевтың халықаралық қауіпсіздікті нығайту туралы идеялары мен қайраткерлігін талдаңыз
§ 15. Ұлттық қауіпсіздікті қамтамасыз ету және Қазақстанның ұлттық мүдделері

Халықаралық қатынастардың өрбуі арнайы әзірленіп, жалпы мойындалатын халықаралық құқықтың нормаларына негізделсе, геосаясат деген күрделі құбылыс қағазға жазылып, мөрмен бекітілмейтін заңдылықтар арқылы жүзеге асады. Халықаралық құқықтың атасы саналатын Гуго Гроций мұны табиғи заңдылықтар деп атаған. Бейнелеп айтсақ, бұл физикадағы жалпылық әсері бар тартылыс пен тебіліс заңдары сияқты.  Геосаясаттағы тартылыс пен тебіліске арқау болатын басты күш – ұлттық мүдде. АҚШ, Еуро Одақ, Жапония, Қытай, Үндістан, Араб елдері, Ресей сияқты алыптардың ұлттық мүдде үшін күресі қазіргі заманғы геосаясатта өзара тартысу мен тебісуді туындатып отыр. Мұндай алып елдердің біреуінің күшеюі немесе ниетінің өзгеруі ғаламдық геосаясаттағы күш пен арасалмақты өзгертіп, алпауыттардың арасындағы тартылыс пен тебілістің жаңаша сипат алуына ықпал етеді. Бұл өз кезегінде осы алыптардың төңірегіндегі әлсіз елдерге оң немесе теріс әсерін тигізіп жатады. Кейбір әлжуаз елдер осындай тартылыстың күшеюінен алып көршісіне жұтылып кетсе, енді бірі екі алыптың ортасындағы тартыстан екіге айырылып кетуі де көп кездеседі. Қазақстанның сыртқы саясатындағы көп векторлық ұстаным деген жақсы-ақ әрине. Бірақ, бұл әлем елдерінің басым көпшілігі үшін жалпылама ұстаным. Глобализация дәуірі көпвекторлы, көпбағытты ынтымақтастыққа негізделген. Дегенмен, дамыған шетелдер көпвекторлықты жалпы мойындағанымен, оны ресми ұстаным деп қабылдамайды. Олар үшін әлемде дос та, жау да жоқ, тек қана мәңгілік ұлттық мүдделері ғана бар. Ұлттық мүдделеріне сәйкес келсе дос, сай болмаса жау. Яғни, сыртқы саясаттағы жай бағыттары мен басым бағыттары анық. Қазақстан үшін де бұл қағиданы ескеретін кез келді, сол кезде сырт әлем біздің ұлттық мүдделерімізбен есептесіп, елеп-ескеретін болады.
Тіл, дін, діл, салт-дәстүр сияқты ұлттық құндылықтарды сақтау, тектік қор мен ұлттық мүддені қорғау, егемендікті нығайту сияқты ешқашан маңыздылығын жоғалтпайтын мәселелер кез-келген мемлекеттегі идеологияның тамыры, негізі, қайнар көзі. Бұл қағиданы коммунизмнің атасы Карл Маркс те мойындап, оны базис деп атаған, ал, келімді кетімді өзге идеологиялар мен құндылықтарды қондырғы деген. Сол сияқты, қазақ ұлты да қилы заманды бастан өткерсе де, өзінің базисін сақтай білді, ұлттық базисіміздің үстінде небір қондырғылар алмасты: ру-тайпалық, қағандық пен хандық дәуірлерді, патшалық кезеңді, коммунистік идеологияны көрді, енді, мінеки, ұлттық базисімізге демократиялық, либералдық қондырғы келіп қонды. Қазіргі маңызды міндетіміз – қазақы ұлттық базис пен заманауи қондырғының арасын үзіп алмау.

Біз Қазақстанның ұлттық мемлекет екенін де естен шығармауымыз керек. Біздің басты кешілігіміз – экзогенді либералдық құндылықтар мен шетелдердің тәжірибесін көз жұмып көшіріп алып, ұлттық мүдденің «сүзгісінен» өткізбей, еліміздің ерекшелігіне бейімдемей пайдалануымызда. Осы кемшілікті түзей алсақ мемлекетіміз нығаяды, түзей алмасақ қателік пен өкініштен көз ашпаймыз. Бұған қоса, ұлттық иммунитеті төмен елдерде экзогенді идеологиялар мен құндылықтар басымдыққа ие болып, эндогенді ұлттық ерекшеліктер солардың көлеңкесінде қалып қою қаупі жоғары екенін де тарихи тәжірибеде дәлелденген. Жасыратыны жоқ, өкінішке орай, біздің ұлттық иммунитетіміз әлі әлсіз. Сондықтан да, ұлттық мемлекеттің дамуы үшін белгілі бір дәрежеде консерваторлық ұстанымдар аса қажет. Яғни, Қазақстан үшін модернизацияның аралас түрі тиімді, осы бағыттағы әлемдік тәжірибені саралап,  пайдаланғанымыз абзал.
Мемлекет құрушы ұлт ретінде қазақ ұлты Қазақстан атты ұлттық мемлекеттің ең басты субъектісі, ұлттық мүдденің қайнар бастауы əрі басты қорғаушысы. Қазақстанға лайықтап айтсақ, ұлттық мүдденің өзіндік қазақылық сипаты, қазақы исі болуы шарт. Кез келген ұлттық мемлекеттегі төл ұлттың орны мен рөлі осындай. Олай болмаса, бүкіл елді, жалпымемлекеттік сипаттағы ұлттық мүдде туралы əңгіме қозғай алмаймыз. Мемлекет құрушы ұлттың мұң-мұқтажы мен арман-мақсаты ескерілмесе, ол – ұлттық мүдде емес, билік басында отырған билеуші элитаның ғана мүддесін білдіретін волюнтаристік тар саяси мүддеге айналмақ. Мұндай алдамшы, мемлекетсымақтық тар саяси мүддені саясаткерлер жүз жерден жалаң ұранмен бүркемелегенімен, ол ұлттық мүдде деңгейіне көтеріле алмайды.

Ұлтшылдық теориясының дамуы барысында ұлтты мемлекеттің азаматы болуымен анықтау да орын алды. Бұл саяси ғылымда француздық модель деп те аталады. Мұндай үлгі бойынша қандай ұлттың өкілі болмасын, қолында Франция азаматы екенін растайтын төлқұжаты бар болса, ол – француз. Францияға бақыт іздеп келген қаншама араб, африкалық, азиялық мигранттар азаматтық алып, еуропалық өмірден орнын тауып, бағы жанып жатса, өздерін французбыз деп мақтанышпен айтады. Бұл модельдерден көріп отырғанымыздай, азаматтық – тек саяси, яки, мемлекеттік сипаттағы, ал, ұлт – саяси əрі халықтық сипаттағы ұғым. Ұлт ұғымының ауқымы да кең, мəн-мағынасы да терең.

Қазіргі заманғы ғаламдану процесі ұлтты айқындау мəселесіне де, ұлтшылдық сезіміне де айтарлықтай ықпал етіп отыр. «Əлем азаматы» деген космополиттік өзін-өзі айқындау түрі пайда болып, кейбір елдерде ұлттық ерекшеліктер, азаматтық өзін-өзі айқындау екінші кезекке қалып барады. Трансұлттық компаниялар ғаламдық деңгейде пайда табуды көздейді, бір мемлекеттің ауқымы олар үшін тар. Олар ғаламданудың басты қозғаушы күштері. Бұл аздай, нарықтық қатынастар адамдарды тұтынушылық психологияға негізделген эгоизмге ұрындырып, əлеуметтік жіктелудің жаңа түрлерін туындатуда. Мұның барлығы айналып келгенде ұлттық құндылықтардың девальвацияға ұшырауына өзіндік үлестерін қосуда. Біздіңше, шынайы ұлтшылдар да, патриоттар да негізінен орта таптан шығады.
Ұлт пен мемлекеттің қарыштап дамуы үшін оның әрбір өкілі өзінің тағдырын ел-жұртының болашағымен тығыз байланыстыруы тиіс. Қазақстандық ғалым А. Айталы нарықтық қатынастар қалыптасып келе жатқан елдерде патриотизмнің іргетасын экономикалық көзқарастар құрайтынын атап көрсетеді. Осыған байланысты ол «Ұлттану» атты еңбегінде ІІ-ші дүниежүзілік соғыстан кейін күл-талқаны шыққан Германияның экономикасын қалпына келтіруге ықпал еткен неміс патриотизмінің он өсиетіне назар аударады:

1. Тіпті ұсақ-түйек шығын шығарғанда да, отанның және ел азаматтарының мүдделерімен есептес.

2. Шет елдің бір теңгеге тұратын тауарын сатып алғанда, өз еліңе бір теңге зиян келтіретініңді ұмытпа.

3. Сенің ақшаң тек неміс саудагерлері мен жұмысшыларына пайда әкелуі тиіс.

4. Шет елден келген машина мен құрал-саймандарды қолданып, неміс жерін, шаңырағын, неміс шеберханасын қорлама.

5. Дастарханыңа шет елдің етін, майын т.б. қойма, себебі ол неміс ет өндірісімен отандық мал шаруашылығына зиян келтіреді.

6. Әр уақытта неміс қағазына неміс сиясын малып неміс қаламымен жаз да, неміс сорғышымен сорғыз.

7. Неміс игілігіне тек немістің ұны, немістің жемісі, немістің еті жарайды.

8. Тек қана неміс матасынан тігілген сырт киім мен неміс қолынан шыққан бас киімдерді ки.

9. Егер сен неміс кофесін ішкің келмесе, Германияның одақтастарынан әкелінген кофені іш. 

10. Еш уақытта шет елдің тауарына қызықпа және есіңде берік сақта: Германия азаматтарының керегін тек Германия ғана шығара алады
.

Ал енді осы сарындағы ұстанымдар қазіргі Қазақстан жағдайында қандай күйде тұр? Әрине, өкінішке орай, мүлдем керісінше жағдайда: ішкі нарықты импорттық заттар басып тұрған, тұтынушылық психология адамдардың санасын жаулап алған қазіргі кезеңде мұндай ұранға азаматтарымыздың мән бермейтіні анық әрі бұл кекесін күлкі туындатары һақ. Қандай кезеңде өмір сүрсек те, ұлттық болмысымызды сақтай отырып Отанымызды көркейтуге күш салу - ата-бабаларымыздың аруағы алдындағы асыл борышымыз болып табылады.

АҚШ-тың күшті мемлекетке айналуына негіз болған тағы бір құндылық – олардың ұлттық мүддені қорғау мен қамтамасыз етуге деген ынта-жігері. Кезінде У.Черчилль «Британияның тұрақты жаулары мен тұрақты достары жоқ, тек тұрақты мүдделері бар» дегендей, АҚШ-та өздерінің ұлттық мүдделерін үнемі жоғары қоя біледі. Олар тәуелсіздіктің алғашқы жылдарынан бастап-ақ ұлттық мүдделерін қорғаудан тайсалмай, өздерінің талап-тілектерін Британ империясына ашық білдіре алды. Содан бері ұлттық мүддені қамтамасыз етуге келгенде АҚШ-тың аянып қалған кезі жоқ, дипломатияны да, экономикалық санкцияны да, қажет болса әскери күшті де қолданып бағуда. Бүгінгі таңда әлемнің қайсы түпкірінде АҚШ-тың ұлттық мүддесі жоқ десеңізші: олардың ұлттық валютасы - доллар бүкіл әлемді жаулады, жер бетіндегі энергетикалық және стратегиялық маңызды аймақтардың бәрінде АҚШ-тың ықпалы байқалады, тіптен космостың өзінде АҚШ басымдық танытуға тырысуда.

Өз заманында Кемал Ататүрік: “Керемет тек шетелде ғана емес. Сырттағыға табынғанша, батыс жұмысшысы, инженері және банкирінен кем түспейтінімізді дәлелдейік” деген ұран көтерген. Халықты өз күшіне сендіру тәжірибесі, шын мәнінде, ғажапқа тең. Толассыз соғыстарда зиялы қауымының елеулі бөлігінен айырылса да түріктер жаңа құрал-сайманды тосырқамай, технология тілін тез меңгерді. Туған ұлтына Ататүрік қалай сенсе, халқы да оны медет тұтты. Осы ұлы сенім қыруар қиындықтарды жойды. 1933 жылы Түркия Республикасының 10 жылдығында Ататүрік халыққа арнаған лебізін “Түрікпін деген адам қандай бақытты!” деген сөзбен аяқтаған. Өзінің туған ұлтына деген мақтаныш пен сүйіспеншілік сезімін ол осы бес сөзге сыйғызған.

Міне, бәсекеге қабілетті ұлт болудың астарында қаншама тылсым сыр жатыр. Қай ұлттың өмір тәжірибесіне қарасаңыз да, олар ұлттық рухын, тілін, дінін, ділін, салт-дәстүрін, жалпы ұлттық ерекшеліктерін сақтай отырып жан-жақты дамуға қол жеткізген. Қазақ ұлты да осыны әрдайым есте сақтауы тиіс.
Біле білсек, қазақ үшін де, кез-келген басқа ұлт үшін де, ұлттық намыстың құны шексіз. Ұлттық намыс ұлтты ұлт ететін басты сапалардың ішіндегі маңдай алдысы. Ұлттық намысы бар ұлт қана өзінің ұлттық тілін, дінін, салт-дәстүрін, елін, жерін және басқа да ерекшеліктерін сақтап, одан әрі дамыта алады. Ұлттық намысы бар ұлттық мемлекет қана өзінің ұлттық мүдделерін ешбір қаймықпастан қорғай алады. Намысы бар ұлттың рухы да биік. Ұлттық намысы бар ұлт қана арманына жете алады, алдына қойған биік мақсат-мұраттарын шынайы жүзеге асыра алады. Сондықтан, Қазақ елінің намысын қолдан бермеу үшін әрбір қазақстандық азаматтың бойында ұлттық намыс пен рух күшті болуы қажет.

Тақырыпты пысықтау сұрақтары:

1. Ұлттық мүдде ұғымына кешенді талдау жасаңыз.
2. Қазақстан Республикасының ұлттық мүдделерін қорғаудың тетіктерін көрсетіңіз.
3. Геосаясат мәселелеріндегі қазақстандық ұлттық мүдде ерекшеліктерін жіктеңіз
Қорытынды

Қазіргі қазақстандық қоғамның демократиялық саяси жүйесіндегі ұлттық қауіпсіздіктің алар орны ерекше. Бүгінгі таңдағы ұлттық қауіпсіздік тек қару күшімен қамтамасыз етілмейді. Әлемдегі ғаламдану процесі мен өзара тиімді экономикалық  байланыстардың дамуы ұлттық қауіпсіздіктің құрылымын күрделендіріп отыр: экономикалық, сыртқы, экологиялық, ақпараттық, қоғамдық қауіпсіздік салалары өзектілік пен басымдылыққа ие.  Бұл тұрғыдан алғанда да егеменді жас мемлекетімізде ядролық қарусыз қауіпсіздік концепциясын негіздеу, оны дамыту қазіргі саясаттану ғылымының өзекті мәселелесіне айналып отыр.

Оқу құралында Қазақстан Республикасының ұлттық қауіпсіздігін қамтамасыз ету өте күрделі әрі жан-жақты мәселе екендігін барынша ашып көрсетуге талпыныс жасалынған. Ұлттық қауіпсіздікке төнетін қауіп-қатерлер сан алуан: сырттан болатын әскери-саяси ықпал етулер мен басқыншылық агресссия, экономикалық экспансия, ақпараттық ықпал ету, халықаралық терроризм мен экстремизм, эпидемия таралуы, іштен туындайтын ұлтаралық, дінаралық және саяси-әлеуметтік жанжалдар, түрлі-түсті төңкерістер, коррупция, экономикалық дағдарыстар мен демографиялық күйзелістер т.б. 
Оқу құралында ұлттық қауіпсіздік әлеуметтік құбылыс ретінде жүйелі қарастырылған, яғни, кешенді қарастыру арқылы ғана ұлттық қауіпсіздіктің табиғатын түсінуге болады. Соның нәтижесінде ұлттық қауіпсіздіктің түрлі аспектілері: саяси, экономикалық, халықаралық, қоғамдық, әскери, экологиялық, демографиялық т.б. салаларының ерекшеліктері қарастырылған. Ұлттық қауіпсіздіктің мәнін, мазмұнын, ұстанымдарын, түрлерін ашып қана қоймай, мемлекет пен қоғамның ұлттық қауіпсіздікті қамтамасыз етуде қолданатын әдіс-тәсілдері мен құралдары да көрсетілген. 
«Қазақстан Республикасының ұлттық қауіпсіздігі» курсынын мақсаты –  ұлттық қауіпсіздіктің негізгі теориялық және саяси-құқықтық ұғымдарымен студенттерді таныстыру; 
Бұл мақсматқа жету үшін төмендегідей міндеттер алға қойылады:

- заманауи әлемде Қазақстанның ішкі және сыртқы қауіпсіздігі мен ұлттық мүдделерін қамтамасыз ету саласында ҚР мемлекеттік саясаттың негізгі бағыттарын зерттеу;
· қоғамда ұлттық қауіпсіздікті қамтамасыз ету жолдарын, мәні мен мазмұнын айқындау, сол сияқты мемлекеттің қауіпсіздік саласындағы орнын, оның дамуына әсер ететін ішкі және сыртқы саяси факторлармен байланысын анықтау;

· қауіпсіздікті қамтамасыз ету механизмдерін, оның мәні мен өзара байланыстарын, қызмет ету ерекшеліктерін айқындау;

- қауіпсіздікті талдауда пән аралық әдістерді қолдану.
Қазақстан азаматтарының, қоғамының және  тұтастай бір мемлекеттілігінің өмірлік мәнді мүдделерінің, ұлттық құндылықтарының, өмір салтының әртүрлі (саяси,  экономикалық, әскери, экологиялық, психологиялық  және т.б.) ішкі және сыртқы қауіп-қатерлерден қорғау – біздің мемлекетіміздің ұлттық қауіпсіздігінің негізгі міндеті екені анық. Еліміздің ұлттық қауіпсіздігі өзара байланысты үш деңгейден тұрады: жеке адамның қауіпсіздігі, қоғамның қауіпсіздігі және мемлекеттің  қауіпсіздігі. Олардың өзара байланысы қозғалмалы және қоғамдық қатынастардың сипатымен, саяси және экономикалық құрылымдармен, құқықтық мемлекет пен азаматтық қоғамның даму деңгейімен анықталып жатады. Ұлттық қауіпсіздіктің мемлекет пен қоғам қауіпсіздігі өзіндік мақсат емес, жеке адамның қауіпсіздігін қамтамасыз ету қызметіне айналған жағдайда толық жүзеге асырылады. 
Сыртқы ұлттық қауіпсіздік - ұлттық мүдделердің, ұлттық құндылықтардың, байлықтың және өмір салтының сырттан келетін қауіп-қатерден қорғалуы. Ұлттық қауіпсіздік әскери жолмен де, басқа да әдістермен бұзылуы мүмкін, мысалы, шекара арқылы заңсыз шикізат, ресурстар, валюта, көркем және өзге құндылықтарды енгізу, алып өту, өнеркәсіптік немесе өзге де тыңшылық, рухани баса көктеу, іріткілік ақпарат тарату және т.б. Міне, мұндай радикалды, мемлекеттің тәуелсіздігінің қауіпсіздігіне зардабын тигізетін іс-әрекеттермен еліміз үнемі күрес үстінде.

Қазақстанның сыртқы қауіпсіздігі халықаралық құқықтың негізгі қағидаттарын мойындап, қорғауға негізделеді және белсенді сыртқы саяси және өзге де әрекеттермен жүзеге асырылады. Ішкі ұлттық қауіпсіздік жеке тұлғаның, қоғамның, мемлекеттің тұрақты қызмет етіп, дамуына эсер ететін қауіп-қатерден қорғануы. Ұлттық қауіпсіздігіміздің қорғалуындағы Конституцияның рөлі мен маңызы қазіргі кездегі Қазақстанның амбициялы ұмтылысына сәйкес жаңа мақсаттар мен міндеттерді жүктейді және қажетті құқықтық негіздерді бекіте отырып, заманауи нарықтық экономиканың тиімді моделін қалыптастырды, саяси тұрақтылық пен ұлтаралық және конфессияаралық келісімді қамтамасыз етеді. Сонымен қатар, қоғамдағы азаматтардың құқықтары мен бостандықтарын қорғау жүйесінің негізі қаланып, қазақстандық патриотизм мен ұлттық бірліктің идеологиялық құндылықтары бүгінде айқындалып келеді.

Президентіміз Н.Ә.Назарбаев «Қазақстан жолы – 2050: бір мақсат, бір мүдде, бір болашақ» атты жолдауында «Тұрақтылық пен ұлттық қауіпсіздік – жаңа саяси бағытты іске асырудың негізгі шарты. Оның басымдылығын тексеріп жату артық. Бүгін біз үшін құқық қорғау жүйесінің кешенді реформаларының аралық қорытындыларын шығару маңызды. Жетістіктерге сыни тұрғыдан баға беріп, проблемаларды айқындап, құқық қорғау жүйесін одан әрі жаңғырту жолдарын белгілеу қажет», - деп, үкіметке ұлттық қауіпсіздікті нығайтуға тапсырма берген болатын.

Ұлттық қауіпсіздікті сақтау еліміз тәуелсіздік алған сәттен бастап қолға алынғандықтан, оған Елбасы Н.Ә. Назарбаевтың сіңірген еңбегі зор екендігі туралы саяси-әлеуметік көзқарастарды негізгі ала отырып, қоғамдағы саяси тұлға мен көшбасшы тұлғаның ұстанымдары философиялық негізде сарапталды, тарихилық пен логикалықтың бірлігі арқылы саяси қатынастардың психологиялық негіздері зерделенді. Сыртқы саясаттағы қарым-қатынасқа шолу жасай отырып, оның бейбітшіл-ынтымақтастыққа негізделген саяси-психологиялық ұстанымының қырларын талдап көрсеттік. Кеңестік саясаттан посткеңестік дәуірге күрт өту және оны өз бетінше құру жүйесінің құрылымы туралы, атқарған қызметтерінің маңызы жөнінде тың тұжырымдар жасалды. 

Қазақстан халқының денсаулығына, демографиялық жағдайына, табиғи ортасына орны толмас зардап әкелген Семей атом полигоны  ядролық қаруға негізделген әскери доктринаның табиғаты ұлттық қауіпсіздікті қамтамасыз етуге бағытталғанымен, кеңестік тоталитарлы жүйе жағдайында ол өзін толық ақтамағандығын дәлелдеді. Сондықтан да Кеңес Одағында орын алған дағдарысты сабақтай келе, Қазақстанның өркениет көшіне қосылу мақсатында бейбіт дамуды қалап, ядролық қарусыздану жолына түсуі заңдылық. Қарусыздану процесі түбегейлі әрі көп қырлы сипатта жүретіндіктен, ол өтпелі күй кешіп жатқан Қазақстан қоғамының әлеуметтік-экономикалық және саяси модернизациялануына да ықпал етуге қабілетті. Және де оның халықаралық құқықтық, әскери-саяси, экономикалық, экологиялық жақтары бар екенін де ескерсек, қарусыздану мәселесінің қиын да күрделі, қарама-қайшылығы мол объективті қажеттілік екенін пайымдаймыз.  Қазақстан қоғамында ядролық қарудың көмегінсіз ұлттық қауіпсіздікті қамтамасыз ету мен нығайту, оның ғылыми тұжырымын жасау күн тәртібіндегі өзекті мәселеге айналып отыр.

Экономикалық даму, экологиялық тепе-теңдік, әлеуметтік мемлекет сияқты құндылықтар мен қарусыздану саясаты арасындағы  осындай өзара тәуелділікті Қазақстан Республикасы Президенті мен Парламенті де терең түсінуде. Басқарушы саяси элита да ядролық қарусыздану саясатын қазақстандықтарды бейбіт өмірге бастайтын, елде әлеуметтік-экономикалық өмірдің жаңа тұрпаттағы моделін жүзеге асыруда ерекше маңызды да жауапты міндет деп түсінеді. 

Қазақстанның геосаяси жағдайы мен этнодемографиялық құрамының ерекшелігі, экономикалық дамуы мен әскери күш-қуатының деңгейі оның қауіпсіздігін қамтамасыз етуде әскери құралдарды емес, қайта ең алдымен өз күшіне және парасатты, салмақты дипломатияға сүйене отырып, әсіресе бұрынғы Одақ республикаларының жұртында егеменді мемлекеттердің қалыптасуының қазіргі, күрделі кезеңінде, саяси құралдарды басым етеді. Себебі, КСРО-ның ыдырауына орай туындаған мүлдем жаңа геосаяси жағдайда Қазақстан Еуропаны Азия-Тынық мұхиты аймағымен байланыстыратын сыртқы саяси және стратегиялық тиімді кеңістікті алып жатыр.

Қазақстан бұл тұрғыда бүкіл әлеммен ашық байланысқа түсудегі сыртқы саясаттың көп векторлық таңдап, жекелеген басымдықтарды шиырлап, тұйықталып қалмауға, икемді, байсалды әрі баянды болуға ұмтылыс үстінде. 

Бүгінгі таңда ұлттық қауіпсіздіктің тиімділігі қордаланған әскери күш-қуаттың шеңберінде ғана емес, әлеуметтік-экономикалық, экологиялық, демографиялық, ақпараттық, саяси құқықтық және адамның, қоғам мен мемлекеттің өмірлік маңызы бар мүддесі мен талап-тілегіне қатысты өзге де қарама-қайшылықтар дер кезінде қалай шешімін тауып отыратындығына тікелей байланысты болып отыр.

